
ПОЭЗИ МА ПРОЗ  

САКЪИТИ Сергей

ДУУЁ РАДЗУРДИ

ДАН-ДУНТЁ

Елмусбёл цудайдё еу дууинсёй анзей бёрцё. Гургин, 
асгин. Хуарз ёй зудтон кизгёй дёр. Уёдта имё ё лёгён 
мийнёвар дёр адтён. Хёстёг мёмё цардёй. Хёларзёр-
дё ёма адёнуарзон лёги уосё. Кёрёдзей лёдёргё уарзон 
цард кодтонцё ё лёг Ермени хёццё. Уарзон цард ци дууё 
уоди фёккёнунцё, уонён ба сё зёрдитё ’ма сё къумтё 
дёр ревёд некёд фёуунцё. Зуст дзурд си некёд райгъус-
тёй, фёлмён ёма зундгин дзурдён ба сувёллёнттё дёр 
сёхе ’рдёмё фёцёнцё. Сё уездондзийнадё ёма цард син 
ка зудта, етё сёмё хицё кодтонцё. Фёнзгё дёр син код-
тонцё сё хуарз миутё.

Елмус арёхстёй нёлгоймаги ’ма силгоймаги уёледарёс 
хуйунмё. Ё худт хъёппёл ин адён кёбёл фёууиниуонцё, 
уой бафёрсиуонцё, ка дин сё бахудта, зёгъгё. Уотемёй 
Елмуси хуйуйнёгтё фулдёр кодтонцё. Мадта ин ё конд 
хуёруйнагёй ба ка фегъёстё уидё, е ба ёнё зёгъгё нё 
фёцайдё, ёвзаги дёгъёлтё бунмё ласуй, зёгъгё.

Фал адён хуарз дёр ёма лёгъуз дёр ёнцё. Ермени 
бийнонти царди къём бахаудтёй, балёкъун ёй сё рёсог 
дон. Кедёр дам-думтё берети гъостё иссердтонцё, фиццаг 
сё гъос-гъосёй дзурдтонцё, уёдта сё адён цъеутау уасун 
байдёдтонцё. Еци дам-думтё сабур бийнонтёмё ёнё ёр-
хъёртгёй ёрдёг нёдтёбёл нё байзадёнцё. Ёнё ном 
пъисмотё тахтёнцё сё колдуари цъёстёй ёма къёрёзги-
ти зихъиртёй. Елмус ёхе нихъхъёбёр кодта. Ё зёрдёмё 
ходуйнагёй неци хаста, неци ёнкъардта.

Фал еубонтё ё биццеутё скъолайёй кёугё ку ёрбацу-
дёнцё, уёд сё нёбал уагъта:

– Ци кодтайтё? Ка уё бафхуардта? Еске уё фённадта? 
Лёгъуз бёрёггёнёнтё райстайтё?

Биццеутён ци бафедис киндёй, уой, сё мадён зин ку уа, 
уой туххён ёй зёгъунмё дёр нё гъавтонцё. Фал сё Елмус 
ку нёбал уагъта, уёддёр ци кодтайтё, уёдта син ёнё зё-
гъун нёбал адтёй сё мади федис ёма федисгёнёги ном 
дёр. Елмус уомён дёр ниббухстёй, кёд уёззау сагъёстё 
ёма зёрди риститё фёффулдёр ёнцё, уёддёр. 

Дуккаг бон ё кустмё ку ниццудёй, уёд ёй е ’мкосёг дох-
туртёй еу бафарста:

– Абони сёумёй ци хабар фегъустон, е кёд ёцёг ёй, уёд 
мёхебёл дёр нёбал ёууёндун.

Елмус ин дзуапп радтун дёр нёбал бафёразта, ё цёс-
тисугтё фемёхстёнцё ёма гёр-гёрёй ёгъзалдёнцё ё 
халати рёзтёбёл ёма нидён хъурёй уотё бакодта:

– Уёхёнёй мё зонис? – ёма ё цёстисугтё ё ивад рос-
тёй расёрфта ё къохти уёлвадёй.

Ё кабинети дуар куд байгон кодта ёма ё къелабёл ёхе 
куд ёруагъта, уой лёдёргё дёр нёбал бакодта. Елмусёй 
ма аци бон цёй косёг ес? Ё зёрдё дууехтё ку кёнуй. Нё 
фидтёлти ёмбесонд дёр ё зёрдёбёл ёрлёудтёй: ракон-
дёй рахабарёй уёлдай нёййес. Бон ибёл уотё ниддаргъ 
ёй, цума ёхсёвё дёр бонбёл бафтудёй, ёма ин фёууён 
дёр нёбал адтёй. Изёрёрдёмё ба имё хецау телефонёй 
ёрбадзурдта.

– Еу минкъий мё гъёудзёнё ёма мёмё фёскуст ёр-
бауайё.

Елмус ма телефони хётёл туххёйти ниввардта, ё цёс-

Поэзи æма прозæ

титё ратартё ёнцё, фёддон ёнцё ё уёргутё. Зёрдё реу-
гудур исёсхуститё кодта.

Медицинон хуёрё ё фарсмё фёцёй ёма ин цидёр хуа-
сё радардта.

Ё хецау, ёхецёй кёстёр, ёма ин неци зёгъун бафёраз-
та, фал имё пъисмо бадаргъ кодта:

– Хуарз нёмё фёккустай… Кадгин косёг дё… Фал аци 
пъисмо ци ёй, уой ба мё сёр нё ахёссуй.

Елмус зир-зиргёнгё райста пъисмо хецау кизги къохёй… 
Сёхемё ку цудёй, уёд ибёл над уотё ниддаргъ ёй ёма ин 
сёхемё исхъёртён нёбал адтёй. Гъёунгти цёугёй ибёл 
кадёр ёмбалдёй, етё цума еугурёй дёр уомё кастёнцё, 
уой фёдбёл кастёнцё ёма дзурдтонцё, е ба дин нё ездон 
Елмус, зёгъгё.

Ермен дёр ёнё фегъосгё н’ адтёй еци дан-дунтё. Фал 
нёлгоймаг федардёр ёй. Ё уосёбёл ё зёрдё дардта, уё-
хёнёй ке неци бакёндзёнёй, е си ёруагёс кодта, адёни 
дзубандитёй ци фегъуста, уонёй мё зёрдё цёмён ресун 
кёнон, – гъуди кодта ё меднимёр Ермен.

Еу изёр Елмус ёрёгёмё хустёй. Бийнонтё ку ниххустён-
цё, уёд еугур уёттё дёр дзёбёх бафснайдта. Ниссёрфта 
син сё зёнхитё, кёдзос сё нихснадта, уётти къумтёбёл 
дёр цъилин радардта, кёд си ескёми хёлаури тунтё фёз-
зиндтёй, зёгъгё. Уётти къумтё цалдёр хатти басгарста, 
алци дёр ё бунати ёй, алли дзаумау дёр хуарз федауй. 
Цалдёр хатти имё Ермен дёр исдзурдта.

– Хусгё никкёнё. Хуссун афонё дин нёма ёй?
– Нуртёккё… Мёнё ма сувёллёнтти дарёсмё ёркё-

сон.
Елмуси ё цёстисугтё нёбал уагътонцё. Цума цёститё 

еугур дон фестадёнцё, уой хузён ивад ростёбёл къанёут-
тёй уадёнцё. Уёдмё Ермен дёр рафунёй ёй. Елмус ма 
бацудёй, ё сувёллёнттё кёми хустёнцё, еци уатмё. Берё 
сёмё фёккастёй, сё сёртё син ё урзитёй фёддаудта, сё 
ростён ма син фёстаг батё никкодта. Ё  ниббайёй хестёр 
биццеу базмёлёгау кодта…

Елмус, сувёллёнттё ку райгъал уонцё, зёгъгё, тагъдго-
мау ратунстёй, Ермен ци уати хустёй, уой дуармё ма еу каст 
фёккодта. Тургъёбёл дёр ма ё цёстё рахаста, ёма алци 



8

Поэзи æма прозæ

ё бунати ку адтёй, уёдта колдуармё фёрраст ёй. Колдуар 
куд сабургай райгон кодта, уотё ёй ёнё хъинццёй ёхгён-
гё дёр ракодта. Гъёунги астёу цёлхнадмё ку рахъёрттёй, 
уёддёр ма ё хёдзари ёрдёмё берё фёккастёй, уёдта ё 
них исаразта гъёуи кёронмё.

Елмусмё устур дони гъёр куд хёстёгдёр кодта, уотё ё 
зёрди ёсхуститё дёр фулдёрёй ёма тухгиндёрёй цавтон-
цё реуи фёйнёг.

Елмус цалдёр хатти ё цуд фёссабурдёр кёнидё, лёугё 
дёр ёркёнидё, ёхе фёстёмё разелидё. Уёдта кёрззилд 
фёккёнидё ёма ледзгё, тарст сёгутау донёрдёмё. Бёр-
зонд къёхёнёй дони гулфёнмё мёйи рохсмё ку никкастёй, 
уёд Елмуси зёрдё бауазал ёй, ё сор хед ракалдёй, ё сёр 
ибёл разилдёй ёма дони билёбёл ци устур акъадзи бё-
ласё адтёй, уобёл ёхе банцойнё кодта. Уорсдони дон ба 
е ’стур ивулди мёстгун цёхъалтёй ёмбохъулатё гёнгё ё 
билтёмё лёбурдта, ласта лухтё, бёлёстё ёд уедёгтё, 
хуаста дортё кёрёдзебёл, цума сёмё мёстгун адтёй ёма 
сё дёмдта кёрёдземёй.

Ирд мёйё ба арви астёу нидздзангъир ёй, ё тунтёй 
бёласи сифтёрти ёхсёнтёй никкомкоммё ёй Елмуси ивад 
ёма кёунвёллад цёсгонмё.

Елмусмё уёлдай рёсугъд фёккастёй аци ёхсёвё. Са-
тёг уоддзёф ё гъар дёлахъуртёбёл ёхе тохёгау кодта 
ёма циуавёрдёр ёхцёуёндзийнадё хаста Елмуси рист 
ёма фёллад зёрдёмё. Ё рости дёр цидёр рохси тогдад-
зийнё рагъазта. Еу загъдёй, фёстёмё имё цёрун ёрцу-
дёй. Фал ин дони цёхъалтё ё зёрдёбёл ку ’рбалёуун 
кёниуонцё, донгёрони цёмён ёй, уой, уёд бабёй расонт 
уидё. Ё зунд исдзёгъёл уидё. Елмусён ё еу къах цирти би-
лёбёл, иннё ба ниххаун ёрвонгёй къёхёнбёл ниббуцёу 
ёй. Ка си фёттухгиндёр уодзёнёй? Уотемёй Елмус берё 
фёттохён кодта ё дууё зундей хёццё. Ё еу зунд ёй билёй 
гёлста дони гулфёнмё, фёстёмё раздёхён кёцёй нёбал 
ес, уордёмё. Иннё зунд ба ибёл фёстёмё хуёстёй:

– Дё сувёллёнти тёрегъёдмё ёркёсё, седзёрёй сё 
ма уадзё, – цума имё дзурдта ё фёстаг зунд. – Дё рёст-
дзийнадё исбёрёг кёнё.

Елмус ёхе марунбёл дувёнди бацёуидё. Фал ё зёр-

дёбёл ку ’рбалёууидё ё федиссаги ном, уёдта бабёй ё 
фиццаг зунд фёттухгиндёр уидё. Еци уавёри ку адтёй, уёд 
цума ё гъостёбёл кедёр дзурд исёнбалдёй:

– Уёртё налат силё… Уодхуар… Цёмё ма ёнгъёлмё 
кёсис?! Еци номи хёццё ма цёрунмё куд гъавис?!

Елмус ёрбайрадёй, ё дуккаг зунд цидёр ёрбацёй, фиц-
цаг зунд ёй ё кустаг искодта. Ё сёрбётён бёласёбёл ра-
баста, дони билёмё хёстёгдёр бауадёй, ё цёнгтё идар-
дмё фёххаста ёма:

– Хуарз…з…бон!
Елмус нецибал балёдёрдтёй. Ё гъостёбёл ма кедёр 

зонгё гъёлёс исёнбалдёй:
– Ци гъёла миутё… Ма бакёнё! Ма бакёнё!
Ермен еу афони райгъал ёй. Елмуси хуссён ёфснайдёй 

ку рауидта, уёд тагъд-тагъдёй ё хъёппёлтёй цидёртё ёр-
бакодта. Ё зёрди цидёр тасдзийнадё исмедёг ёй. Хёдза-
рё ёма тургъи къумти сонт зелёнтё ракодта. Некёми неке, 
ёма гурухсагёй дёр – неци…

– Аци гъёла ёхецён ести ку нё бакёнидё? – гъуди кодта 
ё меднимёр Ермен.

Уёрдундони дёр электрон цирагъ иссугъта, ё бёттёнтё 
дёр рауидта, ёма – сё бунати. Уёддёр ма дзёхёрамё дёр 
бауадёй, кёд бёласёбёл ёхе ниййауигъта, зёгъгё, алли 
бёласи буни дёр балёудтёй… Кёрдтё ё зёрди ёрбафту-
дёнцё ёма цёлгёнёнмё сувёллони хузён батъёбёртт 
кодта. Кёрдтё дёр – сё бунати. Е ’стур циргъ кард дёр ёвё-
рёни ёнцад лёудтёй. 

Ермени гъостё райахёстонцё ивулд дони гъёр (донмё 
бунтон хёстёг цардёнцё).

– Уоми маци бакёнёд, – ёма еци-еу догъёй донмё фёй-
йагайдта. Еу сау ёндарг ку бауидта, уёд нигъгъёр кодта:

– Барёнё, ма бакёнё…
Елмус ёхе донмё куд фёццёйгёлста, уотё ма ин ё 

пъолцъий думёггагбёл хуёст фёцёй ёма й’ ёхе ёрдёмё 
ёрбарёуигъта. Елмуси зёрдё багъар ёй. Ермен ба ма ё 
хёццё хилё кодта:

– Цёбёл исёрра дё? Мёнмё хёстёгдёр ку адтёй ёма 
ибёл ёз мёхе ку нё марун.

Фал Елмусмё ку ёркастёй, уёд хуарзау нёбал фёцёй. 

Нё ‘й фёндадтёй, еске сё фёууина, уой. Ёма сёхемё ра-
тагъд кодта.

Елмус еу дзёвгарё рёстёгути фёсте ку ёрёскъиттёй, 
уёд ё фиццаг фарст адтёй:

– Ци кодтон? Кёми дён? Мё сувёллёнттё ба ци бацён-
цё? – дзурдта ёма фарста. – Ермен, ци кодтон?

– Уобёл ба дёхе бафёрсё. Неци кодтай. Нёхемё дё, 
ёндёр некёми.

Еу минкъий усми фёсте бабёй Ермени маст ратудта:
– Ёдта, уотё гъёла уо, ёма мацёбёл расагъёс кёнё. 

Ёз ци фёдтён, уой фёдтён, фал сувёллёнттё ба… Хуёз-
дёр дё ка зонуй? 

– Дзёбёх мё гъар ёрёнбёрзё, ехёнёй мё уод хауй, 
мё зёрдё ба ёскъунуй.

Ермен ё бинойнаги гъар ёрёнбёрзтитё кодта, ёхе гъёц-
цол дёр ма ибёл багёлста. Сёумёй бёргё раистадёй, фал 
Елмус ё къёхтёбёл ислёуун нё фёразта. Ё бауёри зир-
зир не ’нцадёй, ё зёрди ин судзинттё, цума, цавдёй, уой 
ёсхуститё кодта. Еу загъдёй, ё уод ё кеми нёма ёрцудёй.

Сёумёй ин сё синхонти уосё, синхи ё хёстёгдёр ли-
мён, ё сёрбёттён ёрбахаста:

– А дёу сёрбёттён нё ‘й? Уоми дин цёмён адтёй? 
– Ма мё фёрсё, ме ’намонддзийнади туххён, ёндёр мё 

сёрбёттён уоми цёмён адтайдё, – загъта Елмус, ёхуёдёг 
ба искудтёй. Ёнё уотемёй дёр ё цёстити бунтё къума-
гъёдти хузён зиндтёнцё.

– Ду гъёла миутё ма кёнё! Зонис, дзубанди кёцёй ра-
цудёй, уой. Ниццо прокурормё. Фёссёмё дзорун кёнё. Еу 
загъдёй, дё рёстдзийнадё исбёрёг кёнё, – дзурдта Ел-
мусён сё синхонти уосё, уёдта ма ё дзубандитёбёл ба-
фтудта: – Уотё ку нё бакёнай, уёд дзубандитё еугурёй 
дёр дё нихмё ислёудзёнёнцё… Еци дан-дунтё ка рау-
агъта, уой де ’гадё фёндуй, уой хёццё ба ма дё мёлёт 
дёр, де ’сёфт дёр.

Елмус лёмбунёг фегъуста ё уарзон синхонмё, уёдта 
загъта:

– Ёма хъёбёр хеуонтё ёнцё мё фау хёсгутё.
– Хеуон… Хеуон… Зёрдёй хеуон ба хеуони туххён уё-

хён ёверхъау таус нё фёууадзуй.

Уёдёй-уёдмё Ермен дёр сабур лёудтёй, неци дзурдта, 
уёдта загъта:

– Раст зёгъуй Римё. Дёхе рарёвдзё кёнё, нуртёккё 
цёугё прокурормё, – искарста Ермен.

– Мах ба уин ёгас синхёй дёр ёвдесён.
– Мё куст ба?
– Дё кусти дёр дё базондзёнёнцё, ёма дёмё еци са-

хатти туххён нурёй ёфхуёрддёр не ’рхаудзёнёй, – загъта 
Ермен ёма ё хъёппёлтё ёййевунбёл фёцёй.

– Мё бон нё ‘й. Нё фёразун. Мё сёр зелуй.
– Ёз дёр дё хёццё цёун, – загъта Римё. – Ме ’ндёмё 

давёнтё ракёнон.
Ёртемёй – Ермен, Римё ёма Елмус – ниццудёнцё про-

курормё. Елмус разёй прокурормё ку бацудёй, уёд имё 
хецау ё цёститё исдзёгъёлтё кодта:

– Мах ба ма дёмё ёрветгё кодтан. Хуарз адтёй, ёма 
дёхуёдёг ке ёрцудтё.

Прокурор хуарз зудта дохтур Елмуси:
– Гёгъёди дёбёл ёрбацудёй.
Еци дзурдти хёццё дуарёй ёрбадзурдта Римё:
– Мах дёр еци гъуддаги фёдбёл ёрцудан.
– Рацотё… Рацотё, – прокурор син къелатёмё райамуд-

та.
– Елмус, ду бал радзорё. Куд адтёй? Кутемёй ёрцудёй 

еци уёззау гъуддаг? Нури уёнгё уёхён миуё некёци кин-
дзё ма бакодта нё Тъёпён Дигори.

Елмус дзорун нё фёразта, ё цёститё ба дони хъум фес-
тадёнцё. Исхёкъурцц кёнидё.

– Ёз мёхуёдёг е ’ртайёг адтён ёма ё бауёрбёл бин-
дзи фёд дёр нё фёууидтон, – загъта Римё. – Ме ’нбёлттё 
еугурёй дёр ёвдесён ниллёудзёнцё.

– Мадта, гъастгёнгутё ба уотё цёмён финсунцё, гъома, 
бёттёнёй ин ё хорх балваста, уёдта ёй ё хестёр фурти 
хёццё дони багёлстонцё? Сёхуёдтё ба, зёгъгё, сёумёй, 
фондз сахатти дёр нёма адтёй, сёхе сё мади агорёг ис-
кодтонцё. Се ’згулимё адён дёр рафёдес ёнцё. Рагорё-
багорё гъёунгти, тургъти. Фёдфёлевён миутё. Хор нёма 
искастёй, еци афони ба ёй уоми иссирдтонцё мардёй.

– Мардёй ёй иссирдтонцё, е раст ёй, – прокурори дзурд 

райста Римё, – фал ёй ё киндзё рамардта ёма ёй дони 
багёлста ё фурти хёццё, етё ба имисгё дан-дунтё ёнцё.

Ермен прокурорёй дзурди барё ракурдта:
– Мё мади мардбёл берё нёма цёуй. Нё зёрдити уёз-

зау риститё нёма фёррёуёгдёр ёнцё. Нё цёститё нёма 
басор ёнцё. Ёма ма дин а ба устур бёлах. Кёд цёфёй нё 
мёлис, уёд дин е ба рёхуст.

Ёма Ермен радзурдта, ё мадё ке базёронд ёй, дёс ёма 
ибёл цуппаринсёй анземёй фулдёр ке рацудёй. Адёйма-
гён ёнзтё ё бауёр куд фехсуйун кёнунцё, уотё фехсуйуй 
ё зунд дёр. 

– Ке зёгъун ёй гъёуй, еугуребёл ёмхузён нё бёрёг 
кёнунцё ёнзтё. Мё мадё дзёгъёл цёун дёр байдёд-
та.

Прокурор лёмбунёг игъуста Ермени дзубандитёмё, уой 
туххён, ёма ёй гъудёй раст унаффё рахёссун.

– Еу хатт ёй нё синхонти лёхъуён – шоферёй косуй, 
уёллаг гъёуёй ёрласта. Шофер ёй ку фарста: – Гуасё, 
кумё цёуис? – Нё лёги агорунмё цёун, – дзуапп равардта 
Гуасё. Ке зёгъун ёй гъёуй, мё синхон ёй ёрласта. Уой 
фёсте ёй не ’стур гъёуи дёллаг синхёй исласта ме ’нгарё 
Савели хёрёгуёрдунёй. Е мин уёхён хабар радзурдта:

– Ёз будурёй исцёйцудтён, кёсун, ёма дин уёлё Гуа-
сё тундзгё ёрцёуй. Мё размё ку ёрхъёрттёй, уёд ёй 
рафарстон: – Гуасё, кумё цёуис? – Нё лёг хуасё кёрдуни 
ёй, ёма ин хуёруйнаг хёссун, – загъта Гуасё, – ‘ма мёмё 
ё дзиппёй дзоли къёбёр фелваста.

– Мё фидё финддёс анзей размё рамардёй. Уёдёй 
фёстёмё нё дуёрттён сосёг ёхгёнёнтё искодтон, уёд-
дёр ёй багъёуай кёнун нё бафёразтан. Адзали надбёл 
сёкёр ёви муд конд ес, фёззёгъунцё, – ё дзубандийён 
кёрон искодта Ермен.

– Цотё, ку багъёуайтё, уёд уёмё фёдздзордзинан.
Рёстёг цудёй, фал дан-дунтё ба минкъий нё кодтон-

цё, ёфтуйгё ма сёбёл цудёй, базуртё сёбёл задёй 
ёма еу хёдзарёй иннё хёдзарёмё, еу синхёй иннё синх-
мё гъузтёнцё, тахтёнцё. Гъастгёнгути авинстонцё, дан-
дунгёнгутё дёр сё архайд фёккарздёр кодтонцё.

Еуемёй загътонцё: марди бони ци ёхца ёрёнбурд ёй, 
уой ёнсувёртёбёл байуарён. Фал еци унаффёбёл нё 
арази кодта ёнсувёрти хестёр Ермен:

– Махмё адёни ёнхусёй ци ёхца ёрёнбурд уй, етё зи-
анён ёхе хистити багъёунцё. Ци минтё си ес, ёрмёст ин 
ёмбеси фагё ёнцё, фулдёрён нё хъёртунцё.

Уёд дан-дунгёнгутё се ’гёнон ёнхёст кёнунмё бацу-
дёнцё. Мард ка ёртадта уонёй, дан, еу загъта:

– Ё хъури бунтёй цидёр сау ёрхёнтё зиндтёй.
Уой адёбёл прокурор бабёй фёдздзурдта Елмусмё. 

Ниццудёй имё Ермени хёццё. Ермен ёй ёппундёр уёгъ-
дё нёбал уагъта, тарстёй.

– Гъастгёнгутё сё гъастбёл карз лёуунцё ёма мён 
дёр гурусхи ёфтаунцё – загъта сабургай прокурор, уоси ё 
комкоммё ку исбадун кодта, уёд.

– Циуавёр ёрхён стъёлфитё адтёй ё бауёрбёл ё 
марди бони? – бафарста сё фёстагмё прокурор. Лёг ёма 
уосё кёрёдземё бакастёнцё.

Еу усми фёсте ба Елмус загъта:
– Ме ’фсийнё мин арёх ёртайгё ёрцёуидё ёма ибёл 

уёхён ёрхёнтё некёд бафеппайдтон. Кизги бауёрёй
лигъздёр адтёй ё бауёр.

– Мадта мёнё атё ба куд финсунцё, уомё гёсгё ё хъу-
ри буни ёрхёнтё адтёй, ёртайгё ёй ка кодта, уонёй еу, 
дан, уотё дзоруй.

Ермен ё уосёмё фёрсёгау бакастёй ёма загъта:
– Тёвдити ёваст марди бауёр лёгъуз кёнуй, ёма имё 

дохтуртё базилдёнцё. Уколтё ин искодтонцё, ёма кёд еци 
уколти фёдтёй зёгъунцё.

Елмусён Ермени дзубанди ёхцёуён адтёй ёма ё цёс-
гонбёл цидёр цийни тёлмё рагъазта. Фал бабёй еци цийни 
фёззинд прокурор дзурдти буни фёккодта:

– Гурусхитё куд нёбал кёнён, уой туххён мард искъа-
хетё, сёйгёдонёмё ‘й фёлласетё, ёма ин дёсни косгутё 
экспертизё искёнонцё. Еу загъдёй, исбёрёг ёй кёнонцё, 
кутемёй фёззиан ёй, еци гурусхё. Ермени цёсгон иссугъ-
дёй, фестадёй, хъёбёр ке рамёстгун ёй, е бёрёг адтёй 
ё цёсгони расурхбёл, ёма карзёй загъта:

– Ёз ёй ёгъдауёй ё сикъити хайбёл исёнбёлун кодтон. 

Нур ба е ’сбёрёг кёнун уотё хъёбёр ке фёндуй, етё ёй 
искъахёнтё, фёлласёнтё…

– Хуарз, уотё дёр бакёндзинан. Раст зёгъис, – загъта 
прокурор. – Тингун ба ма кёнё. Уотё ку бакёнён, уёд хо-
рёнбёрёг исуодзёй рёстдзийнадё дёр ёма хёрандзийна-
дё дёр. Еу загъдёй, раст ёма фудгин рабёрёг уодзёнцё.

– Ёма уёд мёнгё дауё ка кёнуй, уонён ба неци уодзё-
нёй?–хинцфёрсё ракодта Ермен прокурори.

Прокурор лёдёргё адёймаг ёй. Гъуддагён кёрон ис-
кёнуни хёлёф-тъёппитёй некёд архайдта. Алке дзурдмё 
дёр лёмбунёг байгъосдзёнёй, арф ибёл нигъгъуди кён-
дзёнёй, уёдта ин аккаг аргъ искёнун ба базондзёнёй. 

Нур дёр имё мард искъахун, экспертизё искёнун раст-
дёр кёсуй. Фёррёдуйуни бёсти, уотё бакёнун хуёздёр 
ёй. Дуккаг бон, хор дзёвгарё исуадёй арви гъёбесмё ёма 
нидздзинёг ёй уёлмёрдтёмё. Берё адён ёрбацудёй. 
Къуёрттёй лёудтёнцё, ёма сё дзубанди игъустёй. Бёрёг 
адтёй, дууё ёнбеси ке фёцёнцё, е. Гъастгёнёг Хъази ё 
хуёри фарсмё лёудтёй ёма ё къохтё телгё дзурдта. Ё 
хурасанхуз дзиккотё арёх радауидё ё къохёй. Еу уёхёни 
имё ё хуёрё дзоруй:

– Кёд дзёгъёли иселлёг ан, уёдта…
– Нё! – карзёй загъта Хъази. – Мёнён ка дзурдта, етё 

соми артёй сёхебёл дзиуарё бафтудтонцё уой туххён.
Хъазий дзурдмё лёмбунёг игъуста ё хуёрё Ирё. Сё 

дууё дёр адтёнцё, Ерменён ё мади ёнсувёрёй ка рай-
гурдёй, етё. Еу хёдонё дёр син Ермени хёццё ёгёр урух 
адтёй. Нур ба хёрани цёстёй ракастёнцё сё кёрёдземё 
еу ёнёргъуди дзурди туххён.

Еу афони Ерменмё бацудёй Хъази ёма имё дзоруй:
– Рауай, дё мади дин къахгё кёнунцё ёма си хатир ра-

корё дё фудракондён.
Ермен фур мёстёй ё медбунати иссугъдёй, цума хускъё 

согти артбёл бензин бакалдёй, уой хузён. Балёборунмё 
дёр имё гъавта ёма ёй дзёбёх ратъёппитё кёнун, фал 
Ермен ёхебёл ниххуёстёй ёма сабургай загъта:

– Мёнён, мё бийнонтё дёр, ёгёр хуарз ин ке адтёнцё 
ё зинхёссёни, е, ёвёдзи, дё зёрдёмё нё цёуй. Кенё ба 
дёбёл кадёр ёхе сёр ниссагъта ёма ин ё дан-дунтё царди 

уадзис ёнёлёдёргё сувёллони хузён. Цо, ду си ракорё 
хатир, е ба дин ниххатир кёна дё тёрегъёдтё.

Еци дзурдти фёсте Ермен ёхе иннердёмё разилдта. Хъа-
зи ма цидёр зёгъунмё гъавта, ё миутёбёл фёсмон фёк-
кодта, ёви ёй ёндёр цидёр гъуди бауорёдта, ёма цирти 
дуар игонгёнгути цормё баздахтёй ёма сёмё дзоруй:

– Косетё… Некебал хезён… 
Мард еци бон фёлластонцё, гъёуи сёри ци еунёг ёма 

нёуёг уёладзугон сёйгёдонё адтёй, уордёмё. Сёйгёдо-
ни тургъи адёнёй къах ниввёрён нёбал адтёй, фулдёр 
– силгоймёгтё. Етё хабар зонунмё цёмёдесдёр ёнцё. 
Еугур сёйгитё дёр, бёрёг уёззау сёйгитёй фёстёмё, сё 
къёхтёбёл ислёудтёнцё. Рёуёгдёр сёйгитё тургъёмё 
рахизтёнцё, иннетё ба къёрёзгитёй кастёнцё. Алке дёр 
си ёфхуёрёни дзурд гёлста Хъази ёма ё хуёри ёрдёмё: 

– Уой бёсти мёлгё никкёнетё!
– Зёронд уоси ё марди сикъитбёл ёнцад ма бауагътё! 
Уёхён ёгъдау ма хётуй нё Дигори: къахт мардёй ести 

гёппёл ку райсай, уёд, дан, сувёллёнти ёнёнезён агъаз
ай, уёдта фулдёр фёццёрдзёнёнцё. Фал Елмус мардмё 
ку бахёстёг ёй, уотё ба имё Хъази бауадёй ёма ёй фес-
хуститё кодта. Уой Ермен ку рауидта, уёд ёхе ниццавта 
ёма ’й минкъи хиринкъайёй рарёхуста. Карди цёф ёруа-
дёй къохи арми тъёпёнбёл. Адён сё кёрёдземё нёбал 
бауагътонцё. Фал Хъази Ерменмё фёдздзорун кодта, мади 
мард фёстёмё ё цирти ку ниввардтонцё, уёд, уой фёсте. 
Милицё, ёвдесёнти фёрсгёй, куд исбёрёг кодта, уоте-
мёй Хъазийён ёхе фуд адтёй. Цёмён ёй уой уалдёнгё 
исхъёртун кодта, зёгъгё. Хъазийён уайдзёф рахастонцё. 
Ерменён ба ё хиринкъа райстонцё, дарун ёй ке нё зонуй, 
уой туххён.

Дохтури экспертизё куд исбёрёг кодта, уотемёй Гуасё 
фёстаг рёстёги зундёй кеун байдёдта. Уой фёдбёл ба 
цитё кёнидё, уони нёбал лёдёрдтёй. Еци ’хсёвё дёр 
кумё цудёй, уой нё лёдёргёй, донмё бафтудёй – ёма, 
дё балгъетёг уотё! Тёх дон ин ё къёхтё ракъуёрдта ёма 
фёхъхъан ёй. Фёгъгъёр кёнунмё ё гъёлёс куддёр фёх-
хёлеу кодта, уотё ё хъур донёй райдзаг ёй, ферхуёстёй 
ёма ё бон исолёфун нёбал бацёй.

Кёд Ермен ёма ё бийнонти рёстдзийнадё адёймаги 
фондз ёнгулдзей хузён исбёрёг ёй, уёддёр Хъази ёхе 
састи бунати нё уагъта. Маст есуни надбёл ниллёудтёй. Ё 
тоги хёрандзийнадё ёй хатир кёнун нё уагъта. Кёд ёхе-
уон ёй Ермен, уёддёр гъуди кодта нёуёг ёверхъау ести 
ёримисун.

Сё хъаугъа цёбёл рацудёй, уой ма, ёвёдзи, кёсёг 
гъуди кёндзёй. Хъази ёма ма кедёрти фёндадтёй зиани 
бони мёрдгинён фенхус кёнуни фёдбёл ци каппеккитё 
ёрёнбурд ёй, уонёй мин ёма ёрдёг соми кёстёр ёнсу-
вёр Болайён радтун. Бола, ёнёнез уогёй, еудадзуг косун 
нё фёразуй. Синхонтё дёр имё магосай цёстёй кёсунцё. 
Ё фёллойни киунугё финститёй байдзаг ёй – еу кустёй ин-
немё куд раледзё-баледзё кёнуй, уой ёвдесён. Ёппёлди 
гёгъёди ё фёллойни туххён некёдма райста. Арахъ ба ё 
хуёздёр лимён иссёй. Кёрёдзебёл кёци дууё ёнсувёри 
уотё ёхцул уодзёнцё? Сёумёй уа, рёфти уа, ёмбесёхсё-
ви – сё кёрёдзей уайтёккё дёр райерунцё. Уотемёй ба 
ин цалдёр сувёллони, сё еу иннемёй ёнагъондёр, кустгъон 
си некема ёй.

Ермен ин арёх бауайдзёф кёнидё, фал мегъёмё дё 
куйтё рёйёнтё, дон – хеди бунти. Болайён Ермени дзурд-
тё ё еу гъоси бауайиуонцё, иннё гъосёй ба еци тёвдёй 
расёррёт кёниуонцё:

– Нур ба уомён, – загъта Ермен, – хистити ёхцатё арахъ 
ниуазунмё ислёвар кёнё, нё мади мард ба ёгадёй, ёнёгъ-
дауёй ниууадзён.

Еци дзурдтё Хъази ё зёрдёмё арф райста.
Болай хёццё арахъ еумё ке ниуазиуонцё, е дёр Ерме-

нёй иронх нё адтёй. Хъази ёхе гоми фёрстё ке хуаста, уой 
дёр ёнё лёдёргё кёми адтёй лёмбунёг адёймаг. 

Хъазийён ё маст куд фулдёр кодта, уотё ё зунд дёр еци 
’рдёмё ёхе ласгё цудёй. Рёдуйгё ке кодта, е  ё фёсо-
нёрхёги дёр не ’фтудёй. Ермен ин маст дёр уойбёрцёбёл 
бёргё не ’скодта. Фал ёй ё хеваст зунд ёхе барё нёбал 
уагъта. Ахъелгутё кёд фёккунёгдёр ёнцё, уёддёр ма си 
адтёй еу къуар хеуонти ’рдигёй дёр…

Фал сё фёндитё сё хъури фёббадтёнцё. Хъази мёлёт-
дзаг сёйгё фёцёй. Гъе уотё ин бакодтонцё дан-дунгёнгутё 
сё дзубандитёй. Ерменён зин адтёй Хъазий сёйги хабар:

– Ёнсувёр ёнсувёр ёй, еу тог, еу ’стёг.

ТОГИ ФЁДТЁ

Рагёй дёр Дигорё ёма Ирёмё, уёдта ма кавказаг берё 
адёнти ёхсён федар ёвёрд адтёй тогесундзийнадё. Ке тог 
никкалдёй, кенё ба ке тог фёрресун киндё ’й, уомёй е ё 
тоггинтёй цалинмё еу дзилагё, еу ёзмёлёг байзадайдё, 
ёма е ’нсувёри, кенё ба ё бийнойнаги тог нё райстайдё, 
уёдмё, ци дарёс феййафтайдё, уой нё раластайдё, гъар 
хуёруйнаг нё бахуардтайдё, фёлмён хуссёнти нё ниххус-
тайдё. Ёма уой адёбёл муггёгтё кёрёдзей ниццёгъди-
уонцё. Муггагёй хумётёги лёг дёр нё мардтонцё, фал сё 
лёгдёртёй, амёй хъёбёрдёр сё зёрдитё фёрресдзё-
нёнцё, уёхёнттё.

Далё Киристонгъёуи Елбайтё ёма Хъибизтё революций 
рёстёги кёрёдзей куд ниццагътонцё, кёрёдземёй фёйнё 
фарасти куд рамардтонцё, уой ма абони дёр ескетё гъуди 
кёндзёнёнцё игъосёггагёйдёр. Еу ёма дууё цауи нё ад-
тёй Иристони зёнхёбёл. Мёнё нур дёр Тембол, ё кари 
лёг, цёхёрцёстё, рёстёнбес асёй бёрзонддёр, фётён 
реу ёма иуонггин арёзт, ёхе ё иуазёг ка бакодта, уёхёни 
хёццёбадунцё ёма дзубанди кёнунцё. Ё иуазёг ёхецёй 
ёригондёр, куддёр тарстхузёй бадуй Темболи рахезфарс 
ёрдигёй.

Ё иуазёги хуарз зонуй фусун, Габе Темболёй ниллёгдёр 
ёй, музухъарёзт, саухелё, ё кавказаг губур фий ёй ёхсар-
гиндёрёй ёвдесуй. Дуармё арёх фёккёсё-фёккёсё кё-
нуй, бустёги ба, ёндегёй ести ёзгули ку иссёуй, уёд, фал 
имё ё фусун батхалуй, мён хёдзари мёцёмёй тёрсё, 
зёгъгё.

Уёдмё колдуар кадёр ёрбахуаста, Тембол фестадёй. 
Хъёма ци ронёбёл ауигъд адтёй, уой ё астёубёл ёрба-
баста ёма Габемё дзоруй: 

– Сабур бадё, макёмёй, мацёмёй тёрсё, – загъта Тем-
бол, ёхуёдёг ба фендёдуар ёй.

Дуармё раййафта бёхгин лёг, ёхецёй дзёвгарё кёстёр. 
Фусунён цидёр идард хёстёг ёнхаста. Бёреги хуарз зудта 
Тембол зундёй дёр ёма хъаурёй дёр. Бонхуарз дёр нёма 
загъта, уотемёй Бёрег фусунбёл фётътъёлланг кодта:

– Тембол, кёд дё маст нё фёндуй, уёд мин ме ’знаги, мё 
тоггини радтё! Дё базури буни ёй ци бакодтай?!

Тембол ё хъёмай сёрбёл хуёцуй, уотемёй Бёрегмё 
дзоруй:

– Бёрег, дигорон нё дё, уёд цитё дзорис?
– Уой дёуён загъдёуа:дёу дёрбафхуардта. Де ’стур 

мади ёрвади дин е рамардта.
– Уой равзардзинан, фал дигорон лёг ё иуазёги некёдма 

бафхуардта, – гъудигёнгё, дзуапп равардта Тембол, – або-
ни е ме ’уазёг ёй. Ёз ибёл дзуапп дёдтун Хуцауи ёма нё 
фиддёлти ёгъдёутти рази дёр. Мёнёй ку рандё уа, уёдта 
– дё лёги хъаурё ёма дёхуёдёг.

Бёрег ма цидёртё зёгъуйнаг адтёй, е ’хсёй ма бавзиста 
Темболмё, куд ёй багъёуай кёндзёнё, е ба дёмё бёрёг 
уодзёнёй, зёгъгё, ё бёхи фёрстё ёрбалхъивта ё къёх-
тёй ёма хъур-хъургёнгё, фудцъухёй ёлгъетгёй, фёййа-
гайдта.

Тембол хёдзарёмё ку баздахтёй, уёд е ’уазёги уоми нё 
рауидта. Куддёр рацёй ёма радзурдта:

– Ци фёдтё?
Габе пеци фёстейёй рацудёй:
– Мёнё дён.
– Фёттарстё?
– Тёрсгё… Уанцон ку нё ’й. Лёг еунёг хатт райгуруй ёма 

еунёг хатт мёлуй. Мёхе уодён нё, фал дё хёдзари тог ку 
никкёла, мё устур тас е ёй, – дзуапп равардта Габе.

– Цёй, нур ба исбадё ёма мин дё хабёрттё кёронмё 
радзорё. Уёдмё не ’фсийнё дёр зиндзёнёй. Еци къуё-
деппмё циргъаг цёмён исистай? – Тембол ёхе бахатта е 
’уазёгмё ёма ё дзубандибёл бафтудта: – Кёд, зёгъун, 
ме ’знаг дё. Еци къуёдепп мин идард хёстёг дёр ёнхасуй, 
уёддёр ду ме ’уазёг дёхе бакодтай, ёма дёбёл мё хё-

дзари биндзё дёр нё бабаддзёнёй. Мё мёлёт нур ку уа, 
уёддёр.

– Нимади лёг дё. Мё рёстдзийнадё мин ку базонай, уёд, 
ёвёдзи, не ’хсён федауцё дёр ёрцёудзёнёй, – загъта ин 
нидён хъурёй Габе. 

– Дзорё дё рёстдзийнадё, – загъта Тембол ёма ёхе 
ёрцёттё кодта игъосунмё. – Хуарз фиди фурт дё ёма мин 
ёцгутё радзорё, ёууёндун дёбёл, рёститё ке радзор-
дзёнё, уой туххён.

– Мё дзурдти ’хсён еунёг дамугъа дёр нё уодзёнёй 
ёнёраст.

– Хуарз. Дзорё.
Ёма цидёр адтёй, уони ёрдзурдта Габе:
– Ку ма дин ёй дзурдтон, Хъанамат гъасти астёу хъё-

майёй ке рарёхуста, уой. Нурмёти дёр ё буцёу кёнун нё 
ниууагъта. Хъал царди ка исирёза, ёнёмётё иуонёгау, е 
алкёддёр хъёлти кёсуй, тохгё кёнуй. Хъанамат дёр тохуй 
ёнёдёнд галау, алкёддёр ё карёнтёмё уёлцагъдёй сё-
рёй бунмё кастёй. Дёхуёдёг дёр ёй хуарз зонис…

– Гъай-гъай дёр ёй зонун. Уой ба ка нё зудта, устур дзурд 
Тёрхъани фурти, – загъта Тембол дёр.

– Уёд ма мах гъазунгъон биццеутё адтан, – идарддёр код-
та ё дзубанди Габе. – Гъазтан гъолти, ёма куд фёууй, уотё, 
еу рамолуй, иннё фёххуёрд уй. Фёммулд ёй Хъанамат, ёр-
мёст е нё, фал ма иннетё дёр, ёз ба рамулдтон. Иннетё 
сабур лёудтёнцё: фёммулд ёй ёма фёммулд ёй. Иннё 
хатт ба е рамолдзёнёй. Фал Хъанамат ё фёммулд ёф-
хуёрдбёл банимадта ёма мёмё лёборун байдёдта. Ха-
тир ин кодтон, иннетё дёр имё дзурдтонцё, раст нё кёнис, 
ёнё хёранёй нё рамулдта, зёгъгё. Уёддёр не ’нцадёй 
ё лёборунёй. Ёз дёр кёдмё бухстайнё, ёма мё къохтё 
сёхе бёрагё рауагътон: е дёр цавта, ёз дёр. Ё финдзи 
тог фемёхстёй, ё уорс цохъабёл сурх фёд ёркодта. Уой 
Хъанамат ку фёууидта, уёд ё кёун исервазтёй. Иннетё ра-
лигъдёнцё, ами ести цёудзёнёй, зёгъгё, ёз ба Хъанама-
ти рази байзадтён. Уёдмё ё хестёр ёнсувёр, уёлбекъон 
Года фёззиндтёй. Цёхёртё калдта, цёхёри ёхседёрфтё 
ё гъёлёсёй гёппитё кодтонцё, ёма мёбёл ёхе цёргё-
сау ниццавта: «Мёнё куй, хёрёг ке низзадёй, ду ба кёмё 

ёндеуис!? Ке финдзи тог ёркалдтай?!» – зёгъгё. – Раледзун 
мё сёрмё не ’рхастон, – идарддёр кодта ё дзубанди Габе, 
– ёма мён дёр мё фагё фёцёй. Мё къох Годамё дёр 
нёбал исистон. Уёдёй фёстёмё нё рёсог дон балёкъун 
ёй, кёд уой размё дёр дессаг н’ адтан. Ёз ёй цёстингасёй 
лёдёрдтён, ци зёрдиконд мёмё даруй, уой, ёма ин ёз 
дёр еци хузи дзуапп лёвардтон.

– Нури уёнгё дёбёл мё зёрдё некёми ходуй. Идард-
дёр куд уодзёнёй, уомё байгъосдзёнён, – загъта Тембол, 
Габей дзурд бауорамгёй.

– Хёран адён ёнцё. Мадта, мёнё фёстаг цау куд ёр-
цудёй, уой фегъустайсё?

– Игъосгё ёй фёккодтон, фалё етё сёхе раст хонунцё, 
ёма мин ёй дёхуёдёг радзорё. Дёхецёй дин ёй ку фе-
гъосон, уёд мёмё е растдёр кёсуй, ёндёр ба адён фёй-
нё-фёйнё дзурди кёнунцё, – дзурдта Тембол, цума алли 
дзурдбёл дёр ёнцайгё ракёнидё, уотё сё еугай-дугаййёй 
ласта кёцёйдёр арфёй. – Габе, мёхе фуртти бёрцё дё 
уарзтон раздёр. Мёхе дзурд мёмё еуёй-еу хатт фёстё-
мё ку ёрёздёхидё, уёд деси бафтуйинё, ёз уотё ку нё 
загътон, зёгъгё.

– Хуарз, – загъта Габе. – Соситёмё киндзёхсёвёр ку ад-
тёй, уёд нё дууё дёр уоми фёцан. Хестёртё тургъи идзаг 
фингитёбёл бадтёнцё. Еу кувд инней фёдбёл уагътонцё. 
Мах ба, кёстёртё, кафтан. Гъазт ку истумугъ ёй, уёд… – 
Габе расурх ёй ёма ёфсёрми гёнгё исдзурдта, – ба мин 
хатир кёнё, хестёр дё…

– Арфиаг уо. Дзорё идарддёр, ёз дёр лёхъуён адтён.
– Нё гъёуи мёмё хуёздёр ёма рёсугъддёр ка кёсуй, 

уой хёццё мёхе ракафун кодтон кегъёрейён. Кафти ём-
бесмё ку рахъёрттан, уёд мё кадёр мё цонгёй райахё-
ста ёма мё лёхъуёнти ёрдёмё бадавта. Ёхуёдёг ба мё
бёсти кафун райдёдта. Е адтёй Хъанамат. Лёг ёхе ка хо-
нуй, е дёр мён бунати нё ниббухстайдё еци ёфхуёрдён. 
Ме ’взаг мё дёндёгутёй нилхъивтон, мё къохтё ба сё кё-
рёдзей уорёдтонцё. Уобёл ци рацудайдё, Хъанамати и 
кизгё гъазти астёу кафгё ниууагъта ёма кизгуттёмё ёхе 
байста: еци ёверхъау миуё е дёр ё сёрмё не ’рхаста. Ёгъ-
дау ка нё уарзуй, уомё дёр еци ёфхуёрд хардау фёккас-

тёй. Мёнмё дёр ме ’нбёлттё фёрсмё ёрбакёсиуонцё, 
куд сабур лёуун, кенё ба ку исёзмёлон, уомёй тарстёнцё. 
Кадёртё си мё фёрстёмё хёстёг ёрбалёудтёнцё. Уёд-
мё дин Хъанамат мё уёлгъос хъёма ёлвёстёй ёрбалё-
удтёй. Уой размё дёр мёхе туххёй уорёдтон, фал ма ме 
’фхуёрёги мё рази уотемёй ку рауидтон, уёд мё хъёма мё 
къохи куд равзурстёй, ёма ёй Хъанамати куд ниссагътон, 
уой лёдёргё дёр нё ракодтон. Мё бёхбёл мёхе багёл-
стон ёма гъёди исмедёг дён. Уёдёй нурмё гъёди къумти 
рахау-бахау фёккодтон. Куд цардтён ёма цёмёй цардтён, 
е ёндёр хабар ёй, ёма дё нё гъёуй. Абони ба мёнё дё 
рази дён, – загъта Габе ёма ё реугудури идзаг арф исуо-
лёфтёй, цума устур уаргъ ё рагъёй рахаудтёй, уой хузён, 
– нур, мёйё фулдёр ёй гъезёмарёй ци гъудитё мардтон-
цё, уони лёдёргё адёймагён ке фёдздзурдта. – Е дин мё 
хабёрттё. Раст лёгёй дё зонунцё, ёма мин ду ци тёрхон 
искёнай, уобёл ёз арази уодзён, – загъта Габе ёма е ’нё-
даст рехёбёл ё къох ёрхаста.

Тембол имё лёмбунёг фегъуста, еунёг фарст дёр имё 
нёбал равардта, уотемёй цёйбёрцёдёр рёстёг ёнёдзор-
гёй фёллёудтёй, ёрёгиау ба загъта:

– Габе, тёрегъёд дёр дин кёнун, тёрегъёд дёр дин нё 
кёнун: еуёй де ’знаг зиндзурд ке ёй, уой туххён дин тёре-
гъёд кёнун, иннердигёй ба адён дёу фарс ке дзорунцё, уой 
туххён ба дин нё тёрегъёд кёнун. Адёни дзурд дор дууех 
кёнуй, ёфсёйнаг тайун кёнуй. Уёд мах дзурд ба уотё уазал 
ку разинна, ёма Тёрхъани нард зёрдё ку не ’ртайун кёна. 
Нур ба мёмё дёхе ёрбахаттай…

– Тембол, е ди ма феронх уёд, коргутё ма сёмё мё 
фидё къуар хатти ке барвиста бониггон бонёй фёстёмё, 
– загъта Габе.

– Уой дёр фегъустон, фалё бавзарун неци хилё кёнуй. 
Уёдта нин Тёрхъан нё пъагёнттё исесёд!

Еци фарстай туххён ку фёцёй сё дзубанди, уёд Тёрхъан 
сагъёсти ранигъулдёй, нур ци кёнгё ’й, зёгъгё, еци гуру-
мухъ ёма зиндзурд лёгмё кёци ’рдигёй цудёуа ёма ци хузи 
дзурдтё иссердёуа, цёмёй тагъддёр ёма хуёздёр балё-
дёра, ёнё тог никкалгёй бафедаун хуёздёр ке ёй, уой.

Дигор-Хъабан Астанти Астани фурти ку рамардта, фондз 
фуртемёй сё ахсгиагдёри, уёддёр ма етё дёр ку бафедуд-
тонцё. Ёхецён ма Хъабани фуртён ку райста ё мард фурти 
бёсти. Ё гъудити Тембол Тёрхъан ёма Астани рабарста, 
ёма ёй хуарз лёдёрдтёй, догъон бёх се ’хсён бонизёр-
мё уад нё фёууодзёнёй. Астан зундгин, уёзбун, лёдёргё 
зунди хецау, уездон хестёр. Тёрхъан ба рёуёг, ёздён лёг. 
Уёхёни хёццё еу дзурдмё ёрцёун зин уодзёнёй. Берё 
хёттити ё зёрдёбёл ёрлёууидё адёмон ёмбесонд: зунд-
гин лёги хёццё ёнцон федауён ёй, бустёги ба – кёмёй 
нецибал уайа, уёдта ма де ’фхуёрёги расти бунати ку уинай, 
уёд. Фал де ’знаг фудзунд ку уа, уёдта... 

Тембол еу бон ёхе дзёбёх исрёвдзё кодта, ё нёуёг 
цохъа ёвзестё ронёй рёсугъд балваста, ё ронёбёл цё-
хёртё калдта циргъ хъёма, ё бухарходё ёркодта, ё салин 
местёлтё ёвзестё зёнгбёттёнтёй бабаста ёма ёхемё 
айдёнёмё бакастёй. Ё зёрдёмё фёццудёнцё ё дарёс-
тё. Ёхецён нифситё ёвёргё, дзоргё рабадтёй ёрттева-
гё бёхбёл:

– Тёрхъан мёнёй нецёмёй лёгдёр ёй, уотё ма ’нгъё-
ла, а лёг айдагъ косун зонуй, фалё ма цёрун ёма дарун 
дёр ке зонун, уой фёууинёд. Куд фёззёгъунцё: “Дё зунди 
разёй дёр бал – дё бакаст”. Тёрхъан ба уёхён лёг ёй, 
ёма ёдёймагён ё хъёппёлмё кёсуй. Уёхён ку нё уидё, 
уёд айфонмё раги бафедудтайдё. Дигори разагъди лёгтё 
имё рагъёвзарёй фёццудёнцё, фалё къёрттёй цъола не 
’фтауй.

Тембол ё сау нард бёхёй Тёрхъани дуармё ку ёрхиз-
тёй, уёд имё кёстёртё рауадёнцё, сё разёй Года, уо-
темёй.

– Уё бон хуарз, – загъта Тембол ёма райста Годай къох.
– Ёгас цо, – загъта Года дёр иуазёгён, – ёгас цо, иуазёг 

– Хуцауи иуазёг. Медёмё рахезё.
Къёпхёнтёмё бёрзонд дзатмамё ку исхизтёй, уёд ё 

размё рацудёй Тёрхъан ёма ё къох ёрбацёуёгмё балё-
вардта.

– Ёгас цо, мё хёстёги хай!
Тёрхъан Темболи кадгин лёгти хёццё ке нимадта ёма 

Поэзи æма прозæ

ин устур кадё ке кодта, ё къох дёр имё фиццаг уомён ра-
вардта.

– Хуёрзтё уёбёл цёуёд, фидбилизтё ба не ’знёгти ёр-
гъёвёнтё, –Тёрхъани къох райсгёй, загъта Тембол дёр.

Кёрёдзей рафёрститё кодтонцё: «Куд айтё? Цёмёйти, 
кудтитё цёретё? Цитё косетё?»

Хуарз зонгитё ёма хёстёгутё ке адтёнцё, уой туххён 
лигъз цудёй сё дзубанди. Фал Тембол ци гъуддаги фёдбёл 
ёрбацудёй, уой ку загъта, уёд Тёрхъани бёзгин ёрфгутё 
кёми сёхе бёрзонд исесиуонцё, кёми ба ёрбалхий уиуон-
цё. Тембол ба архайдта ё устур зин ин фёррёуёгдёр кё-
нунбёл. Уотё имё кастёй, цума ин ё дзубандитё ё зёрдё-
мё есуй. Фёстагмё ба Тембол ёцёгхузёй загъта:

– Ду, Тёрхъан, ёгас коми аргъ лёг дё, устур нимади дё 
де ’гъдауёй дёр ёма зундёй дёр, ёма дёмё лёгти хуёз-
дёртё корёг ку фёццудёнцё, дё муггаги дёр ёдзунд, 
ёдёгъдау лёгтё ку ес, уёд си куд некёмё байгъустай? 
Дзёбёх дуапп си куд некёмён равардтай? 

Тембол ё дзурд фёууорёдта, комкоммё бакастёй Тёр-
хъанмё ёма балёдёрдтёй, ё фусуни сагъёси ке багёлста, 
уой.

«Раст мё ёфхуёрис», – зёгъуйнаг адтёй Тёрхъан, фал 
е ’взаги кёрон райахёста ёма загъта: – Раст мин зёгъис, – 
ёхуёдёг ба нийнёфтёй.

– Биццеу, фингё ци ёрёгёмё хёссунцё? – рафарста Го-
дай, уёдёй-уёдмё сё сёргъи лёудтёй ёнё дзоргёй (ёгъ-
даумё гёсгё кёстёрён хестёри рази дзоруни барё нёй-
йес, кёд ёй фёрсонцё, ёндёр), – цёлгёнёнмё бакёсай.

– Тембол, аци гъуддаги туххён дёумё ёрветуйнаг адтён, 
ёгайтима дёхуёдёг ёрбацудтё. Лёг ке хёццё раунафё 
кёна, уёхён лёгтё, дёхе загъдау, нё муггаги дёр ес, фал 
мё цёмёндёр гёсгё дёу хёццё фёндё адтёй радзо-
рун… ёма дин мё фёндон, – Тёрхъан ё бецъоти кёрёнттё 
раздухта, цума ёй дзорунмё хъор кодтонцё, уоййау сё хёр-
дмё фёссиуё кодта. Тембол ба деси бацудёй: Тёрхъани 
аци гъуддаги куд зиндзурд ёнгъалдта, уотё ку нё разиндтёй. 
Фал ин Тёрхъан ё фёндон ку радзурдта, уёд Тембол балё-
дёрдтёй, ё фусун ё дзубандитёй ёхе уотё фёлмён ёма 
лигъз цёй туххён рауагъта, уой. 

– Нё фиддёлтё нин берё хуарз ёгъдёуттё ниууагътон-
цё,– кодта идарддёр ё хабар Тёрхъан, ё цёститё дони 
разелгёй, – уонён сё ахсгиагдёр ёй тоги цитё, мё фурти 
тог цёмёй нихснёндзёнён? Тембол, мё биццеуи мин неке 
нецёмёй баййевдзёнёй, ёгас дёр нёбал рауодзёнёй, 
фал федаунён ци гъёуй, уой ба агорун. Зонун ёй, – идард-
дёр дзоруй зёрдхъурмёй Тёрхъан, – тог тогёй не ’хснадё-
уй. Нё фиддёлтё зундгин адтёнцё, идардмё дёр, ёнё 
ахургонд уогёй, уидтонцё. Сё арф гъудигун ёмбесонди 
ёгъдёуттё абони уёнгё дёр нё фехсуйунцё… – ё дзу-
бандийёй Тёрхъан ёрлёудтёй ёма зёнхёмё дзёвгарё 
фёккастёй. Тембол имё лёмбунёг ке игъосуй, уой Тёрхъан 
лёдёрдтёй ёма ё цёститё зёнхёй фёххецён кодта, ё 
астёу исрастгёнгёй, загъта:

– Тембол, ёрсастай мё, ёз дёр еунёгёй ци ракёндзё-
нён. Куд балёдёрдтён, уотемёй мё муггаги дёр фёндуй 
ёнё тог никкалгёй бафедаун, ёма, Тембол, нецибал зёгъун 
дё фёндонбёл федаунёй ёндёр. Карздёрёй ба загъта:

– Федаун мё тоггини хёццё, ёрмёст…
Фиццаг дзурд «федаун» устур ёхцёуёндзийнадё бахаста 

Темболи зёрдёмё, еу кёмидёрти барохс ёй, фал ёй… Фал 
ёй Тёрхъани фёстаг дзурд гурусхи багёлста, дзурд «ёр-
мёст» ма си кёми багъудёй, зёгъгё, сагъёси бафтудёй. 
Темболи балёдёрунмё берё хезун нё багъудёй, Тархъан 
ёй ёргом загъта:

– Тог тогёй нёбал агорун, фал уодмё ба уод агорун, – 
минкъий ё дзубандийёй фенцадёй, комкоммё бакастёй 
ёма идарддёр ё гъудитё раргон кодта. – Нё фиддёлти 
ёгъдёутти ес цити кизгё.

– Адтёй уёхён ёгъдау, – загъта сагъёсхузёй Тембол, 
– кёд муггагмё ёвналис, ёндёр ба сёхемё кизгё нёййес.

– Саис, Тембол… Ес сёмё! – карздёр лёудтёй Тёрхъан 
ё фёндёбёл. Кёми ё гъунтъуз ёрфуг тёрнихмё исгёл-
дзидё, кёми ё бор бецъой кёрон раздохидё.

– Еске бийнойнаг… Курдуати… – бакатай кодта Тембол ’ма 
фестадёй…

– Ёма нур ба мах бийнойнаг уодзёнёй. Курдуати дёр кёд 
мах туххён бадуй, уёдта?! – никки хъёбёрдёрёй дзурдта 
Тёрхъан.

– Барё дё ес, фал рёдуис, де ’знёгтё фулдёр кёнис. 
Ёз ци лёхъуёни зонун, е нур, курдуати анзи бёрцё ё ном-
бёл ка бадуй, уой ёнё тог никкалгёй ке нё ратдзёнёй, уой 
авдёйнон сувёллёнттё дёр лёдёрунцё…

– Мадта, Тембол, мёнмё ёндёр дзубандийаг нёбал ес, 
– Темболи дзурд фёууорамгёй, мёстгунёй загъта Тёрхъан. 
– Ёз федаун, ёрмёстдёр еци ёгъдау ку уа, уёд…

– Хуарз, – загъта Тембол, – ёз дин дё фёндон исёнбё-
лун кёндзёнён, фал рёдуйгё кёнис.

– Рёдуйун, нё рёдуйун, е ба дёу гъуддаг нё ‘й…
– Хуёрзбон, Тёрхъан. Къохтё ба нёма есён, – загъта 

Тембол ёгъдаумё гёсгё.
– Уёхён кондгин силгоймаг, – еци гъудитё ’ма дзубандитё 

Тёрхъан ёхецён ку кодта, уёд исигъёлдзёг ёй. Ёвёдзи, е 
’взонг фудаг миутёй цидёртё ё цёститёбёл рагъазтонцё, 
ё берёгъи зёронд зёрдё бадзиги-дзиги кёнидё. Ё гъуди-
тё уой уалдёнгё исхъёрттёнцё ёма сё бидта. – Уёхён 
рёсугъдёй дёхе бахезё. Уёхён гъуди дёр ма ё сёри ис-
медёг ёй, Темболи рази дёр ма ’й гъёрёй загъта, тургъё-
мё ё фёсте ку рауадёй, уёд:

– Тембол, мё фурт имё ку нё исарёхса, уёддёр нё бай-
зайдзёнёй.

Тембол еци дзурдтё ку фегъуста, уёд ё фур мёстгунёй 
ё сёри гъунтё хъел ислёудтёнцё, ё къох дёр ёхе гъёди 
ёрбатумбул ёй. Фал бабёй ами дёр ёхе бауорёдта. Зунд 
уёззау ку уа, уёд масти фёдбёл еци гъарёй нё цёуй, фал 
зёгъгё ба кодта:

– Дё сёрмё цитё хёссис?! – ёма ёнё хуёрзбон, ёнё 
фёндарастёй фендёдуар ёй.

Дуккаг бон Тёрхъан е ’нсувёри лёхъуён Бёрег ёма Го-
дай бийнонтёй еуварсмё рахудта ёма син загъта:

– Бёрег, мё фурт Годайёй мё зёрдё дёубёл фулдёр 
дарун. Ёхсаргиндёр дё, уёдта дё сёр дёр хуёздёр косуй, 
ёма уин уёхён ихёс кёнун. Мах Габей ку рамарён, уёд нё 
тог райсдзинан, фал уе ’нсувёр ба нёбал райгас уодзёнёй, 
– еци дзурдти фёсте ё цёститёбёл ниххуёстёй, цума ё 
цёстисугтё сёрфта, уой хузён, уёдта ё бецъотё ёрдаудта 
ёма дзубанди идарддёр кодта, – фал тог райсён ес ёндёр 
хузи.

Дууё лёхъуёни, ёнё неци исдзоргёй, лёудтёнцё. Кёд 
сёмё ести фарст фёззиннидё, уёддёр си Тёрхъани рази 
ка ’ндиудта.

– Нё фиддёлтё федудтонцё, – тоггин муггаг кёд рад-
тонцё цити кизгё, гъо, гъо, цити кизгё, – ами еу минкъий 
фёллёудтёй, уёдта загъта, – Габейён ес рёсугъд хуёрё, 
ёма нин нё тогмё уой радтёнтё.

Бёрег исдзоруйнаг адтёй, курд ёй, зёгъгё, фал ин дзо-
рён нёййес, уой ку рагъуди кодта, уёдта ёхе фёууорёдта.

– Фал нё хъоргёнёг ес. Кизгё курдуати бадуй ёма уомёй 
цёмёй исуёгъдё уа, уобёл байархайун гъёуй. Бёрегён ё 
киндзёхсёвёр ёзинё фёййевгъудёй, фал дёу ба, Года, 
рёсугъд уосё нё гъёуй? Уёд кёмён курд ёй, уой раеуварс 
кёнтё, кёд неци фудгин ёй, уёддёр.

Бёрег ёма Года уёлдай нецибал загътонцё, ёрмёст ма 
син Тёрхъан бафёдзахста:

– Куд неке уёбёл фёггурухсё уа, уотё архайетё, ёма 
фудгин куд нё исбёрёг уа.

– Хуарз, – загъта Бёрег, – ётдзёй, Года?
– Гъай, гъай, – исарази ёй Года дёр.
Тембол ма надбёл адтёй, уотемёй ба Тёрхъани дзуаппи 

хабар бахъёрттёй Бегёзати Габей бийнонтёмё дёр ёма 
муггагмё дёр. Нур анзи бёрцё курдуати ка бадуй, ё уарзон-
мё ёнгъёл ка кёсуй, еци рёсугъд Зёлинён дёр Тёрхъани 
унаффё е ’нбал кизгуттёй кадёр радзурдта, ёма ё зёрдё 
куд нё ратудта. Донёйдзаг гогойнё ма сауёдонёй сё тур-
гъёмё туххёй ёрбахаста. Гогойнё цёлгёнёни февардта, 
уатмё ма туххёй исервазтёй, ё хуссёнбёл ёхе багёлста 
ёма, сувёллон куд ёмбоха, уотё нимбухта. Ё рёсугъд рос-
тёбёл ё цёстисугтё ёвзестё фёрдгутёй ёргёр-гёр код-
тонцё. 

Зёлини кёун Габе скъётмё райгъуста ёма ё хуёри уат-
мё исхёлёф кодта. Зёлинё ёй ку рауидта, уёд фестадёй, 
никки гъёрдёрёй никкудтёй ёма е ’нсувёри реумё ёхе 
нилхъивта.

– Ци кёнис, Зёли? Ести сау хабар? – Габе сабургай фёл-
мёнёй фарста ё хуёри. Зёлинё ё кёун фёссабурдёр 
кодта ёма, сауёдони рази е ’нбал кизгуттёй ци фегъуста, 

уой ин радзурдта. Габе рамёстгун ёй, фал ёхе уорёдта, уо-
темёй загъта.

– Зёронд берёгъ цитё ёндеуй?! Ёнаггагдёр зёронд ма 
искиндёй?! – Габе ма ё фурмёстёй ци дзурдтайдё, уони 
ергё дёр нёбал кодта. – Бахезён Темболи, е ба ци зёгъ-
дзёнёй, – загъта Габе, ё хуёри цёстисугтё сёрфгёй. – Уё-
хён фёндё нё хёдзари некёд уодзёнёй мён уодёгасёй. 
Мё марди сёрти сё рахезун гъёудзёнёй.

Уёдмё гъёунги иссудёй бёхти къёхти гъёр.
Зёлинё къёразгёй рауидта, Тембол колдуар куд ёрбай-

гон кодта ёма ё бёх ё фёсте куд ёрбацёйласта. 
Габе Темболмё рауадёй, «ёгас цо» ин загъта, ё къохтёй 

ин идонё райста, бёхбёттёни къалеубёл ёй бабаста ёма 
хёдзарёмё бацудёнцё.

Тембол ёма Габе берё фёдздзубанди кодтонцё. Тёр-
хъан ин ци загъта, уони ин кёрёй-кёронмё ёрдзурдта. Габе 
ёнёуой дёр ё масти фунхтёй, фал ма ин Тёрхъани фёстаг 
гъуди ку загъта, уёд ё медбунати хёрдмё исёсхъиудтёй, ё 
цёститё мёстгун ёрттивд фёккодтонцё ёмё тумбул къох 
ниттилдта:

– Еци зёронд берёгъи цитё фёндуй?! Кёд ё мёкъур 
фёууиндзёнёй, уёд Зёлинё дёр уони уатёй бакёсдзё-
нёй! Уони хёццё хъёмай финдзёй дзорун гъёуй!

Тембол ёй ёрсабур кодта. Радзубандитё ма кодтонцё 
ёма загътонцё, киндзёхсёвёр фёттагъддёр кёнун гъё-
уй, зёгъгё.

Ёгас комбёл киндзёхсёвёри хабар уайтёккёдёр рай-
гъустёй. Тёрхъанбёл дёр исёнбалдёй хабар, ё маст уотё 
ёнцонтёй ка ниууадза, уонёй нё адтёй. Зёлинё исон кин-
дзи цёудзёй, уотё Бёрег ёма Годамё фёдздзурдта:

– Цёттё айтё? – бафарста сё Тёрхъан.
– Мадта ци кёнён? Дёу фёндуй, уёд кёнгё ’й, – дзуапп 

равардта Бёрег.
– Коми кёми нарёгдёр ёй, уоми фёндё ёнцондёрёй 

бантёсдзёнёй. Кёд Ёхсинтти хеди рази? Цотё, ком уё-
хуёдтё дёр хуарз зонетё. Рагацау уё бунат исбёлвурд 
кёнетё.

Дуккаг бон киндзхонтё дзёбёхёй заргё райевгъудён-
цё. Уонёбёл ци рацудёй, уёдта Бёрег ёма Года арёсёни 

кёми бадтёнцё, уони никкомкоммё ку ёрхъёрттёнцё сиах-
си къуар, уёд дууё гёрахи хуёнхти фёхстёбёл азёлгё 
рандё ’нцё. Сиахс ё цонгмё фёллёбурдта. Кадёр мё ма-
руй, зёгъгё, исдзурдта, тог ё дусёй ку рагъардта, уой фёу-
уингёй. Еу минкъий хъуёцё кёцёй калдёй, уоцирдёмё 
исаразтонцё топпадзагъд. 

Ёллах, рамё мардтонцё! – фёццудёй кедёр мёлётдзаг 
гъёр уёлдёр гъёди къохёй. Цалдёремёй гъёдёрдёмё 
исуадёнцё ёма Годай мёлгё исёййафтонцё. Еу дзурд ма 
искодта:

– Хуцау ма ’сбоз уёд мё фидёй…
Дуккаг бон синхонтё Тёрхъани тургъи фёууидтонцё дууё 

марди. Сё еу адтёй Года, иннё – Бёрег. 
Фулдёр адёни гъуди адтёй, рёстдзийнадё ке фёууёла-

хез уодзёнёй хёрандзийнадёбёл.
Еске, ёвёдзи, бафёрсдзёнёй, сиахс ба уёддёр ци ба-

цёй. Уё зёрдё имё ма ’хсайёд – райервазтёй. Зёлини 
хёццё сё цёуёт, уони зёнёг ивулунцё. 

БАБОЧИТИ Руслан 

КЪОБАЛТИ БЕРЁГЪ

Таурёхъ

1

Медхонх, Кавкази ес еу ком,
Хёссуй Дигорён е ё ном,
Рауён нё, фалё ёй аргъау,
Цума ниввардта си Хуцау
Ё уод, ё зёрдё ’ма е сконд,
Еу дзурд, еу загъдёй – ёмбесонд.
Кёми – бёрзонд, кёми – тъёпён,
Кёми – унгёг, кёми – фётён,
Зумёги – уорс, уалдзёги – цъёх,
Истунцё хуёнхтё куд дзёбёх!
Ирёф – тузмёг ёма ивулд,
И арв – уёлиау ёма идзулд.
Зелуй уёлцъете и цёргёс,
Цума фалдзостёбёл и гёс.
И фахс – деден ёма кёрдёг,
Сайуй ёхемё ёхуёдёг.
Сирдёй – идзаг, ёрдзёй – гъёздуг,
Адём – рёсугъд ёма фёрнуг.
Адтёй кёддёр и гъёуи цау,
Уотид нё, фалё ёверхъау,
Нур дёр цёуй ма ё хабар,
Уадзуй зёрдити е азар…

2

Тъёпён Дигорё – бёстихай,
Рагёй – ёрёгмё – зёрдирай.
Къамати ном хаста си гъёу,
Абони дёр кёнуй буцёу
Цъёх арвмё е, нёма ’й зёууат,
Уодён – ёнцойнё ё бунат.
Цардёй адём уоми рагёй,
Зёнхёй – мёгур, нифсёй – фур хъал,
Дардтонцё фонс, истонцё хуар,
Адтёнцё раст ёма хуёдбар,
Уогёй ёноси дёр ёмгуст,
Хаста сё догё ёнётухст.
Ёнцё и ёрвтё ёвдесён,
Цардёй бийнонтё уёд се ’хсён.
Н’ адтёй ёгадё сё хъаун,
Ку нё ’й мё зёрди сё фаун…

3

Уони худтонцё Къобалтёй,
Цёрун сё хёццё ёмбалдёй.
Хёдзарё – хуарз ёма тумугъ,
Фадуат – ёнгом ёма урух.
Силёй – бёрцё, лёгёй – ёнхёст,
Зудта алке си ё ихёс.
Ёмзунд, ёмвёндё, ёмсёрёй
Ёфсес ирдтонцё къёбёрёй.
О, фал адтёй сё зёрди арх, –
Анзён цудёй сёбёл бёлах:
Берёгъ – силё ёма тёхсал,
Фёцёй хёдзарёмё гъомпал.
Е си афёймё авдёйнон
Хаста гъёдёмё сувёллон.
Ёхсёвё, бон, фидёй, фуртёй,
Еумё и лёгтё ёмбурдёй,
Ёд кард, ёд топп ёма ёндёр
Гъёуай кодтонцё сё къёсёр.

О, фал и сирд куста ёд зунд,
Уайтагъд фёууидё, цума, дунд,
Ёма маддёлтё ёндзугёй 
Сёхе ’хснадтонцё сё сугёй…

4

Уадёй рёстёг, цума, догъон,
Фёскуст Къобалтёмё еу бон
Бадтёнцё лёгтё тумугъёй
Ёма сё фёндё ниллух ёй:
«Цёмёй нё зин фёууа цийнёй, –
Ёй нин цёугё сирдбёл хийнёй:
Лёсуй медёмё и цъамар,
Зонгёй, кёци ’рдёги ’й авар.
Ес ин къёразё – нё мадзал,
Рёхги уой бунмё ё й’адзал
Хезуй тогдзухи. Хъёбёр тагъд
Уодзёй гъе уоми устур къагъд,
Ёхгёд ёмвёйнё нимётёй.
Берёгъ ку ’рфестёг уа гъёдёй,
Уёд си гъёуама ниххауа
Ёма нё й’амёттаг бауа!»
Кодта и ’мбурд уобёл хёлеу,
Сёрфта лёгтёй алке ё реу.
Хёсгёй и ’хсёвё хъёбёр ирд,
Ниццёй дуйнети цар бизирт…

5

Ёнхёст нёма фёцъцъёх ёй арв,
Уёрмё – унгёг ёма фударф,
Адтёй цёттё. Ё сёр – ёхгёд,
Гёлстёй лёудтёй ибёл нимёт.
«Берёгъ, ёрцо нёмё нур, цёй,
Дё уат хезуй дё, исцёттё ’й!» –
Загъта Къобалти лёгтёй еу,
Нёдёр зёронд, нёдёр биццеу,
Иннетё дёр, истгёй зилдёг,

Нидён кодтонцё игъёлдзёг.
Удта бийнонтё фёссехуар,
Цума, ёстёри ёхсист къуар,
Фёсгъёу, арази ’ма бозёй,
Сё хуар карстонцё лёг-уосёй…
Къумёл – уазал ёма ёнгъизт,
Иста уайтёгги цонги рист…

6

Зудта берёгъ и гъёумё над,
Н’ адтёй гъеуоми фиццаг хатт,
Цудёй нур дёр, цудёй ёмраст,
Ё нет – рагон ёма тухаст:
«Ес, дан, Къобалтёмё игурд,
Фёцёй еуей сё ностёй фурт,
Рёсугъд дессёгтё, хорёнгёс,
Фёууон уобёл гъёуама хуёст!
Лёгтёй хёдзари неке ес,
И гъёу не ’сессёнёй фёдес
Ёма уодзёй мин раледзён»…
Дзоргёй гъеуотё ёхецён,
И сирд бунатмё ёрхъёрттёй.
Цидёр ё зёрдё лёдёрдтёй,
Кастёй къёразёмё ’дзинёг,
Цума абони нё ’й ниллёг,
Минкъий бёрзонддёр ёй, цума…
Уёддёр фённёхстёр ёй ёма,
Фёууёд дё балгъетёг уоййау, –
Равзурстёй къагъди дёлиау,
Косуй исхезунбёл, о фал
Нёййес, ци бакёна амал.
Катай кёнуй, ёма катай,
Цёуй ё тухё сабургай…

7

Уёдмё Къобалтё – хорёй сугъд,
Кустёй – фёллад, ёной – рёсугъд,

Разёй – и лёгтё, уёд и ’гъдау
Адтёй Дигори ёнёфау,
Киндзитё, ’фсинттё фёткёбёл
Къупхёй цудёнцё сё фёдбёл.
Бастайгёй хумти ёнёуаг,
Дардтонцё гъёумё сё фёндаг.
Райста ё бартё нур изёр,
Мёнё сё рази сё къёсёр,
Ёнцё арази ёгёрон, –
Фёцёй, ёгайтима, и бон,
Ёма ’й уинунцё дзёбёхёй!
Алке ’рхизтёй си ё бёхёй,
«Цёйти, и къагъдмё никкёсён, –
Загътонцё лёгтё ёмхузён, –
Ку нё ’й изоли, уёдта ма
Уоми ’й айфонмё и цъамар…»
Уогёй гъеуотё ёнгъёлдзау,
Фёууй алке си цёвддорау:
Бадтёй и къагъди цъёх берёгъ,
Фёллад, е ’донуги – лёмёгъ,
Ивёрд ё къёхтёбёл ё сёр,
Уомёл – ё цёстё, фал уёддёр
Кастёй е ’знёгтёмё ёргон,
Адтёй, ёвёдзи, ёвёсмон…

8

Цудёй ёзгули и тургъёй,
И гъёу лёудтёнцё си къупхёй.
Сё къох истонцё Къобалтён,
Таус ’ситингёй си уалдён:
«Бёргё ’й и сирд нё бари, фал
Райса ци хузи ё й’адзал?
Фёнди ёхст уа, фёнди рётъузт,
Мёлдзёй уайтёгги и лёгъуз,
Мах ба фёндуй, цёмёй реса,
Ё уод ёнцойнё ма еса,
Ёма ’й гъеуотё ниммарён,
Цёмёй байзайа хабарён!»

Уогёй сё карзи еугёрон,
Нё ’нцё и лёгтё ёмвёндон,
Тёруй алке си ёхе дзурд.
Уёдмё сёхъсум фёцёй и ’мбурд,
Сёхъсум нё фалё ёгуппёг:
Лёудтёй сё размё ёд лёдзёг
Уосай – зёронд ёма цубур,
Ё зекъё – циргъ, ё фий – губур,
Е ’рфуг – ниллёг ёма пихсил,
Хъёббёл – сёнтсау ёма дивил.
Истуй и тургъи сау халон,
Зиндтёй гъе уотё, цёветтон.
Карста е ’лгъистё, цёвёгёу,
Карста хъёма ёма фатау.
Уогёй сайтёнтти хёццё баст,
Уагъта зёрдити сосёг тас.
Ё къёс – ниллёг, гъёуёй – аууон,
Медхонх худтонцё ’й Къубузон…

				  
9

Зёгъуй Къобалтён и зёронд:
«Сумах адтайтё сомигонд
Сирдёй исесунбёл уё маст,
Ёма фёцёй Хуцау уё фарс:
Уе ’знаг – уё къохи, гъе нур ин,
Хёсса цёмёй ё хурфи зин,
Реса цёмёй, кёна дёдёй, –
Ё цар – ёстъегъгё уёлгъёдёй!
Ку ’суа уе ’уазёг цёрдбёгънёг,
Уёд ин зёгъетё-еу ёцёг:
«Нё й’ан, уинис ёй, цёлёмбуд,
Ёнцё дё дарёстё мах худ.
Лёууёд дё зёрдёбёл нё куст,
Нивёй фёххёссё дё фёлуст!
Уёд дин хёлар, гъёйдё, нё харз,
Цёугё гъе нур, фёууёд дин хуарз!»
Ёнцё адём, кардау, авинст,
Адтёй се ’нгасбёл уотё финст,



35

Бабочити Руслан. Къобалти берёгъ. Таурёхъ

Уидта хинттёй цёрёг гъе уой
Ёма ёрбайсавдёй ё кой…

10

Ёй конд къолбадёгён ё загъд:
Игон – ё хъёстё ’ма ё рагъ,
Сёрёй къёдзелёмё – бёгънёг,
Ё фид – гёллеу ёма тёнёг,
Берёгъ гъе уотё, гъе, уёууёй,
Тундзуй гъёдёрдёмё гъёуёй.
Фёнди – сёумё, фёнди – рёфтё,
Кёндзёй хонсари е тёвдё,
Цёугёй цёгётти ба – уазал,
Фёлтау ку ’ссеридё адзал…
’Схъёртуй уёлхонхмё, фёккеуй,
Сёрёй дёлёмё ниннеуй,
Ё гъёр и коми игъусуй,
Сау хонх ёд бунтё ёнкъусуй.
Резунцё гъёдтё, и будур,
Дёнттён рёстёгмё сё сур-сур
Фёцёй ёмир. И пихси сирд,
Цума феронх ёй ё сибирт,
Уоддёр бёласё и тегъёй
Кёсуй фёйнердёмё къехёй.
Кёнуй и ниудмё арв хъурмё,
Н ’адтёй уотё некёд нурмё.
Рауй ку ирд, ку ба сёнтсау,
Кёнуй техъул, цума, уёззау…

11

Зонгёй ё фуд ёма ё раст,
Хёссуй берёгъ Хуцаумё гъаст,
Ресуй ё зёрдё, рёдовуй,
Ё реу ’схатуй ёма ковуй:
«Табу, Еунёг Хуцау, дёуён,
Дё ном – зёрдесгё, ёхцёуён!
Ёнцё дуйнетё Дёу фёлдист,



36

Поэзи æма прозæ

Зонис Ду алци, лёдёрис,
Ду мин банкъардзёнё мё зин,
Нё дён Дё размё ёз фудгин.
Адтён мё хъаури ма гъе уёд,
Цудёй дё фёрци мин цёуёт,
Цёуёт – федауцё, ёнаййепп,
Ёнгёс – мёхемё, мёхе гепп.
Цума хизтон сё цёстудёй,
Мардтён ёноси сё фудёй.
Бёзтён, баууёндё, ёз мадён,
О, фал Къобалтё – фудадём,
Мёнён, нистёфгёй мё лёгёт,
Уони кодтонцё ми тёлёт.
Гъёдён ё й’арфи, халонау,
Бадтён ёма мё зин, донау,
Мёнён мёхеми ивулдёй.
Бонё дёс хатти нигулдёй
Мё сёрмё хор ёма кудтён,
Цума дуйнебёл нё гъудтён.
Мёнён гъе уотё ёд зёран
Рандё ’й мё догё, мё дзаман,
Ёма ’скодтон ёз дёр уёд нет:
«Фёдтён бёдолёй фудевгед,
Фёлтау Къобалтёй сувёллон
Ёз дёр мёхецён ёрхёссон,
Ё конд, ё уиндё – ёхцёуён,
Уодзёй бёдолё е мёнён…
О, фал ку раскъёфинё уой,
И гъёу исуидё уёд хёлхъой,
Ёма тухтони – фур инод, 
Сабий фелвасидё ё уод.
Цёруй Къамати хингёнёг,
Мёнау, нёййес уомён зёнёг.
Хай ин бакёнё мё рунтёй,
Уомён Къобалтё ё зундёй
Мёнён ме ’гаси, цёрдуодёй,
Мё цар растъигътонцё. Уотё ’й,
Ёма кёнун, уинис, уодхар,
Мё цард нёбал мёмё ’й хъазар,

Дён си аллихузи сёлёт,
Корун – рарветё мин мёлёт!
Ёрмёст Къобалтёй кадёр е –
Бундзагъд никкёнё мё фёсте,
Мё уод ку ’сесон, уёд хёсдзёф
Уони фёккёнё бунисёфт!»
И сирд еума хатт нинниудта,
Ё уод ’систа, мёгур, удта…

12

Адтёй Хуцауи бёнттёй бон,
Идзулд, зёрдесгё ёгёрон.
Калдта арвёй лёфинттё хор,
Адём ёд цийнё, ёнёхъор
Тиллёг истонцё сё хумтёй,
Зардтонцё мёргътё и къумтёй.
Кёмё – ёхсирф, кёмё – бёкъуёл,
Ниццёй сау цёлвё сё хъёббёл. 
Фиййау уосонги и уёлвахс
’Скодта ё дзогёмё е ’нгас.
Дёлдёр и гъонтё рёфтигон
Ниуёзт фёцёнцё сатёг дон
Ёма цёгъдунцё сё синёр.
О фал и бон кодта цидёр,
Рацёй цъёх арв ёваст сёнтсау,
Калдта цёхёртё ёнёвгъау,
Лёг ин ё ферттивд, ё цёфтёй
’Схъиуттёй уёлёмё, ёстъёлфтёй,
Удта фемёхстёй ’ма къёвда
Ёд ех, ёд уадё ниццавта.
Фалдзос фестадёй гъёр, фёдес,
Цудёй сабийтён сё цъес-цъес.
Нёййес фёууён къёвда, уадён,
Ледзёг фёцёнцё и адём.
Хёстёг бёргё ’й и гъёу, о фал
Дуйне, фордау, кёнуй цёхъал,
Кёнуй фулдёр сё размё дон,
Ёнхёст ку нё ’нцё цёунгъон…

Дессаг! Фудравги зёрдирай
Ка уа, ци уавёр ёй, е ка ’й? –
Сабий – авдёни ёнгон баст,
Ёнцад – ёнцойнё, ёнёмаст,
Гъазуй цъёх цади ёнёрун,
Уинуй, ёвёдзи, райдзаст фун,
Кёнуй ёд авдёнё зелдох,
Ку ба – уолёнти хёццё догъ,
Цума дзенети бадёг цъеу,
Цийнёй исабузуй ё реу…

13

Адём, тарстхуз ёма сонтёй,
Ёнцё ервёзт, цума, уотё ’й, –
Сё сёр сё кой иссёй, уёддёр
Алке ’ссирдта си ё къёсёр.
Уёдмё къёвда дёр фёгъгъос ёй,
И арв рауёнти фёррохс ёй,
Ёма Къобалтёй хестёр лёг,
Буцёу ёхемё – ё лёдзёг,
Ё ходё – ист, ё дустё – уагъд,
Кёнуй ёд хъурмё уёхён загъд:
«Арази ан, Хуцау, Дёуёй,
Ду нин раздахтай нё гъёуёй
Ёрвтён сё зинг ёма бёлах,
Кёнён нёхе де ’уазёг мах,
Уёд ни алкедёр Дё фёдзёхст,
Зёгъён табу Дёуён ёрмёст!»…

14

Ёнцё Къаматё мётъёлдзаст,
Нёма, нёма ’ссудёй сё тас.
Кёсунцё арвмё ёд катай,
Цидёр нистёфтёнцё, гъай-гъай…
Еу усми уёд ниуунцё сах:
«Мёнё дессаг, мёнё бёлах! –
Цёуй гъёрёй, цёуй къёл-къёл,

О, фал кёцёй ёма цёбёл?
Ку нё ’й сё равгё нур уёхён,
Уёд ка ’й уоййасёбёл сёргъён?
Сёрёй дёлёмё ка ходуй,
Нур уой базонё, тёходуй!»
Удта, нийгъосгёй лёмбунёг,
Ёй е, зёгъунцё, ёхуёдёг,
Не ’вдеу, нё дёсни – Къубузон.
Фёцан, ёвёдзи, ё фёндон
Ёма мёлуй нур ба цийнёй,
Зёгъуй, Къаматё, куд уин ёй?!
Фудён, гъе кенё бёлахён
Ести ма нистёфёд махён?..
Нё ’нцё Къобалтё, нё, дзурдгъон,
Хуёруй гъе уони нур фёсмон:
Кёнгёй Хуцауи размё раст,
Адтёй и сирд маргё ёваст,
Нур ба сё рагъи – тёрегъёд,
Е ’мбес ардауёги фёууёд!
Ёй е фудсилё – Къубузон,
Неци ’й нуртёгги ин сё бон…

					   
15

Уёдмё уёлтегъёй, нёуёгёй
Къёл-къёл фемёхсуй, гъёр гёнгёй:
«Ха-ха, ’скёсетё, ёрцёуй,
Хуцау евгъаугё нё кёнуй!»
Адём уинунцё устур дес:
Хонхён фёххецён ёй е ’мбес
Ёма гъёуёрдёмё ёмраст,
Ёд дор, ёд хурё, гъёдисаст,
Тёхуй абузгё, нё лёууй,
Ё нифс – ё тухё нё мёлуй.
Ёй е зёйё, о фал цёхуён? –
Нурма ка не ’рцудёй, уёхён!
Уомён ё дунгё, ё гъёрёй
Калдёнцё хуёнхтё гёр-гёрёй,
Ризтёй и зёнхё, тёбёгъау,

Адём, и сирдтё ’ма и ’ргъау
Иссёнцё еу, зилдёги – ’хгёд,
Ёндёр ци уа ма Ахёрёт?!
Се ’сёфт ёй а, банкъаргёй уой,
Кёнуй алкедёр ёхе кой.
Ка си – бёхгин, ка ба – фестёг,
Ёнцё Къобалтё нур ледзёг.
Сёрмё, бёрзёндтёмё – сё нет,
О, фал фёцёнцё фудевгед, –
Раййафуй сё и зёйё ’ма
Сё фёд ёрбайсавдёй, цума,
Цёрёг н’ адтёнцё уогё дёр,
Нёдёр – бундор, нёдёр – къёсёр…
Нёййес Хуцаумё фулдёр рун,
Бацёй хёдзарё уазал бун…
Ё кой мах уёнгё ёрхёццё ’й
Ёма ’й фёууон кёронмё, цёй:
Хёрё ё хёццё ци хаста,
Уонёй и коми исдаста
Рёгътё нё, фалё хонх уёхён, –
Идзаг – донёй, ё сёр – тъёпён.
Кодта ёд сабийтё уобёл
Авдёнттё ленк, цума фордбёл.
Адтёй сё наки мёрдон гъазт,
Рёсугъд ёма мётъёл тухаст.
Хёстёг Хъазахти гъёумё нур
Иссёй гъеуоми цъёх будур.
Ес си фёзуат, «Гъазён» – ё ном,
Уоми минкъийтё сё фёндон,
Уогёй лимён, кёнунцё догъ.
Бунмё кёсуй сёмё Сау хонх,
Хатгай – идзулд, хатгай – тузмёг,
Исуй ё зёрдё фур унгёг,
Ёма ёхеми ёнкъусуй,
Ести, ка ’й зонуй, имисуй…

					     2012 анз, июнь.

УАРЗОНДЗИЙНАДИ ФЕДОГ

Нё дигорон поэзий  фёндур ёнёнгъёлёги фёцёй тёнё 
гъёуаггин. Ё зёлтёй сё еу баминёг ёй. Ёнёнгъёлти ё 
цардёй рахецён ёй Колити Витали - курдиадгун поэт, уарзон 
цардимбал ёма фёлмён зёрдё фидё, хуарз лимён ёма  
ёмгосёг. Нё берёгъёлёсон зарёггёнгути къуарён абонёй 
фёстёмё фёззиндёр уодзёнёй, адёймаги аййевдёр ён-
къарёнти астёу тёккё ирддёр ка ’й, еци уарзондзийнадё-
бёл зарун. 

Колити Виталий  исфёлдистади  астёумагъз адтёй, нёл-
гоймаг ёма силгоймаги астёу ци федауцё, ци уёларвон ёма 
кёдзос  рахастдзийнёдтё исёвзуруй, уони берёвёрсугдзий-
надё устур амондёй ба ёнамонддзийёнади уёнгё, зёрди-
раййёй ба – уёззау хёссён медёггон трагедий уёнгё. Рох-
саггаг уарзондзийнади фёстеугутёй еуей дёр ёхецён нё 
исхёран кодта. Дзубанди ци ’нкъарёнбёл  цёуй,  уой хумё-
тёг ёфстауи хёццё нё барста, гъома, ёз дё уарзун, ёма 
мё ду дёр гъёуама ёнёмёнгё бауарзай, зёгъгё. Ёнё-
дзуапп уарзондзийнадё хёссун, уомён гёдзё кёнун нимад-
та лёгдзийнадёбёл ёма ё хёццё арази кодта, куд ё арвёй  
ёрвист  ирисхъи хёццё, уотё.

Иннемёй, Виталий уарзондзийнадён адтёй универсалон 
рахаст. Поэтён ёнёкёрон зинаргъ адтёнцё ё минкъий Ди-
горё, нё хуёнхбёстё ёма, еу ёвзагбёл  ци адёни хёццё 
дзурдта, етё. Ранимад темитёбёл ци ёмдзёвгитё ниф-
финста, етё аккаг бунат ниййахёстонцё дигорон поэзий хёз-
надони. Уёлдай зёрдёмёдзёугёдёр рауадёнцё рохсагга-
гён, ё ниййерёг мадё Анфисёбёл ци уадзимистё нимму-
хур кодта, етё. Арф гъарунцё адёймагмё, ес си устур уарзт 
ёма ёнёкёрон ёрхун, арфи ёма  фёсмони мотивтё.

Виталийён ма берё бантёстайдё поэзий медёгё, фал 
е ’носон дуйнемё рандёй. Ёвёццёгён, е ’нгъуд  ёрхъёрт-
тёй, ёма уомён ба нёдёр бонраздёр, нёдёр бонфёстаг-
дёр фёккёнён  фёууй. Ёма ин Еунёг Хуцау, ци бёстёбёл 
ёй, уоми ё рёдау зёрдёй ниххатир кёнёд, цирти гъазап-
пёй ёй бахезёд, джаханамани артёй ёй райзол кёнёд ёма 
’й рохс дзенети ахил фёккёнёд ёностёмё. Аминь!

Уотё фёззёгъунцё, мёрдтёмё хёццё  хёссён неци 
ес, зёгъгё, ёма е, ёнёмёнгё, уотё ’й, удта, цёбёл цёуй 
дзубанди, е дёр лёдёрд ёй. Фал Колити Витали ба кёд ре-
вёд армёй  бацудёй е ’носон дуйнемё, уёддёр ё устур-
дёр хёзна ба уёлёбёл нё ниууагъта. Ё уоди ’й фёххаста  
мёрдтибёстёмё. Е адтёй ё адёнуарзондзийнадё  ёма 
ин ёй Дуйнетё  Исфёлдесёг хъабил фёккёнёд, ёфсапи  
хасё ин разиннёд, кёцёй нёбал  раздёхдзёнёй, уоми. Еу-
нёг Хуцаумё адёймаги  еци минеуёг уёлиау ивёрди ёй 
ёма ин ёнё уотё уён уогё дёр нёуйнаг ёй…

Фёррохсаг уо, Витали. Кёдмё дигорон ёвзаг цёра, уёд-
мё цёрдзёй дё ном  дёр.

Цёгат Иристони адёмон поэт,
Национ преми «Нарти фёткъу»-й 

лауреат
Бабочити Руслан

Чикола, 2026 анз, 13 мартъи

КЪАДЗАТЫ Станислав

КОЛЫТЫ ВИТАЛИЙЁН

Нё уырны мах уёддёр,
нё уырны –
Лёг ис цыма цыфыддёр
фыны,
Уыраугё къуындёджы, цъысымы,
Гъе, афтё зёрдёйён куыд 
зын у!
Нё удён чи уыди 
ёфсымёр,
Ёвиппайды цёмён фётары?!
Нё саст йё хъысмёты
мёйдарён,
Зёххыл нын, удёгас 
ёхсонау –
Куы цагъта арвы рухс
ёхцонён,
О цас и хорз ёмгарыл
дзурён!
Йё зёрдё хурау уыдис,
                                 хурау,
Ёмё нё тавта, тавта, афтё, –
Зёххыл сыгъзёрин ёууёнк
уафгё.

Витали, ехх, нё алкёй уды
Куы сёвёрдта ёрвыг 
цыртдзёвён.
Ёмё ёмбисонды рёсугъдёй
Йё цъуппёй стъалытыл ёндзёвы.

Лёгау лёг чи уыд, – зёрдёты
		  цёрдзён,
Йё ном ёнустём арфёйаг 
		  уыдзён.

КОЛИТИ ВИТАЛИЙЁН...

Ёнёнгъёлёги, цардгъёуагёй не 'хсёнёй фёгъгъудёй 
заманай поэт Колити Витали. Нифс нин ка ’дтёй, нё зёр-
дё кёбёл дардтан. Дзурди фарнё ин Хуцауёй лёвёрд 
адтёй.

Дзёвгарё тёмёссаг уадзимистё ниффинсун ин бантёс-
тёй. Е 'мдзёвгитё, радзурдтё, тёлмацтё ёнцё зёрдиуагон 
финст. Хъёбёр агайунцё киунугёкёсгути зёрдитё. 

Устур ёнгъёлдзау ма имё бёргё адтан, ё финсуни хъау-
ри уогёй ма ин берё хуарздзийнёдтё бакёнун бантёсдзёй, 
зёгъгё, фал фудёнгъёл фёцан… 

Айдагъ ёхе  уадзимистёбёл нё гъуди кодта. Зёрдибу-
нёй бацийнё кёнидё еске дзёбёх финстбёл дёр. Дес-
сагдёр ба, ёмдзёвгитё кастёй кёцифёнди артистёй дёр 
хуёздёр. 

Колити Витали ёй агъаззаг фёззинд дигорон литератури. 
Аййев дзурди хёзнадонёмё бахаста егъау ёвёрён. Ёна-
хур дессаги дзурдиуаг ес ё лирикон хъайтарён. Уомён ё 
бёллец — азёлён дзурдёй ахедёггун гъуди зёгъун. Ёма 
ин бантёстёй.

Е 'мдзёвгитёй устур хай хаст ёрцудёй ахургёнён киуну-
гутёмё. Дзёвгарё зартё сёбёл финст ес.

Хъёбёр ёнёевдёлон уогёй, Витали адёни тонхёй ехе 
не 'ртаста. Кодта ё лёги ихёс. Цудёй алли ёгъдаумё дёр, 
Виталийён ес тумугъ бийнонтё. Ёнцё царди раст нёдтё-
бёл лёудт. 

Мё дзубанди мё фёуун фёндуй е 'хсицгон ёмдзёвги-
тёй еуемёй: 

КЁМЁН ЦИ?

Фудзунд сёрён — лёгун ходё,
Дивил кёрцён — дивил дус.
Косёг лёгён — бухарходё.
Зудё лёгён — хуёдмёл фус.
Кустуарзагё ёстонг фёууй,
Ёстонг лёгён — хуёруйнаг.
Мулкуарзагё давдмё бёллуй,
Давёги сёр — нёмуйнаг.

Мёнён гурусхаг нё ’й, Виталий поэзи цёрёццаг ке уо-
дзёнёй, е. 

			  Къибирти Амурхан

ЭССЕ
КОЛИТИ ВИТАЛИЙЁН

Къуёрей размё дёр ма арв кёдзос адтёй, фалдзостё 
– сабур. Уёхён усми адёймаг фенгъёлуй, цума уотё уо-
дзёй ёноси дёр. Фал нидёнгай сау мегътё ёмбурд кёнун 
райдёдтонцё, ёма ёрвон итигъдадё ёрбалхъивтонцё кё-
рёнттёй астёумё. Дуйней ниттар ёй. Комахсёни мёйё. 
Ёртё боней размё арв ёваст ферттивта, ниддёгар-дугур 
кодта, ёма сёх-сёхёй уарунмё фёййагайдта. Ёви мёмё 
кёсгё уотё фёккодта, уотё раги, зумёгон арв ку нё фёгъ-
гъёр кёнуй?.. Афонё ин нёма адтёй. Ёнафони нийхалдёй 
бонигъёдё...

Фёууардта, цалинмё не ’мбали кирё хёдзари цорёй ра-
хастонцё, уёдмё. Рамардёй финсёг... Ё уёлёбёл дуйней 
фёстаг надбёл цудёй не ’мбал, нё хъазар ёмкосёг, нё хё-
ларзёрдё адёймаг Колити Витали... Гёр-гёр, гёлёхха, е ба 
куд? Уомён куд адтёй уён?! Некёмёй ёруагёс кёнуй, ци 
берё мёрддзогойнё адён ибёл ёрёнбурд ёнцё ё фёс-
таг надбёл ёй рафёндараст кёнунмё, уонёй еци ёверхъау 
хабар. Фёйнердигёй кёрёдземён десхузёй дзурдтонцё 
хъонцгёнёг адён, ка ма си кёд фёууидта Виталий, уой: 
«Тёккё еу бонё дёр ма ё хёццё телефонёй дзурдтон, 
ёма хъёбёр игъёлдзёг адтёй»; «Ёз ба ма ’й мёйи раз-
ёй фёууидтон фёстаг хатт. Гириз дёр ма ракодтан... Уой 
ёнгъёл ба к’ адтёй?!», «Мадта ёз дёр хъёбёр ёрёги ё 
хёццё рамбалдтён. Цард уогё ба ци дессаг ёма ци ёгъа-
тир ёй! Ёвгъауи лёг бёргё адтёй!», «Уо, Дуйнейискёнёг, 
табу Дёхецён. Нур мах ку рамёлён, уёдта ма нёбёл ка 
радзордзёнёй? Нё синх фёсседзёрхуз ёй!..»

Уо, уёууёй. Уёд ма мах ба ци зёгъён?! Ёхсёрдёс ёма 
инсёй анзей дёргъци, журнал «Ирёфи» райдайёнёй, еумё 
ке хёццё фёккустан, еци фёлмёнтё дзорагё Витали нё 
ёнёнгъёлёги ку фёууагъта...

Уал анзей дёргъци ке хёццё фёккосай, е ёнсувёри ху-
зён исуй. Малити Васо нин уотё зёгъидё: «Мах, журнали 
косгутё, еу бийнонтё ан!»

...Айсоми ин ё финсён стъолбёл сурх деденгутё ниввард-
тан ё хузисти хёццё. Нё косёнуёттё ёнвёрстё ’нцё...

Виталий кабинети дуар алкёддёр игон уидё, ё рёзти ка 
рацёуидё, е ’йбёл фездёхидё ёма ин е стъолёй къанфет-
тё фелвасидё. Уотё ибёл исахур ёнцё е ’мкосгутё ёма ё 
зонгитё, мухури хёдзари ёхсёзёймаг уёладзуги бадгутё. 
Ести ходёги хабар ба ма син уёлёнхасён радзоридё, уоте-
мёй идзулгёй, сё медбилтё ходгёй рауаиуонцё. Мёнмё 
дёр ёрхатидё, дё комтё райадгин кёнё, ме ’нсувёр, зёгъ-
гё, фал адгийнагбёл уотё ёхцул нё дён, ёма уёд фёйнё 
цаййи кенё кофей бацумианё еумё рёфтадафони...

Бонигъёдё абони дёр ёнкъардхуз ёй, ёма мёмё уотё 
кёсуй, цума ардигёй фёстёмё дёр уотё уодзёй, нё рай-
йевдзёй ё хузё. Нённё, нённё, ниндё кёнун дёр гъёуй, 
ёрдзён ёхе фёткитё ёма ёгъдёуттё ес, мах сёмё неци 
гъуддаг ес. Уёддёр ме ’уёнгтё цидёр уёззау ниццёнцё, 
мё хъури буни пъёззу ниббадтёй, издийау мёбёл цидёр 
уёзуй, сёр ба ресуй ёма ресуй, ёма ин рёуёнттё дёр ес. 
Еци ёнтъуснёг уавёри цёбёлдёр сагъёсти ранигъулдтён, 
уотемёй коридормё рахизтён. Дуар игонёй ку рауидтон, 
уёд, Витали, зёгъгё, исдзорунмё гъавтон, фал ёй ёвваст 
ралёдёрдтён ёма мё зёрдё ниссёххётт ласта: «Витали 
нёбал ес!..» Лёги фарсёй цума еу фёрскъё фёгъгъудёй, 
уотё ёнкъарён нёхе.

Йа, уёууёй, Витали, уой ёнгъёл дин ку неке адтёй! Нура 
ма ци? Ке бон ци ёй? Ёрмёстдёр уой бёлвурдёй зонун: дё 
хузё берети цёститёбёл уайдзёнёй, дё хёлар зёрдихатт 
сё зёрдити дардзёнёнцё, дё рёсугъд ёмдзёвгитё ба – сё 
сёри зунди. Махён ёгас дё, Витали, ёма нин ёгас уодзёнё...

...Изёрмелтё кёнун байдёдта. Ирдгё ёрбагъазта ёма 
мегъё ёрбайсафтёй. Стъалутё разиндтёнцё ёрвон итигъ-
дади. Еу си ирддёрёй ёрттивта иннетёй игъауги. Цума зён-
хонуг адёнён цидёр зёгъунмё гъавта. Ёви мёмё кёсгё 
уотё фёккодта... Зёрди азёлдёнцё де ’ндзёвги аййев зёл-
тё: «Ёхсёрисёр, Ёхсёрисёр...»

Скъодтати Эльбрус

* 4

КОЛИТИ Витали

		
* * *

Ёнёнгъёлти ёрбайсафтёй
Мё рохсдёттёг цъилинга.
Ёризадтён арвирцавдау,
Ниццавддор дён, ниммёга...

Мё цёститё донёйдзагёй,
Нёбал уинун бони рохс.
Ке нёбал дён бери фагё,
Уой фегъосун мё фёсгъос.

Нё дён, адзал, зин иссерён,
Нё ди тёрсун ёппундёр.
Кёми бухсуй мё ниййерёг,
Ниббухсдзён уоми ёз дёр.

Зинёй ами ци фёразун,
Нё уодзёй уоми фуддёр.
Ёнккётей разёй арази
Ёз дё цормё цёунбёл.

Царди зинти карз нихседёг,
Мё зёрдтаг ёма цибёл,
Мардёй дёр мин ёгас ке дё,
Уомён ма дён уёлёбёл...

НИФС

«Фёсырдтой мё, кёй 
нё зонын тёрсын».

Малити Васо

Никъкъуёрдёй гёрзё реуи зёгёлтё,
Дёнгёл зёрдёй фёххаудтёй гёппёл.
Ёхгёнунцё цёститё бурдёнтё,
Знаг иссёй мё мёлётмё цибёл.
Никкиндёй мё бёрзёййи уёгъёли,
Хёлауртё бийунцё тунтё.
’Ма бийёнтё – ёй сё куст хуёрздзёгъёли, –
Нёрёмон кёд фёттарстёй зинтёй.
Уадзё, уёд мё развёндаг зиндонё,
Ёвудёй мён хуёрёд сё азар.
Ёй мё къохти мё царди идонё,
Нё, не ’суодзён ёз царди цагъар.
Кедёртау еске зин нё ’й мё цийнё,
Ёй мё зар зёрдуедёгтёй ёлвист.
Лёг ку уа кёдзос уод, ёнёхийнё,
Ёнё хъор нё уодзёй, ёнё рист.
Мистёргъауёй ёхст арс куд раледза,
Нёгъёуаги мёстёй ёстъёлфис.
Амуран рёхистёй куд бареза,
Кёд ёма ду ё цори дё, НИФС!

БАГЪЁРАТИ СОЗУР

Монолог

О, фудрун, исмёуадзё минкъий.
Къирругау ци ниббадтё мё хъури.
Ёнё дёу дёр мё цард фуд зинти ’й,
Ци фёразун ристёй, ци нихъуёрун!
Ёнккётемён исдён сосдзурддаг.
Мё зингёй фёффулдёр ёй мё хъуёцё.
Мён тёруй топпи цъухмё ме ’знаг,
Ёнсувёр нёбал дзоруй мё хёццё.
Мё хёдзарё иссёй тар лёгёт,
Ёнгъёлун, ёрцёудзёй сёребарё,
Мё рист зар, мё рист уоди тёлёт,
Цийни цори кудтён фёддёлбарёй.
Ёгудзёг, ёнирай ёгудзёг,
Гёппёлгай, фёррёдовуй мё фёрстё.
Салд къёрес мин иссёй уодхуёцёг,
Кадёр ба мё кустёй фурёфсёст ёй.
Къуёрёхау ёз байзайун еуварс,
Уё нимади фёуун ёнёбари.
Фёллёууй ма поэзи мё фарс,
Зёрди гъигё цёуй зёрди зари.
Мён мё бёлдё ме ’сонмё хёссуй.
Нё ’й дессаг фёццёрун райдзаст уати.
Цъилинга ци лёгёти цёфсуй, –
Ирддёр ёй е сумах галауантёй.

ЁХСЁРИСЁР

Хуёрзбон, мё гъёу, хуёрзбон, мё къёс.
Хуёрзбон, къолвахс, фёсгъёу ёндзёр.
Цёун дёуёй, дён тарёнгёс,
Ёхсёрисёр! Ёхсёрисёр!

Хуёрзбон, Ирёф, Сёхоли дон.
Хуёрзбон, Абузгё, Цади сёр.

Нур зёрдхъурмёй нё дён дзурдгъон,
Ёхсёрисёр! Ёхсёрисёр!

Де ’ной ниццайнё цёрдинод.
Ду дё мё заргути къёсёр.
Ду дё мё цард ёма мё уод,
Ёхсёрисёр! Ёхсёрисёр!

Мёнён дё адён – устур нифс,
Ду дё мё зёрди тёгти сгъёр.
Мё зунд, мё тоги ду цёрис,
Ёхсёрисёр! Ёхсёрисёр!

’Ма кёмифёндуй ку цёрон,
Мёнён не ’суодзёнё ёндёр.
Уодзён ди алкёд сомигъон,
Ёхсёрисёр! Ёхсёрисёр!

МЁ КЪЁСМЁ

Деденёг ёрёмпулди сахатти
Ёруадзуй зёнхёрдёмё е ’нгёс.
А дуйнебёл цума нур цал хатти
Ёрёфтудтё мё зёрди, мё къёс.
Куд дзёбёх фёззиннуй мё гъёубёстё,
Куд рёсугъд дёлёндзёр ёвёрд ёй.
Уой дё арми фелвасё ёррёстё,
’Ма ’й дё реуи ниввёрё зёрдён.
Ами зменсё Ирёф ё цёхъалёй
Билгёронмё ёнсёндгё хёссуй.
Дёнтти астёу цума ёнёмбал ёй, 
Мёнмё уотё ёдзох фёккёсуй.
Кенё ба ёхсёрёйдзаг Ёрсакё,
Хемёсайёг идард ёрвгёрон.
Гъар изёр Сёхолдони фёрсагмё
Гъёди змёлдё исуй минмурон.
Кёддёр ба-еу дё хёццё фембалдмё
Ниббухсинё къуёре тухгёдзёй.

Фал уёддёр уой ёнгъёл цёмёй адтён,
’Ма дё хёццё нёбал ёмбёлдзён.
Ах, ци ’нцё галауантё дё цори,
Мё ниллёг, сахъарафарс къёсёр,
Нё гъёуй, нё, фёлтау, неци дзорун,
Кёун мёмё цёуй ёрмёстдёр.
Цёргёсён арвмё стахт ёй гёзёмё,
Нё цёруй ёнё зёнхё цёргёс.
Ёз дёумё ёрёздёхдзён фёстёмё,
Ёз дёумё ёрёздёхдзён, мё къёс.

НЁУЁГЁЙ ЁФТУЙУНЦЁ МЁ ЗЁРДИ

1

Нё зудтон, нё зудтон фиди адё,
Кёмёйдёрти боззаг цёмёй дён.
Ёрмёстдёр ду, мё хорёнгёс мадё,
Ёрмёстдёр ихёсгун дёуёй дён.
Нёуёгёй ёфтуйунцё мё зёрди,
Ёзмёлагё цёвёг, ёнёгъёст,
Нё уёрдун куд хёссидё лёкъёрди,
Куд кодтай бёхи фарсмё ёмхуёст.
Нёуёгёй ёфтуйунцё мё зёрди,
Къумух фёрёт, къалеутё къуёргёй,
Ёвёд мети гъёдёмё лёгёрди,
Цёстисуг дё росбёл ниссёлгёй.
Кенё ба Силтанухъи будурти
Лёг тёвдёй ку кёнидё инод,
Ёхсёдисё ду ба гёрздзабурти,
Ёрдойнарёг исуогёй дё уод.
Нёуёгёй ёфтуйунцё мё зёрди,
Арми тъёпён – ёмвазё гёрзён,
Къёхти бунти хёппилтё, фёкъкъёрдти,
Дзабуруафс куд кодтонцё фёлмён.
Хёлёфконд къёхигёни сёппутё,
Цёй къумёл, айки асё ёгъзёл,
Кёми ба – ёнёбари цёкутё,

Хуёздёр ма цёмё кастё ёнгъёл.
Ёвардтонцё соцъатё сё фаутё,
Бадагё ’й седзёргёсбёл дзурд дёр.
Ду, рёстуод, ниббёлсгёй фёливд даутё,
Нё гъёйтт лёгтён сё разёй цудтё.
Уорс дзиккоти, цёсгони ёнцъулдти
Царди зин нирримёхст ёй, цёмён?
Ургёфтуд уомён ниддё сау кусти,
’Ма цёмёй хуарз адтайдё мёнён.
Ду равардтай мёнён рёстдзийнадё,
Дё сах уарзт мин поэзи иссёй.
Ёз дёуёй фёййистон лёгдзийнадё,
Ёз дуйнемё цёун дёу нифсёй.

2

Фал уёддёр ду цитё ниффёразтай,
Ёрсёмуод дё, ёвёдзи, ёндёр.
Царди зини рёхис куд ниссастай –
Ниххуёцун цёститёбёл нур дёр.
Бон-изёрмё къумбул ёхсёдисё,
Дё уёргутё кёниуонцё зир-зир,
Адгинён изёрёй бахуёрисё
Фесард кёрдзин ёма донёхсир.
Тар фёззёг тёрсёдзауён кёнисё,
Дёрзёг кирси нихбунтё стъихсгёй,
Ёд голлагё цъифи ниххёссисё,
Бахауисё дёлгонмё тухстёй.
Ке ма гъудтё дё тухсти рёстёги,
Сёхе ди раластонцё еуварс.
Нёбал гъудтё дё берё хёстёги, –
Ка фёллёудтёй зинбони дё фарс?
’Ма цёйбёрцё дё бон нёбал уидё,
Алкёмён дёр гъудёй кёд лихстё,
Гъе, уойбёрцё дё уод ниттаидё,
Мёстрёсуд никкёнисё тухстёй.
Фал уёддёр хъисмётён нё фёттастё,
Федардёр мин адтё ёндонёй.
Бонёй-еу ёрёхсёвёй фёттарстё,

Ёхсёвён ба тёрсисё ’рбонёй.
Мё зинтёй куд хъёбёр ниррёсудтё,
Уой мёхемё есун азарён.
Мади росбёл уёззау цёстисугтё,
Ци тёразёй уин ес исбарён!
Фал уёддёр ду цитё ниффёразтай,
Ёрсёмуод дё, ёвёдзи, ёндёр.
Царди зини рёхис куд ниссастай –
Ниххуёцун цёститёбёл нур дёр...

3

Дё кустёй ёриздахтё айфонмё,
Ёй уазал нё аварё, тухсис.
Арт дёр ма кёми кёсуй дё коммё,
Игъусуй хулуй согти цъис-цъис.
Царди зин, царди мастёй фёллад дё, –
Кёми цёуй дё хъури къёбёр!
Нё сиребёл ёнкъардёй ёрбадтё,
Мё хузёбёл ёруадзгёй дё сёр.
Сагъёс бабёй лёборуй зёрдёмё,
Ке ’й мё над синдзёрхути евгед.
Ке иссёй аци бонёй фёстёмё
Рёстдзийнадё мёнён мё ниннет.
Рёстдзийнадё – бёлдити уёлиндзё,
Мё цийнадё, ме ’стурдёр тёлён.
Нифси уатён ду – астёуцёгиндзё,
Сахирд уарзт ба уонён – цёлгёнён.
Уёрдунгин цъифи арёх хёссагё,
Фёндаггонбёл ругё бадагё ’й.
Ё сёмён зелгё цалхён сёттагё,
Ёстёйронбёл зёйё кёлагё ’й.
Зёнхон уарзтёй идзаг мё кёфойнё,
Рёстиуагё ристёй нё тёрсдзёй.
Ке инса мё гъудити куройнё,
Уой листёг, ёнёсайдёй инсдзёй.

УАЗА

Ка уи фёйдта сёумёраги
Уазай сёрмё хорискаст?
Ка уи фёйдта даргъ адаги
Дзёбодурти ёрдзёф гъазт?
Далё коми, ёвзест халау,
Куд ёрттевуй цъетедон!
Сау денгизи ниццёхъалау
Ёнцё гъёдтё сёумигон.
Цёсти рази дёлёндзёри
Итуд горцъе – Дигоргом!
Исит мегътё коми сёри
Истезгъо ’нцё сё фёндон.
Ё фалдзостё неци зайуй,
Цёрёг уодёй дёр цох ёй.
Уёд ёхемё цёмён сайуй
Лёги зёрдё ёдзохёй?
Ци тухё ес ё бёрзёнди,
Цёмёй конд ёй ё рёхис?
Сёребаруарз содзгё зёрдён
Кёцёй дёттуй уёхён нифс?!

ЗЁРДЁ БА

Фёццёуй... ниссурх ёй, кедёр къохбёл хуёцгёй,
Сё фёсте ма кёсун, мё сор хед ёртёдзгёй.
Кёддёр ба, раст гъеуотё мён цонгбёл хуёстёй.
Худтёй мёнмё дёр, нихъуардта мё цёстёй,
Кёддёр ба ёнё мён нё фёразта цёрун.
Ку фёззиндтёй ёндёр, уёд фестадтён ё рун...
Нёбал сайун мёхе, фиццагау, мё сёнттёй,
Ёризадёй фунук мё рагуарзти бёнттёй.
Ци уёлдай ма ’й мёнён, нё мин адтёй зин дёр,
Фал уёддёр зёрдё ба... Охх, фесхуайуй цидёр...

* * *

Дё фёлмён цёстёнгасёй рёвдуд,
О, ёрдауё дзиккотё, ёрдауё.
Игъосёд нин цёуёг нё сос дзурд,
Ёдзёстуарз ба кёнёд соцъардауё.

Гъёу авдёни уозуй гъар изёр,
Ранигъулдёй сагъёсти цъёх бёрзё,
Ба ма бадё, дёхе ёрёмбёрзё,
Хъурёй-хъурмё куд уён хёстёгдёр.
Цёмёй зонис, ци ’рхёсдзёй исон?
Ёз зонун ёрмёстдёр мё ёзинё.
Кадёбёл нё хуардтон мё цёсгон,
Уарзтён ба уёргутёбёл лёууинё.

Дё фёссайдбёл дё уод ци тухсуй?
Кёд уарзгё – ёвёсмон, парахаттёй.
Дууё цёфи Елийа нё кёнуй,
Адёймаг нё цёруй дууё хатти.

ФЁСТАГ ЁМДЗЁВГЁ

Дзилли фарни рёстбарё тёразё!
Исфунх ёй дё гупп-арти мё уод.
Ёз цудтён зёрдигонёй дё размё,
Фёлдесонди бёрзонддёр исконд.

Ёз цудтён! Гъенур ба ёрдёгнадёй
Мён фёстёмё гъёуй ёздёхун.
Кумё цёун, цёмё, козбауадёй
Хуёздёр уодзёй цъухбёл ниххуёцун.

Гъесфёндур нё цёгъдуй фёрсёрхъезёй,
Ёвёгёс гур-гур арт ёрхустёй.
Кёд дё сёрмё не ’схъёрттён, Поэзи,
Рабакодтон уёддёр дё усхъён.

Цёй, хуёрзбон, нё цёун зёрдигъалёй,
Тёходуй, ци зин ёй ёртёсун.
Дзёгёрёг ци къомбох нё ракалуй,
Мё цард мёмё уоййау нур кёсуй.

ЭПИТАФИ

Раст цума дё мё зёрдё зудта,
Дёуёй тарстён, дёуёй зёрдёгъар дён.
Ёрвёрттивдау фёззиндтё, уёдта
Ёрвёрттивдау ёваст ёрбатар дё.
Мё уарзтбёл сау дарёс искёндзён,
Ёлгъистау зелдзёнён дёу агоргёй,
Кёд цёрон – дё цёрайёй цёрдзён,
Ку мёлон – ёрмёстдёр дё ном дзоргёй...

* * *

О Ёна, сау сёрбёттён ниббёттё,
Уёлёбёл ма куд дё цёрунгъон?
Черменбёл Тулаттати уёздёнттё
Марунвёндё скодтонцё, мё бон.
О Ёна, цёрун ма куд фёрази?
Куд нё тонис дзикко пъёстугай.
Дё сахъ фурт, Кодзурон Таймурази,
Лёгсирдбал никкодта иуонггай.
Госёма, куд бадис дё бунати?
Саги хъанзёй ци фурт фёххастай,
Уой абони цъаммар Хъудайнати
Фёсдзёуийнё кардёй никкарста.
Ка зёгъуй мин, ёма хъёбёр раги
Адтёй е. Дё дзубандий хабар.
Ка зёгъуй мин, нур ба нёгъёуаги
Нё содзуй ирон тог фуд азар.
Ири фарнё, кёми дё, ци фёдтё,
Куд нё тонуй зёрдё дё кудёй!
Дё къабазё уадзгёй, ё тогвёдтё

Ёсхъеуёццаг фёцёй ё зёнхёй.
Нё цардёй кёд кадёр гъолти гъазуй,
Ниммехъау кёд кёсуй уомё гъаст,
Уёд абони куд уон ёнё лазё,
Уёд абони куд уон ёнё маст?
Нё цардёй зинаргъдёр нин нё барё,
Ири къёс – ёнккётемён фусун.
Фал хуёддзо ёрцёуёг фудёлдарён
Куд бауадздзиан нёхе ёвдёрзун?!

* * *

Артёй фелвёст
Ирайгё донау – рист
Ме ’уёнгти цёуй сонт агъудёй.
Зёрдёвдёрзён –
Ристади къанау
Ратудта сайд пъёззутё –
Райвулдёй...
Фёттёхун агъуд донёй тёрсгёй,
Кёмё гъарон мёхе,
Кёмё неуон?
Хёмпёлгёрдёг къёхтёй ёмпурсгёй,
Бёргё дзорун,
Тёхёмё ка ’ндеуй! –
О, ёз дён,
Ёз, – Хуцауёй ёлгъист,
Лёхъумати ёндёр кумё цудтён?!
Фудкъуёрёх,
Ёрвдзёхёртён фёлдист,
Коммёгёсбёл кёддёр
Гъёрёй худтён.
Коммёгёс цёфён дёр ниббёлсуй,
’Ма цёрдзёй ёд козбау –
Хуёрзёфсесёй,
Мёнён ба мё мёлёт ёрхёссуй
Калд бёласи бунгард циргъ ёрхъезёй.
О, Елийа,

Ёрмёцёвё ёхсёй,
Утъиртён мё хуёрун ма бауадзё,
Уёхён цёф, –
Куд нирреза тёссёй
Ёгас дуйне,
Цёвё, марауадзё!
Иссодзон
’Ма цёфсгё фёттёхон,
Кёмён исдён кёддёр ёцёгёлон,
Гъеуой размё,
Уёддёр ёвёсмон
Фунукёй ё надбёл ёрёгъзёлон...
Цидёр ес, –
Сёребари гъёстё ’й, –
Ци фёццардтён мё цийни, ме ’рхуни,
О, Елийа!
Ёрмёцёвё ёхсёй, –
Кёд мёлгё, –
Ёрвдзёхёртён сё буни...

СЁРХЁ

Фёййинстонцё мёнбёл кард,
Хуёрзтё, цаудтё – сё еугур.
Ка си разиндтёй мёнгард,
Ка ба – уотид теуахъур.

Фёккустон мё царди ёз
Ауал анзи ёдзёстхез.
Гъенур ба мин уё усхъёз
Зёрдён дёттуй устур нез.

Нур ме знёгтё ’нцё хёрхё,
Фал базудтон еунёг зунд: –
Куд тагъддёр зела сёрхё,
Цурддёр уотё ё фехсуд...

МЁ РОХС БЁЛДЁ

Сонт ёсхъиуд... Истухсун мё фунёй,
Нё ме ’гъали нё ерун ёллау,
Рондз фестадёй игёр ёрхунёй,
Ниббадтёй ёвзонг зёрди уёззау
Сосёг катай ёма сосёг рист,
Мё рохс бёлдё, – мё адём, дё уарзт! –
Мё курдбадзи ниццёнцё ёхсист.
Фал уёддёр ёстъёлфун, ци зин ёй
Дзилли астёу лёгау фёццёрун,
Мён фёндуй уолёфун дё цийнёй,
Зари сойнё дё цардёй цъирун.
Цард – ихёс,
Ёнзтёбёл нё фёрсуй,
Зини дёр, цийни дёр лёг лёг ёй.
Нёуёгёй зёрди цъете цёфсуй,
Бадт фунук исзинг ёй нёуёгёй.
Иристон, хатирёй мин фёууёд
Мё гурумухъ исдзурд, мё буцёу,
Фал руймон куд исхонон изёд,
Хъёрццигъа куд исхонон бёлёу?!
Кенё ба дзурди аккаг ка нё ’й,
Уой ёз ба исистон кёд бёрзонд,
Устур нифс кёмё адтёй мёнёй,
Гъе уонён разиндтён кёд тёссонд.
Кёд еске мёнмё дардта ё къох,
Артмё хаугёй, ёз ба ниттухстён,
Игъустон кедёр уоди хъурдох,
’Ма мёхецён ёнцад ниххустён,
Уёд кёлёд бони рохс мё фёрстёй,
Ёрвдзёхёр мё хъурёй фёккёлёд,
Уёд цёрон мё дзиллёй ёртёстёй,
Уёд куййау ёрцёуёд мё мёлёт.
Мё къахнад къёдзё-мёдзё, унгёг,
Ёз цёун къёхтё къуёргёй, састёй,
Мё циййес – ёбёркад, фур къундёг,
Сёрустур дён уёддёр мё уарзтёй.

Ниффёлсугътон мё зёрди ёрхёнтё,
Ислигъз ёй мё гъудити будур,
Хуми астёу лёууй мё дзубур,
Зёнхён ма ёнёсгёрст – ё кёрёнттё...
Кёд, миййаг, сагъд тала ниххускъё ’й,
Кенё ба си кёд дон ёрлёдёрсуй,
Кёд мё пеци мё зинг ниххустёй,
Кёд мё зармё бёлццон ёрёргъёвсуй?..
Ци уинун, ци нё дён зёгъунгъон,
Уой мё реуи хёсдзён ёртивёрёй,
Хъазар мин ёй кёсгути тёрхон,
(Ци фёлмён ёй ёма ци хъёбёр ёй!)
Ёфхуёрд зар,
Хуёздёр бон ёркёндзёй,
Ёзменсау ёгъзёлдзёй дё лёкъёрдё,
Дё ругтё дин къёвда ёхснёндзёй, –
Фёззиннуй ёрвгёрони цёхёртё...

СЁНТТАГ СЁРЕБАРЁ

(Гарсиа Лорки монолог)

Къёхти хёццё фёндаг фёххилё ’й,
Римёхсуй ми хъулуфтё тайрадё,
Фал цёудзён, лёгёрддзён ёсхъёлёй,
Кардёлвёстёй ёма зёрдирадёй.
Нигёнун барвёндонёй мё уарзт,
Нё мё гъёуй лигъз цард, кёнгё кадё,
Ниххуссёд гёрзё реуи ёртдзаст,
Кёд дуйней исёфуй рёстдзийнадё.
Кёд цёргёстё ёнцё базурсаст,
Рёстбёл тохи сё тоги мёцунцё,
Сё фидёй син будурти мёрддзаст
Сау халёнттё мийнасё кёнунцё.
Хъозги цавд кёд нё лёгтё ёнцё,
Лёдёрсуй уонёбёл куйти сётё,
Ке кёсунцё ме ’взагмё къёнццёй,
Е иссёй мё рёхуайгё стур мётё.

Гёр, ёз ба къуётти дён, цагъар дён,
Сё дёлбарё куд ’суон сайд сёлхёртён,
Лёг кёд цардёй еу бони кадён,
Ци зёгъдзёнцё мёнёй мё фёлтёртё!
Лёгёрддзён, нё, не ’руадздзён мё сёр.
Ци ’й ёхца, уод ку уа ёнёбарё?!
Фидибёстё – ме ’скаст, фал уёддёр
Цёмён иссёй сёнттаг Сёребарё?..

ФУН

Арви колдуар рёстёгмё фегон ёй,
Фёууидтон ёндёр цард ёхсицгонён:

Фёлмён мегътё зилдёнцё мё буни,
Дё сос кой мин кодтонцё сё суми,

Мён ме ’знёгтё цума бауарзтонцё,
Мё цёнгтё мин цума нё бастонцё.

Къёхти буни гъёрзтёй хахуйрадё,
Раст цума син исдён хуёрзёрвадё,

Уарзт ёносон иссёй ёнёййевдзи,
Ёриздахтёй фёстёмё ПОЭЗИ...

Арви колдуар рёстёгмё фегон ёй...

* * *

Ёригъалёй... Ёристадёй
Мё Дигорёбёл хорбон.
Искатай ёй сёумёраги
Нёгё уайгёй, Сардидон.
Цёбёл гъинзуй и адаги,
Цёбёл кёнуй уодагъай?
Е гъёуама ё догъуадёй
Ёригъал кёна Уазай.

Еудзийнадё ес сё уодти,
Кёрёдзебёл ёнцё баст.
Ехх, дёу ба цума мё доги
Кёд райгъал кёндзёй мё уарзт?

МАЛИТИ ГЕУЁРГИЙ ЦАРД ИМИСГЁЙ

Дёубёл ба ка нё финста ё доги,
Фудёзнаг кёмён не ’сдё ёдта?!
Фал де ’стухсти дё фарсмё, дё цори
Изаидё ёрмёст ЗЁРЁДА.

Царди ’мбал!
Нё, нёййес ин ёййевдзи,
Ё тухст уодёй, гъеуой е зудта.
Дёхейау дин уарзта дё поэзи,
О ГЕУЁРГИ, дёхе ЗЁРЁДА.

Ду ёскъуёлхттё ёмдзёвги исхарди.
Ду дзиллити рохс цардмё худтай,
Фалё дин дёхе ба дё нинкъарди
Уарзти артмё худта ЗЁРЁДА.

Бакодта дёу и цард фёрсёнцъолё,
Фал е дёр минкъийдёр нё уидта.
Ду арфиаг дё, ГЕУЁРГИ, ДИГОРИ.
Дууё хатти арфиаг – ЗЁРЁДА!

ЁНЁЦЁХЁР ЁРТДЗАСТ

(Монолог мёхе хёццё)

Тар лёгёт...
Ёрёфтудтён дёумё,
Ёстёрвёллад...
Не ’райуй мё зёрдё.
Цидёр маст мё кёнуй мёстигёрдё.

Еунёг дён...
Кёд ёрзелдзёй сёумё...
Ёнёцёхёр ёртдзаст, –
Уо, ме ’мбал,
Аци ’хсёвё мё уод дёу евгед ёй...
Цёй, исдзорё, уёдта, – дё реубёл
Ка фёккалдта, ка, дон харакеттёй?
Ёнёцёхёр ёртдзаст, –
Уо, ме ’мбал,
О, ка ’й зонуй, кёддёр ке батавтай,
Нард фезонёг ка ’скодта дёубёл,
Дё гъайрадё кёмё, кё, бауагътай?
Донёйдзаг...
Кёддёр ба кёмёндёр
Ниммардта дё цёхёр ё мондёгтё...
Ке батавтай, гъе еци сёлхёр
Дёу фесафта...
Кёуис...
Ёрхёндёг дё?
Къуёцёлёй ёзмёнтун лёхъума,
Бёргё уедзун ёвзалу фёстёмё...
Истухстён...
Бонивадмё цума
Фунукдон тёдздзёнёй мё зёрдёмё.
Ёнёцёхёр ёртдзаст, –
Уо, ме ’мбал!
Бёргё сугъдтён ёз дёр кёмёндёрти.
Ке уарзтон,
Ке ёнгъалдтон Хуцау –
Фёливдёй фёггурдёнцё мё сёрти.
Йе мё уарзт, –
Ё фёстаг ёгъиццаг
Цёмён иссёй
Уёлдай еугуремёй?
Еунёгёй цёмён дён рёгустаг?
О, Гуремё, кёми ’й мё Гуремё!
Идзулинё айфонмё ёз дёр,
Уотё гъигё цума ке бадардтон...
Ци кодтон,

Ци фудгин дён уёддёр!
Еугуремён мё уод ку лёвардтон.
Ниууагътон сёхе барё:
Ёрхун!
Мё рохс уарзт!
Мё ёууёнкё!
Мё хъурмё!
Хъатара ниббастон,  ’ма хётун
Сирдти фёдбёл,
Хётун уёдёй нурмё.
Фал уёддёр, циргъ риндзёбёл бадгёй,
Ёнё сирд ку фёуун, ку, ефстагмё,
Царди рохстё, мё сёнттё хатгай
Ёрцёунцё фёстёмё зёрдёмё.
Фал нё царди ци ес –
Рёстёгмё ’й.
Ескёд бон ёмбёлдзён мё мёлётбёл,
Ёнёцёхёр ёртдзаст!
Ёрсёумё ’й.
Цёй, хуёрзбон...
Ёз цёун сирдти фёдбёл...

* * *

Мё бауёрбёл тёлфёндзёвёй
Ниннихёст ёй фудёрхун.
О, ци даргъ ниццёй ёхсёвё,
Ци туххёйти уолёфун.

Кумё цёуон дёу агорёг,
Кумё ледзон дё фёдбёл: –
О, кёми дё, мё ниййерёг,
Мё райзол ёма цибёл.

Дё фёсмёрдё ёрхёндёгёй
Цирти цори ёрлёудтён.
’Ма мёхебёл кёдёй-уёдёй
Зёрдибунёй ёркудтён.

Зин зёгъён ёй, нё дууемёй
Ка ни ке фулдёр уарзта.
Нур  райдард ан кёрёдземёй,
Адзал мин дё фёххаста.

Кёмён ма кёнон гъёститё,
Ке ма бакёндзён хъор дёр?!
Донёйдзаг ёнцё цёститё,
Нёбал мё тавуй хор дёр.

Мё бауёрбёл тёлфёндзёвёй
Ниннихёст ёй фудёрхун.
О, ци даргъ ниццёй ёхсёвё,
Ци туххёй ма уолёфун...

* * *

Ци зёгъон, ци кёнон, о, мё Мадё,
Нёбал тасуй мё коми ме ’взаг.
Куд нё кёнон де ’ной ёрхунбадё,
Кёд ёма мин адтё мё зёрдтаг.

Кёд ёма ёнё мён нё бухсисё,
Ёнё мён нё кодтай комидзаг,
Фуни дёр ма хатгай ёстъёлфисё,
Алкёд уогёй мёнёй мёстёйдзаг.

Ци уарзтёй мё уарзтай цёрёнбонти,
Ци катай дё кодта цёрдинод,
Е мин нур ёлхъевуй мё фёсонтё,
Е мин нур ёрёлваста мё уод.

Къуруйёй дёр дёумё игъосинё,
Хъёрёуёй дёр уисё бони нифс.
Размё мё ку тардтай ёносидёр,
Дё фёстё мё уёд нур куд уадзис?

Зёрдёбёл изди цёгёй ауигъд дё, 
Имисун-ма де ’нкъард цёстингас.
Ду сау циртмё мёнёй ку фёллигъдтё,
Цёмён ма дён ёз ба уодёгас...

ЦИРТИ СЁРГЪИ

Ами ба ёндёр ёй царди радё,
Фалдзосёй нё игъусуй унёр.
Ёрмёстдёр ёгёрон ёрхуйнадё
Халонау ёхсинуй мё игёр.
Тёхгёцъеу си сёрдё ку нё заруй,
Нёдёр си цёрёг уод ку нёййе,
Уёд ёхемё мён ба цёмён сайуй
Аци Бёстё.
		  О, аци Дуйне!
Хуссуй ами мё Мадё ёносмё,
Ами корун ёз дёр мё адзал.
Ёлхъевун цирти къёйдор мё росмё,
Нёдёр гъар, нёдёр ба ёй уазал.
О, кёми дё!
		  Кёми дё, мё Мадё!
Адгин цард мин иссёй содзгё марг.
Ду кёдёй уёлёбёл мин нёбал дё, –
Ёз фестадтён ’нёуингё ёндарг.
Ёппундёр мё хор дёр ку нё тава,
Уёддёр ёй нё кёнун гъуди дёр.
Мади къохти ёмбёлд ку не’ндава,
Ёндёр тафс уёд неци ’й ёппундёр.
Ка загъта, мадён ес ёййевёнтё,
Уой Хуцау ёнё мадёй царёд.
Уой мёнау ёстъалёд ё хевёндё,
Е мёнау мёгурбон ёвзарёд.
Дёу еу хатт-ма усмё фёууинун ма,
Иссёй мёнён мё уоди цибёл.
Арази дён уобёл цард дёттунмё,
Арази дён уобёл мёлунбёл...

Поэзи æма прозæ

МАДИ ЦИРТБЁЛ ФИНСТ

Батудтай седзёргёсёй дё бонтё,
Фёккодтай тухдогъуайё, уёддёр
И тухст рёстёг дё кёстёр фёдонти
Нё бауагътай иннетёй дёлдёр.

Дё фёсте мах кёнён ёрхунбадё,
Куд хъёбёр нё гъёуис, о, нур дёр.
Ци мёрёбёл хуссис, е, нё Мадё,
Дёхе армёй дин уёд фёлмёндёр.

Ёнё дёуёй дуйне фур ёмир ёй,
Ёнё дёуёй нё бон – еугур тар.
Ци цёстисуг хёссис ни дё кири,
Е дин уёд мёрдтибёсти хёлар...

ЭЛЕГИ

Кёд а дуйнебёл ести ес лёвар,
Уёд е фёууй нё Мади арми гъар.
Ниййерёг Мадё алкёмёндёр ес,
Ё фёлмён уарзтёй бёфсес уён нёййес.

Ёма, циртбёл ку бафтуйуй еу бон,
Ниббадуй уёд нё уодти сау фёсмон.
Уёд банкъарён, ке цардёй зёнхёбёл,
Уёд райдайуй ёндзёвун зёрдёбёл.

Ёнё сумах нин – талингё дуйне,
Баййевён уин ёндёрбёл куд нёййе.
Сумахёй нин нёййес, нё, ёртёсён,
Ёнгъёлмё ма уе ’здахтмё фёккёсён.

Ниййергутё! Уёд табуйаг уё ном,
Ниййергутё! Фёрсун уё ёз ёргом: –
Кёд алкёд ёй бёдолё уё цибёл,
Кёугёй нё куд ниууагътё уёлёбёл...

Уацау

Уалдзигон сёумё… Ёвёдзи, адтайдё сёуми фондз са-
хатти. Рёуёг дунгё ёзмёлун кодта игон къёразги ёмбёр-
зён. Сёумон мёргътё цъёбар-цъубур кодтонцё. Зардтонцё 
сё рёсугъд зартё. Хъёбёрдёр зардта, ёвёдзи, хёрдмё-
дзёуёг цъеу, е еугуремёй раздёр райгъал уй. Борёмёлгъё 
дёр зардта. 

Азаухан райгъал ёй, ёхе хуссёни райвазта, уёдта исиста-
дёй ёма къёразги размё бацудёй. Ёхсицгон уолёфт искод-
та ёма загъта гъёрёй: «Уё сёумё хуарз, бон, бёлёстё, 
мёргътё, арв, дидингутё!..» Силгоймаг нийгъуста мёргъти за-
рунмё ёма син цума фёрсаг кодта, уотё базардта сабургай:

Цъив-цъивви, цъёбар-цъубур, 
Ку заруй мё медгудур.
Цъив-цъивви, цъёбур-цъубар,
Ракёнон ёз дёр мё зар.

Уалдзёг, мах ан – сувёллон,
Сёрдё ба ёй ёригон.
Фёззёг ку ёй нё асуод, 
Зумёг ба ёй нё зёронд.

Азаухан ма ралёудтёй цёйбёрцёдёр рёстёг къёраз-
ги рази, фёстёмё хуссунмё гъавта, фал уёдта ци рагъуди 
кодта, ёма ё уёле рёуёг пъолци ёрбакодта, ё дзиккотё 

ниффаста ёма тургъёмё рахизтёй. Ё къохтё фёйнердё-
мё ракодта, арвмё искастёй ёма искувта: «Хуцау, табу Дё-
хецён! Дзёбёх бонтё нёбёл кёнёд! Ёнёнез, ёнёмаст 
радтё!» Уёдта ё дзабуртё раласта ёма бёгъёнбадёй ёр-
тёхдзуд кёрдёгбёл рацо-бацо кодта. Ёдта, ци ёхсицгон ин 
адтёй е. Силгоймагён ё сувёллони бонтё ё зёрдёбёл 
ёрлёудтёнцё, уёддёр уотё бёгъёнбадёй цудёй. Хуарз 
ёма ’й неке уидта. Бийнонтё ма хусгё кодтонцё… Силгоймаг 
цёйбёрцёдёр рёстёг гъеуотё рацо-бацо фёккодта, уёд-
та ё дзабуртё искодта ёма дзёхёрамё бацудёй. Фёткъу, 
кёрдту, чилауи бёлёстё дидинёг калдтонцё, фийбёл уа-
дёй сё дзёбёх зёрдёмёдзёугё тёф. Нурма нур игъал кё-
нунцё се ’хсёйвон фунёййёй. Азаухан арёхстгай бавналдта 
фёткъу бёласи дидингутёмё, басмуста сёмё… Гъеуотё 
ёрзилдёй дзёхарадонёбёл. 

Уёдмё хор дёр ёхе рансарста хуёнхтёбёл. Исёрттив-
тонцё фиццаг хори тунтёмё хуёнхти метёмбёрзт цъонк-
китё. Уёдта арёхстгай, арёхстгай хори тунтё ёрцудёнцё 
гъёдёмё. Бёлёстё сёхе исивазтонцё хормё. Мёргъ-
ти зард дёр фегъёлдзёгдёр ёй. Минкъийгай-минкъийгай
игъал кёнун райдёдтонцё ёрдзё, цёрёгойтё, сирдтё, фу-
нёй ма ка кодта, еци мёргътё, адён…

Азаухан рацудёй дзёхёрайёй ёма бацудёй кёркдо-
ни размё, кёркитё дёр райгъал ёнцё, мёнё уасёнгитё 
кезугай хъи-хъри-хъу, зёгъгё, уасунцё. Кёркитён ес сёхе 
тургъё, е ёй телёй ёхгёд, кёрдёг си дзёбёх ирёзуй. Сил-
гоймаг сё рауагъта кёркдонёй ёма син сё хуёруйнагдонё 
тёгёнати нёмуг никкодта.

Азаухан бацудёй медёмё, ёхемё базилдёй, раздарён 
бабаста ёма хъёбунтё кёнунбёл балёудтёй, хуёруйнаг-
гёнёни ё къинсё конд адтёй, сувёллёнттён варенний 
хёццё, цихти хёццё ба – иннетён. Пириндзи касё дёр ис-
фунхта. Фингёбёл райвардта хуёруйнёгтё. 

– Дё сёумё хуарз, сё мадё! Ци раги исистадтё? Нур 
ма ёхсёз сахатти дёр нёма ёй, ду ба хуёруйнёгтё искод-
тай, – дзурдта, хуёруйнаггёнёнмё ёрбахезгёй, Азаухани 
киндзё Маринё.

– Ёппундёр нё фунёй кодтон ёхсёви ёма, куддёр 
рохс кёнун байдёдта, уотё исистадтён, мёхе, зёгъун, ци 

тохёнёй марун. Рауай, киндзё, къофи бацумён. Ацибон мё 
раздёр цёун гъёуй кустмё ёма мёхе минкъийгай цёттё 
кёндзёнён.

Ёфсийнё ёма киндзё исбадтёнцё финги алливарс кё-
рёдзей комкоммё. Азауханён кёд ёртё киндзи ес, уёддёр 
ё хестёр фурт  Геуёргий бийнойнаг Марини цёмёндёр 
фулдёр уарзуй, ё зёрдёмё хёстёгдёр ёй.  Иннё дууё 
киндзи – Миленё ёма Марианни дёр уарзуй, хуарз киндзитё 
ёнцё. Фал Азауханён ёхецён ёрмёстдёр ёртё фурти ес, 
ёма мёнё Маринёй  балёдёрдтёй кизги адё. Зёгъгё дёр 
уотё фёккёнуй силгоймаг: «Хуцау мин  ёрмёстдёр ёртё 
фурти равардта, фал, кёдёй мёнё Маринё нё хёдзари ёй, 
уёдёй ба базудтон  кизги адё  дёр». 

Ёхуёдёг дёр Азаухан фёгъгъуди кёнуй, цёмён кёнуй 
хестёр киндзи гъолон уарзт, цёмён ёй ё зёрдёмё хёс-
тёгдёр  райста, зёгъгё. Кёд уомён, ёма фиццаг ке адтёй, 
уёдта ё хёццё ке цёрунцё. Иннё дууё фурти – Марат ёма 
Ислам – сё бийнонти хёццё хецёнёй цёрунцё. Астёуккаг 
фурт Марат ё бийнойнаг Миленё ёма сё кизгё ёма биц-
цеуи хёццё Дзёуёгигъёуи цёруй, уоми ин ес ёхе фатер. 
Дзёбёх косунцё лёг ёма уосё, Марат инженер ёй, Миле-
нё ба скъолай ахургёнёгёй косуй. Кёстёр фурт Ислам ба 
ё бийнонти хёццё сёхе гъёуи цёрунцё, ес син сёхе хё-
дзарё. Марианнё бухгалтерёй косуй, Ислам ба агроном ёй, 
уонён ба ес дууё кизги, нурма минкъийтё ёнцё.

Азаухани хестёр фурт Геуёрги юрист ёй, косуй адвока-
тёй, Маринё ба – райони администраций хецауи ёнхусгё-
нёг ёй. Ес син ёртё сувёллони – дууё кизги ёма биццеу. 
Хестёр кизгё Орнеллё нур ёвдёймаг къласмё цёуй, Ала-
нё ёма Сёрмёт ба фазёнттё ёнцё, фёндзёймаг къласи 
ахур кёнунцё. Сувёллёнттё сё нанай хъёбёр берё уар-
зунцё, ахур дёр, Азаухан ци скъолай косуй, уоми кёнунцё. 
Гъулёггагён син баба нёййес. Дзамболат, Азаухани сёрихе-
цау, раги рамардёй, кёстёр фурт Ислам дёр ёй нё гъуди 
кёнуй, уобёл уёд дууё анзи цудёй. 

* * *
Ёвёдзи, хъисмётёй уотё загъд адтёй, ёндёр еци ёри-

гонёй – авд ёма инсёй анзи цудёй Азауханбёл, уёд се-

дзёргёсёй байзадёй. Цалинмё цёра, уёдмё дёр некёд 
феронх кёндзёнёй еци бон. 

 Дзамболат адтёй, куд фёззёгъунцё, гъёуи аргъ лё-
хъуён. Алцёмёй ёнхёст, куд бакастёй – хуёрзконд, бёр-
зонд, уотё е ’гъдауёй, ахургонддзинадёй дёр. Куста агро-
номёй сё гъёуи – Тёрсёгуни. Азауханети бийнонти хёццё 
еу гъёунги цардёнцё, кёрёдзей хуарз зудтонцё кизгё 
ёма биццеу, ёртё анзи хестёр адтёй Дзамболат Азауха-
нёй. Скъолай ма ку ахур кодтонцё, уёдёй уарзта биццеу 
кизги. Уотё зёгъидё, мёнё ку исустур уон, уёд Азаухани 
кордзёнён, зёгъгё. Кизгё дёр ёй уарзта. Астёуккаг скъо-
ла каст фёууни фёсте сё дууё дёр райстонцё уёлдёр 
ахургонддзийнадё: Дзамболат каст фёцёй гъёууонхёдза-
радон институт, агрономбёл исахур кодта, Азаухан ба каст 
фёцёй университети филологон факультет. Сё дууё дёр 
ёрёздахтёнцё сё райгурён гъёумё. Цалинмё Дзёуё-
гигъёуи ахур кодтонцё, уёдмё сё астёу некёд рауадёй 
дзубанди сё цард баеу кёнуни туххён. Лёхъуён ёртё анзи 
раздёр ёрёздахтёй гъёумё, дзёбёх куста, сё хёдзари ин 
дзурдтонцё, гъома, бийнонти гъуддаг бакёнё, зёгъгё, фал 
ёхе нигъгъос кёнидё, неци дзурдта. Ёрмёстдёр еу хатт 
загъта: «Уодзёнёй, уодзёнёй нё хёдзари киндзёхсёвёр. 
Баёнгъёлмё кёсетё. Куд фёззёгъунцё, рахуёрунёй ра-
ёнгъёлмё кёсун хуёздёр ёй».

Уалинмё Азаухан дёр каст фёцёй университет ёма ёрёз-
дахтёй Тёрсёгунмё, маддёлон ёвзаги ахургёнёгёй косун 
райдёдта сё гъёуи ёртиккаг скъолай. Кизгё хъёбёр рё-
сугъд адтёй: бёрзонд, нарёгастёу, ё даргъ мудхуз дзиккотё 
ё фадигъолтёмё хъёрттёнцё, мадта, ё цёсгонёй ба, куд 
фёззёгъунцё – хортё, мёйтё кастёнцё. Косун ку райдёдта, 
уёд уосгортё исберё ёнцё. Фал Азаухан ком некёмён ма 
лёвардта. Хабёрттё Дзамболат дёр игъуста, зудта. Ёнёуой 
ескёд-еухатт исёнбёлиуонцё лёхъуён ёма кизгё гъёунги. 
Кёрёдзей, цит, рафёрсиуонцё, куд дё, зёгъгё. Лёхъуёни 
уарзт кизгёмё никки тухгиндёр кодта, фал цёмёндёр нёма 
ёргон кодта ё фёндон уосё ракоруни туххён. 

Еухатт кёми адтёй, уоми кусти фёсте сёхемё цудёй 
фёлладёй Дзамболат ёма йбёл надбёл фенбалдёй Азау-
хан, е дёр кусти фёсте сёхемё цудёй.

– Азаухан, синхёнттё ан, фал кёрёдзей ба арёх нё уи-
нён. Куст, куст… Ёз сёумёй рандёун будуртёмё… Куст 
берё. Мадта ду дёр хъёбёр ахсгиаг куст кёнис… – загъта 
лёхъуён.

– Раст зёгъис, Дзамболат, сёумёй рандёун ёма изё-
рёй иссёун нё хёдзарёмё.

Ёригон нёлгоймаг ёвваст фёллёудтёй ёма исдзурдта:
– Азаухан, еу минкъий фёллёууай, дё хёццё мё радзо-

рун фёндуй.
Кизгё ходгёй загъта:
– Ёма лёугё ба цёмён кёнён, уёддёр еу рауёнмё 

ку цёуён, надбёл дзубанди кёндзинан. Ами нади астёу ци 
лёууён.

– Гъо, уомёй дёр раст зёгъис, – загъта Дзамболат, ёма 
дууё ёригон адёймаги идарддёр сё нади кой кодтонцё.

Лёхъуён цёйбёрцёдёр рёстёг нигъгъос ёй, уёдта ра-
фарста кизги:

– Куд цёуй дё куст? Естёмёй тухсис? Дё зёрдёмё 
цёуй скъолай?

– Мё зёрдёмё цёуй мё куст. Мадта сувёллёнтти дёр 
берё уарзун…

– Е хъёбёр хуарз ёй! Адёймаг ё куст ку уарза, уёд уо-
мёй хуёздёр циййес… – загъта Дзамболат ёма бабёй нигъ-
гъос ёй. Ёрёгиау ба загъта: – Азаухан, фегъустон, коргутё 
дё ес, уой. Ёз, ёз… Скъолай ма ку ахур кодтан, уёдёй нур-
мё дёуён устур аргъ кёнун. Растдёр зёгъгёй, мё зёрдё-
мё цёуис. Ёз уёлдай дзубандитё нё уарзун, кёрёдзей нё 
минкъиййёй нурмё зонён. Ёма, ёма… Ёргонёй зёгъун, 
мён фёндуй, цёмёй нё цард баеу кёнён. Хатир ди корун, 
еци ёвваст ёргонёй дин ке зёгъун мё фёндон, уой туххён.

Азаухан куддёр фёцёй еци дзурдтёмё. Мёстгун дёр 
ёрбацёй лёхъуёнмё. Гъуди кодта: «Дессаг нё ’й нур… 
Гъёунги мёбёл исёмбалдёй, ёма… ёма… Уёд ку нё 
фембалдаййанё, уёдта…»

Дзамболат цума балёдёрдтёй кизги гъудитё, уотё загъ-
та:

– Азаухан, ёз рагёй гъавтон дё хёццё радзубанди кё-
нунмё. Ку фегъосинё, коргутё дё ес, уёд зёгъинё, цума 
исарази уодзёнёй. Лёдёрдтён, скъолай ма ку ахур кодтан, 



76

уёд дё зёрдёмё дёр цудтён. Ёма мёхенимёр загътон, 
кёд ёндёр ескёмён исарази уа, уёд, ёвёдзи, уотё гъёуй, 
ёз ё зёрдёмё нё цёун. Гъо, раст нё ’й, гъёунги дин ке 
дзорун аци дзубандитё. Фал, мадта, кёми, сёумёй изёрмё 
нё дууё дёр кусти фёууён. Еу хатт ма зёгъун, кёрёдзей 
хуарз зонён, мадта нё бийнонтё дёр кёрёдзей хёццё
хуарз цёрунцё. Нё мадё мин цалдёр хатти загъта: «Биц-
цеу, игъосис, уёртё Азауханёй хуёздёр мён неке гъёуй 
киндзён. Цалинмё ёндёр ескёмён нё исарази ёй, уёдмё 
архайё, зонун ёй, дё зёрдёмё ке цёуй, уой. Уёдта, еунёг 
ёз ёй нё зонун, фал ёй нё синх еугурёй дёр зонунцё».

Ёма, е ёцёгёйдёр уотё адтёй, сё синхи цёргутё еу-
гурёй дёр зудтонцё, Дзамболат Азаухани ке уарзуй сувёл-
лонёй нурмё. Ёма си беретё дес дёр кёнунцё, нурмё куд 
ёнцад лёууй, уобёл. 

Кизгё ёвваст фёллёудтёй. Ё сёр бунмё ёруагъта, 
уёдта бакастёй Дзамболати цёсгонмё ёма ёфсёрмигён-
гёй загъта:

– Хатир корун, фал дин мёнё ами гъёунги неци дзуапп 
ратдзёнён, – уёдта фёццёуёг ёй, Дзамболати лёугёй 
ниууагъта. 

Лёхъуён ма цёйбёрцёдёр рёстёг ралёудтёй, уёдта 
рараст ёй сабургай кизги фёсте, гъудитёгёнгёй: «Азаухан, 
Азаухан, дзёгъёли дё нё уарзун уал ёма уал анзи. Ёндёр 
дзуапмё ёнгъёлмё дёр нё кастён. Ёхецён аргъ зонуй. Е 
дин ёцёг кизгё, ёцёг! Дзуапп мин ку равардтайдё, уёд мё 
цёсти фёййасландёр адтайдё. Нур ба… Нур ба…» Нёлгой-
маг фегъёлдзёгдёр ёй ёма кизги фёсте кастёй. Рёстёг 
ёхе ёвдесдзёнёй. 

Азаухан ба мёстгунёй, гъудитёгёнгё, цудёй: «Дессаг 
нё ’й, гъёунги астёу мё бауорёдта, ёма, дан, нё цард баеу 
кёнён. Уой ёнгъёл ба ин н’ адтён. Зонун ёй, рагёй ё зёр-
дёмё цёун. Гъо, мён зёрдёмё дёр цёуй. Неке, неке уинун 
уомёй фёстёмё мё фарсмё цардёнбалён. Фал… Фал, 
бугъти мё иссердта… Нё, нё ин ниххатир кёндзёнён аци 
ёфхуёрд. Гъо, ёфхуёрд…» – кизги цёстисугтё фемёхс-
тёнцё ёма ё ростёбёл уадёнцё, сё хёдзари размё ку 
фёххёстёг ёй, уёд сё аййевёй ниссёрфта.

Дзамболат ба гъуди кодта: «Нё, идарддёр ёргъёвён нё-

бал ес. Ёцёгёй радзубанди кёнун гъёуй Азаухани хёццё, 
мё мийнёвёрттё барветун гъёуй. Хъёбёр мёмё исмёст-
гун ёй, лёдёрун, фал, неци кёнуй. Нё уарзт тухгиндёр ёй, 
фёууёлахез уодзёнёй. Гъо, гъо, нё уарзт алли къулумпи-
дзийнёдти сёрти дёр рахездзёнёй!»

Ёвёдзи, къуёре рацудёй, уёд дин Азаухан кусти фёсте 
сёхемё рацёугёй, кёсуй ёма скъолай тургъи лёууй Дзам-
болат. Лёхъуён кизги ку фёууидта, уёд ё размё бацудёй 
ёма загъта:

– Азаухан, устур хатир ди корун, нё фёстаг фембёлди 
дин гъёунги ци загътон, уой туххён. Раст н’ адтён. Ёма… 
ёма… Кустёй раздёр рацудтён, цёмёй ди хатир ракорон, 
уой туххён. Хатир мин кёнис?

Кизги зёрдё цёмёндёр ёрбаунгёг ёй, кёун имё цу-
дёй, фал ёхебёл фёххуёстёй. Ё сёр бунмё ёруагъта, 
неци дзурдта. Дзамболат лёдёрдтёй  кизги уавёр ёма ба-
бёй загъта:

– Уёддёр куд? Мёнё аци ёдулийён хатир кёнис ёви 
нё? Кенё ба цёун ёма мёхе цёугёдонмё гёлдзун.

Азаухан бакастёй лёхъуёнмё, бахудтёй ё медбилти 
ёма сабургай загъта:

– Хатир дин кёнун, нё мё фёндуй, цёмёй дёхе дони 
багёлдзай.

– Ёрмёстдёр мин уой туххён хатир кёнис?
Фал Азаухан дзуапп нё равардта аци фарстён. Сё дууё 

дёр хуарз зудтонцё, цёмён ин хатир кодта, уой. Уарзон-
дзийнадё сугъдёй сё зёрдити. Еу цёйбёрцёдёр рёстёги 
фёсте Дзамболат сабургай загъта:

– Азаухан, фёндуй мё, цёмёй Дзёуёгигъёумё фёц-
цёуён театрмё мёнё хуцаубони. Ёз… ёз балхёдтон би-
леттё. Хъёбёр мё фёндуй, цёмёй исарази уай. Кёд дё 
фёндуй, уёд мё хуёдтолги цёудзинан… Фал, фал, лёдё-
рун ёй, нё дё бафёнддзёнёй ёма уёд бадзубанди кёнён, 
фондз сахаттебёл дигорон театри рази фембёлдзинан. Ён-
гъёлмё дёмё кёсдзёнён! – Дзамболат еци дзурдти фёсте 
тагъд-тагъдёй рацудёй скъолай тургъёй ёма сё хёдзари 
’рдёмё исевгъудёй. 

Азаухан цёмёндёр фёстёмё бацудёй ё косёнуатмё, 
къелабёл ёрбадтёй ёма гъудитё кодта: «Ци кёнон? Нур ке 

бафёрсон? Ёма ауёхён гъуддаги куд гёнгё ёй? Ку нё иса-
рази уон, уёд Дзамболати зёрдё фёхходдзёнёй. Уёдта, 
лёдёрун, ци ёй римёхсон, мё зёрдё ёй лёдёруй, театр 
ёфсон ке ёй. Ёвёдзи, ёвёдзи, мин ё зёрдиуагё балёдё-
рун кёндзёнёй».

Кизгё ёппунфёстаг исфёндё кодта фёццёун Дзёуё-
гигъёумё. 

Сабати Азаухан  ё мадё Тамарён загъта, хуцаубони ёй 
Дзёуёгигъёумё цёун ке гъёуй цидёр гъуддаги туххён, ёх-
сёви байзайдзёнёй ё мадихуёрё Дзерассёмё, зёгъгё.

Мадё загъта:
– Цо, цо, мё хор! Ёппундёр мацёбёл тухсё. Нё хёдзари 

дёр уёхён ахсгиаг кустёй неци ес.
Ёма рёфтон автобуси рандё ’й кизгё Дзёуёгигъёумё. 

Дзамболат ба рандё ’й ёхе хуёдтолги. Зудта лёхъуён, 
Азаухан нё исарази адтайдё ё хёццё хуёдтолги цёунмё, 
уёдта федаугё дёр нё кёнуй. Ёхе дёр нё фёндуй лё-
хъуёни, ести дан-дунтё райгъусдзёнёй. Цёмён? Азаухан 
авги хузён кёдзос кизгё ёма ёй зёфци фудёй адёни цъу-
хи цёмён гъёуама ёфтауа...

Фондз сахаттебёл Дзамболат ёнгъёлмё кастёй театри 
азгъунсти рази Азауханмё. Ёма мёнё ёрбацудёй. Цёсти-
тё ймё кёсунёй не ’фсастёнцё: ёрвгъуз пъолци ё уёле, 
ё къёхтёбёл уоцихузи бёрзондзёвётгун туфлитё, ё дзик-
котё аййев фаст… «Ёдта, ци рёсугъд ёй!» – рагъуди кодта 
лёхъуён.

– Дё бон хуарз, Дзамболат! – сабурёй загъта кизгё.
– Дёу изёр дёр хуарз! – загъта Дзамболат ёма ма баф-

тудта ё дзубандимё: – Цёуён, нё бунётти исбадён, сахат-
тирдёг ма гъёуй, фал рагацау бацёуён медёмё. 

Кизгё ёма лёхъуён бацудёнцё медёмё, неке ма адтёй 
медёгёй ефстёгтёй фёстёмё. Еу цёйбёрцёдёр рёстёг 
бадтёнцё ёнё неци дзоргёй. Уёдта Дзамболат сабургай 
райдёдта дзорун:

– Азаухан, еу хатт ма ди хатир корун, ай размё гъёунги 
раст н’ адтён, – нигъгъос бабёй ёй, уёдта загъта: – Азау-
хан, ёз, ёз… Нё зонун, куд райдайон, уой. Ардёмё дё 
хъёбёрдёр ёрбахудтон, цёмёй дин зёгъон мё зёрдиуаги 
туххён. Мадта, кёми зёгъон гъёуи, ду – кусти, ёз – кусти. 

Гъёунги дин зёгъон? Азаухан, зонис ёй, рагёй дё ке уар-
зун, уой. Ёма, ёма… Фёндуй мё, цёмёй мё мийнёвёрттё 
барветон сумахмё. Дзуапп ди аци еуёй нё агорун, кёд дё 
бафёндёуа, уёд мин зёгъдзёнё дё гъуди.

Кизгё ёнгъёлмё кастёй аци дзурдтёмё, фал уёддёр 
куддёр фёцёй. Бёргё ёй фёндадтёй зёгъун: «Гъо, арази 
дён! Ёрбарветё дё мийнёвёрттё, зёгъгё!» Фал ёппун-
дёр неци загъта. Ё цёсгон сугъдёй, хуарз, ёма спектакль 
райдёдта.

Лёхъуён лёдёрдтёй кизги уавёр ёма неци дзурдта. 
Ёрмёстдёр, спектакль ку фёцёй, уёд рафарста Азаухани:

– Дё зёрдёмё фёццудёй спектакль?
– Фёццудёй, хъёбёр фёццудёй! Арфиаг уо!
– Азаухан, ахсёви Дзёуёгигъёуи изаис?
– Гъо, мё мадихуёрё Дзерассетёмё уодзёнён аци ёх-

сёвё, исон мёмё уроктё нёййес.
– Хуарз, хуарз! Кёд дё фёндуй, уёд дё бахъёртун кё-

нон.
– Нё, нё гъёуй. Ардёмё хёстёг цёрунцё, фестёгёй 

бацёудзёнён.
– Мадта хуёрзёхсёвё! Ёз гъёумё цёун, мё хуёдтолги 

иссудтён ёма… – загъта Дзамболат, уёдта ма бафтудта ё 
дзурдтёмё: – Азаухан, ёнгъёлмё кёсдзёнён дзуапмё.

Кизгё неци исдзурдта. Сабургай рандё ’й Дзерассетёмё. 
Ё мадихуёрё йбёл хъёбёр бацийнё ёй:

– Мёнё ма нёмё кёдёй-уёдёй Азаухан ёрбацудёй. 
Аци ёнафони дё ци ёрбахаста? 

– Дзерассё, мёнё мёхемё базелон, уёдта, раст ку зё-
гъон, уёд мёмё хуёрун дёр хъёбёр цёуй. Уой фёсте ба 
дин ракёндзёнён хабёрттё.

Дзерассё еунёгёй цардёй. Ё лёг раги рамардёй, еунёг 
кизгё ин адтёй, ёма е ба киндзи ёрцудёй, Мёскуй цардёй.

– Мё хор, цо, цо, дёхемё базелё. Ёз ба дин фингё ра-
кёндзёнён. Дессаги дзикка конд мёмё ес, уёдта дзёхё-
рагунтё, цума зонгё кодтон, ёрбацёудзёнё, уой. Аци бон 
хуцаубон ёй, ёма мё бафёндадтёй нёхе хуёруйнёгтё 
искёнун.

Исбадтёнцё финги уёлгъос мадихуёрё ёма ё хуёри-
фурт. Дзубандитё кодтонцё.

– Куд ёй, куд мё хуёрё ба? Еубон ё хёццё дзурдтон 
телефонёй. Неци, дан, мин ёй. Фал, ду горётмё иссёудзё-
нё, уой туххён ба мин неци загъта. 

– Куддёр ёвваст гъуддаг адтёй. Мёхуёдёг дёр нё зуд-
тон, Дзёуёгигъёумё иссёудзёнён, уой. Уотё рауадёй, 
– загъта Азаухан ёма радзурдта ё мади хуёрён, цёмён 
иссудёй, уёдта ин Дзамболат ци загъта, уой туххён. Цёй-
бёрцёдёр нигъгъос ёй, уёдта рафарста Дзерасси: – Дзуапп 
нёма равардтон. Нё зонун, ци зёгъон, куд кёнон?

Силгоймаг исистадёй ё бунатёй, ё хуёрифурти сёрбёл 
ё къох ёрхаста ёма сабургай загъта:

– Мё къона, кёд лёхъуёни хёццё театрмё ёрбацуд-
тё, уёд дёуён дёр дё зёрдёмё цёуй. Уёдта, куд зонун, 
уотемёй минкъиййёй нурмё кёрёдзей зёрдёмё цёуетё. 
Ци ма фёстёдёр кёнетё гъуддаг? Мёнё уруссагау куд 
фёззёгъунцё: «Не надо  в кошки-мышки играть». Радзубан-
ди кёнё мё хуёри хёццё ёма уой фёсте ба зёгъдзёнё 
дё гъуди лёхъуёнён. Еу къуёре, дууё къуёрей фёсте, – 
цёйбёрцёдёр рёстёг нигъгъос ёй силгоймаг, уёдта ба-
бёй загъта: – Мёхе цёттё кёнун кизгёрвистмё!

* * *

Бадтёнцё Азаухан ёма Маринё кёрёдзей комкоммё 
ёма цумдтонцё къофи. 

– Нана, ёма ацибон скъолай ести ёмбурд ес, цёмён дё 
гъёуй раздёр цёун? – рафарста киндзё е ’фсийни.

Маринё киндзи ку ’рцудёй, уёд гъуди кодта, куд дзора е 
’фсийнёмё. Фиццаг бонти ймё дзурдта, мамё, зёгъгё. Фал 
ин еубон Азаухан загъта:

– Мё дзёбёх киндзё, арфё дин кёнун, «мамё» мёмё ке 
дзорис, уой туххён. Фал, алкёмёндёр еунёг мадё ес, ёма 
уомё фёдздзоруй – мамё. Куд дё фёндуй, уотё. Фал ёз 
дёр ме'фсийнёмё, сё мадё, зёгъгё, дзурдтон, ёма дёу 
дёр кёд фёндуй, уёд мёмё уотё дзорё. Дёхе куд фён-
дуй, уотё. 

 Маринё зундгин кизгё адтёй, ёхуёдёг дёр гъуди кодта 
еци фарстабёл, уёлдайдёр ё сёрихецау дзурдта Азаухан-

мё – нё мадё. Ёма Маринё дёр райдёдта дзорун – сё 
мадё, уёдта, сувёллёнттё ку фёззиндтёй, уёд, етё куд 
дзурдтонцё, уотё – нана. Устур аргъ кодта киндзё е ’фсий-
нён, уёдта си хъёбёр боз адтёй. Киндзи ку ’рцудёй, уёд 
ёппундёр нё банкъардта, еске хёдзари ёй, уой. Азаухан 
гъе уотё ёрбахёстёг кодта Марини ёхемё. Зёгъгё дёр 
ин кодта:

– Киндзё, нур дёуён мах ан дё бийнонтё, дё хёдзарё 
айё ёй, ами уодзёнёй дё цард амёй фёстёмё. Зонун ёй, 
ёнцон нё ’й дёуён. Нурма дин ёцёгёлон хёдзарё ёй. 
Фал, алли кизгё дёр еци надбёл фёццёуй. Ёз дёр бав-
зурстон аци хабар. Мёнён ба адтёй хецау ёма ёфсийнё. 
Ёма етё хъёбёр зундгин адтёнцё, сё фёрци мёхе нё 
банкъардтон ёцёгёлонёй аци хёдзари. Хестёрёй берё 
гёнгё ёй. Алли хёдзари дёр ёхе уагёвёрд ес, ёхе ци-
дёр фёззелёнтё, ёгъдау… Ёз дё, мё хор, хуарз лёдё-
рун. Фал, ёппундёр мацёбёл тухсё. Ду мёнён аци бонёй 
фёстёмё мё киндзё нё, фал мё кизгё уодзёнё, – Азау-
хан ё хъури ракодта Марини.

Уёдёй нурмё рацудёй финддёс анземёй фулдёр. Ма-
ринё ёппундёр нё батухстёй  аци хёдзари, уомён ёма ё 
фарсмё адтёй зундгин, курхон силгоймаг.

– Киндзё, аци бон не скъолай уодзёнёй равдист. Зо-
нис ёй, аци анз Иристони Нарти кадёнгити анз раседтён-
цё. Ёма берё гъуддёгтё арёзт цёуй уой туххён. Аци бон 
мах скъоламё ёрцёудзёнцё Дзёуёгигъёуёй, уёдта нё 
райони ёндёр скъолатёй дёр. Ёз сувёллёнтти бацёттё 
кодтон. Алкедёр си радзордзёнёй Нарти кадёнгити бёгъ-
атёртёй еуей фёлгонци туххён. Мёнё си нёхе Орнеллё 
дёр архайдзёнёй, е Сатанай туххён дзордзёнёй. Еугурёй-
дёр сувёллёнттё уодзёнёнцё дигорон дарёси. Берё цё-
мёдессаг гъуддёгтё си уодзёнёй. Уой фёсте ба мах дёр 
Дзёуёгигъёумё цёудзинан, фёндзёймаг скъоламё. Гъе 
уотитё…

– Ёдосё Орнеллё туй ёвардта къёртрёзтёбёл, фал 
мин нё загъта, цёмён, уой ба. Ёз загътон, зёгъун, кёд каф-
гё кёндзёнцё.

– Гъо, кафгё дёр, заргё дёр кёндзёнцё. Берё хабёрт-
тё си уодзёнёй. Киндзё, ёз, ёвёдзи, раздёр цёудзёнён, 

сувёллёнтти ба кёд Геуёрги ёрбаласа скъоламё, – загъта 
ма Азаухан ёма ё бунатёй исистадёй. 

Геуёрги ёма сувёллёнттё дёр цёлгёнёнмё ёрбахиз-
тёнцё.

– Мёнё ци ёхсицгон хуёруйнёгти тёф лёдёрун! – загъ-
та нёлгоймаг.

– Мёнё нин нана хъёбунтё искодта! – загътонцё сувёл-
лёнттё дёр.

– Мах нанай хузён некёмён ес, некёмён! – загъта Ор-
неллё ёма ё фидимади рахъури кодта.

– Мё минкъий хортё, дзёбёх мин уотё, ёнёнезёй ирё-
зетё! Нана ба уин кёндзёнёй аллихузи хуёруйнёгтё. Ис-
бадетё, ёз ба фёццёун, – ёма силгоймаг рацудёй хуёруй-
наггёнёнёй.

 – Нана, мах ба, мах дёр скъоламё дё хёццё цёуён, – 
дзурдтонцё ма ё фёсте сувёллёнттё.

Фал сё Маринё басабур кодта:
– Нанай раздёр цёун гъёуй. Сумах ба фёстёдёр цёуд-

зинайтё, мёнё уё уё фидё фёлласдзёнёй.
– Ёма нё ласун ба цёмён гъёуй, мёлёти идард нёмё 

ку нё ’й скъола. Нёхуёдтё цёудзинан, – загъта Орнеллё.
– Гъо, хёстёг нёмё ёй скъола, фал ду гъёунги дё къёр-

трёзти цёудзёнё? – рафарста ё кизги Маринё.
– Гъо, гъо, цёудзинан папи хёццё! – ёмгъёлёсёй загъ-

тонцё Сёрмёт ёма Аланё.
– Рахуёретё ёма уёхе рёвдзё кёнтё. Мёнён дёр 

берё рёстёг нёййес, – загъта ё сувёллёнттён Геуёрги 
дёр.

Дессаги хуарз рауадёй бёрёгбони равдист ёртиккаг скъо-
лай. Ахургёнгутё, скъоладзаутё, еугурёй дёр сёхе хуарз
бацёттё кодтонцё. Азаухан ёхуёдёг разамонёг дёр ад-
тёй, уёдта фёндурёй дёр цагъта. Ёрцёуёг иуазгутё, 
Дзёуёгигъёуёй ка адтёй, сё хёццё ахуради министри ху-
ёдёййевёг Ходи-фурт, хъёбёр аразийёй байзадёнцё. Е 
раппёлдтёй Тёрсёгуни ёртиккаг скъолайёй: 

 – Нё республики аци анз берё уавёртё конд цёуй Нарти 
кадёнгити туххён. Мах берё скъолати адтан, берё районти. 
Фал, мёнмё гёсгё, сумах скъола рамулдта. Хъёбёр хуарз 
бацёттё  кодтайтё уёхе.

– Ёндёрхузи дёр гъёуама ма адтайдё. Мёнё Сугъзёр-
ти Азаухани фёрци ёнцё гъуддёгтё уотё хуарз, – загъта 
скъолай директор Малий-фурт.

– Зонён, зонён, Азаухан Тасолтани кизгё дессаги ахур-
гёнёг ке ёй, уёдта, мёнмё гёсгё, нё республики уёхён 
разамонгутё минкъий ес, – загъта бабёй Ходи-фурт.

– Хатир корун, фал аци гъуддёгтё мах кодтан еумё ахур-
гёнгутё ёма скъоладзаути хёццё, алкедёр си бахаста ё 
хъйамёт. Еугурёйдёр байархайдтонцё, цёмёй равдист ху-
арз рауадайдё, уобёл. Ёхсёвёй-бонёй, уолёфти бон дёр 
сё н’ адтёй, уотемёй архайдтонцё. Ёз си алкёмёйдёр 
хъёбёр боз дён! – загъта Азаухан.

– Тагъд рёстёги ба уодзёнёй хуёздёр скъолати равдист 
Дзёуёгигъёуи ирон театри азгъунсти, – загъта ма ахуради 
министри хуёдёййевёг.

* * *

Рацудёй цёйбёрцёдёр рёстёг, кёдёй Азаухан ёма 
Дзамболат Дигорон театри адтёнцё Дзёуёгигъёуи, уёдёй. 
Горётёй ку ёрцудёй кизгё, уёд ё мадё Тамарён загъта:

– Мамё, мамё!.. – фал ёфсёрми кодта ёма нигъгъос ёй.
– Ци кёнис, мё кизгё? Ци зёгъунмё гъавис? – рафарста 

мадё.
Цёйбёрцёдёр рёстёг неци дзурдта Азаухан, уёдта са-

бургай райдёдта дзорун:
– Мамё, мёнё Дзамболат… Дзамболатбёл горёти исён-

балдтён ёма, ёма… Уотё мин загъта, мё мийнёвёрттё, 
дан, барветон сумахмё, – тагъд-тагъдёй къуёзгёй, ралё-
хурдта кизгё, ё цёсгон сугъдёй фурёфсёрмёй.

Тамарё балёдёрдтёй, гъуддаг цёй медёгё ёй, уой. 
Раст зёгъун гъёуй, рагёй ёнгъёлмё кастёй аци хабармё. 
Зудта, ё кизги ин Дзамболат ке уарзуй, уой. Уёдта лёхъуён 
Азаухани зёрдёмё дёр цёуй. Минкъиййёй нурмё, зёгъён 
ес, ёма кизгё ёма биццеу еумё ирёзтёнцё. Сё бийнонтё 
дёр кёрёдзей хёццё лимёнёй цёрунцё. Силгоймаг цёй-
бёрцёдёр рёстёг неци исдзурдта, уёдта рафарста ё кизги: 

– Азаухан, мё хор, ёма куд? Фёндуй дё, цёмёй ёрбар-
вета Дзамболат ё мийнёвёрттё махмё, е?

Кизгё хъёбёр нифсёрми ёй, ё цёсгон никки хъёбёр-
дёр ниссурх ёй. Ё сёр бунмё ёруагъта, неци дзурдта. 
Мадё балёдёрдтёй ё бёдоли уавёр ёма ёй бафёндад-
тёй уомён фенхус кёнун.

– Мё хор, ма ёфсёрми кёнё. Ду фиццаг ёма фёстаг 
нё дё. Алли кизгё дёр еци надбёл рацёуй. Мадта, мадта… 
Дзамболат не ’нёзонгё нё ’й. Нуртёкки рёстёги уой хузён 
алцёмёй ёнхёст ёригон лёхъуёнтё берё нёййес. Мадта 
ин ё бийнонти дёр зонён. Зонун ёй, рагёй кёрёдзей зёр-
дёмё цёуетё, уой. Ёз мёнё дё фидён зёгъдзёнён, ёма 
е куд зёгъа, уотё. Цо, цо, нур ба дёхе уатмё.

Изёри Тамарё ё сёрихецау Тасолтанён загъта, Ёфсер-
ти муггаг мийнёвёрттё ёрбарветунмё ке гъавунцё сё хё-
дзарёмё Дзамболати номбёл.

– Нё къёбёргёнёг, ёма кизгё ба ци зёгъуй? Фёндуй 
ёй, цёмёй ёрбарветонцё, е? – рафарста Тасолтан ё бий-
нойнаги.

– Ку нё ’й фёндидё, уёд мин нё загътайдё. Рагёй зонун, 
ке ’й фёндуй, уой.

– Зёгъё, мадта, кизгён, ёма ёрбарветёнтё Ёфсертё 
мийнёвёрттё. Мах цёттё ан дзуапп раттунмё.

Дзёуёгигъёуи театри ку адтёнцё Дзамболат ёма Азау-
хан, уёдёй рацудёй дууё къуёрей. Еу изёр лёхъуён ён-
гъёлмё кастёй кизгёмё скъолай рази. 

 Азаухан ку рацудёй, уёд кёрёдземён салан равардтон-
цё, уёдта Дзамболат рафарста:

– Азаухан, куд? Ёнгъезуй барветун мийнёвёрттё Сугъ-
зёртёмё?

Кизгё цёйбёрцёдёр рёстёг дзуапп нё равардта, уёдта 
загъта сабурёй:

– Гъо, гъо, ёнгъезуй… Ёрбарветёнтё Ёфсертё сё мий-
нёвёрттё.

Кёд Дзамболат ёндёр дзуапмё не ’нгъёлмё кастёй, 
уёддёр ин хъёбёр ёхцёуён адтёй. Кизгёмё аййевёй ба-
кастёй, бёргё ’й фёндадтёй Азаухани рахъури кёнун, раба 
ин кёнун. Фал… Е фёстёдёр уодзёнёй. Нур ба сабурёй 
загъта:

– Ацибон авдисёр ёй, мёнё хуцауёхсёви цёудзёнцё 
мё мийнёвёрттё сумахмё. Уёхемё фегъосун кёнё.

Кизги цёсгон фёссурх ёй, зёгъгё ба неци кодта.
Бафедудтонцё Сугъзёртё ёма Ёфсерти муггёгтё, 

ёндёрхузи дёр гъёуама ма адтайдё. Сё киндзёхсёвёр 
Дзамболат ёма Азауханён адтёй августи мёйи райдайёни. 
Сё дууё дёр отпуски адтёнцё. Идардмё цёун нё гъудёй 
киндзхонти, фал уёддёр хуёдтолгитё цалдёр зилди ёр-
кодтонцё гъёубёл. Дессаги киндзёхсёвёр адтёй. Берё 
рёстёгути фёсте дёр ма гъёуккёгтё дзурдтонцё, рагёй 
нёбал адтёй нё гъёуи уёхён кизгёрвист ёма киндзёхсё-
вёр, зёгъгё.

Ёдта, ци амондгун адтёнцё Дзамболат ёма Азаухан! 
Ёригон нёлгоймаг ё рёсугъд уосён, хъуригёнгёй, дзурдта:

– Мёнёй амондгундёр ёма хъалдёр, цума аци зёнхё-
бёл еске ес, уёхён дзёбёх, рёсугъд цардёмбал кёмён ес! 
Ёз дёуёй некёд бафсёддзёнён, некёд, – ёма никки хъё-
бёрдёр ёрбалваста ёхемё ё рёсугъд уоси. Е дёр имё 
ёхе нилхъивта, дзоргё ба неци кодта. Сё дууемён дёр сё 
уарзт кёрёдземё ёнёбёрцё тухгин адтёй, пеллон артёй 
сугъдёй.

Сё киндзёхсёвёрёй къуёре ку рацудёй, уёд денгизи 
билёмё рандё ’нцё Абхазимё – Сухуммё, уоми Дзамбола-
тён ё хуарз ёрдхуард Мурат цардёй,  институти еу рёстёги 
ахур кодтонцё. Ёма сё е худта уордёмё. Уруссагау уотё 
фёззёгъунцё, «в свадебное путешествие», зёгъгё.

Ёнёбёрцё хуарз рарвистонцё сё рёстёг денгизи би-
лёбёл Дзамболат ёма Азаухан. Еу изёр, кёрёдземён сё 
уарзт дётгёй, силгоймаг дёр загъта:

– Раздёр ёй нё зудтон, фал нур ба зонун, амонд ци ёй, 
уой. Ёз, ёз дёу ёнёбёрцё берё уарзун! – фиццаг хатт 
загъта е ’нкъарёнти туххён Азаухан. Ёхуёдёг дёр фёддес 
кодта, куд бандиудта, фал ёхецён хецау нё адтёй, ёхецёй 
нецибал гёнгё адтёй. 

Дзамболатён хъёбёр ёхцёуён адтёнцё еци дзурдтё, 
никки хъёбёрдёр ёрбалваста ё уоси ёхемё ёма ин ё рё-
сугъд билтён ёхсицгон ба никкодта.

Гъо, амонд ё базуртёбёл исиста Дзамболат ёма Азауха-
ни ёма сё хаста. 

 Цудёнцё бонтё, цардёнцё кёрёдзей уарзгёй, кустон-
цё – алке си ёхе кустуати.  Фараст мёйи фёсте сё хёдзари 

фёззиндтёй сё фиццаг сувёллон – биццеу. Сё уарзт уотё 
тухгин адтёй, ёма цуппар анземё Ёфсерти хёдзари фёз-
зиндтёй ёртё биццеуи.

Дзамболат уотё зёгъидё:
– Гъёуама ёндёрхузи дёр ма уа. Уинис, Сугъзёрон, ёз 

дё фулдёр уарзун, ёма нин биццеутё игуруй. Фал, ёууён-
дун, ёма ёртё кизги дёр ма уодзёнёй. Мадта, мадта… Дё 
уарзт тухгин ке ёй мёнмё, уой ёвдесён уодзёнёнцё.

Азаухан исарази уидё ё сёрихецауи хёццё ёма зё-
гъидё:

– Цёргё кёнёнтё нё минкъий фурттё! Гъёуама син уа 
хуёртё дёр! Мадта, мадта… 

Фал, хъисмётён ба ци загъдёуа… Нё, нёбал фёззинд-
тёй Ёфсерти хёдзари сё биццеутён хуёртё. 

Еци бон, еци бон… Цалинмё цёра, уёдмё дёр ёй нё 
феронх кёндзёнёй Азаухан. Адтёй фёззигон мегъё бон. 
Сёлфунёг кодта. Еу рёстёги ба адён фёдеси радогъ код-
тонцё будурёрдёмё. Азаухан рагъуди кодта: «Цидёр ёр-
цудёй. Хуцау, табу Дёхецён, ёнхусгёнёг уо!» Силгоймаги 
зёрдё цидёр ёнахур рист искодта. 

Дзамболат будури адтёй, картоф ёфснайдтонцё. Еу рё-
стёги сёлфунёг кёнун райдёдта, ёма косгутё сё куст ни-
ууагътонцё.

– Цёуён станмё! – загъта косгутён Дзамболат. – Ёз 
мёнё машинёбёл цёудзёнён.

Еугурёй дёр рараст ёнцё: ка – фестёгёй, ка – трактор-
бёл. Зёнхё хъёбёр лёкъёрдё адтёй. Еу хёрди машинё 
фёууёлгонмё ёй, ёма, дё фудгол уотё… Бёргё ма рас-
къафтонцё Дзамболати сёйгёдонёмё, фал… Нёбал, не-
цибал исдзурдта нёлгоймаг, ё рохс ибёл батар ёй. 

Азауханён неке ёндиудта зёгъун еци уёззау хабари тух-
хён. Еу рёстёги сё хёдзари дуармё ёрлёудтёнцё зё-
ронд лёгтё. Силгоймаги зёрдё исристёй никки хъёбёр-
дёр. Тургъёмё ёрбацудёнцё, Азауханён хецау нёбал 
адтёй, ёма е ’фсийнё рацудёй сё размё. Нёлгоймёгтё 
сё сёртё бунмё ёруагътонцё, тёфирфёси лёуд ёркод-
тонцё. Нёлгоймёгтёй сё еу загъта:

– Гъёддух фёллёууетё, Ёфсертё. Хъёбёр устур зиан 
ёрцудёй. Дзамболат, Дзамболат нёбал ёй… Машинё ибёл 

рахъан ёй, сёйгёдонёмё ма ’й бёргё баластонцё, фал… 
Зёронд уосё балёдёрдтёй, ё хёдзарё ке бабун ёй, 

уой. Ё уёргутё ниххуаста, ё ростёмё фёллёбурдта… 
Нигъгъарёнгё кодта:

– Уё, сау халон, ёзинё нё хёдзари сёрти ратёхё-ба-
тёхё кодтай. Уайтёкки дёр мё зёрдё лёдёрдтёй, цидёр 
лёгъуз хабар ке ’рцёудзёнёй, уой. Уё, мё еунёг, нё хёд-
зари цёгиндзё! – силгоймаг ё бунати ёрхаудтёй. Дон радав-
тонцё ёма йбёл ёй калдтонцё.

Азаухан медёгёй хёдзари адтёй, сувёллонён хуёруйнаг 
лёвардта, фал игъуста дзубанди. Куд бадтёй, уотё нецибал 
балёдёрдтёй. Хуарз ёма, уоци рёстёги синхи силгоймёг-
тё ёрбамбурд ёнцё. Кадёр ин дон лёвардта. Ёппунёрё-
гиау ба ёхемё ёрцудёй, ё гъёлёсидзаг никкудтёй, нидз-
дзиназта. Ё бон ибёл батар ёй.

– Ко, ко, мё хор, кёуни бонтё дёбёл искодта, – загъта ё 
кизгён, кёугёй, Тамарё дёр. 

Цард, дан, дони къосёй уёлдай нё ’й. Ёма е ёцёгёй-
дёр уотё ёй. Рафёлдёхтёй сё царди къос Ёфсертён ин-
нердёмё. Сау бонтё сёбёл искодта. Рохси цъиртт нёбал 
цудёй сё зёрдитёмё. Сё минкъий биццеутё ма син еу мин-
къий уодёнцойнё лёвардтонцё. Фал, сувёллёнтти хестёр 
ё фиди агурдта, рафёрсидё ку ё мади, ку ё нанай:

– Папё кёми ’й? Нё хёдзарёмё цёмённё цёуй?
 Азаухани ёфсийнё дёр ё еунёг фурти фёдбёл цал-

дёр мёйей фёсте рандё ’й е ’цёг дунемё. Зёронд уоси 
зёрдё нё бауорёдта ё фурти зин. Хабар ку фегъуста, уёд 
ёрхустёй хуссёни ёма нёбал исистадёй. Азауханён никки 
зиндёр фёцёй. Сувёллёнтти рази ёхе бауорамидё, фал 
еунёгёй ку райзайидё, уёдта  кёугё ёма гъарёнгё кодта. 
Гъе уотемёй цудёнцё бонтё, къуёретё, мёйтё, ёнзтё. 
Зёрди рист анзёй-анзмё тухгиндёр кодта. Фал, Азаухан ё 
мёгурбон зудта, ё пъолций думёггёгтё ёрбатумбул кодта 
ёма ё бийнонти гъуддаг кодта, кеун нё бауагъта хёдзарё. 
Мадта, биццеутё дёр ирёзтёнцё кустуарзон, ёгъдаугин, 
адёнуарзон, зёрдхёларёй. Зин, хъёбёр зин адтёй Азау-
ханён, уёлдайдёр, биццеутё куд устурдёр кодтонцё, уотё 
сё фидё хъёбёрдёр гъудёй. Фал  Азаухан ё фурттён 
мадё дёр адтёй ёма фидё дёр. Ёхецён уотё зёгъидё: 

«Нё, нё, ёз гъёуама нё биццеути раст надбёл ниллёуун 
кёнон, Дзамболат мин нё ниххатир кёндзёнёй, ести рёдуд 
ку фёккёнонцё, уёд». Ёма силгоймаг ёхе гъуди дёр нё 
кодта: хёдзарё, куст…

Хуцау хуарз, ёма сё фурттё зундгин, бонзонгё адтёнцё. 
Скъолай дёр хуарз ахур кодтонцё, хёдзари дёр, мадта, ку 
фёгъгъонбёл ёнцё, уёд лёги куститё сёхемё райстонцё. 
Силгоймаги кустити дёр ма ёнхус кодтонцё сё мадён. Аза-
ухан си боз адтёй. Зёгъгё дёр син, цит, кёнидё:

– Мё биццеутё, мё зёрдёлёууёнтё, нур уё фидё ёгас 
ку уайдё, уёд уи хъёбёр арази уайдё. Уой фёндиагё айтё! 
Дзёбёх мин уотё, дзёбёх!

Ёртемёй дёр Азаухан ёма Дзамболати фурттё ахур код-
тонцё, сё мадё ци скъолай куста, уоми. Мадё сёмё ё цёстё 
дардта. Зудта син сё алли къахдзёф дёр: ка ’нцё се ’мбёлт-
тё, кёми фёуунцё урокти фёсте. Мёнё цъеугун карки хузён, 
ёппунёдзохдёр сё фёсте зилдёй. Гъо, фидё син ку адтай-
дё, уёд ин берё ёнцондёр адтайдё. Биццеути фидё хъёбёр 
гъёуй: е сё ахур дёр кёнуй, дёнцё дёр син ёй. 

Азаухан ё биццеутён зёгъидё, изёри фараст сахатте-
мёй фёстёдёр гъёунги куд нё уонцё. 

– Игъосетё, мё дзёбёхтё, ёз алцидёр лёдёрун. Гъа-
зун дёр уё фёндуй уе ’мбёлтти хёццё. Мадта архайетё 
урокти фёсте кафгутё ёма заргути къуари дёр, уёдта цотё 
гъёбесёйхуёцуни секцимё дёр… Фал, уой фёсте ба – хёд-
зарёмё… 

Ёма, раст зёгъгёй, некёд адтёй уотё, ёма батухсун код-
тонцё сё мади. Бонзонгё биццеутё адтёнцё, лёдёрдтён-
цё, седзёр ке ёнцё, ёнё фидёй ке ирёзунцё. Сё мадён 
тёрегъёд кодтонцё.

Скъолай Азауханён иннё ахургёнгутё раппёлиуонцё ё 
биццеутёй. 

– Азаухан, мах мёнё иннё скъоладзаутён дё биццеути 
дёнцён ёрхёссён. Фёззёгъён син, сумахён фидтёлтё 
дёр, мадтёлтё дёр ес, фал уёддёр уёхе дарун нё зоне-
тё. Уёртё Ёфсерти Геуёрги, Марат ёма Исламёй дёнцё 
есетё.

– Ёгёр сё ма ёппёлетё. Уёхён дессагёй дёр сёмё 
неци ес. Сё мёгурбон зонунцё, мадта, ци кёнонцё. Не 

’скъолай фёсевёд еугурёй дёр дзёбёх, ёгъдаугин ёнцё. 
Уёлдай нецёмёй хецён кёнунцё мах биццеутё дёр. Куд 
фёззёгъунцё уруссагау: «Они со своими минусами и плю-
сами», – зёгъгё.

Фиццаг скъола каст фёцёй Геуёрги. Е раги исфёндё 
кодта, юристбёл ке исахур кёндзёнёй. Азаухан ё хестёр 
фуртён загъта:

– Мё дзёбёх,  зонун ёй, университетмё бацёун ке ис-
фёндё кодтай, уой. Кёд скъола хъёбёр хуарз бёрёггёнён-
ти хёццё каст фёдтё, уёддёр зонё, ёма уордёмё уотё 
ёнцон бахауён нё ’й. Архайё, цёмёй хуарз радтай фёлва-
рёнтё, фал алцёмё дёр цёттё уо. Уёдта ци нё фёууй.

– Мамё, ёппундёр мацёбёл тухсё. Ёз байархайдзё-
нён, цёмёй бахауон. Гъёуама бацёуон. Папё дёр ми гъё-
уама ё сёр бёрзёндти хёсса, – загъта ё мадён ё зундгин 
хестёр фурт.

Ё дзурд исёнхёст кодта Геуёрги, бацудёй ахур кёнунмё 
Цёгат Иристони Хетёгкати Къостай номбёл университети 
юридикон факультетмё. Мадён е хъёбёр ёхцёуён адтёй, 
фал нур ба мётё дёр кодта, куд уодзёнёй устур горёти 
ё биццеу, уобёл. Тёрсгё дёр кодта. Ка ймё кёсдзёнёй. 
«Гъо, мё мадихуёрё Дзерассёмё цёрдзёнёй, фал уёд-
дёр е ё мадё нё ’й…» Мадихуёрё дёр лёдёрдтёй, ё 
хуёрифурт хъёбёр ке мётё кёнуй ё фуртбёл, уой, ёма 
ин загъта: 

– Азаухан, ёппундёр ма мётё кёнё Геуёргибёл. Ёз 
дёр имё мё цёстё дардзёнён. Лёдёрун дё, фиццагдёр 
дё астъонёй ратахтёй, ёма куд мётё кёнис? 

Геуёрги хуарз ахур кодта, Дзерассё дёр си ёппёлдтёй. 
Алли сабат ёма хуцаубони ба ёрцёуидё сё гъёумё. 

Анзи фёсте ба каст фёцёй скъола Марат. Нур Азауханён 
куддёр фенцондёр ёй, уотё нёбал мётё кодта. Загъта, 
еумё цёрдзёнцё ёнсувёртё, уёдта ймё ё цёстё дард-
зёнёй Геуёрги дёр. Марат бацудёй хуёнхон-металлургон 
институтмё, арёзтадон факультетмё. Кёстёр Ислам ба ба-
цудёй гъёууонхёдзарадон институтмё, уой фёндадтёй ё 
фидё Дзамболати хузён агроном исун. Еци гъуддаг Азауха-
нён хъёбёр ёхцёуён адтёй, зёгъгё дёр кодта ё кёстёр 
фуртён:

– Ислам, мё дзёбёх, мёнён хъёбёр ёхцёуён ёй,  дё-
хецён агрономи дёсниадё ке равзурстай, е. Нур дё фидё 
ёгас ку уайдё, уёд уомён дёр ёхцёуён уидё.

Ёфсерти ёртё фурти горёти ку райдёдтонцё ахур кё-
нун, уёд Азаухан загъта:

– Нур ба, мё хортё, уёхуёдтё цёретё, фатер байхуёр-
сдзинан. Дзерассён дёр ёнцон нё ’й ёртё нёлгоймагемё 
кёсун.

Мадихуёрё загъта, ёппундёр ёй ке нё хъор дарунцё 
биццеутё, ёнхус ма ин ёнцё, ёндёр. Гъо, ёнцон ин н’ ад-
тёй, силгоймаг еунёгёй цёрун ахур адтёй, ё кизгё раги ёр-
цудёй киндзи, ёма. Минкъий ёзгули дёр ёй гъигё дардта, 
фал ёй хъёбёр фёндадтёй ё хуёри кизгён фенхус кёнун. 
Азаухан дёр алцидёр лёдёрдтёй. 

Азаухани фурттё ёртемёй дзёбёх цардёнцё, неци гъё-
уагё сё уагъта мадё. Арёх сёмё цудёй горётмё, хуё-
руйнаг дёр син ракёнидё, ёфснайгё дёр. Биццеутё сёху-
ёдтё дёр кезугай цудёнцё гъёумё. Уотё дёр уидё, ёма 
ести бёрёгбонмё, кенё хёдзари ести куст ку гъёуидё, уёд 
ёртемёй дёр ёрцёуиуонцё сёхемё. Сёрди каникулти ба 
рандёуиуонцё студентти арёзтадон къуёртти хёццё ку Но-
рильскмё, ку Хабаровскмё… Сёхецён ести капекк бакоси-
уонцё. Рагёйдёр Азауханёй нёбал истонцё ёхца, сёху-
ёдтё сёхе дардтонцё, сё мадён дёр ма ёнхус кодтонцё. 

Цудёнцё ёнзтё. Геуёрги ёнтёстгинёй каст фёцёй 
университет. Уой фёдбёл сё хёдзари ёртё къерей искод-
тонцё. Фёккувтонцё лёхъуёнён. Сё синхонти лёг Хасан 
хестёрён бадтёй ёма ё еу кувди загъта:

– Геуёрги, арфё дин кёнён, ёнтёстгинёй каст ке фёд-
тё университет, уой туххён. Уёдта, зонён ёй, косунмё дё 
мёнё нёхе гъёумё ке ёрёрвистонцё, уой. Е махён хъё-
бёр ёхцёуён ёй. Дё фидё Дзамболати аккаг фурт дё. Ху-
цау дин ёнхусгёнёг уёд! Бёргё, бёргё, ацибон дё хёццё, 
дё фарсмё ку уайдё дё дзёбёх фидё, фал, гъулёггагён, 
уотё рауадёй. Мёнё дё мадё Азауханён мах нё гъёубё-
стё, нё синхи адён устур арфё кёнён, уёхён фурттё ке 
исгъонбёл кодта, уой туххён. Нуртёкки рёстёги, нёлгоймаг 
ке хёдзари ес, уонён дёр ма зин цёрён ку ёй, уёд е ё еу-
нёг уодёй сумах, е ’ртё фурти уотё исгъонбёл кодта, ёма 

мах дёр ма уи нё сёртё бёрзонд хёссён! Аргъ кёнтё уё 
мадён! Устур ёй ё кадё, куд ахургёнёг, куд хёдзари сил-
гоймаг, куд ёгъдаугин, хуарз мадё!

Геуёргийён хъёбёр ёхцёуён адтёй, ё мадёй ин ке 
ёппёлунцё, е. Фурттё сёхуёдтё дёр устур аргъ кодтон-
цё сё мадён. Зудтонцё, куд зинтёй сё исгъонбёл кодта. 
Ё цард еугурёйдёр уонён лёвардта. Ёртемёйдёр зёгъ-
гё дёр уотё фёккёнунцё, мах мади хузён некёмён ес, 
– зёгъгё.

Дзёбёх косун райдёдта Геуёрги. Уой иннё анз ба ин-
ститут каст фёцёй Марат дёр. Уой рарвистонцё косунмё 
арёзтадон инженерёй Дзёуёгигъёуи арёзтадон кустуёт-
тёй еуемё.  

Еубон ку адтёй, уёд Геуёрги ё мадён загъта:
– Мамё, ёз мёнё косун райдёдтон, мадта Марат дёр 

дзёбёх косуй. Ёма, ёма… Фёндуй нё, цёмёй нёуёг хёд-
зарё искёнён.

Гъо, Азауханетён зёронд хёдзарё адтёй. Ё рёстёги ма 
Дзамболат дзурдта, хёдзарё ке кёндзёнёй. Фал е ку нёбал 
адтёй, уёд Азаухани бон хёдзёрттё кёнун н’ адтёй. Еуёй, 
ёнёлёг хёдзарё, иннемёй, сувёллёнттё хёссун гъудёй. 
Уёдта, кёми адтёй фёрёзнитё дёр. Ахургёнёг мёлёти 
берё ку нё есуй мизд. Ёма, нур ё фурт ку загъта хёдза-
ри туххён, уёд ин ёхцёуён адтёй. Фал уёддёр рагъуди 
кодта: «Нё, нур ма сё къёхтёбёл нёма ислёудтёнцё мё 
фурттё. Сё бон нё бауодзёнёй. Мёнё ма Ислам дёр ахур 
ку кёнуй». Зёгъгё дёр кодта ё хестёр фуртён:

– Уё, мё дзёбёх, дё фиди ’ рцудмё дзёбёхёй цёрё! 
Гъо, уой дёр фёндадтёй хёдзарё исаразун, фал… Раст 
зёгъис, фал нур ма, мёнмё гёсгё, цёттё нёма ан хёдза-
рё кёнунмё. Неци ма ёй нё хёдзарён дёр. Мёнё мин-
къий фёффедардёр уотё, уё къёхтёбёл ислёууетё.

– Мамё, мамё, ёма нур ба цёбёл лёууён? Нё къёх-
тёбёл нё лёууён? – гиризгёнгёй, загъта Геуёрги, кёд 
лёдёрдтёй, цёй туххён загъта мадё, уой, уёддёр. – Ма 
тухсё, нё мадё, алцидёр хуарз уодзёнёй. Уёлдайдёр, нё 
хёдзари инженер ес. Мах Марати хёццё дзурдтан. Е ма хёд-
зарён проект дёр искодта. Уёдта, Ислами туххён дёр ма 
тухсё, иннё анз е дёр фёууодзёнёй ахур, – нигъгъос ёй 

Геуёрги, уёдта ма ё дзубандимё бафтудта: – Ёз еунёгёй 
нё баунаффё кодтон, мах ёртемёй рахастан аци унаффё.

Азауханён хъёбёр ёхцёуён адтёнцё ё фурти дзубан-
дитё ёма загъта:

– Хуарз, хуарз! Гъо, нур лёгтё айтё, лёгтё. Архаетё, куд 
уё фёндуй, уотё кёнтё.

Райдёдтонцё Ёфсерти ёртё фурти хёдзарё аразун. Хуарз 
син ёнхус кодтонцё се ’мбёлттё дёр. Марати хёццё ка ахур 
кодта арёзтадон факультети, етё ёрбалёудтёнцё ё фарс-
мё. Мадта Геуёргийён дёр ё кустуати ёхцай фёрёзнитёй 
фенхус кодтонцё. Уёдта сё синхи фёсевёд дёр сё фарсмё 
ёрбалёудтёнцё. Зеу ракёниуонцё: ци бундор ёвёрунмё, ци 
агорийёй дасунмё, хёдзари сёр ёмбёрзунмё… 

Азаухани зёрдё рохс кодта. Кёдёй Дзамболат нёбал ёй, 
уёдёй ма фиццаг хатт уотё цийнё кодта. Уёлдайдёр, Дзам-
болати фёндон ке исёнхёст уодзёнёй, уобёл. Азауханён 
дёр скъолай е ’мкосгутё фенхус кодтонцё ёхцай фёрёзни-
тёй: кёмён ё бон цёйбёрцё адтёй, уой бёрцё равардта. 
Уёдта арёх ёрбауаиуонцё кусти фёсте ёригон ахургёнгу-
тё Заретё ёма Ларисё, етё хуёруйнаг дёр ракёниуонцё 
косгутён, уёдта ёфснайунмё дёр фенхус кёниуонцё.

Хёдзаргёнёг мёгур ёй. Дзёгъёли нё байзадёй загъд: 
«Адёни фарнё берё ёй».

Ёма… Ёфсерти ёртё фурти сёхе хъаурё, се ’мбёлттё, 
зонгитё, синхонтё, хёстёгути фёрци исаразтонцё дессаги 
хёдзарё. Фурттёй си алкёмёндёр адтёй ёхе уат, никки-
дёр ма – сё мадён, уёдта ма ёртё уати… Мадта си дзау-
ма дёр хуарз ёривардтонцё. Гъёубёстё арфё кодтонцё 
Ёфсерти Дзамболат ёма Азаухани фурттён, сё фиди аккаг 
ке ёнцё, уомёй.

Азаухан дёр нур ё фурттёй ё сёр бёрзонд хаста. Ёх-
сёвё еунёгёй ку райзайуй, уёд фёдздзубанди кёнуй Дзам-
болати хёццё: «Уё, мё сёрихецау, берё нё фёццардан 
еумё, ёрмёстдёр авд анзи. Ёдта, ци амондгун ёнзтё ад-
тёнцё! Гъо, гъо, хъёбёр амондгун адтан! Фал дё мёлёт 
ратудта дё бийнонтёй. Дёу хъёбёр фёндадтёй хёдза-
рё исаразун, фал дин нё бантёстёй. Ёма дин дё фёндон 
исёнхёст кодтонцё нё фурттё. Де ’рцудмё нин дзёбёхёй 
фёццёронцё! Ёгас ку уайсё, уёд си ду дёр арази уайсё, 

дё аккаг ёнцё! Уё, Дзамболат, Дзамболат, ци зин ёй, ци 
зин, ёнё дёуёй, кёд берё ёнзтё рацудёй, уёддёр. Мах 
дё некёд феронх кёндзинан, алкёддёр нё зёрдити уодзё-
нё. Мёнё Ислам ба еугурёй дёр дёу хузён ёй: ци бака-
стёй, гурикондёй. Ё гъёлёсиуагё дёр ма дёу хузён ёй. 
Еуёй-еу хатт куддёр фёуун, зёгъун, кёд ду дё…»

Цудёнцё бонтё, мёйтё… Кустонцё алке ёхе кустуати 
Ёфсерти лёхъуёнтё. Ислам дёр сёхе гъёуи райдёдта 
косун. Азаухан ё хестёр фуртён арёхстгай бакой кёнидё:

– Геуёрги, хёдзарё исаразтайтё, минкъийгай нё къёх-
тёбёл ислёудтан. Нур ба, мёнмё гёсгё, бийнонти гъуддаг 
дёр бакёнун гъёуй. Куд хестёрёй гъёуй. Мёнё дё кё-
стёртё дёумё кёсдзёнцё, дёу разёй си неке багъуддаг 
кёндзёнёй, ёма ду ку нё фезмёлай, уёд зёронд лёхъу-
ёнтё уодзёнёнцё.

– Нё мадё, ёппундёр ма тухсё, нё байзайдзёнёнцё дё 
фурттё ёнё уоститёй. Уодзёнёй дин, уодзёнёй киндзитё, 
– зёгъидё-еу уёхён рёстёгути Азаухани хестёр фурт.

– Уёддёр бал нё къёсёрёй еу ку ёрбахезидё! Хъёбёр 
мё фёндуй е, – зёгъидё мадё дёр. 

Исёнхёст ёй Азаухани бёллец. Тагъд рёстёги сё хёд-
зари адтёй устур киндзёхсёвёр. Геуёрги багъуддаг кодта. 
Ёфсерти хёццё цийнё кодтонцё гъёубёстё, синхбёстё. 
Кёдёй-уёдёй аци хёдзари дёр цийнёдзийнадё адтёй. 
Дууё анзей фёсте ба багъуддаг кодта Марат дёр, уомён 
Дзёуёгигъёуи равардтонцё фатер. Фал киндзёхсёвёр ба 
адтёй сё фиди хёдзари, уёдта, куд ма ’й загътан, уотемёй 
фурттён алкёмёндёр аци хёдзари ёхе уат адтёй. Мадта 
Ислам дёр тагъд рёстёги, ё дууё ёнсувёрей хузён, ёр-
хаста уосё. Фиццаг рёстёги цардёй ё фиди хёдзари. Фал 
ин ё кустуатёй равардтонцё сё гъёуи хёдзарё. Азаухан, 
уёдта Геуёргий дёр нё фёндадтёй, цёмёй Ислам хецё-
нёй цардайдё. Еухатт Геуёрги кёстёр ёнсувёрён загъта: 

– Ислам, мёнё устур хёдзарё исаразтан, алкёмёндёр 
си бунат ес. Гъо, Маратён ё куст горёти ёй, фал ами дёр 
ин уёртё ёхе уат ес, фал ду ба нёхе гъёуи косис, цёрё 
ами. Нё еугурей фагё дёр ёй нё хёдзарё.

– Раст дё, нё хестёр ёнсувёр! Айё нё фиди хёдзарё 
ёй, нё еугурейдёр ёй. Ардёмё ёмбурд кёндзинан. Фал 

фиддёлтёй уотё байзадёй, ёма фиди хёдзари ёнсувёр-
тёй еу фёццёруй, байуарунцё. Фал мах иуаргё дёр нё кё-
нён. Мёнён равардтонцё хёдзарё, ёма уоми цёрдзинан 
мё бийнонти хёццё. Кёрёдзей дёр фулдёр уарздзинан. 
Ардёмё ба арёх цёудзинан.

Ёма, ёцёгёйдёр, кёд хецён хёдзёртти цардёнцё 
ёртё ёнсувёри, уёддёр еу бийнонти хузён адтёнцё. 
Кёрёдзебёл хъёбёр ёновуд адтёнцё, ёппунёдзохдёр 
ёмбурд кодтонцё сё фиди хёдзарёмё. Ёма е Азауханён 
хъёбёр ёхцёуён адтёй.

* * *

Азаухан ахургёнёгёй косуй нур еу-ёртё ёма дууинсёй 
анзи. Ёнёбёрцё берё уарзуй скъола, сувёллёнтти. Уотё 
фёззёгъуй, мёнён дууё хёдзари ес. Уёдта ма бафтауй ё 
дзубандимё:

– Ёз амондгун дён уомёй, ёма мё сёумёй кустмё цёун 
фёффёндуй, изёрёй ба мё фёффёндуй тагъддёр нё 
хёдзарёмё. 

Сугъзёрти-Ёфсерти Азаухан нимад ёй се ’скъолай хуёз-
дёр ахургёнгутёй еуебёл, уёдта ёрмёст сёхе скъолай нё, 
фал райони дёр. Ёрёги ин лёвёрд ёрцудёй Цёгат Ири-
стони скъуёлхт ахургёнёги ном. Кёстёр ахургёнгутён сё 
мади хузён ёй, амонуй син, нё син ёвгъау кёнуй ё фёл-
тёрддзийнадё, зонундзийнёдтё. Е ’мкосгутё ин еугурёй дёр 
устур аргъ кёнунцё. Мадта ёй скъоладзаутё ба ёхе фуртти 
цёуётёй минкъийдёр нё уарзунцё. Уёлдайдёр ба, къласи 
разамонёг кёмён ёй, еци ёвдёймаг къласи ахурдзаутё. 

Гъо, хъёбёр нимад ёй Азаухан гъёубёстё, синх, скъо-
лай медёги. Раги ка фёцёй каст скъола, ё еци ахурдзаутё 
дёр ёй нё иронх кёнунцё. Алли бёрёгбон, ё райгурён 
бонмё дёр ин арфё ракёнунцё. 

Еу бон ку адтёй, уёд урокти фёсте бадтёй ё косёнуати. 
Дуар кадёр ёрбахуаста ёма медёмё ёрбахизтёй бёрзонд, 
хуёрзконд лёхъуён ёфсёддон дарёси, ё къохи дессаги 
рёсугъд дидингути баст. Азаухан ё бунатёй исистадёй ёма 
рацудёй  лёхъуёни размё. Базудта, базудта ё ахурдзау 
Амирани, е инсёй анзей размё каст фёцёй скъола. Бацу-
дёй ахур кёнунмё Дзёуёгигъёуи медицинон институтмё, 

уордигёй ба ёй рарвистонцё Мёскумё ёфсёдтон-медици-
нон институтмё идарддёр ахур кёнунмё. Ёнтёстгинёй ёй 
каст фёцёй. Нур ёй медицинон служби болкъон, цёруй ёма 
косуй Мёскуй.

– Ёгас цо, Амиран! Кёцёй фёддё? 
– Азаухан Тасолтани кизгё! Ёз мёнё ёзинё иссудтён 

Мёскуйёй, отпуски дён. Берё рёстёг нё уодзёнён ами, 
дёхуёдёг ёй зонис, ёфсёддон косгутён уойбёрцё уёгъ-
дё рёстёг нё фёууй. Изёрёй ёрёгиау ёрцудтён Дзёу-
ёгигъёуёй, ёндёр фиццагидёр дёумё цёунмё гъавтон. 
Бонёй ба загътон, цалинмё уроктё фёууонцё, уёдмё куд, 
зёгъгё, – загъта ёфсёддон дохтур ёма ёргубур кодта ё 
уарзон ахургёнёгмё, а сёрёй ин ниллёг ракувта.

– Гъауай, мё хъури дё ракёнон, – загъта Азаухан ёма 
рахъури кодта лёхъуёни.

Сбадтёнцё кёрёдзей комкоммё ахургёнёг ёма ё 
ахурдзау. 

 – Амиран, радзорай мин нур ба, куд дё? Кёми дё? Дё 
куст, службё куд цёуй. Аци фёстаг ёнзти циййес хуарзёй 
дё царди, куд ёнцё дё бийнонтё: Динё, дё минкъийтё? – 
рафарста Азаухан лёхъуёни.

– Азаухан Тасолтани кизгё, неци нин ёй. Мёнё мин фарё 
равардтонцё болкъони цин. Динё дёр сёйраг дохтурёй ко-
суй Мёскуй сёйгёдёнттёй еуеми. Сувёллёнттё дёр ирё-
зунцё. Ёз еунёгёй иссудтён. Ёрмёстдёр мин цалдёр бони 
ес, ёма, зёгъун, уёлмёрдтёмё бацёуон зёрёндтёмё, 
мадё ёма фидёмё. Уёдта дёу рабёрёг кёнон. Ёз ёнё 
дёу фёууингёй нё фёцайнё, ами ку адтайнё, уёд. Ёз ци 
дён, е дёу фёрци ёй, мё Ахургёнёг! Ду ку нё адтайсё, 
уёд нур, ёвёдзи, мёнё гъёунги биццеуёй байзадайнё.

* * *

Раст загъта Амиран. Азаухан ё рёстёги биццеуи фарс-
мё ку нё ёрбалёудтайдё, уёд фесавдайдё, галеу надбёл 
ниллёудтайдё ёма си ци рауадайдё? Азаухан сё къласи 
разамонёг адтёй. Зудта, сувёллёнттён алкёмёндёр ё 
царди туххён, ка си ци гъёуагё ёй, уой дёр. Урокти фёсте 
си алке ёхе куд даруй. Амиран цардёй ё фидимадё ёма ё 

фидифиди хёццё. Мадё ёма ин фидё нёбал адтёй, етё, 
минкъий ма ку адтёй, уёд фёммард ёнцё фёндаггон фид-
билизи. Дзёбёх биццеу адтёй, зёрёндтён цома дёр, хёд-
зари кустити дёр хуарз ёнхус кодта. Ахур дёр мадта хуарз 
кодта. Ё нана ёма си баба арази адтёнцё. Азаухан дёр 
имё ё цёстё дардта, уомён ёма седзёр адтёй, ёма ин 
хъёбёр тёрегъёд кодта. 

Амиран ёвдёймаг къласи ку ахур кодта, уёд куддёр ён-
дёрхузи фёцёй. Ёхе дёр скъолай лёгъуздёр дарун бай-
дёдта. Биццеуён ё ахур дёр фёллёгъуздёр ёй. Азаухан, 
еу бон кёми адтёй, уоми урокти фёсте рандё ’й Амиране-
тёмё. Хёдзари ёй нё баййафта, кёд изёр адтёй, уёддёр. 
Зёронд уосё ёма лёг – Замирёт ёма Хадзирёт хъёбёр 
бацийнё кодтонцё ахургёнёгбёл. 

– Ёгас нёмё цо, Азаухан! Медёмё, медёмё! Ёз ба ма 
мёхуёдёг цёунмё гъавтон скъоламё. Дё хёццё мё рад-
зубанди кёнун фёндадтёй а биццеуи туххён, – загъта За-
мирёт.

– Уё изёр хуарз! Ёма, Амиран ба нёма ёрбацудёй скъо-
лайёй? – рафарста Азаухан.

– Нёма, нёма… Аци фёстаг рёстёги ёрёгиау ёрбацё-
уй хёдзарёмё. Нё зёрдё имё хъёбёр ёхсайуй. Уёдта 
имё исдзурд нёбал ес. Ести ин бафеппайдтай, уёд хъур-
хъур кёнун райдайуй. Хёдзари дёр нин уотё нёбал ёнхус 
кёнуй. Уёдта ’й нё уинён ё хёдзарёмё куститё ёнхёст 
кёнгёй дёр, – загъта Хадзирёт дёр. 

Азауханён хъёбёр зин адтёй еци дзубандитё игъосун. 
Ёхуёдёг дёр фёггурусхё ёй, биццеу цидёр ке кёнуй, уо-
бёл. Ё ахур зингё фёллёгъуздёр ёй, ахургёнгутё гъаст 
кёнунцё, фёстёмё, дан, дзоруй. «Ци кёнуй? Фал уёддёр 
зёрёндти зёрдё нё ресун кёнун. Мёхуёдёг гъёуама базо-
нон, хабар цёй медёгё ёй, уой. Маци лёгъуз гъуддаги них-
хауёд биццеу», – гъуди кодта ахургёнёг. Зёгъгё ба кодта:

– Ма тухсетё, ёз алцидёр базондзёнён. Амиран дзёбёх 
биццеу ёй. Ё бон ёй скъолай хуарз ахур кёнун. Нуртёкки 
ин зин карё ес, уруссагау куд фёззёгъунцё – «переходный 
возраст». Ёма еци кари ба, уёлдайдёр биццеутё, куддёр 
ёндёрхузи фёуунцё.

– Гъома, уоци «переходный возраст» ёрмёстдёр мах биц-

цеуён ёй, уёртё нё синхонти Руслан ёппундёр ёндёрху-
зи дёр ку нё фёцёй, – загъта Замирёт.

– Ма тухсетё. Ёз радзордзёнён Амирани хёццё. Алци-
дёр хуарз уодзёнёй. Нур ба хуёрзизёр! – загъта Азаухан 
ёма рараст ёй сёхемё.

Цёуй надбёл ёма гъуди кёнуй биццеубёл. Гъёуи клу-
би размё ку бахёстёг ёй, уёд кёсуй, ёма бёлёсти буни 
бадунцё биццеутё. Фулдёр, скъолай ка нёбал ахур кодта, 
уёхёнттё. Сё хёццё дин Амиран дёр. Къарти гъазтонцё. 
Тамаку думдтонцё. Кёсуй Азаухан, ёма ё цёститёбёл 
нё баууёндтёй, Амиран дёр тамаку думдта. Силгоймаг ё 
бунати лёугёй байзадёй. «Хуарз ёмбёлттё нё равзурста 
ёхецён», – рагъуди кодта. Амиран ке хёццё адтёй, етё 
ахур дёр некёми кодтонцё, уёдта косгё дёр. Гъеуотё сё-
умёй-изёрмё лекка кодтонцё, къарти гъазтонцё. Еуетё си 
ниуазгё дёр кодтонцё. Азаухани фиццаг фёндадтёй бацё-
ун сё размё, фёххуёцун Амирани къохбёл ёма ’й уордигёй 
ракёнун. Фал рагъуди кодта ёма загъта, нё, нё, ёндёрхузи 
архайун гъёуй, зёгъгё. 

 Ёхсёвё-бонмё дёр гъуди кодта, куд фёййанхос кёна 
Амиранён, уобёл. Е бахаудтёй лёгъуз уавёри, нуртёккё 
имё ёнхуси къох бадарун гъёуй ёма ’й фёййервёзун кёнун 
гъёуй, цалинмё нёма ферёги ёй, уёдмё. Силгоймаг гъуди 
кодта, кёцирдигёй бацёуа, куд кёна, уобёл.

Иннё бон Азаухан урокти фёсте бауорёдта Амирани. Ду-
уемёй ку байзадёнцё, уёд загъта:

– Амиран, мё къона, ёз ёзинё изёр сумахмё фёцудтён, 
фал ду уёхемё нёма адтё. Ёма уотё ёрёгиаумё кёми 
фёууис? Дууё зёронди дёмё ёнгъёлмё кастёнцё. Уё 
фонс дёр хёдзарёмё не ’рцудёнцё, ёма сё агорун гъу-
дёй. Тухстёнцё Замирёт ёма Хадзирёт, – нигъгъос ёй еу 
цёйбёрцёдёр ахургёнёг, уёдта бабёй райдёдта дзорун: 
– Амиран, ци кёнис? Ахур дёр дзёбёх ку кодтай, ёма нур 
дё ахур дёр фёллёгъуздёр ёй. Уёдта ди мёнё гъаст дёр 
кёнунцё ахургёнгутё, фёстёмё дёр, дан, нёмё исдзоруй.

Биццеу ёнцад бадтёй, ё сёр бунмё ёруагъта. Ё цёсгон 
ниссурх ёй. Азаухан уой бафеппайдта ёма рагъуди кодта: 
«Ёфсёрми кёнуй, бунтон исёфт нёма ёй. Нё, нё, фёй-
йанхус ин гъёуй, цалинмё нёма ферёги ёй, уёдмё».

– Амиран, – сабургай райдёдта дзорун Азаухан, – лёдё-
рун, дёуён еугуремёй зиндёр ёй де ’мкъласонти хёццё 
рабаргёй. Уонён сё алкёмёндёр ес ниййергутё. Фал дё-
уён ба, гъулёггагён, нёййес мадё ёма фидё. Гъо, седзёр 
мёгур ёй. Нё зонис мадё ёма фиди адё. Мах, не скъолай 
ахургёнгутё, дёуён еугурёй дёр тёрегъёд кёнён. Фал 
дин ес дессаги нана ёма баба, етё дин баййивтонцё дё 
фидё ёма мади.  Неци дин ёвгъау кёнунцё, мадта макё-
мёй цауддёр уай, хъёппёл, хуёрдёгъёуагё ма уай. Ёма, 
ёцёгёйдёр, иннетёй арёзтдёрёй цёуис скъоламё, дё 
дзаумёуттё кёдзос, туйёвёрд. Мадта, хуёрдёгъёуагё 
дёр нё дё.  Зёрёндти фёндуй, цёмёй дёуёй хуарз адёй-
маг рауайа фиццагидёр. Гъо, гъо, адёймаг… Адёймаг хуарз 
ку уа, уёд иннё гъуддёгтё дёр ёнцондёр ёнцё. Сё уодёй 
уод кёнунцё Хадзирёт ёма Замирёт, цёмёй ду раст над-
бёл лёуд уай.  Зёгъгё дёр уотё фёккёнунцё: «Мах ести 
ку кёнён, уёд гъёуама нё фёсте ниууадзён хуарз адёй-
маг, раст надбёл лёуд ка уа. Адёни астёу нимад ка уа. Ёхе 
дарун, уёдта ё бийнонти дарун ё бон кёмён уа. Ёндёр 
ци зёгъдзинан не ’сёфт фурт ёма киндзён мёрдтибёсти?»

Амиран неци дзурдта, ё сёр никки ниллёгдёр ёруагъта 
ёма уотемёй бадтёй. Азаухан бафеппайдта биццеуи ростё-
бёл цёстисугтё. Ахургёнёг идарддёр дзурдта:

– Амиран, ду нур сувёллон нёбал дё. Цуппёрдёс, финд-
дёс анзи кёбёл цёуй, е лёг ёй, хёдзардар лёг. Уёлдай-
дёр ду, зёрёндти хёццё ка цёруй. Етё бонёй-бонмё ёри-
гондёр нё кёнунцё, фал зёронддёр. Уёдта, дёхуёдёг ёй 
зонис, мах дёр ёй зонён, сёйгитё дёр кёнунцё. Ёрёги 
Хадзирёт сёйгёдони дёр ма хустёй. Ёма, сё устурдёр ён-
гъёлдзау ду дё. Дёуёй сё зёрдитё ку нё рохс кёнонцё, 
маст син ку хёссай, уёд бери фагё нё ’нцё дё нана ёма 
баба. Цёмёй сё зёрдё рохс кёна, фулдёр фёццёронцё, 
е ба дёуёй аразгё ёй. Азаухан цёйбёрцёдёр рёстёг 
нигъгъос ёй, уёдта идарддёр дзурдта: – Фёррёдуйунён 
берё нё гъёуй, еунёг къахдзёф еуварс ракёндзёнё ёма 
уотё дёр фёууй, гъулёггагён, билёй дёр рахауй адёймаг. 
Фал бунёй къахтёй исхезун ба фёззиндёр уй. Ёма мён нё 
фёндуй, цёмёй ду ниххауай къахтмё. Зонис, дёу карён-
тё тугъди рёстёги знаги нихмё тухтёнцё. Мёнё Гасанти 

Омарбий ёма Ханафийи туххён ёрёги кастан урокки. Етё 
дёу ёнгарё адтёнцё, – нигъгъос ёй Азаухан, ё бунатёй 
фестадёй ёма къёразги размё бацудёй. Цёйбёрцёдёр 
рёстёг фёллёудтёй уоми, цёбёлдёр сагъёс кодта, уёд-
та ёваст фездахтёй Амиранмё ёма загъта: – Ёз дёу мёхе 
фуртти хузён уарзун. Уёдта дин хъёбёр тёрегъёд кёнун, 
седзёр ке дё, уой туххён. Устур аргъ кёнун Хадзирёт ёма 
Замирётён дёр. Ёз нё бауадздзёнён дёу фёррёдуйун! 
Аци бонёй фёстёмё, ку гъёуа, уёд сумахмё дёр цёрдзё-
нён. Нур ба фестё, мё дзёбёх, цёуён хёдзарёмё. Ёз ал-
либон дёр цёудзёнён урокти фёсте дё хёццё сумахмё. 
Дзуапп мё нё гъёуй. Цалинмё балёдёрон, ду фёстёмё 
дё кеми ёрцудтё, уёдмё.

Неци загъта биццеу, ёнёдзоргёй исистадёй ё бунатёй, 
ёма рараст ёнцё ахургёнёг ёма скъоладзау Амиранетёмё. 

 Мёйё фулдёр фёццудёй Азаухан Амирани хёццё уо-
нёмё, урокти фёсте ба исёнхёст кёнидё ё хёццё хёд-
зарёмё лёвёрд куститё. Минкъийгай-минкъийгай ёхемё 
ёрцудёй биццеу. Ё ахур дёр берё фёххуёздёр ёй, урокти 
дёр ёхе хуарз дарун райдёдта. Мадта, зёрёндти зёрдё 
дёр рохс кодта сё фурти фуртёй. Етё хуарз зудтонцё, ке 
фёрци фёййервазтёй рахаунёй Амиран. Ка ’ймё бадардта 
ё къох ёма ёй ка нё бауагъта фёккеун, ниххаун къахтмё. 
Фёррёдуйунён берё нё гъёуй. 

Еу изёр кёми адтёй, уоми Ёфсертёмё ёрбацудёй За-
мирёт, устур арфитё фёккодта Азауханён:

– Ёз ёрбацудтён сумахмё, нёхемё мё нё зонунцё. 
Азаухан, мён дёуён хъёбёр устур арфё ракёнун фёндуй. 
Ду ку нё адтайсё, уёд нё биццеу билёй хаудтёй, мах бон 
ба ин неци иссайдё. Хуцауёй боз, ёма ё фарсмё ёрба-
лёудтё. Мах нё зёронди хёццё, цалинмё цёрён, уёдмё 
дёр нё феронх кёндзинан дё хуарздзийнадё!

Амиран хъёбёр хуарз бёрёггёнёнти хёццё каст фё-
цёй скъола. Биццеуи фёндадтёй дохтур исун, ё нана ёма 
баба фёстаг рёстёги сёйгитё кодтонцё ёма гъуди кодта: 
«Ёз гъёуама дохтур исуон, цёмёй зёрёндти исдзёбёх кё-
нон», – зёгъгё. Бацудёй ахур кёнунмё медицинон институт-
мё. Замирёт ёма Хадзирёт сёрустур адтёнцё сё фурти 
фуртёй. Амиран син зёгъидё:

– Нана, баба, мёнё ёз тагъд ахур фёууодзёнён, ёма 
уё исдзёбёх кёндзёнён.

Уёхён рёстёги-еу Хадзирёт зёгъидё:
– Уё, мё дзёбёх, мах нёбал исдзёбёх уодзинан. Фал, 

цалинмё дёуён минкъийтё фёууинён, уёдмё ба нё Ху-
цау ма рамарёд. Махён нур нё бонтё цубурдёр кёнунцё, 
зумёгмё фёххёстёгдёр ан. 

Дзёбёх ахур кодта Амиран, ёма ’й ёртиккаг курсёй рар-
вистонцё Мёскумё ёфсёддон-медицинон институтмё. Зё-
рёндти бёргё нё фёндадтёй. Замирёт ма зёгъгё дёр кодта:

– Биццеу, е хъёбёр хуарз ёй, ёма дёу ке равзурстонцё, 
куд хуёздёр студент ёма дё Мёскумё ке ёрветунцё. Фал, 
тёрсун, ёма мах дё фёуунмё ести ку кёнён. Иннемёй 
ба, нё дё къулумпи кёнён. Гъо, махён берё цёрёнбонтё 
нёбал ес, дёуён ба  дё цард разёй ёй. Мах нё надбёл 
фёцан цуд, ду ба дё нади райдайёни лёууис, ёнёнезёй 
ибёл цо! Мах ди мёнё нё зёронди хёццё сёрустур ан! 
Фал ёууёндён уёддёр, киндзё дёр ма ке фёууиндзинан. 
Хуцау нё ма рамарёд уёдмё.

Амиран ёнтёстгинёй каст фёцёй Мёскуй ёфсёддон-
медицинон институт, службё кодта Мёскуй. Еу-ёртё анзей 
фёсте ба иссудёй ёма уосё дёр ёрхудта. Мёскуй базонгё 
ёй сё гъёуккаг кизгё Дини хёццё, е дёр дохтурёй куста, 
Мёскуй медицинон институттёй фёцёй каст еуей. Хадзирёт 
ёма Замирёт  цийнё кодтонцё сё фурти фурти цийнёбёл. 
Зёрёндтё ма фёууидтонцё сё хёдзари минкъийтё дёр, 
Амиранён кизгё ёма биццеу адтёй. 

Замирёт ёма Хадзирёт се ’цёг дуйнемё рандёнцё ёртё 
анзей размё. Фиццаг рандё ’й Замирёт, дууё мёйей фёсте 
ба Хадзирёт дёр. Фал Амиранён, гёнён куддёр фёууй, 
уотё иссёуй ё райгурён гъёумё. Бацёуй уёлмёрдтёмё, 
фёдздзубанди кёнуй зёрёндти хёццё.

* * *

 Ёма, мёнё нур дёр иссудёй. Фиццагидёр ёрбацудёй, 
куд иннё хёттити, уотё, ё ахургёнёгмё. Е ку нё адтайдё, 
уёд нур куд ёма ци адтайдё? Хуцау ин ёнхус кодта, ёма ё 
надбёл, ё фарсмё фёцёй Азаухан Тасолтани кизгё.

 Бадтёнцё кёрёдзей комкоммё ахургёнёг ёма ё кёд-
дёри ахурдзау. Дзубанди кодтонцё, мёнё цума дууё ёмба-
ли адтёнцё, уотё. Кёрёдземён сё хабёрттё фёдздзурд-
тонцё, ёримистонцё евгъуд ёнзтё.

 Ауёхён рёстёгути Азаухан фёззёгъуй ёхецён: «Дзёгъ-
ёли нё фёццардтён. Фёсмон нё кёнун, ахургёнёги дёс-
ниадё ке равзурстон, уобёл. Хуцау зёгъёд, ёма ма уёддёр 
еу-цалдёр анзи куд бакосон. Гъо, косун ма мё фёндуй!»

* * *

Гъо, ахургёнёги куст хъёбёр зин ёй. Фал дё куст ку уар-
зай, дёхе ин ку дёттай ёнёвгъауёй, дё хъауритё ку нё 
ёвгъау кёнай, уёд ёнцон ёй. Гъуди кёнис, дзёгъёли нё 
хъйамёт кёнун, зёгъгё. 

Азаухан берё хёттити рагъавуй ё куст ниууадзунбёл. Сё 
хёдзари дёр ин ё фурт Геуёрги фёззёгъуй:

– Нё мадё, бафёлладтё, мёнмё гёсгё. Ёма ку нё-
бал косисё, е мё фёндуй. Фёстаг рёстёги фёззиндёр ёй 
скъолай дёр. Уёдта фёсевёд дёр ёндёрхузи ёй. 

Уёхён рёстёгути Азаухан фёззёгъуй:
– Мё фурт, мё фурт! Зонун ёй, тёрегъёд мин кёнис, 

фал, ёз ку нёбал косон, уёд мёмё уотё кёсуй, цума бери 
фагё не ’суодзёнён. Е мё цард ёй. Мё бон цалинмё ёй, 
уёдмё косдзёнён. Ёнцондёр мин ёй.

Геуёрги, кёд тёрегъёд кёнуй ё мадён, уёддёр ёй лё-
дёруй ёма нецибал фёззёгъуй. 

Азаухани ёнё рабёрёггёнгё нё фёуунцё е скъоладза-
утё. Ёрёги дёр бабёй ё райгурён бонмё ёрбацудёнцё 
скъоламё, фондз анзей размё ахур ка фёцёй, етё. Уонён 
дёр къласи разамонёг Азаухан адтёй. Скъоламё имё ёр-
бацудёнцё ёмбурдемёй, кёрёдзебёл хъёбёр фёцций-
нё кодтонцё. Уёдта еугурей номёй Ленё загъта:

– Азаухан Тасолтани кизгё, мах, дё ахурдзаути, хъёбёр 
фёндуй, цёмёй нин урок искёнай – Царди урок. Цёмёй 
бабёй нёхе банкъарён дё ахурдзаутёй. 

Ёма райдёдта Царди урок. Бадтёнцё партитёбёл кёд-
дёри скъоладзаутё, сё ахургёнёг ба син лёвардта урок.

– Уё бон хуарз! – райдёдта урок Азаухан. – Мах аци бон 



102

сумах хёццё ёрдзордзинан Цардбёл. Гъо, гъо, нуртёкки 
цардбёл, Царди надбёл. Уёдта, нуртёкки рёстёги ци ца-
утё цёуй нё бёсти, уони туххён. Ёрдзоруйнёгтё – берё. 
Ёма еумё, кёрёдзей лёдёргёй, кёрёдземё игъосгёй, 
дзубанди кёндзинан. Цард вазуггин ёй, – идарддёр дзурдта 
Азаухан, – царди берё фёззелёнтё ес. Ёз уин фиццаг хатт 
нё дзорун уой туххён. Сумах скъолай ку ахур кодтайтё, уёд 
ма сувёллёнттё адтайдё, ёма уёмё уёд ёндёр цёстин-
гас адтёй цардмё. Уёд ёй ёндёрхузи лёдёрдтайтё, нур 
ба мёнё фёцайтё ахур уёлдёр скъолатё ёма гъенур ба 
ёрлёудзинайтё ёцёгёй уё царди надбёл. Алкёмёндёр 
уи уодзёнёй ёхе над. Над фёууй аллихузон. Ёмхузон лигъз 
нё фёууй, берё къулумпидзийнёдтё си фёууй. Урдгутё, 
хёрдтё, цъимаратё ёма тагъд дон, тар гъёдтё ёма син-
дзгун рауёнтё, мегъё бёнттё ёма хор бёнттё... – аллиху-
зон фёууй над. Уёдта, куд ма ’й загътон, алкёмён дёр ёхе 
над ес. Ёма еци надбёл базонун гъёудзёнёй цёун, цёмёй 
дё бон исуа сёрбёрзондёй фёууёлахез ун алли къулум-
пидзийнёдтёбёл. Уёдта уёбёл еци надбёл ёмбёлдзё-
нёй аллихузон адён: хуарз, цёстуарзон, кустуарзон, ёгъда-
угин ёма, гъулёггён, кёд етё минкъийдёр ёнцё, уёддёр, 
уёхён адён, уотё кёмёй фёззёгъуй адёймаг, уойбёсти 
ибёл ку нё исёмбалдайнё, зёгъгё. 

Нигъгъос ёй Азаухан, ё бунатёй исистадёй, рацо-бацо 
ракодта, уёдта загъта:

– Нур ба сумах фёрсдзёнён, ёма мин дзуапп дётдзинай-
тё. Куд уё фёндуй, уё бунёттёй дзуапп дётдзинайтё ёви 
размё рацёудзинайтё?

Еугурей бёсти дёр дзуапп равардта Аминёт:
– Азаухан, мах урокки ан ёма, дзуапп ни ка дётта, е рацё-

уёд, цит, размё. Махён хъёбёр ёхцёуён ёй, нёхе бабёй 
дёу  ахурдзаутёй банкъарун. Кёд ма нин уодзёнёй урок? 
Нур ни алке рандёуодзёнёй косунмё алли горёттёмё. 
Ниххёлеу уодзинан.

– Хуарз, хуарз! – загъта Азаухан ёма бафтудта ё дзубан-
димё: – Аминёт, рацо, мадта, ёма нин радзорё «хёдзарё-
мё куст». Кёми исахур кодтай? Дё зёрди циййес идарддёр? 
Мах дёмё лёмбунёг игъосдзинан.

Кизгё ё дзиккотё радзёбёхтё кодта, кастёй къёразгир-

дёмё ёма сабургай райдёдта дзорун:
– Скъола каст ку фёдтён, уёд гъуди кодтон, кумё ба-

цёуон, уобёл. Куд фёззёгъунцё, ёрлёудтён ёма гъуди 
кодтон: рахесёрдёмё цёуон, уоми медицинон институт, га-
леуёрдигёй – университет, астёуёй ба – хуёнхон-металлур-
гион институт… Берё фёгъгъудий фёсте равзурстон геоло-
гон факультет, фондз анзи исахур кодтон ёма мёнё къуёрей 
фёсте цёун косунмё Норильскмё. Гъо, лёуун устур нади 
райдайёни. Ёма арёх фёгъгъуди кёнун, куд уодзёнёй мё 
над? Ци мёмё ёнгъёлмё кёсуй разёй? Институти мё хёц-
цё дзёбёх кизгуттё ёма биццеутё ахур кодта. Мах хъёбёр 
лимёнёй цардан. Практики дёр рандёуаййанё Сахалинмё, 
Челябинскмё… Нёхемё мётё кёниуонцё, фал зудтонцё, 
мён уотё фёндуй, ёма мёбёл ёууёндтёнцё. Раст загъта 
Азаухан Тасолтани кизгё, ахури ёнзтё ёндёр ёнцё, фал 
нур ба ёцёгёйдёр ёрлёудтан нё устур надбёл ёма ибёл 
базонун гъёудзёнёй цёун. Ёз архайдзёнён цёун еци над-
бёл, зонун ёй, уодзёнёй ибёл къулумпидзийнёдтё дёр, 
фал сё сёрти рахездзёнён. Гъуди кёндзёнён мё ниййер-
гутё, ахургёнгутё, мёнё Азаухан Тасолтани кизгёбёл ёма 
архайдзёнён, цёмёй, мёнёй ци гёнгё ’й, еци надбёл цё-
угёй, уой ёнхёст кёнон. 

– Хуарз, хуарз, Аминёт! Нур ба байгъосдзинан Азаматмё. 
Рацо размё, – загъта Азаухан. 

Азёмёт адтёй бёрзонд, хуёрзконд лёхъуён. Хуарз 
арёхстёй зарунмё, кафунмё. Ёма ахур кёнунмё бацудёй 
университети аййевадон факультетмё, артистбёл исахур 
кодта ёма райдайдзёнёй косун Дигорон театри. Лёхъуён 
рацудёй размё, ёфсёрмигёнгёй ёрлёудтёй ёма цёй-
бёрцёдёр рёстёг неци дзурдта. Азаухан балёдёрдтёй 
биццеуи уавёр ёма загъта:

– Азёмёт, артист ку дё, ду гъёуама уотё ма ёфсёрми 
кёнай. Уёдта мах де ’нёзонгитё ку нё ан. Гъо, фондз анзи 
нё нё фёууидтай, фал…

– Азаухан Тасолтани кизгё, ёз хъёбёр имистон скъола, 
дёу, мё ахургёнёги. Дёу фёрци равзурстон артисти дёс-
ниадё дёр. Фёндзёймаг къласмё цудтён, уёд мин загътай, 
ке мёмё ес уёхён искурдиадё, мё бон ке ёй зарун, уёдта 
исахур кодтон гитарёбёл цёгъдун дёр, бацудтён кафгути 

къуармё. Мё фарсмё лёудтё алкёддёр. Нё зонун, куд 
уодзёнёй мё над, фал мё фёндуй, цёмёй ми рауайа ху-
арз артист. Цёмёй ми, Азаухан Тасолтани кизгё, дё сёр 
бёрзёндти хёссай, – нигъгъос ёй Азёмёт, уёдта ма загъта: 
– Нур ба, кёд мин барё дёттетё, уёд бакёсдзёнён, уёдта 
разардзёнён Малити Геуёргий финст ёмдзёвгё «Федог». 
Мёнё гитарё дёр мё хёццё ёй. – Лёхъуён райста гитарё 
ёма разардта:

Рохсмё, фёсевёд, тундзетё,
Рохсмё цёуетё ёнгом,
Нифс, лёгдзийнадё уарзетё,
Скёнтё муггагмё стур ном.
Арвмё мёсуг амайетё,
Хормё скёнетё фёндаг,
Гъёйт, зёрдиуагёй уайетё,
Догъи ма уотё фёстаг!

Дессаги рёсугъд зардта. Е ’мбёлттё имё хъёбёр лём-
бунёг игъустонцё. Ку фёцёй зард, уёд ин нирдзёф кодтон-
цё. Азауханён дёр ёхцёуён адтёй, уёхён искурдиадгин 
ахурдзаутё ин ке ес, е.

Ахургёнёг бацудёй хёстёг Азаматмё ёма ин загъта:
– Ёз ёй алкёддёр зудтон, дёумё искурдиадё ке ес, уой. 

Мёнмё гёсгё ди хуарз артист рауайдзёнёй. Мах ба цёудзи-
нан театрмё ёма цийнё кёндзинан де ’нтёстдзийнёдтёбёл.

Кезугай цудёнцё фёйнёги размё раздёри ахурдзаутё. 
Мёнё Мёдинёт дёр рацудёй. Е исахур кодта медицинон 
хуёрёбёл. Косуй Дзёуёгигъёуи сёйгёдёнттёй еуеми, ё 
куст хъёбёр берё уарзуй. Кизгён дёр ё рёстёги Азаухан 
ё фарсмё ку не ’рбалёудтайдё, уёд цума куд адтайдё? 

Еу рёстёги, ёстёймаг къласи ку ахур кодта, уёд Мёди-
нёт сёумёй ёрёги кёнун райдёдта скъоламё, уидё уотё 
дёр, ёма ёппундёр не ’рбацёуидё скъоламё. Еу бон кёми 
адтёй, уёд бабёй не ’рбацудёй уроктёмё, ёма сёмё Аза-
ухан Тасолтани кизгё рандё ’й хёдзарёмё. Дуар бахуаста, 
ёма ймё ракастёй Мёдинёт. Кизгё ё ахургёнёги ку фё-
ууидта, уёд искудтёй. Азаухан бацудёй медёмё. Хёдзари 
неке, ёрмёстдёр авдёни нёуёгигурд сувёллон ёма Мё-



105

Будайти Милуся. Ахургёнёг Азаухан. Уацау

динёт. Ахургёнёг хъёбёр мёстгунёй цудёй ардёмё, ё 
зёрди фёххилё кёнун адтёй Мёдинётён дёр, уёдта ё 
мадён дёр. Фал нур ба, ци зёгъа, уой нё зудта. Рафарста 
е ’скъоладзауи:

– Мёдинёт, кёми ’нцё уё хёдзаронтё ба? Кёми ёй дё 
мадё Уарзетё ба? – Азаухан исбадтёй къелабёл, кизгён 
дёр загъта, исбадё, зёгъгё. 

Мёдинёт ё сёр бунмё ёруагъта ёма неци дзурдта, са-
бургай тъифсун райдёдта. Цёйбёрцёдёр рёстёги фёсте 
ба загъта:

– Мамё сёйгёдони ёй, нур еу-дууё къуёрей. Папё ба 
кусти ёй, уёдта сёйгёдонёмё фёццёуй мамёмё. Ёз ба... 
ёз ба мёнё Дани хёццё фёуун, мёнё нё синхонти уосё 
Полий дёр мин ёнхус кёнуй. Ёма, ёма… – сувёллон ис-
кудтёй авдёни, ёма ’й уозун байдёдта, дзоргёй: – Ма ко, ма 
ко, минкъий Данё! Ёз дин хуёруйнаг ратдзёнён.

 Ахургёнёг, еуёй, деси бацудёй кизгёбёл, иннемёй ба 
ин фёттёрегъёд кодта. Рафарста бабёй ёй:

– Ёма Уарзетё ба ци кёнуй, цёмён бахаудтёй сёйгё-
донёмё?

– Папё уотё загъта, операци ин искодтонцё хъёрёу-
хёлорёй. Еци бон хъёбёр тухст адтёй, ё рахес фарс ри-
стёй, уёдта имё тёвдё дёр адтёй. Тагъд ёнхуси машинё 
ёй фёлласта сёйгёдонёмё, ёма ин ёхсёви искодтонцё 
операци. Фиццаг тухст адтёй, фал фёдздзёбёх ёй. Папё 
загъта, иннёбон ёй рафинсдзёнёнцё. Ёз имё дууё хат-
ти фёццудтён, Данё ба уёртё нё синхонти уосё Полиййи 
хёццё адтёй уёд. Нур ма хъёбёр минкъий ёй, ёрмёст-
дёр ибёл ёртё мёйи цёуй, – загъта Мёдинёт ёма байд-
зулдёй, бёрёг адтёй, ё минкъий хуёри берё ке уарзуй.

– Мёдинёт, раст нё дё, мёнён зёгъун гъудёй, гъуддаг 
цёй медёги ёй, уой. Уёдта, де ’мбёлттёй дёр куд некё-
мён загътай. Ёз дин фёййанхус кодтайнё, кизгуттёй дёр 
дёмё еске ёрбарвистайнё. Хуарз нё ’й, ёнё фёрсгёй ке 
цохтё кодтай, е. Фал нур балёдёрдтён, цёй анхосёй. Ху-
арз кизгё дё дё мадён! Дё усхъитёбёл уаргъ ёринцадёй. 
Хёдзарё дёр, уинун, ёма дзёбёх ёфснайд. Уёдта хуёруй-
наг дёр кёнис. Мадта мёнё дё минкъий хуёрё Данё дёр 
хуёрззилд. Хуарз ёма Уарзетё тагъд рацёудзёнёй сёй-

гёдонёй. Ёз дёр имё исон бауайдзёнён бёрёггёнёг. Де 
’мбёлттё Зифё ёма Дианён зёгъдзёнён ёма дёмё исон 
ёрбацёудзёнёнцё урокти фёсте, дё уроктё искёнунмё 
дин фёййанхус кёндзёнёнцё…

Мёдинёт некёд феронх кёндзёнёй, ё фарсмё куд ёр-
балёудтёй уёд сё къласи разамонёг. Уарзетё ма къуёре 
фёцёй сёйгёдони. Ёмкъласон дууё кизги алли бон дёр 
урокти фёсте цудёнцё Мёдинётетёмё, ёнхус ин кодтон-
цё хёдзарёмё куститё ёнхёст кёнунмё, цёмёй фёсте-
гёй ма байзадайдё ахури е ’мбёлттёй. Азаухан ёхуёдёг 
дёр цалдёр хатти ёрбацудёй, хуёруйнаг дёр син искодта. 

Мёдинёт  скъола каст ку фёцёй, уёд ёй бёргё фён-
дадтёй медицинон институтмё, фал ё нифс нё бахаста, ку 
нё бахауон, зёгъгё. Хуарз бёрёггёнёнти хёццё каст фё-
цёй медицинон колледж. Косуй, ё зёрди ес иннё анз меди-
цинон академимё бацёун. Ё минкъий хуёрё Данё ба нур 
фиццаг къласи ахур кёнуй.  Ёма, мёнё нур фёйнёги размё 
ку рацудёй, уёд ё ахургёнёги рахъури кодта, ё сёрёй ин 
ниллёг ракувта, уёдта загъта:

– Азаухан Тасолтани кизгё, ёз некёд феронх кёндзёнён, 
ду мёнён ци ёнхус ракодтай, уой. Хуцау зёгъёд, ёма дин 
мё бон куд бауа дё хуёрзтё бахатун.

Ахургёнёгён ёхцёуён адтёнцё кизги дзурдтё, бахуд-
тёй ёма загъта:

– Мёдинёт, курхон зёронд уоси дзубанди кёнис. Арфиаг 
уо, арфиаг! Дё размё ци ихёстё ниввардтай, етё дё къохи 
бафтуйёнтё!

Мёнё рацудёй размё Дзерассё дёр. Е скъола каст 
фёцёй сугъзёрийнё майдани хёццё. Рёсугъд кизгё ёй, 
уёдта, куд фёззёгъунцё, алцёмёй ёнхёст. Каст фёцёй 
университети юридикон факультет. Мёнё е ’мбёлттё куд 
зёгъунцё, уотемёй къуёрей фёсте киндзи цёуй. Кёмё 
цёуй, Заур, зёгъгё, е дёр университети еци факультети ахур 
кодта, фал ёртё анзи раздёр. Ахури рёстёги кизгё ёма 
лёхъуён кёрёдзей бауарзтонцё. Заур косуй Мёскуй, ёма 
сё киндзёхсёвёри фёсте Дзерассё дёр уордёмё цёуй, 
уоми косдзёнёй.

Азаухан лёмбунёг бакастёй кизгёмё ёма загъта:
– Дзерассё, дёуён дёр арфё кёнун, ёнтёстгинёй каст 

ке фёдтё университет, уой фёдбёл. Уёдта ма, мёнё мин де 
’мбёлттё еу хуарз хабар ракодтонцё. Къуёрей фёсте, дан, 
киндзи цёуис. Мёнмё гёсгё, ду фиццаг дё уё къласёй.

Кизгё хъёбёр нифсёрми ёй, ё сёр бунмё ёруагъта. 
Цёйбёрцёдёр рёстёг неци дзурдта, лёудтёй. Уёдта са-
бургай загъта:

– Арфиаг уо, Азаухан  Тасолтани кизгё! Гъо, мёнё хуцау-
бони уодзёнёй кизгёрвист. Ёма, ёма… Ёз уё еугурей дёр 
хонун, мёнё мёмё хунди гёгъёдитё дёр ес. Ёз сё уёр-
тё Мёдинётмё равардтон, е сё байуардзёнёй. Азаухан 
Тасолтани кизгё, дёуён ба ёй мёхуёдёг дёттун, – ёма 
равардта хунди гёгъёди ё ахургёнёгён ёма ма бафтудта 
ё дзубандимё: – Мён хъёбёр фёндуй, цёмёй исёмбёлай 
мё кизгёрвисти!

– Дзерассё, е хъёбёр устур гъуддаг ёй! Исёмбёлд-
зёнён, исёмбёлдзёнён! Мадта куд! Амондгун гъуддёгтё 
уёнтё! Дё фёсте ба мёнё иннё кизгуттё дёр куд ёрцё-
уонцё киндзи, Хуцау уой зёгъёд! Дё къах син фёббёззёд!

Сабур бадтёй фёстегёй Батрадзи фарсмё ёфсёддон 
дарёси Тимур. Е скъолай фёсте бацудёй ахур кёнунмё 
гъёууон-хёдзарадон институтмё, механикон факультетмё. 
Ёртиккаг курсёй рандё ’й ёфсадмё, ёхе бафёндадтёй. 
Анзи размё иссудёй, идарддёр ахур кодта. Фал мёнё 
сёрмагонд ёфсёддон операци ку райдёдта, уёд ёхуёдёг 
рандё ’й уордёмё. Анзмё хёстёг уоми ёй, цалдёр майда-
немёй хуарзёнхёгонд ёрцудёй. Мёнё нур иссудёй дууё 
къуёрей ёнгъудмё, дёс бони ма уодзёнёй ами. Е ’мкъла-
сонтё ибёл еугурёй дёр хъёбёр мётё кёнунцё, уёдта си 
сёрустур дёр ёнцё. Сё къласёй еунёг е ёй тугъди. 

Еугурей фёсте рацудёй фёйнёгмё Тимур. Е ’мкъласон 
биццеутёй бёрёг ёндёр хузи адтёй, куддёр фёллёгхуз ёй, 
цума си берё хестёр адтёй, уотё зиндтёй. Азаухан загъта:

– Адёймагбёл минкъиййёй дёр бёрёг фёууй, ци си ра-
уайдзёнёй, е. Ёз алкёддёр зудтон, Тимурёй фёнзуйнаг 
адёймаг ке рауайдзёнёй. Нё Иристон, нё бёстё, нё гъё-
убёстё, ё бийнонтё, ци скъолай ахур кодта, уони аккаг ёй. 
Нуртёкки зин рёстёги ёцёгёйдёр ёрлёуун гъёуй тохи нё 
бёсти сёрбёлтау. Е ёнцон гъуддаг нё ’й. Беретё, гъулёгга-
гён, сёхе баримахстонцё, фёсарёнтёмё фёллигъдёнцё. 

Гъуди кёнун, уёд, ёнгъёлдён, ёвдёймаг къласмё цу-
дайтё. Тимурети синхонтё – Ёрсити хёдзарё иссугъдёй, 
адён еци рёстёги кусти адтёнцё. Цалинмё артхуссунгё-
нён машинттё цудёнцё, уёдмё Тимур цалдёр хатти бацу-
дёй хёдзарёмё, рахаста авдёни сувёллони, фенхус кодта 
син сё зёронд лёгён ёндёмё рацёунмё. Хъёбёр сугъ-
дтитё ниццёй, фал уой фёрци фёййервазтёнцё бийнонтё. 
Ёма гъе уёд загътон, аци биццеу кенё ёфсёддон уодзё-
нёй, кенё ба ервёзунгёнёг, – нигъгъос ёй цёйбёрцёдёр 
рёстёг ахургёнёг, уёдта рафарста: – Тимур, мё дзёбёх, 
цал бони ма уодзёнё ами? Мёнё кизгёрвистмё еумё цё-
удзинан. Мах дёбёл еугурёй дёр хъёбёр мётё кёнён, 
уёдта ди нё сёртё бёрзонд хёссён! Хуцау дин ёнхус кё-
нёд! Лёгтидзиуарё дё ё рахес базури буни бакёнёд! Ал-
либон дёр ковдзинан! Уоми ци цёуй, уой хабёрттёй зонён. 
Дёу нецёбёл фёрсдзинан, алцидёр лёдёрён… 

Гъе уотё Царди уроки фёббадтёнцё сё ахургёнёги 
хёццё кёддёри скъоладзаутё. Азаухан загъта ё кёддёри 
ахурдзаутён:

– Ёз абони хъёбёр амондгун дён. Лёдёрун, дзёгъёли 
ке нё фёццардтён аци дунеййи. Устур боз дён сумахёй, 
ме ’скъоладзаутёй. Ке нё мё иронх кёнтё, уомёй дёр уи 
арази дён. Уёдта, ци нёмуг багёлстан, ёз дёр, уёдта уё 
иннё ахургёнгутё, е хуарз ёвзарё равардта. Лёдёрун ёй, 
сумах раст надбёл лёуд ке айтё! Еу хатт ма ёй зёгъун, нур 
ёрлёудтайдё уё устур надбёл. Ёма, куд уёмё байгъустон, 
уомёй балёдёрдтён, уё еугур дёр раст ке гъуди кёнтё, 
уёдта ке зонетё, куд ёма ци гёнгё ’й еци Царди надбёл. 
Ёма е мёнён хъёбёр ёхцёуён ёй! Гъе ёма, уё фён-
дёгтё раст, амондгун уёнтё! Къулумпидзийнёдтё си мин-
къийдёр куд уа! Уё нёдтёбёл фулдёр хуарз адёни хёццё 
куд ёмбёлайтё! Уёдта ма – ма иронх кёнтё, ци астъонёй 
истахтайтё, уой!

Фёстагмё ма Батраз загъта:
– Уёхуёдтё уинетё, Ацёмёз ами ке нё ’й, уой. Е уёртё 

нё гъёуи ресторани косуй ёма нё еугурейдёр уордёмё хо-
нуй Азаухан Тасолтани кизги хёццё.

– Цёуён, цёуён, мадта куд! – загъта Азаухан ёма ма 
бафтудта ё дзурдтёмё: – Гъёуама уоми дзёбёх фёкко-

вён. Ёз ресторанмё цёуагё нё дён, фал сумах хёццё ба 
мёнён ёхцёуён ёй уордёмё фёццёун, мё дзёбёхтё. 

Дзёбёх фёббадтёнцё ресторани Азаухан ёма  ё ахурд-
заутё. Къуёрей фёсте ба адтёнцё ёмбурдемёй дёр Дзе-
расси кизгёрвисти.

* * *

Азаухан еунёгёй ку райзайуй, уёд ёхецён фёззёгъуй: 
«Е Цард ёй, Цард! Гъо, ёз хъёбёр арази дён мёхецёй, ци 
ёй римёхсон. Мё бийнонтё – дзёбёх! Мё фурттёй арази 
дён – сё фидё ёма мён аккаг ёнцё! Мадта, мё хорти хор-
ти ба ёнёбёрцё берё уарзун. Етё мё ку рахъури кёнунцё, 
нана, зёгъгё, мё алливарс ку исбадунцё, уёд ма уомёй 
хуёздёр ци уа? 

 Мёнё ме скъоладзаутё! Етё мёнён мё сувёллёнтти 
хузён ёнцё. Зонун, аргъ мин кёнунцё. Ёз дёр нё ёвгъау 
кёнун мё зонундзийнёдтё дёр, мё уарзт дёр. Куд мё бон 
ёй, уотё архайун… Мадта, мё раздёри ахурдзаутё ба мё 
нё иронх кёнунцё. Ёма е мёнён хъёбёр ёхцёуён ёй!»

* * *

Ё раздёри ахурдзаути хёццё ку фембалдёй, ёма син 
урок ку исаразта Царди нади туххён, уой фёсте еу-дууё 
къуёрей рацудёй, ёма Азаухани бафёндё адтёй ё нури 
скъоладзаутён раттун финсгё куст: «Ка ёй мёнён царди 
медёгё дёнцён ёма кёмёй дён сёрустур», –  уёдта: – 
«Куд уинун мё Царди над?», – зёгъгё.

Азауханён, ёхе фурти кизгё Орнеллё ци къласи ахур 
кодта, уонён равардта фиццаг куст: «Ка ёй мёнён царди 
медёгё дёнцён ёма кёмёй дён сёрустур». Дёсёймаг 
къласи ахурдзаутён ба дуккаг куст: «Куд уинун мё Царди 
над?» Куститё ку ёрёмбурд кодта, уёд, раст зёгъгёй, ё 
зёрдё цидёр ёнахур мётё кодта, куд сё бон бацёй сувёл-
лёнттён еци ахсгиаг фарстатён дзуапп раттун, бантёстёй 
син ниффинсун, сё гъудитё райхалун, ёви нё. Арёхстгай, 
арёхстгай райдёдта кёсун. Фал, фиццаг куст ку бакастёй, 
уёд куддёр фенцондёр ёй Азауханён. Ё зёрдёмё фёц-

цудёй, куд ниффинста ёвдёймаг къласи ахурдзау Фатъ-
имёт, е. Кизгё финста ё нанай туххён. Уёхён рёсугъд, 
зёрдёмёдзёугё дзурдтё иссердта, ёма дессаг: «Мёнён 
мё фидимадё хуннуй Фаризёт. Е ёй, куд фёззёгъунцё, 
нё хёдзари фарнё. Ёй курхон, зундгин силгоймаг. Мё нана 
ёй зёрдити дохтур – кардиолог, косуй сёйгёдони, дзёбёх 
кёнуй сёйгити. Хъёбёр арёхстгин дохтур ёй. Берети исд-
зёбёх кодта, адён си хъёбёр боз ёнцё, уёдта ин аргъ 
кёнунцё. Мё фидимадё алцёмёдёр арёхсуй. Нана дёс-
ни ёй хуйунмё, мёнён берё пъолцитё бахудта, уёдта ма 
цъинда кёнунмё, ёлвесунмё, цъоппи куст кёнунмё. Нана 
нин искёнуй дессаги дигорон хуёруйнёгтё: дзикка, аллихузи 
къеретё, хъёбунтё… Нёуёг анзи ба нин басилтёмё искё-
нуй дедатё… Уёдта ма мё фидимадё дёсни ёй къумёл, 
бёгёни кёнунмё… Мён дёр ахур кёнуй хуёруйнаг кёнун-
бёл, хуйунбёл, цъинда кёнунбёл…

 Нана махён, ё фурти цёуётён, фёккёнуй аргъёуттё, 
киунугути нин фёккёсуй. Ахур нё кёнуй дзёхёрай косун-
бёл дёр, уёдта хёдзари куститёбёл дёр. Хестёртён ёгъ-
дау дёттунбёл, уёдта скъолай дёр хуарз куд ахур кёнён…

Ёз мё нанайёй есун дёнцён, ёз си дён хъёбёр сёру-
стур! Ёз  мё фидимадё Фаризёти хъёбёр берё уарзун! Ку 
исустур уон, уёд ёз дёр уой хузён дохтур уодзёнён ёма 
дзёбёх кёндзёнён адёни».

Азаухан кастёй ёвдёймаг къласи ахурдзаути куститё 
ёма ё зёрдё рохс кодта. Ка си ё мади туххён финста, ка – 
ё фиди, ёнсувёри, хуёри, синхонти уоси… туххён. Беретё 
си финстонцё сё ахургёнгути туххён. Тёккё фёстаг Азау-
хан бакастёй ё фурти кизгё Орнелли куст.  Еу хатт ёй ба-
кастёй, дуккаг, ёртиккаг хатт. Уёдта цёйбёрцёдёр рёстёг 
бадтёй ёнцад ёма ё цёстисугтё уадёнцё. Кизгё финста: 
«Цард вазуггин ёй, уёдта цубур ёй. Ёма базонун гъёуй 
уоци царди дёхе хуарз равдесун, дзёбёх фёд ниууадзун 
дё фёсте. Уотё куд зёгъонцё, дё фёсте ка цёра, етё: «Ци 
хуарз адёймаг адтёй!» Адёнён фёнзуйнаг куд уай. Мёнё 
ё рёстёги Николай Островский куд финста: «Жизнь надо 
прожить так, чтобы не было мучительно больно за бесцельно 
прожитые годы!» 

Мёнмё гёсгё, мё фидимадё Азаухан уёхён адёймаг 

ёй, ёма ё царди надбёл берё зиндзийнёдтё ка фёууид-
та, фал ибёл сёрбёрзондёй ка фёццудёй. Мё нана раги 
байзадёй седзёргёсёй, фал исгъонбёл кодта фёнзуйнаг 
цёуёт, адёни рёнгъи рацудёнцё ё сувёллёнттё. Нур-
тёкки рёстёги си алкедёр искодта ёхе бийнонтё. Кадгин 
ёнцё адёни астёу. Ес син цёуёт, нанай фурти фурттё. 
Ёма, зёгъён ес, мё фидимади фёрци ёнцё уотё. Хъёбёр 
устур аргъ кёнунцё нанайён ё фурттё – мадё дёр син ёй 
ёма фидё дёр. 

Азаухан ё рёстёги каст фёцёй институт, косуй ахур-
гёнёгёй. Не скъолай нимад ёй хуёздёр ахургёнёгбёл. 
Мёнён дёр мё ахургёнёг ёй. Ёз алли хатт дёр архайун, 
цёмёй ме ’мбёлттёй хуёздёр зонон мё урок, хуёздёр ёй 
радзорон. Ёз гъёуама иннё скъоладзаутён дёнцён уон, уо-
мён ёма мин уёхён нана ес. Мёнён мё царди медёги 
алли гъуддаги дёр мё фидимадё ёй дёнцён. Е ёй хъёбёр 
ёгъдаугин, хестёрти хёццё – хестёр, кёстёрти хёццё – 
кёстёр. Устур аргъ ин кёнунцё е ’мкосгутё, гъёуккёгтё, 
синхёнттё. Арёх имё ёрбацёунцё нё синхи силгоймёгтё 
фёрсунмё. Скъоладзаутё ёй берё уарзунцё. Раздёр ка 
фёцёй каст скъола, еци ахурдзаутё имё арёх финсунцё 
финстёгутё, бёрёгбёнттёмё ёрбарветунцё арфи гёгъё-
дитё. Арёх имё ёрбацёунцё скъола, уёдта хёдзарёмё 
дёр. Мён ахур кёнуй ёгъдаубёл, куд дарун гъёуй хе хё-
дзари, гъёунги, скъолай, уёдта ме ’мгёрттё, хестёртё, кёс-
тёрти хёццё. Мадта, хёдзари ба алцёбёлдёр ахур кёнуй, 
уотё фёззёгъуй: «Гъёуама, мё минкъий хор, алцидёр зо-
най, царди дин е бабёздзёнёй. Нур ци бундор ниввёрай, 
уобёл уой фёсте исараздзёнё дё хёдзарё». Ёма ёз дёр 
архайун, мё бон куд ёй, уотё. 

Ахури туххён дёр мин уотё фёззёгъуй: «Кизгё, ахур 
кёнё хуарз, нур ци зонундзийнёдтё райсай скъолай, етё 
дё дё идарддёри царди хъёбёр гъёудзёнцё». Уёдта ма 
мё нана дёсни ёй фёндурёй цёгъдунмё, ёма ёз дёр зо-
нун цёгъдун.

Мё фидимадё мин уотё фёззёгъуй: «Орнеллё, гъёуама 
хёдзари дёр, гъёунги дёр, уёдта скъоламё дёр аййевёй 
цёуай. Дё уёледарёс уа кёдзос. Кёми куд гъёуй, уёхён 
хъёппёл дарё. Ёведауцёй ма цо. Дё дзиккотё дзёбёх 

фаст уонцё, дё къахидарёс – кёдзос…» Нуртёкки рёстёги 
берё кизгуттё ёведауцёй цёунцё, цидёр ёскъуд хёлёф-
ти, сё губунтё байгон кёнунцё… Ёз некёд рацёудзёнён 
уотемёй. Е мёнмё устур ходуйнаг кёсуй. Уёдта, гъулёг-
гагён, нуртёкки фёсевёдёй беретё сёхе дарун дёр нё 
зонунцё скъолай дёр, гъёунги дёр… Ёз уёхёнттён бау-
айдзёф кёнун, – уёхе хуарз даретё, зёгъгё.

Мё дзёбёх, мё курхон нана мёнён ёй мё царди медёги 
дёнцён. Мён фёндуй, цёмёй уой хузён уон алли гъуддаги 
дёр. Скъола каст ку фёууон, уёдта мё фёндуй, мё нанай 
хузён ахургёнёгбёл исахур кёнун. Бёргё, мёнёй дёр мё 
фидимадё Азаухани хузён ахургёнёг ку рауаидё. 

Ёз устур аргъ кёнун мё нанайён, уёдта ’й ёнёбёрцё 
берё уарзун. Царди медёгё мин уомёй хъазардёр адёймаг 
нёййес! Архайдзёнён, цёмёй ми е дёр сёрустур уа!»

Азаухан ё фурти кизги финст ку бакастёй, уёд берё 
фёббадтёй, гъудитёгёнгёй. Ёхецён загъта: «Аци дуйней 
дзёгъёли нё фёццардтё, Сугъзёрон! Гъо, мё бон бацёй 
байтаун хуарз муггаг, ёма е нур дёттуй талатё.  Идарддёр 
дёр архайдзёнён, мё бон цёйбёрцё уа, уойбёрцё итаун 
зонундзийнади нёмгутё».

Ахургёнёг Азаухан исистадёй ё бунатёй, райста къласи 
журнал ёма бацудёй урокмё, идарддёр кодта ё вазуггин, 
гъёугё куст…

ИРДИГОР МАКИ

ХЪИБИЛЛЁ

Ёй хъибиллё раст цёунён
Кумёдёр ’ма кёцёйдёр.
Ейё фёууй ё фатёгёй
Растамонёг алкёддёр.

Ку нё зона цёуёг бёлццон
Ё фёндаги цуди раст,
Ку разинна хъибиллё дёр
Мёнгё арёзт, кенё – саст,

Уёд – дзёгъёли и цуди сёр, –
Цёйфёндуй фёдбёл дёр уёд...
Рёстёг ёма хъаури исёфт, –
Кёмидёрти – дзёгъёл фёд.

Гъо, хъибиллё – гъёугё дзаумау,
Уомёй нифсгун – адёймаг, –
Нё фёндёгтё ’ма нё царди
Размёцудён – пайдайаг.

Хуарз бёлццонён – раст хъибиллё,
Раст хъибиллён – хуарз бёлццон.
Уотё уогёй, ёнёмёнгё,
Фёндаг уодзёй еугёндзон.

’Ма фёндаггон исёнбёлдзёй
Ё нисанбёл цурд къахёй.
Никки ба ма иссердзёнёй
Ё хёдзарё дзёбёхёй.

Царди цуди паддзахадён
Ёнё хъибиллё нёййес.
Нёдёр – ёнтёст размёцуди,
Нёдёр – цидёр уёлахез.

				          1991 анз

КЁЦИТЁЙ АН?..

Ёвеллон фарст ма фёккёсёд
Мё рёнгъитён сё сёргонд, –
Зёрдёристёй, уоди тухстёй
Ка фёууй, ка, ирайгонд?

Мё гъудитё, и фёрститё
Райгурунцё... Мастёй конд...
Мё фёрститё – хъёбёр берё, –
Финстити ба – цубургонд.

Мё гъудити, зёгъуйнёгти
Нё уодзён ёз ёгёр карз.
Кедёр фёндёй ес зёгъгутё:
– Царди уагё нёмё – хуарз!..

Уотемёй ба, ку ёркёсён, –
Бёлвурдёй уа, уёлёнгай, –
Фёййиндзинан уёд нё «хуёрзтё»,
Кёцитё ’нцё берёгай...

Фёййиндзинан: царди арёзт
Еугурёй дёр – ёнёраст...
Тарди фёцёй рёстдзийнадё,
Рёстаг лёги цъух ба – баст.

Поэзи æма прозæ

Бафёрсён, цёй, косёг лёги...
Хестёрмё дёр – зёгъуйнаг...
Сувёллон нин радзордзёнёй,
Ци ’й ё фёндон, ё сёйраг...

Ци ма дзорён нё ниддехбёл? –
Гъёздуг, мёгур – нё ёцёг.
И фиццёгтён – ёгёр берё,
Мёгури сёрмё – лёдзёг...

Азумгин ан еугурёй дёр, –
Ци – разамунд, ци – адён...
Ду дёр, ёз дёр – еумёйагёй –
Ан айдёнё нё цардён!

Ёвёндонёй ресаги цард –
Устур рёдуд – нёхецён.
Ниххаудтан си цидёр тари, –
Еци «аги» нур фицён.

Ёнё хъиппёй, ёнё суппёй
Нёхе ’вгёрдун бауагътан;
Цёрттё стъегъунмё «сёрёнти»
Алли цъёстёй фёххудтан;

Ёнаккёгти, и сайтёнтти
Ёрауигътан фёрдгутён.
Реуи гудур, нё хъуртёбёл, –
Нёхе нихмё, нё зинтён...

Кёцитёй ан?.. Кумё цёуён?..
Нё фулдёртё – ёвёлмаст...
Нё царди цуди инайё –
Еудадзуги устур маст...

Ке бафёрсён?.. Ка зёгъдзёнёй,
Куд нё зонён нёхецён
Цард аразун нёхе зундёй?..
Цёмён кёнён мах хецён?..

Ёгёр тузмёг ма фёккёсёд
Мё гъудитён сё «ефтигъд», –
Зёрдё ресуй нё бёстёбёл...
Кёбёлти ба – ё итигъд!..

Никки – ёрдзё, гъёздуг зёнхё...
Сёйрагдёр ба – нё адён! –
Косагё ’ма рёстагзёрдё, –
Федар бундор цёрунён!..

Фалё!.. Фалё – сагъёссаги, –
Уотемёй уинун нё цард.
Ка ан?.. Ёма... Кумё цёуён? –
Аккаг цардёй ан идард.

Кёцитёй ан?.. Ихалгутё, –
Зингё-уингёй, – нёхецёй!..
Ёвдесён нин – ’нё царди цуд...
Цидёр даргъ нёбёл ниццёй...

					     1993 анз

ЁВЁЛМАСТМЁ

Дёумё дзорун, дёумё седун, –
Не ’хсёни ка ’й, ёвёлмаст!
Ёркёсё, цёй, нё уавёрмё,
’Ма банкъарё дзилли маст.

Кумё цёуён?.. Кумё хелён?..
Цидёр пъёззу, цидёр нез
Ку ниббадтёнцё нё уодти, –
Размё цуд нин ку нёййес.

Ёнёмёнгё Уазай цъоппёй
Рафёлгёсун нё гъёуй:
Ниллёг рауён, дёлхонхёй дёр
Алли-алци ку зиннуй...

Ёрмёстдёр си дё алливарс
Рёстаг цёстёй ракёсай, –
Фёййиндзёнё... нё «дессёгтё», –
Дё уоди сё ниффинсай!..

Налат рёстёг, налат царди
Ёнё уогё ку нёййес:
Дзиллён – неци, еугёйттён ба –
Ёнёкёрон сё циййес...

Цитё уинён!.. Куд фёразён? –
Нё уавёрёй – зёрдирист.
Нё хабёрттё, гъулёггагён,
Зонгё-зонгёй ёнцё «’лвист».

«Ёлвесгутё»  – ёргом знёгтё,
Се ’лхуйни зилд нин – рёхуст;
Рёстаг адёнён – сё нихмё,
Гадзирахат ба – сё куст.

Рёстаг дзиллё, косёг адён –
Ёгуппёги бахаудтан:
Нёдёр – ести, нёдёр – цёмёй...
Нёхе сёрбёл не ’сдзурдтан!

Уотемёйти мард ёрцудёй
Зёнхи цъарён пайдайаг,
Алёмёти тухгин Цёдес...
Кёуйнаг ’ма аллайаг!

Аллайаг дёр, кёуйнаг дёр
Нёхе ’рдёмё ’нцё ёздёхт,
Уомён ёма хемедёг знаг
Исаразта фёффёлдёхт.

Нёхе фуд ёй... Нёхе къохтёй
Ку бахуёстан нё хорхбёл,
Нё исонбон, нё федёнбёл...
Зёрдихудт ма уёд – кёбёл?..

Курмё лёги ку бафёрсён, –
Уавёр ейё дёр уинуй:
Зёгъдзёнёй нин зёрдёресгёй –
Нё царди цуд куд хуннуй...

Сувёллони ку бафёрсён –
Зёгъдзёнёй е дёр зёрдёй:
– Хуёздёргъёуагё дзёвгарё
Нё ирёзти цуд... – Зин ёй!..

Гъёйдё, мадта, еумёйагёй
Балёдёрён нё уавёр...
Ку нё цёуа хуёрзмё архайд, –
Фесёфдзёнёй уёд нё гъёр!..

Гъёйдё, мадта, гъа, ёвёлмаст, 
Дёумё ку ёй нур мё дзурд:
Цёй, райгъал уо ’ма ракёсё, –
Рёстаг лёгау уёд дё дзурд!

Айдагъ дзурд нё – гъуддёгутёй –
Адёнён сё фарсмё цо!..
Ба дё ’ндавёд дзилли уавёр, –
Ести пайда хёссёг уо!

					     1993 анз

НЁ ЦЁСТИТЁ

Дууё цёсти адёймагён
Ёрдзёй лёвёрд ёрцудёй.
Аци лёвар хумётёги,
Уотид, – уотё рардё нё ’й...

Ёрмёстдёр кёсун-уинунён
Нё ’й цёститён сё фёдзёхст:
Уони кастёй бёрёг фёууй,
Ка – «ёнёхсёст», ка – «ёхсёст»...

Ка – зундгин, ка ба – ёдули,
Ка ёрхун ёй, ка – идзулд...
Дууё цёсти ёргон кёсгёй,
Ёнёдзоргёй – ёргон дзурд!

Ёвёлмаст ка нё ’й нё царди,
Уони цёститё – кёдзос,
Алли уавёр, алли цаути –
Рохс хёсгутё сё фалдзос!

Ёвёлмаст цёстёй кёсгутён
Ёндёр уагёбёл – сё каст,
Нё царди цудён – цёлхдортё,
Ёхсёнади – уодёй саст.

Нё цёститё, нё цёститё!..
Цёрёг уодён – ё дуйне.
Саутё, цъёхтё, кёрдёгхузтё...
Ёнё цёстёй цард... нёййе!

Дёу цёститё! Мён цёститё! –
Кёрёдземё си кёсён...
Нё алке, цёй, – еумёйагёй! –
Гъар нё цёстити хёссён!

			      	             1993 анз

КА – КЁМИ?..

Еуёй-еути, – неци уогёй, –
Царди уолён рёвдауй:
Исесуй сё ё хуёдсёрмё,
’Ма сё уоми фёддаруй.

Кадгин бунат, – къёлётгинти, –
Ёрбадунцё бёстонёй.
Дзорун сёмё байдайунцё
Дувёргондёй, даргъ номёй.



120

Сё кусти ба, сё архайди –
Ёдзёллаг ’ма кёуйнаг...
Уёддёр уёлдёр хецауадён –
Хъазар цидёр, – рёбуйнаг...

Фулдёртё ба, – ести уогёй, –
Нё зонунцё, ци ’й рёвдуд,
Цёй уолёнтё, цёй цидёртё! –
Царди зелдохти ёвдулд.

Уотемёйти размё цудён
Кёд иссердзинан фёндаг?..
Рёстдзийнади раст тёразё –
Царди цудён ё сёйраг!

Алке дёр ни ё бунати
Ёцёг косёг ку нё уа,
Уёд уотемёй куд уодзинан, –
Федён кудёй рохс исуа?!.

				              1993 анз

Поэзи æма прозæ

ХОЗИТИ БАРИС — 70 анзи!

НЁ ФЁККИУДТЁЙ Ё РАВЗУРСТ ФЁНДАГЁЙ

Адёймаги ё хъисмёт кёбёлти ёма кумёти рахёсдзё-
нёй, е зин рартасён ёй. Уёлдайдёр ба ма имё Уёллагёй 
сфёлдистади скъёрнёг, курдиадё ку хъёрта, уёд. Хъисмё-
ти къох хъёбёр уёзгёгомау ёй, е фёлдистади сифтё хъё-
бёр дзёндёлгомау фёлдахуй, фал ке рафёлдахуй, уоми ба 
нёмё ирдёй разиннунцё рёстдзийнади, еузёрдиуондзий-
нади, ёцёгдзийнади ёма аййевади ёрдёфёнтё.

Сфёлдистади еци бёлццёнттёй еу ёй Хозити Барис 
дёр. Ци фёндуй гъуддагмё дёр ку бавнала, цёбёл фёндуй 
ку финса, кёми фёндуй ку коса, уёддёр некёд ёййевуй, еу 
хатт ё размё ци нисан исёвёра, уобёл. Ё зёрди ци устур-
дёр бёлдё ес, е ба ёй дзурдаййевадён лёггадё кёнун. 
Дзубанди дёр ибёл нёййес, Хозий-фурт цох ке нё ёй куст 
ёма курдиади тёлмёцёй. Барис ёй, рёстёг ёма хъисмёт 
ке нё басаста, уёхён ёцёг адёймаг.

Рагёй ардёмё дёр Петербургён, Мёскуй хёццё рабар-
гёй, дзёвгарё фулдёр ёма федардёр бастдзийнёдтё ад-
тёй. Ёма кёд Хозити Барис ё наукон-сфёлдистадон цард 
комкоммё Уёрёсей цёгатаг сёйраг горёти хёццё исбаста, 
уёд уоми римёхст ес сёрмагонд гъуди.

Петербургмё сфёлдистади фёдбёл надбёл Бариси раз-
мё, алли рёстёгути, ранёхстёр ёнцё Хетёгкати Къоста, 
Туйгъанти Мухарбег, Абайти Васо, Мамсурати Дёбе, Дзанай-
ти Азамбег, Бедойти Шалва, Булацати Хазбий, Сёбанти Ба-
рис, Гергити Валери, Боллоти Таймураз ёма иннетё. 

Аци рауён Хозий-фурт ёхе банкъардта ёцёг универсан-
тёй. Невай билгёрёнттёбёл балёдёрдтёй, ёцёгёйдёр 
журналист ке ёй, федёнмё ци кустбёл хуёст уодзёнёй, е 
ами ниффедар ёй фиццаг хатт ё сёри. 

1980–1990 ёнзти нё бёсти ци устур ёййивддзийнёдтё 
ёрцудёй, етё ёгасемён дёр зундгонд ёнцё. Еци ёййив-
ддзийнёдтё банимайён ес цардёййевён догёбёл.

Гуманитарон наукитё, уони хёццё ба журналистикё дёр, 
сабургай, зинтёй, берё ёууёлтё фёстегёй фёууадзгёй, 
лёстёнцё идеологон цагъайради цъимарайёй.

Философий фёндё адтёй философи ун, историй – истори, 
психологий – психологи, литератури ба – литературё. Жур-
налистикё дёр еци рёстёгути фёстегёй нё изадёй. Уой 
дёр фёндё адтёй царди ёцёгдзийнадё урух дзиллитёмё 
хъёртун кёнун, дзурди тухё адёнён балёдёрун кёнун. Еци 
сфёлдистадон игурёнти, махмё гёсгё, агорун гъёуй Хозити 
Бариси наукон сфёлдистади сауёдони райдайён дёр.

1980 ёнзти райдайёнёй фёстёмё Барис нё цори 
ёристуй куд историон-журналистикон, литературон-крити-
кон статьяти автор, киунугутё ёнбурдгёнёг ёма мухурмё 
цёттёгёнёг. Ё журналистон фёллёнттё аккаг бунат байа-
хёстонцё науки ёма ма ахсгиаг ёнцё абони дёр.

Дзиллон мухури фёрёзнитё ёппунфёстаг исуёгъдё 
ёнцё ревёд, мард ёма къёрес дзубандитёй.

Хозити Барис ахур кодта, национ-аййевадон культури ци-
дёриддёр бёрёг рауагъдтитё адтёй, уони, ёма, уонёбёл 
ёнцойнё гёнгёй, аразта ё идарддёри сфёлдистадон цард-
вёндаг. Статья, куд журналистики хузтёй еу, Хозий-фуртён 
иссёй киунугёй дёр уёлдёр. Гъома, Барис ци ниммухур 
кодтайдё киунугути, уёхён ёрмёгутёй имё неци адтёй, 
зёгъгё, рагъуди кёнуни сёр мах нецёмён гъёуй. Гъуддаг 
ёндёр рёуони медёгё ёй. Типографион хёрзтё уотё уё-
лиау ёргътёмё исхизтёнцё, ёма сё коййёй дёр зёрдё 
барезуй. 

Ес Барисмё уёхён ёрмёгутё, ёма си темё еугурёй дёр 
райгон уй, рауайуй си, еу арёнти ка бацёуй, уёхён ёхгёд 
гъудити къубулойнё. Уонёй ёрхёсдзинан цалдёр сёргонди, 
кёцитё нур иссёнцё хрестоматион: «Культура Осетии, как 
отражение древних ценностей», «Проблемы сюжета и границы 

Дзидзойти Валери. Нё фёккиудтёй ё равзурст фёндагёй

композиции», «Национально-культурные вопросы и журнали-
стика», «Пресса и функциональное образование», «Книжный 
мир и телевизионный экран», «Национальная культурология 
в системе высшего образования Северной Осетии».

Хозити Бариси наукон критикон ёрмёгутёбёл дзоргёй, 
минкъий ёма рёстёнбес фёлгётти, ёнёзёгъгё нёййес 
автори урух зонундзийнёдтё ёма ахургонд-журналисти ин-
терести туххён. Барис еу, кенё дууё къундёг темити арёнти 
уацари нё бафтуйуй, ёрмёст уони ёртасунбёл не ’схуёцуй, 
берё ахургёндтё куд кёнунцё, уотё.

Нё литератури, публицистики ёма журналистики берё нё 
разиндзёнёй зундгонд нёмттё, Хозий-фурт е ’ргон кёмё 
нё раздахта ёма ке сфёлдистадёбёл не ’рлёудтёй. Кур-
диадгун ёртасёги ку бафёндёуа, уёд ё бон ёй XIX–ХХ-аг 
ёности маддёлон литератури фёдбёл рецензитё, статья-
тё, ёртасён ёрмёгути цалдёр ёмбурдгонди рауадзун дёр.

Хозий-фурт нур 38 анзи косуй ЦИПУ-и. Куд ё размё зунд-
гонд журналисттё Дзасохти Гиго, Бритъиати Елбиздихъо, 
Къоста, Барахъти Гино, Гёдиати Цомахъ, Булацати Хазбий, 
Мёхёмётти Ахурбег ёма иннетё, уотё Барис дёр арёхсуй 
къундёг темё нё, фал ёнёгъёнё устур наукон зонундзий-
нёдтё ёртасунмё.

Уой уёлёнхасён ба ма Барис пайда кёнуй журналистики 
еума хузи мадзалёй – классикон литературон критики тради-
цитёбёл ёнцойнё кёнун. Аййевадон дёсниадё ин ёнхёст-
дёр кёнуй ё архайди хузё.

Фёстаг рёстёгути журналистики наукё ёма литературё 
ёртасунадён сё размё лёууй устур цёлхдор, кёцимён ес 
социалон-экономикон бундор. Фал нё е нё уёгъдё кёнуй нё 
сёйраг ихёсёй – рёстдзийнадён лёггадё кёнунёй. Уёхён 
цёстингасёй мё ёркёсун фёндуй, Хозий-фурт фёстаг дёс 
анзей дёргъи ци киунугутё рауагъта, уонёмё. Уонёми уёл-
дай ирддёрёй разиндтёй Бариси журналистон, литературон 
ёма стилистикон курдиадё. Фиццагидёр дзубанди цёуй уё-
хён киунугутёбёл: «Бритъиати Елбиздихъо», 1993 ёма 2001 
ёнзти рауагъдтитё, «Ирон литературё» (1917–1956 ёнзтё), 
«Учебник-хрестоматия» (1998 анз), «Жемчужные зерна» (1999 
анз), «Осетинский венок – Пушкину» (1999 анз). Еци киунугути 
тираж хъёртуй, бунёттон ёма центрон рауагъдадитё цёй-

бёрцитё рауадзунцё, уойбёрцёмё. Еци дёнцё ба уобёл 
дзорёг ёй, ёма киунугутё финст ёнцё уодёгас, тасагё 
ёма циргъ наукон ёвзагбёл, кенё арёзт ёнцё устур лите-
ратурон дёсниади хёццё. Ёнцё цёмёдессаг – кёсунмё, 
адёймаг си айдагъ зонундзийнёдтё нё райсуй, фал ма эсте-
тикон уёлтёмёнадё дёр.

Кёсёги хёццё дзубанди кёнун, ёнцонёй ин темё лё-
дёрун кёнун, автори къохи фиццагидёр бафтуйуй ёййева-
дон-стилистикон хузтё ёма фёрёзнитёй арёхстгинёй ке 
пайда кёнуй, уой фёрци. Бариси литературё ёртасуни кусти 
берё аллихузон хузтё ес.

Зёгъён, ёнцон ёвзагёй финст ёнцё, «ЦИПУ-и ахургёнд-
тё», зёгъгё ци киунугутё уагъд ёрцудёй хецён серийёй, 
етё. Уонёй «А.А. Магометов» ёма «М. М. Блиев» адтёнцё 
тёккё фиццаг дууё киунуги. Сё автор ба ёй Хозити Б. Р.

«Бритъиати Елбиздихъой базургин дзурдёздёхтё», ё ху-
зёмё гёсгё, хаст цёуй историон-литературон цардёрфин-
сти хузёмё, ёрмёстдёр си пайдагонд цёуй драматурги кур-
хон гъудитёй.

Хозий-фурти уодигъёди баеу ёнцё литератури, историк-
ки, текстологи, киунугё аразёги ёма син раздзурдтё финсё-
ги фёлтёрддзийнадё.

Сфёлдесёги хёццё ёй ци ёнёбёрёг халё бёттуй, е 
ма нерёнги федар ёй.

Адён адёнбёл уёдмё нимад ёнцё, цалинмё рохсмё, 
зонундзийнёдтёмё, курхондзийнадёмё турнунгъон уонцё. 
Е нёмё ку нёбал уа, уёдта нё исёфт ёрцёудзёнёй. Ёма 
уотё цёмёй ма рауайа нё хъисмёт, уобёл ё уод ка гъаруй, 
уонёй ба еу ёй Хозити Раждени фурт Барис дёр.

Дзидзойти Валери

ХОЗИТЫ Барис

СУСЁГ УАРЗТ

(Радзырд)

Алихан йё уарзон чызджы фыццаг федта йё фыны. Ёппё-
ты стырдёр ёнкъарёнтё йём ныууагътой чызджы ёрвгъу-
ыз цёстытё. Уыдон дзы бауагътой цыдёр сусёг комулёфт. 
Ёмё уымён уыдис бамбарён. Скъола фёуыны фёстё йё 
бирё азты дёргъы нал федта, стёй йемё фембёлыныл дёр 
нё архайдта. Нё хъуыды кодта, исчи йын ёй йёхирдыгёй 
кёй фёкёндзён, ууыл дёр. Кём ахуыр, кём кусгё, – афтё 
ёрвыста йё цард. Фёлё-иу куыддёр хуыссёны йёхи ёру-
агъта (ёмдзёрёны, ёххуырст уаты, ёппынвёстаг, йёхи хёд-
зары), афтё та-иу ёй йё фыны федта. Фынты мидёг-иу ницы 
змёлд уыдис: ёрмёст-иу чызджы ёргом цёсгом цёхёртё 
калдта, йё сыгъдёг цёстытё-иу кёлёнгёнёг ёрттывд код-
той. Ёмё та мёнё иу улёфён бон диваныл куы ёрфынёй, 
уёд та сё ног йё фыны федта, фёлё йём ацы хатт цыдёр 
ёнахуыр фёкастысты. Цыма йём сидгё кодтой, афтё йём 

фёкастысты. Иу рёстёг райхъал, уёззаугай сыстад ёмё 
гом рудзынгмё бацыд. Сусёны мёйы хъарм изёры улёфт 
ын ёнёнхъёлёджы ёхсызгон ёнкъарёнтё ёрхаста. Терчы 
доны сёр-сёр дёр ын йё ёнкъарёнтыл бафтыдта. 

Уыцы уысм ёй цыдёр тых имон хъуыдытыл бафтыдта. 
Цёй цы, ныр дыл тагъд цыппор азы сёххёст уыдзён, ёмё 
царды дё къухы цы бафтыд?!. Куысты мидёг дё къубалы онг 
аныгъуылдтё, ёмё цы? Мёлдзыгау абухыс, ёмё дын хор-
зёй цы ёрхаста? Ахём хъуыдытё ацы хатты хуызён никуы 
банкъардта. Йёхи бандоныл уёззау уагъд ёркодта. Ёмё та 
хъуыдыты аныгъуылд. Афтё йём фёкаст, цыма йё уыдон 
царды ёцёгдзинадмё фёхёстёгдёр кодтой. Уый адыл цё-
уыл сагъёс кодта ёмё цёуыл ёууёндыд, уыдон ём фёхё-
стёгдёр сты. Алиханён уый уыд фёлварён рёстёг. Ахём 
зондахастимё лёппулёг ёвзарын райдыдта йё хъысмёты 
чиныджы сыфтё, кёд ма йём фёрстытё баззад, уёддёр. 
Ацы бонты хуызён арф никуы хъуыды кодта йё цардыуагыл. 
Цыдёр рухсхёссёг бёллиц ын удёнцой нё лёвёрдта, ног 
ёмё-иу ёй ног ёрыздёхта дзуаппытё агурыны зондахаст-
мё. Ацы сагъёстё, фёрстытё, мысинёгтё йын фёсырдтой 
йё удёнцой. Иу ахём изёр та йыл хуыссёг нал ёрхёцыд, 
афтёмёй суанг бонивайёнтём фёхъизёмар кодта. 

Райсомёй йём фарёстём сахатыл райхъуысти ёрбахи-
зён дуары фарсмё дзёнгёрёджы хъёр.

Дуар байгом кодта ёмё йё цёстытыл нё баууёндыд: 
йё разы дуаргёрон лёууыд, йё фынты йын ёнцойад чи нё 
лёвёрдта, уыцы сылгоймаг. Цыма ёндзыг бацис, уыйау ём 
кёсгёйё баззад.

– Нал мё базыдтай, ёви цы? Ёз Сёлимёт дён! Цал азы 
нё федтам кёрёдзи?

– Ёз дё арёх уынын, – схаудта Алиханёй. – Ёрмёст мё 
фыны.

– Куыд уыдтё, афтё романтикёй куыд баззадтё, – схауд-
та сылгоймагёй ёмё йё мидбылты бахудтис.

Сёлимёт цыма цёрёнбонты  дёр ацы хёдзары цард, 
уый хуызён йё уёллаг дзаумёттё ёрбахизёны ёрцауыгъ-
та, уатон дзабыртё скодта ёмё залмё бахызт.

Куыддёр ын Алихан ёгасцуай зёгъынмё хъавыд, афтё 
фехъал, ёмё, чысыл ма хъёуа, сынтёгёй ма рахауа. Фыр-

диссагёй йё аходён кёнын дёр ферох. Сынтёгёй дёлё-
мё йё къёхтё ёруагъта ёмё та хъуыдыты ацыд. 

– Ай мын цавёр цард у, – загъта хъёрёй ёмё сыстад. Йе 
уёнгтё арайваз-байваз кодта, стёй йё дзаумёттё кёнын 
райдыдта. Рудзынджы размё бацыд ёмё йёхицён фида-
рёй скарста: 

– Ёнёссаргё нёй ацы сылгоймаджы, кённод мын мё 
цард фенад кёндзён.

Сёлимёты ёмбёлттёй цалдёрмё бадзырдта ёмё 
базыдта фёстаг хабёрттё: сылгоймаг хъомыл кёны йё 
астаздзыд чызджы. Уый фёстё йёхицён фидарёй скарста: 
абон мын ёй ёнёссаргё нёй. Сылгоймаг ныртёккё цард 
йё ныййарджытимё, ёмё Алихан йёхимидёг хъуыды код-
та, йемё ныхасмё куыдёй сёмбёла, ууыл. Йё машинёйы 
араст ёмё Сёлимёттёй сёдё метры дарддёр ёрлёууыд 
ёмё ёнхъёлмё кёсын райдыдта, кулдуарёй йё сёр кёд 
радардзён, уымё. Рацыд цалдёр сахаты, фёлё сылгоймаг 
зынёг нёй.

Быхсын йё бон нал уыд, ёмё кулдуары дзёнгёрёг ныл-
хъывта. Ёддёмё кёсёг нё уыд, ёрмёстдёр ём куыдзы 
рёйын райхъуыст. Ёвёццёгён, баст уыд, ёмё-иу рёстёгёй 
рёстёгмё райхъуыст йё рёхысы дзыгъал-мыгъул. Кулдуары 
чысыл дуар куы байгом кодта, уёд Сёлимёты хёдзарёй ра-
хизгё ауыдта. Йё уёлё уыд тарцъёх хуыз халат ронёй баст. 
Куыдзы басабыр кодта ёмё уазёгён мидёмё загъта. Йё сё-
рыхъуынтё баст уыдысты сырх хисёрфёнёй, ёвёццёгён, 
ёрёджы абанайё рахызти. Алихан ём нымдзаст, ёмё йём 
фёкаст, йё фыны-иу ёй куыдёй федта, ахём.

– Ёгас цу, мё фёндиаг! Кёрты уал абад, цалынмё мё 
сёрыхъуынтё хус кёнон, уёдмё. 

Сылгоймаг хёдзарырдём разылд ёмё йём йё галиу 
уёхсчы сёрты йё мидбылты бахудт. Алихан цалынмё бан-
доныл бадт, уёдмё кёртыл йё цёст ахаста. Дидинджытёй 
райдай ёмё бёлёстёй фёу – алцы дёр дзы уыд йё бы-
наты. 

Иу уёлдай кёрдёджы халыл дзы цёстёнгас нё фембёлд. 
Цыма кёрдёг исчи сёрдасёнёй ныддаста, уыйау уыцы ём-
раст лыг уыдысты кёрёй-кёронмё. Хёдзарён ёйтт-мардзё 
хицау кёй ис, уый ёппындёр дызёрдыг нё уыд.

Сылгоймаг йёхимё зылд куы фёцис, уёд нёлгоймаджы 
мидёмё бахуыдта:

– Мидёмё рахиз, ма тёрс, мё ныййарджытё цалдёр 
боны балцы сты. Сабатёй раздёр нё фёзындзысты. Сёли-
мёт уазёджы стыр залы тымбыл фынджы фарсмё сбадын 
кодта.

Иучысыл ёдзёмёй алёугё та ногёй сдзырдта:
– Алихан, нал мё тёрсыс, куыд ёрёгмё зындтё. Ныр цал 

ёмё цал азы нё федтам кёрёдзи.
Нёлгоймаг цыдёр зёгъынмё хъавыд, фёлё йёхи фё-

урёдта.
Сылгоймаг ёй баффиппайдта ёмё та йё ныхёстём баф-

тыдта:
– Алихан, хъуыды ма кёныс, Дзёуджыхъёуы Стыр уын-

джы мын цыдёр зёгъынмё хъавыдтё, фёлё йё зёгъынмё 
не сфёрёзтай. Ёз тынг ёнхъёлмё кастён дё ныхасмё, 
ёмё-иу уыцы фембёлд мё зёрдыл арёх ёрлёууыд. Абон, 
мё лёгимё куы ахицён стём, уёд мё бон зёгъын у: дёу 
хуызён нёлгоймаг мё зёрдёмё афтё тынг никуы цыд. Мё 
фыны дёр-иу дё ном арёх сдзырдтон. Мё сёрыхицау мын 
иуцасдёр рёстёг быхста, зёгъгё, абон уа-райсом уа, уёд-
дёр дё ферох кёндзынён иу бон. Фёлё йё бон куы базыд-
та, уёд мын иу райсом афтё бакодта: "Нё ус, афтё дём нё 
кёсы, ёмё знон мемё нё хуыссыдтё, фёлё Алиханимё?" 
Ёмё ма йё ныхёстём бафтыдта: "Ахъуыды ма кён мё ны-
хёстыл, ёмё ёнё хъёр, ёнё цъистёй нё ахицёны хабар 
скёнём..." Иу къуыри хъуыды кодтон, мё чызгён ёй куыд 
зёгъон, ууыл. Ёстём бон ын ёй куы бамбарын кодтон, уёд 
мё дисы бафтыдта йё дзуапп:

– Дёхёдёг кёс, куыд хуыздёр у, афтё бакён!
Уый фёстё Сёлимёт йё бынатёй сыстад, Алиханмё 

уёндон къахдзёфтёй бацыд, йё хъёбысы сбадт ёмё йыл 
йё даргъ къухтё ёрбатыхта. 

Ёвёццёгён, иу сахаты 'рдёджы бёрц хъёбыс-хъёбыс 
фёбадтысты, фёлё сё иу сыбыртт нё фехъуысти. Рудзын-
джы фёстё дыууё булёмёргъы сё зарынёй не 'нцадысты, 
цыма дыууё уарзоныл цин кодтой, уыйау. Сё хёдзары сёр-
мё та стъалыты цёхёрёй арв ныррухс, ёмё зёххонты зёр-
дёты гуырын кодтой рёсугъд хъуыдытё.

Нæ юбиляртæ



129* 9

Хозити Барис — 70 анзи! Радзурдтё

– Куыд дём фёкёсдзён, уый нё зонын, фёлё дыууёйё 
Сау денджызы былгёронмё сёрды кёрон куы ацёуиккам, 
уёд дём мё фёндон куыд фёкёсид?!. – загъта ёрёджиау 
Сёлимёт. – Мё фынты мидёг уым дыууёйё арёх уыды-
стём, ёмё ныр афон ёрцыд уый ёцёгдзинадмё рахёссы-
нён. Ёви дёумё ёндёр фёндтё ис?

Алиханы цыдёр сагъёс йё разёй скодта ёмё дзы иуцас-
дёр иу ныхас дёр не схауд. Йё цёстытыл ауад, денджызы 
был куыд улёфдзысты, уый. Цыдёр ёнахуыр циндзинады 
ёнкъарён ын йё зёрдё ахъыдзы кодта, ёмё йё мидбыл-
ты бахудт.

– Дё хъуыды мё зёрдёмё цёуы, фёлё мё тынг фён-
ды, цёмёй уырдём лёг ёмё усёй ацёуём, уыцы хабар.

– Ёмё дё къухдарён цёттё у? – къахёгау ёй афарста 
Сёлимёт.

– Къухдарён фынддёс азы размё ёрцыд ёлхёд, – фё-
рёвдз Алихан дёр ёмё йё мидёггаг дзыппёй зынаргъ 
морё къопп фёцъортт ласта. Йё фарсыл цы джыбы уыд, 
уый куы алхъывта, уёд сыгъзёрин къухдарёны ёрттывд 
ёмё цины уылёнтимё сылгоймаджы цёстытё атартё сты. 
Бынтон ёхсызгондзинад та йын ёрхаста, йемё цы гёххётт 
разынд, ууыл цы фыст уыдис, уый: "Рубин"-ы дукани, 2003 
азы 15 август".

Сёлимёт фысты мидис куы "аныхъуырдта", уёд ноджы 
тынгдёр ёрбахъёбыс кодта йё рагон уарзоны.

– Мё цёсты рухс, мё уды гага! Куыд бирё дё уарзын, 
куыд бирё...

Алихан фырцинёй, цёмёй йё цёссыгтё ма равдиса, уый 
тыххёй сё сылгоймаджы риуты астёу бахус кодта.

– Ахём амонд ма мём ёнхъёлмё кёсы, уый мё никуы 
бауырныдтаид, цалынмё мын дё зёрдё нё байгом кодтай, 
уёдмё. Алихан, цёуылнё мё фёрсыс, уал азы дёргъы цё-
мёй цардтён, уый фёдыл. Уый цард нё уыд, фёлё хъизё-
мар. Уый мё тынг аивта. Ёз раздёры хъал чызг нал дён. 
Фёлё куыд ёдылы уыдтён, куыд дё хурхёй мардтон! Мё 
амонд агуырдтон! Алцыдёр мын бёстон радзур, уал азы куыд 
царддё, уый тыххёй. 

– Сёлимёт, бирё фёрахау-бахау кодтон канд фёсарён-
ты нё, фёлё нёхи бёстёйы дёр. Царды бирё цыдёртё 

мё къухы бафтыд, ёнё ёхца, ёнё кад дёр нё уыдтён 
мё куысты мидёг. Фёлё мын ёдзух цыдёр нё фаг кодта, 
дыккаг Сёлимёты агуырдтон, фёлё йё не ссардтон... Ёмё 
мёнё дё цуры зёрдёсастёй лёууын.

Алиханы ныхёстё, сырх хаххау, сылгоймаджы иннёрдём 
ахызтысты... Йё къухтё та дард фёхаста ёмё та сё нёл-
гоймагыл ныттыхста.

– Дё сёрыл урс хилтё сарёх сты, фёлё мын дзы алкё-
цыдёр зынаргъ у. Мёхицёй дё, цыфёнды куы фёуа, уёд-
дёр никуыдёмуал ауадздзынён. Дё сёр сурс и, фёлё дё 
зёрдё афтёмёй баззад. Алихан, дёхи цы ныхъхъус кодтай, 
исты зёгъ. Абон цы хуызён амондджын у, уый нё уыныс. 
Хъусёй цёмён лёууыс? Исты зёгъ! Нё дыууёйыл дёр ныр 
ёртын фондз азёй фылдёр цёуы. Ныр иу бонён дёр хёр-
здзёгъёлы сафыны бар нё иуён дар нал ис. Тёккё абонёй 
сё нымайын райдайдзыстём. Хъуыды ма йё кёныс, афтё 
куы дзырдтай: "Цард хохёй тулаг дурёй уёлдай нёу!" Ацы 
хъуыды фыццаг хатт кёмёй схаудта, уый уыдис стыр зонд-
джын лёг.

– Сёлимёт, дё алы ёрбакаст дёр-иу мыл, хохаг дурау, 
йёхи раскъёрдта. Фёлё йё быны фёуынёй никуы тарстён, 
кёд мын стыр зындзинад хаста, уёддёр. О, Хуыцау, ахём 
сахат-иу цас зындзинёдтё бавзёрстон, цас! Фёлё уды ры-
стён никуы басастён. Уырыссаг ёмбисонды куыд загъдёуы: 
"Быхсынад ёмё фёллой алцыдёр ныххафдзысты". Уыцы 
ныхёсты фёстё Алихан сыстад, сылгоймагмё хёстёг ба-
цыд ёмё йын донёйдзаг былтё ныбба кодта. Сёлимёт ын 
дыууё къухёй йё бёрзёйыл ёрхёцыд ёмё йё йёхимё 
ёрбалвёста. Ацы хатт сё зёрдиаг ба тынг даргъ ахаста. 
Куы-иу сылгоймаг нёлгоймаджы ёвзаг ёрцахста йё былтёй, 
куы та-иу хъуыддаг иннёрдём азылд. Афтёмёй кёрёдзи 
рёвдауынёй нал ёфсёстысты... Фёстагмё кёрёдзийё фе-
уёгъд сты ёмё арф ныуулёфыдысты дыууёйё дёр. 

– Ныр ацы амонды уысм кёрёдзийён цы хёлёг кодтам, 
– фёсмонгёнгёйё, схаудта сылгоймагёй.

Алихан дёр йё сёр разыйы тылд бакодта.
Сёлимёт нёлгоймаджы цёстытём ёдзынёг ныккаст, 

фёйнё фёлмён байы сын акодта ёмё йё уарзонмё ёр-
хатыд: 

– Цом ёмё дын хёдзар фенын кёнон... 
Кёрёдзийы къухтыл хёцгёйё, агъуысты алы къуым дёр 

басгёрстой, стёй йё Сёлимёт йёхи уатмё бахуыдта. Ал-
цёмёй дёр – ифтонг, куыд фёзёгъынц, сёрёй-къёхтём 
алцыдёр – йё бынаты.

Хуыссён уаты дзаумётты тыххёй сё ныхас куы фёци, 
уёд Сёлимёт Алиханы цур ёрёвёрдта къамты альбом. 
Бирё йё фёрафёлдах-бафёлдах кодтой  цыппар къухёй. 
Алы сыфыл дёр-иу ёрлёууыдысты ёмё-иу сбёрёг кодтой, 
къамтыл кёй нывтыл сёмбёлдысты, уыдоны. Ёрёджиау ёй 
фёлдёхт куы фесты, йё хъёбёр цъар ёхгёд куы 'рцыд, 
уёд ыл цыппар къухы уёз ёруагътой ёмё, цыма ныхас ба-
кодтой, уыйау зёрдиагёй ныххудтысты. 

Уый фёстё Сёлимёт Алиханы ахуыдта йё хуыссён 
уатмё. Уым дыууёбынатон сынтёг – конд. Бёрёг уыдис, 
сылгоймаг нёлгоймаджы ацы изёр афтёмёй уадзинаг кёй 
нёу, уый. Раздёр уал абанамё бацыдысты ёмё мадард-
бёгънёгёй хъёрмуст доны бын ёхцонад истой. Уый фёстё 
йё Алихан хисёрфёны ёрбатыхта, йё хъёбысмё йё систа 
ёмё йё хуыссёнуатмё рахаста. Цыма йё къухты зёххыкъо-
рийы зынаргъдёр дзаума уыд, уый хуызён ёй хъавгё ёрё-
вёрдта сынтёгыл. Ёмё, сылгоймаджы хъёдабё буарён 
батё кёнгё, ацыд уёхсджытёй фёсонтём. Сёлимёт йё 
цёстытё бацъынд кодта ёмё нёлгоймаджы рёвдыдёй ёх-
цонад ёмё ёнцонадёй уёлмонцады уылёны бахауд. Афтё 
сахатмё ёввахс бадгёйё баззадысты, цыма сём разёй цы 
уарзты алёмёт уысм ёнхъёлмё каст, уыцы цины уавёр 
дарддёр кодтой, уый хуызён. Фынддёс азы кёмё ёнхъёл-
мё кастысты, уыцы сахат ралёууыд. Сёхёдёг дёр ёй нё 
бамбёрстой, афтёмёй цадёггай сёхи сё фёсонтыл ёру-
агътой. Алихан хъавгё йё рахиз къухёй ёрхёцыд сылгой-
маджы галиу къухы армыл. Ёмё йём афтё фёкаст, цыма йё 
ток ныццавта. Йё буары цыдёр ёнахуыр цины ёнкъарёнты 
дадзин ахъазыд. Ёвёццёгён, сылгоймаг дёр ахём уавёры 
бахауд, ёрдзон хуызы разылд йё уарзонырдём. Йё галиу 
рус ёрынцадис Алиханы рахиз уёхскыл, чысыл фёстёдёр 
сылгоймаджы рахиз къухы арм йёхи байтыгъта нёлгоймаджы 
гуыбыныл. Иу-дёс минуты фёстё Сёлимёт фёныфсджын-
дёр ёмё йё рахиз къух баппёрста йё фарсмё хуыссёгыл. 

Афтё кёрёдзийы ноджы арфдёр базонынмё уарзон удтё 
акодтой вазыгджын къахдзёф. Уымён ёмё уый фёстё сё 
дыууё дёр фесты баты зёйы бын. Куы-иу сылгоймаг фёбы-
нёй, куы нёлгоймаг, афтёмёй кёрёдзи рёвдауынёй нал 
ёфсёстысты, цыма, фынддёс азы сё къухы цы нё бафтыд, 
уыцы нымёц баййафынмё хъавыдысты, уый хъуызён. Сё 
дыууёйён сё тёвдад уёлёмё ссыд, ёмё сё уый сё фё-
сонтыл ногёй ёрхуыссын кодта.

Алиханмё афтё каст, цыма ёппёт ацы хабёрттё йё 
фыны уыны. Фёлё, сылгоймаджы риутыл йё сёр хъавгё 
куы ёрёвёрдта, уёд ёй ёххёстёй бауырныдта, хъал кёй 
у, уый. Дарддёр дыууё уарзоны буарон ёмё монон хуызы 
ёддёг-мидёг ауадысты. Ныр сё дыууё дёр ёнхъёлмё ка-
стысты, ацы диссаджы уавёры фыццаг къахдзёф чи акёнд-
зён, уымё. Иучысыл ёмырёды фёстё Сёлимёт рёвдаугё 
сдзырдта:

– Цёй, кёдмё ёнёуёндаг уыдзынё, зноны сывёллон 
куы нал дё, мыййаг.

Алихан цыма уыцы ныфсёвёрён ныхасмё ёнхъёлмё 
каст, уыйау сылгоймаджы уёлё февзёрд. Цёмёй нёлгой-
магмё ёппындёр дызёрдыгдзинады ёууёл мауал баззайа, 
афтё йё даргъ къухтё йё уарзоныл ёрбатыхта ёмё йё 
къёхтыл фёйнёрдём ахёцыд. Цыма йын афтё зёгъынмё 
хъавыд: "Гъеныр дё хъару ёмё дёхёдёг!"

Ёмё Алихан сылгоймаджы фыдёнхъёл нё фёкодта. 
Сёлимёты ёхх-тё ёмё охх-тё дыууёуёладзыгон агъуы-
сты, хёххон азёлдау, кёцёй нё райхъуыстысты, ахём къу-
ым нал баззад. Куы-иу сылгоймаг ёнёхъёнёй дёр уарзоны 
аныгъуылд, куы та-иу нёлгоймаг йё цёстырухсы ёнёхъё-
нёй аныхъуырдта. Алихан-иу сылгоймаджы куы бацыд, уёд-
иу йё астёу хёрдмё фёхаудта, сёр та-иу фёстёмё йёхи 
аппёрста. Ахём интимон архайд-иу дыууё уарзоны иу актён 
сфёлхат кодтой дёсгай хёттыты.

Ахём алёмётон уарзты цёхёр дыууё уарзоны банкъард-
той цыппар хатты, райсомёй ма сём бафтыд дыууё хатты. 
Сёлимёт ёхсёвы цы рёвдыд банкъардта, уыдон хорз бахъ-
уыды кодта. Фёлё райсомы уёттё ёрдёгфынёйё рауады-
сты, ёмё-иу ын кёд йё буар сыппар-сыппар кодта Алихан, 
уёддёр фыны хуызён рауадысты.

Нæ юбиляртæ

Суанг боны дыууадёс сахатмё дёр уарзёттё афтё тар 
фынёй баисты ёмё сё къахы ёнгуылдз дёр нё атылдтой. 
Чи зоны, фёллайгё бакодтой, чи зоны, хуыссёгхъёлдзёг 
уыдысты, чи зоны та сё уыцы уёлмонц уавёрёй хъал кё-
нын нё фёндыд.  

Сихорафон дыууё уарзоны рёвдыдёфсёстёй чысылгай 
змёлын райдыдтой. Куы-иу галиу фарсыл ёрхуыссыдысты, 
куы рахизыл. Ёппынвёстаг хуыссёны се уёнгтё ивазын 
райдыдтой, ёмё уый нысан кодта, кёй райхъал сты, уыцы 
уавёр. Фыццаг йё цёстытё байгом кодта Сёлимёт, йё мид-
былты бахудт, йё уарзоны былты аныгъуылд. Алихан дёр йе 
уёнгтё айвёзта, ёмё сылгоймаг нырма ныр ауыдта, йё ра-
хиз къухыл "Сёлимёт" фыст кёй ис, уый. Уарзётты хуыздёр 
ёй куы ауыдта, уёд бахудт, йё армёй фыст кём уыд, уёхс-
чы бынмё, алёгъзытё кодта ёмё йё разыйы фарст акодта:

– Мё цёсты рухс, мё уды гага, ацы ран мё ном фыст кёд 
ёрцыд?

– Фынддёс азы размё, чындзы куы ацыдтё, уёд.
Сёлимёт сынтёджы кёрон ёрбадт ёмё Алиханы гуыбы-

ныл фёстёмё йёхи ауагъта ёмё дзы рёвдаугё схаудта:
– Ацы тызмёг ёхсёвы фёстё мын хъуамё фаззёттё 

райгуыра! Цёй цы, разы нё дё?
Алихан зёрдиагёй бахудт ёмё загъта: 
– Ёз ёртё кёнё цыппарыл дёр разы дён. Фынддёс 

азмё нын уал сывёллоны нё райгуырдаид?
Сёлимёт йё дзыхы дзаг ныххудт, йё гуыбыныл йё рахиз 

къух ёрсёрфта ёмё уёндонёй загъта:
– Ацы гуыбыны уый бёрц бацёудзён.
Уый фёстё сё дыууё дёр зёрдиагёй ныххудтысты ёмё 

та кёрёдзийён ныббатё кодтой...
Сёлимёт кёд буцхаст чызг уыд, уёддёр ёй куыстуарзаг 

адёймагёй схъомыл кодтой йё ныййарджытё.
Къулыл ауыгъд сахатмё куы скаст, уёд йё халат йё 

уёлё акодта ёмё цёлгёнёнмё батагъд кодта. Ёрдёг са-
хаты фёстё фынг хёринёгтёй йё хуыз акалдта.

Аходёны фёстё Сёлимёт ёвёндонёй афёндараст 
кодта Алиханы сёхимё. Амондджын нёлгоймаг уый бёрц 
ёнкъарёнтё райста ивгъуыд ёхсёв, ёмё сё йё уд нё хи-
цён кодта. Сбадт йё хёдтулгёйы ёмё сабыргай араст кодта 

йё фёндагыл. Афтё йём каст, цыма Дзёуджыхъёу нёма 
райхъал йё фынёйё, афтёмёй та йё сахат амыдта дыуу-
адёсём ёрдёг. Чи зоны йём уымён афтё каст, ёмё йё 
стъалыджын ёхсёвы ёнкъарёнтё сёхицёй нёма суёгъд 
кодтой. Йё размё светофоры рухсытё радыгай сыгъдысты 
ёмё йын амыдтой, дарддёр куыд цёугё у, уый. Ёрёджиау 
ёрбахёццё сёхимё, баурёдта, фёлё рахизынмё нёма 
хъавыд, йе 'нгуылдзтё рулыл равёр-бавёр кодта. Уалынмё 
радиойё райхъуыстысты йё уарзон зарёджы ныхёстё:

Мё хуры хай,
Рёсугъд чызгай,
Куы нё дё федтаин, бёргё!..
Дё хъазынмё,
Дё зарынмё
Кём лёууы иунёджы зёрдё!..

Кёронмё сём байхъуыста, уый фёстё дыууё къухёй рул 
ёрцавта ёмё машинёйё рахызт. Йё рахиз къухы амонён 
ёнгуылдзыл дёгъёлты рёхыс зилгё, хёдзармё араст. Цё-
угё-цёуын дёр Сёлимёт йё сёрёй нё цух кодта. Уёддёр 
ёй дзёгъёлы нё уыдта фынддёс азы йё фынты мидёг. 

Дыууё ёрыгон уды иу цары бын куы ёрцардысты, уёд 
сём афтё каст, цыма зёххыл уыдонёй амондджындёр 
нёй. Сёлимёт сё цёрёнуаты уарзты комулёфт бауагъта, 
ёмё-иу уый адыл сё къёсёрыл чи бахызт, уыдонмё афтё 
каст, цыма бёрёгбоны тыгъдадмё бакъахдзёф кодтой. Алы 
лыстёг хъуыддаг, алы лыстёг дзаума дёр дзы ссардта йё 
бынат ёмё йё хуыз скалдта. Хёдзары ахём цины уавёр 
ёнхъёвзта ёмё йё цёрджытём гуырын кодта ёхцонад 
ёмё ёнцонад. Ахём цардыуагён-иу ёвдисён чи разынд, 
уыдон-иу сёхицён скодтой ёрдзон хатдзёг: цёрын ма дё 
фёнды ёмё нал... Лёг ёмё усёй алчидёр йё хёс ёххёст 
кодта ёмё уымё гёсгё кёрёдзийё нё хъыг кодтой. Сё 
цёрёнбынётты алкёмён дёр фаг бынат уыд – фысымён 
дёр, уазёгён дёр. Афтёмёй дыууё уарзон уды ёрвыстой 
сё бонтё. Сёйрагдёр та уый уыд, ёмё кёрёдзийё нё 
фёлладысты. Сё цёсгомёй уарзты цин нё цух кодта. Нё 
сын фаг кодта ёрмёстдёр кёстёрты цёстёнгас. Ёмё сё 
уый дёр рох нё кодта. Ахём изёр сыл никуы скодта, ёмё 
кёрёдзи ма барёвдауой.

Цёмёй-иу райдыдта сё райсом, уыцы уарзты цинёй-
иу фёцис сё изёр. Ёмё уыдонёй иуы кой ёнё ракёнгё 
нёй. Иу ахём бон Алихан фёскуыст фёлладёй ёрбацыд 
сёхимё, фёлё йе 'фсинмё куы бакаст, уёд йё тыхст уа-
вёрёй, куыд фёзёгъынц, рыг дёр нал аззад. Йе уёнгтё 
фёйнёрдём фёхаста ёмё Сёлимёты йё хъёбысы ныт-
тыхта. Сылгоймаг, хъёбыстё ёмё батыл ахуыр уёвгёйё, 
уайтагъд цины малы аныгъуылд. Йё галиу уёхскёй халаты 
ёфцёгготт ёрлёбырд, риу байгом, ёмё дзы Алиханы был-
тё аныгъуылдысты. Сылгоймаджы цёсгомыл уёлмонцады 
уылён атадис, ёмё йё сёр фёстёмё разыйы ёппёрст 
акодта. Уыцы уысм сём нывгёнёг куы бакастаид, уёд сын 
сё интимон уавёры ныв, ёнёмёнгёй, сфёлдыстаид.

Ёрёджиау, Сёлимёт йё сёр сёмраст кодта, йё риу ха-
латёй бамбёрста ёмё йё сёрыхицаумё фёлмён ныхасы-
уагёй сдзырдта:

– Мё цёсты рухс, мё уды гага, ёхсёвёр кёныны афон 
дын ёрцыд.

Алихан цадёггай йёхимё ёрцыд ёмё зивёггёнгё йё 
дарёс ивынмё ацыд хуыссён уатмё.

Сёлимёт хёрёндонмё бахызт, ёмё цёстыфёныкъуыл-
дмё ёхсёвёр фынгыл февзёрд. Ацы хатт дёр та бёллиццаг 
изёр арвыстой дыууё адёймаджы. Исчи сын сё ныхёстём куы 
байхъуыстаид, уёд, ёнёмёнгёй, бадис кодтаиккой: ацы дыууё 
уды рёвдауён ныхёстё куыд нё хъыг кёнынц, уый диссаг у!

Уёвгё, ирон ёмбисонды хуымётёджы нё загъдёуы: 
"Цард хёлёгёй нёу!"

Хёрзёгъдауджын адёймаг та загътаид: "Куы ничи сё 
фёцёстдзыд кёнид!" Фёлё сё цыдёр Хуыцауы хай хъахъ-
хъёдта, цыма сыл табу сёвёрдта, цёстдзыдёй уё хай ма 
уёд, зёгъгё.

Афтё сё иумёйаг цардыл рацыд цалдёр мёйы. Сыл-
гоймагён дохтыр ёхсызгон хабар загъта, фёлё Сёлимёты 
кёронмё нё уырныдта ёмё ёнхъёлмё каст бёлвырддёр 
хабармё. Ёцёг иу хабар бамбёхсын йё бон нё бацис: йё 
сёрыхицаумё йём фёзынд цыдёр ног ёнкъарёнтё, ёмё-
иу ыл, раздёримё абаргёйё, фылдёр рёстёг узёлыд. Али-
хан дёр ёй хатыд, фёлё йын ёхсызгон куыд нё уыдаид. 
Ёрмёст ацы изёр уёлдай цингёнаг разынд йё бинойнаг, 

ёмё ууыл цин кёндзысты райсомёй. Ныр та уал сём ён-
хъёлмё касти кёрёдзиуыл радон узёлды рёстёг. Ёмё 
та кёрёдзийы зёрдёхудты нё бацыдысты. Сылгоймаг ацы 
изёр уёлдай уёндондёрёй райхёлдта йё сёрыхицаумё 
йё узёлды архайд. Дыууё тала бёласау, кёрёдзиуыл стых-
стысты, ёмё ма дё хъёуы ёмё нал. Ус ёмё лёг кёрёд-
зи рёвдауынёй нал ёфсёстысты. Раст цыма фынддёс азы 
дёргъы уарзты цёхёр кёрёдзиуыл бакалдтой, уый хуызён. 

Кёддёр-уёддёр фёсёмбисёхсёв хъёбыс-хъёбыс ба-
фынёй сты, цыма сыл, райсом цы ног хабар фехъусдзысты, 
уымён фёцёстдзыдёй тарстысты, уыйау. Ёхсёв-бонмё сё 
кёрёдзийы нёмттё дзургёйё, бафынёй сты.

Дыккаг кёркуасёнты райхъал сты сахаты дзёнгёрёгмё. 
Алихан раздёр сыстад ёмё, иннё хёттытау, балкъонмё йе 
уёнгтё ивазынмё ацыд. Сёлимёт ма иуцасдёр рёстёг ху-
ысгёйё баззад. Стёй схъёргёнёгау кодта ёмё ёнахуыр 
ёнкъарёнтёй хуыссёны рабадт. Йё хъуырдухёнмё Алихан 
ёрбауад, йё зонгуытыл ёрлёууыд ёмё сылгоймаджы йё 
хъёбысы ёрбатыхта.

– Цы кёныс, мё зёрдиаг, ёвзёр фын федтай, мыййаг?!.
Сёлимёт, ёнкъард худт бакёнгёйё, йё галиу къух ёрё-

вёрдта Алиханы уёхскыл, рахизёй та ёрлёгъз кодта йё гуы-
бын.

– Ацы уысммё рагёй ёнхъёлмё кастён, мё зёрдёйы 
бынмё нё сывёллон фыццаг хатт фезмёлыд, фёлё мын 
мё дыууё фарсы дёр цёвы, ёмё мём уый диссаг кёсы. 

Алихан ём тынг цымыдисагёй хъуыста, ёмё, куыддёр йе 
'фсин йё ныхас фёци, афтё йё сразёнгард кодта дохтыр-
тём цёуыныл.

Сахатырдёджы фёстё лёууыдысты Дзёджыхъёуы Ки-
ровы уынджы арёндоны къёсёрыл. Сёлимёт дохтыртимё 
мидёмё бахызт ёмё сё фёстё дуар сёхгёдтой. Алиханы 
сёрызонд ёмё миддунейы цы нё хуызон хъуыдытё ёвзё-
рыд, ахём нал баззад. Йё дыууё армы кёрёдзиуыл ёнгом 
баныхёста ёмё куывта:

– О Хуыцау, мё фидёны саби ёмё дём йё мады тых-
хёй кувын: цардыхос ёмё сын ёнёниздзинад радт. Мады-
Майрёмыл сё бафёдзёхс! Ёмё дын сыгъзёрин тёбёгъты 
кувдзынён.

Куыддёр ацы ныстуан ныхёстё йёхимидёг загъд фёцис, 
афтё йё цёстытё аныхёстысты арёндоны дуарыл. Куы 
байгом, уёд дзы фыццаг чи рахызти, уый разынд Сёлимёт.

Ацы хатт йё къахдзёфтё уыдысты бирё уёндондёр, йё 
цёстёнгас та – бирё райдзастдёр. Афтёмёй йё моймё 
цингёнгё сдзырдта:

– Хуыцау нё фаззётты ныййарджытё скодта.
Алихан фырцинёй цы акодтаид, уый дёр нал зыдта. Ёр-

мёстдёр ма айхъуыста дохтыры разёнгардгёнён хъёлёс 
– дыууё лёппуйы мад ёмё фыд. 

Дзёуджыхъёу, 2025
Тъёнджы мёйы 7 бон.

ХУЫЦАУМЁ ФЁНДАГ БЁРЗОНД У

Зёронд – кёстёртён нывонд у, – ёмбисондён баззад нё 
фыдёлтёй. Ёмё йё азтё йёхи кёй фесты, уый йын йё ми-
дис хорз ёнкъары. Уёлдайдёр та, дохтыртём рады куы фё-
лёууы, уёд. Кёуыл йё кар фылдёр уаргъ ёруагъта, кёуыл 
– къаддёр. Зёрёдтё ёмё бынтон зёрёдтё: чи – урсхил, чи 
– гёмёхсёр… Йё рихитё фындзы бын кёмён фёбур сты, 
уымён ма тамакойы фёздыг ёрбадт йё рёуджытыл ёмё йё 
хуыфын йё разёй скёны. Цёй лёг ма дзы ис, – царм ёмё ма 
дзы стджытё баззад. Ёрыгёттё йём куы ёрбаввахс вёййынц, 
уёд ём ёнёрвёссон каст ёрбакёнынц. – Ацы лёджы та ма 
цёй дохтыр хъёуы, хуыцауимё йын ныхас кёнын афон куы у, 
уёд. «Дохтырмё фёстаг чи у?» – дёр нал фёрсынц, ёнё 
радёй йё кусёнуаты смидёг вёййынц. Зёрёдтёй сё фёстё 
исчи ёнёбары куы бахъуыр-хъуыр кёны, уёд ёй хъёр ёмё 
уайдзёфты бын фёкёнынц: «Ёмё-ма ды та кёдём тагъд 
кёныс?!» Кадджын лёгён уый хъыг куыд нё вёййы, фёлё 
цы йё бон у. Ёнёхсёст фёсивёдимё тох кёнынмё йём нал 
дёр хъару ис, нал дёр фёндон… Цыдёр зёгъынмё, бёргё, 
фёхъавы, фёлё йё нал сфёразы. Мёнё ёнёрадёй цы кё-
стёр багёпп ласта дохтырмё, уый фёстёмё цёссыгкалгё 
рахызт ёмё зёрёдты уайдзёфты бын фёкодта:

– Уё фёндиаг фёдён, рёуджыты рынчындонмё мё ёр-
виты терапевт. 

Зёрёдтён се ‘фхёрд айрох ёмё ныфсёвёрынмё фе-
сты:

– Дёхи ма тёрсын кён, нырма ёрыгон дё, дё буар фидар 
у, адзёбёх уыдзынё!..

Фёлё сё фарсмё бадёг зёронд ус йе ‘фхёрд нал бау-
рёдта:

– Цёрёг уд нал у, йё пылёуы тёф кёлы…
Чысыл карджындёр ус ём нал фёлёууыд: 
– Уаих фёу, ныр сывёллонёй цытё дзурыс, ёвёццёгён, 

дёхицён кёстёртё нёй?!.
– Бёгуыдёр мын ис, фёлё уыдон дёр хуыздёр не сты.
– Дё хёдзар мёныл ныффысс, ёндёр ныхас сё нё хъу-

сын. 
Дохтыры исёнуаты быгъдад ныссабыр. Сыбыртт дёр дзы 

нал хъуысы. 
Уалынмё райхъуыст иу зёронд лёджы ныхас.
– Лёгён йё цардыбонты нымёц иунёг хуыцау йеддёмё 

ничи зоны, ёмё йё уёхимё ма знёт кёнут. Кёд уё фёнды, 
уёд уын Уастырджийы тыххёй иу таурёгъ ракёнон:

– Уастырджи уёларвёй Иры зёхмё ирон адёмён ёхху-
ысмё куы ёрцёуы, уёд, кём ёрбады, уыцы бынёттё систы 
кувёндёттё: Хетёджы къох, Дзывгъисы Уастырджи, Къобы 
Уастырджи, Дыгуры Уастырджи, Фёндагсар Уастырджи, Ло-
мисы Уастырджи, Джеры Уастырджи ёмё ма ёндёр ахём 
уаз бынёттё.

Адём, дам, ёй федтой арвыл тёхгё дёр ёмё уёл-
вонгёй дёлёмё кёсгё дёр. Вёййы тёмёнтё калгё уё-
лёдарёсы, ехс йё рахиз къухы. Урс зёлдагзачъе зёронд 
лёг. Адёммё йё каст вёййы рёвдаугё, фыдгёнджытём 
та – ёгъатыр, ёфхёрёг цёстёнгасёй. Ёгёр кёнёгён нё 
бары, ёмё сын фаг у йё иу тызмёг бакаст дёр.

– Йё ехсы цъыкк та арвы цёфёй у карздёр.
– Ис Уастырджи ёмё адёмы фембёлды тыххёй ахём 

таурёгъ:
Адёмён уарзон ёмё адёмыл зёрдиаг аудёг у рагёй дёр 

зёлдагзачъе Уастырджи. Иухатт та йёхи уёларвёй ёруагъ-
та зёхмё, адём куыд цёрынц, цы хъуаг сты, цёмёй сын 
баххуыс уа, уый базоныны тыххёй. Кёсы, ёмё зёххыл цард, 
цёджджинагау, фыцы. Адём цёрынц фёрныг ёмё райдзаст 

хёдзёртты-галуанты. Куывдты ёмё чындзёхсёвты уынёр 
ивылы горёттё ёмё хъёутыл. Фынгтыл диссаджы бёркад-
бёрёчет, фёрзиу.

Адём цин кёнынц Уастырджийыл – хонынц ёй сё фынг-
тём. Дзурынц ын:

– Дё фёрцы, дё фёрцы у нё цард! Хъуаг ницёмёй ёй-
йафём, ницёмёй хъаст кёнём. Ёрмёст ма нын алкёмён 
дёр йё мёлёты бон куы базонын кёнис. Цёмёй, цы цё-
рём, уыцы рёстёг хуыздёр ёрвитём. Уастырджи сын загъ-
та, уый зонын уё нё хъёуы, зёгъгё, хорзёй уын ницы ёр-
хёсдзён. Фёлё йём нё байхъуыстой, сё куырдиат-бёллиц 
тыхджындёр разынд, ёмё сын Уастырджи радта сё мёлён 
бон зоныны хъомыс, стёй йё ёртёкъахыг бёхыл ёврёгъ-
тёй фёуёле.

Рацыд иу дзёвгар рёстёг. Дыууё фёлтёры кёрёдзи 
аивтаиккой, афтё Уастырджи сусёны мёйы сфёнд кодта, 
йё мёлён бон чи зоны, уыцы адёмы бабёрёг кёнын, цы 
фесты, куыд цёрынц, уый базонын. Ёрхызт зёхмё. Цёуы, 
фёлгёсы фёйнёрдём ёмё уыны: иу хуымон ног карст кёр-
дёгёй аразы ницы-мацы халагъуд, лыстёнён дёр дзы калы 
хуылыдз кёрдёг. Дзуры йём Уастырджи.

– Байрай, хорз лёг! Ацы ёнтёфы цы кусыс? 
– Мёхицён хёдзар аразын.
– Хёдзар дёр ёмё лыстён дёр хуылыдз кёрдёгёй?!,
– О.
– Кёрдёгёй хёдзар цасы фаг у. Хуылыдз лыстёныл та 

райсоммё куы фёхуыссай, уёд фёрынчын уыдзынё.
– Уадз ёмё фёрынчын уон, уёддёр райсом мёлгё кёнд-

зынён. Хёдзар дёр ахсёв мё фаг у, райсом мё фёстё дур 
дёр мауал уёд. 

Уастырджи рамёсты, йё бёх ехсёй ёркъёрцц кодта 
ёмё дёлё фётёхы, ёрзылд хъёутё ёмё горёттыл. Ныд-
здзёллаг, сёгомыг сты. Хёдзар дзы хёдзары хуызён нал 
у, адём цыдёр хёлддзёгты цёрынц, ног хёдзар ничиуал 
аразы, зёрёдты цалцёг нал кёнынц. Хъёлдзёг ныхас никё-
цёйуал хъуысы. Адёмы цёсгёмттёй мидбылхудт фёлыгъд, 
ёрхуым, сагъёссаг, мёрдон цёстёнгас ёвдисынц. Зарёг 
бамыр бёстыл.

Йё размё рацыдысты адёмы хистёртё, худиаистёй сё 

зонгуытыл ёрлёууыдысты, ёрхатыдысты йём лёгъстён-
гёнгё:

 – Дё сёрыл хаст фёуём, Уастырджи, ныббар нын нё 
рёдыд хъуыды. Нё раздёры уаджы нё фёстёмё сёвёр. 
Нё нё хъёуы нё мёлён бон зонын. Зыдтам, зёххон адёй-
маг ёнё мёлёт нёу, фёлё адзал ницёмё дардтам, мё-
лёт ныл кёй нё фётых уыдзён, уый ныфсёй цардыстём. 
Хёдзёрттё ёмё  галуантё арёзтам ёнустём, нё цоты цо-
тён, бынтё, хёлёрттё ёмё знёгтё дёр кодтам нё фёста-
гёттён. Ныр нын нё мёлён боны зонындзинад нё ныфс, 
нё хъару асаста, байста нын нё хёлёртты, не знёгты, нё 
фёстагётты. Цёрын нём нал цёуы. Айс нын нё хъаймёт-
хёссёг зонындзинад, радт нын цардмё, нё фидёнмё уар-
зондзинад. Уастырджи сразы сё фёндоныл, ёмё та адём 
аразын райдыдтой ёнусон хёдзёрттё, галуантё, цёрёццаг 
зарджытё ёмё кадджытё.

Кёй рад у, хорз адём? – зёгъгё, дохтыры хъёлёс нё 
райхъуыст, уёд сё хъусын нё ныууагътаиккой, афтё цымы-
дисаг сём фёкаст зёронд лёджы таурёгъ. 

Гъе афтё, мё хуртё, кёмён ма цас цёрын баззад, уый 
хуыцау йеддёмё ничи зоны. Йё хъыджы чи бацёуы, уый та 
ёфхёргё кёны. Цыбыр дзырдёй, Хуыцаумё фёндаг бёр-
зонд у, паддзахмё та – дард! 

Рады нымёц дёр уёдмё, мартъийы бонау, фёцыбыр. 
Зёронд лёджы ныхас сё кёрёдзимё ёрбахёстёг кодта. 
«Пылёуы тёф»-ы кой цы зёронд усёй схаудта, уый дёр 
Хуыцауёй хатыр ракуырдта, ёмё йёхиуыл дзуёрдтё баф-
тыдта. Зёронд лёгён дёр йё рад ёрбахёццё, дохтыры 
уатмё бахизыны размё ма сын, мидбылты худгёйё, загъта:

– Адёймаджы азтё, улёфынмё куы рацёуы, уёдёй ны-
майгё сты: сылгоймёгтён фондз азы раздёр, нёлгоймёг-
тён та – фондз азы фёстёдёрёй. Улёфыны рёстёгёй 
пенсийы кармё чи фёцёра, – уый дын лёг.

Рады адёмёй иу зёронд усён, йё размё иу адёймаг 
дёр нал уыд, афтёмёй сыстад ёмё загъта:

– Цёй дохтыр мё хъёуы, мёныл дыууёдёс азы йеддё-
мё нёма цёуы. Ёмё разыйё йё хёдзармё рараст. 

Зёронд лёг дохтыры уаты фёмидёг, ёмё адёмы рохсты 
уавёры ныууагъта. Кёрёдзимё бавналынмё цёттё чи уыд, 

Нæ юбиляртæ



141

Хозити Барис — 70 анзи! Радзурдтё

уыдон ныр, хотё ёмё ёфсымёртау, кёрёдзимё ёрбахё-
стёг сты. 

Раст загъта кёддёр Гогол, йё мард фесафа: «Стём цъиу 
батёхдзён Днепры астёумё». Афтё у йё хъысмёт адёй-
магён дёр: улёфыны рёстёгмё стём лёг фёцёрдзён 
пенсимё, афтёмёй кёрёдзиуыл нё ауёрдынц.

Бёгуыдёр, зёронд кёстёртён, ёцёгёйдёр, нывонд куы 
у, уёд ма сё ёфхёргё цёмён фёкёнём?!.

Адёймаджы райгуырд зёхх ёмё ёрдзы бёрёгбон у ёмё 
йын йё цины уаг ма халём.

Дзёуджыхъёу, 2014 азы
Сусёны мёйы 28 бон

МЁ УДЫ БЁРЦ ДЁ УАРЗЫН!

Бонивайёнтё. Арвгёроны кёрон сёуёхсиды ахорёнтёй 
сырх-сырхид адардта, йё бынмё хъёбёрхор ёмё мёнёуы 
быдыртё дёр фёсырхуыз сты. Фёлурс уардихуыз уылён-
тёй ёнёкёрон арвыл аленк кодтой ёврёгътё. Дард кёцёй-
дёр райхъуыст хёфсыты уасын дёр. Цин кёнынц уыдон дёр 
ног боныл, хурыскастыл. Кёрдёджы астёуёй сёхи базонын 
кодтой цъырцъырёгтё дёр. Ёрдз дёр райхъал ис, йёхи ёр-
тёхёй сёхсадта ёмё цард йё тыхы бацыд.

Хъёугёроны цёугёдоны хъёр дёр ёхсёвы хуызён нал 
хъуысы. Раст цыма, йё былгёроны цы ёрыгон чызг ёмё 
лёппу лёууынц, уыдонмё хъусыныл фёци, уыйау. Сё дыуу-
ёйыл дёр ёстдёс азёй фылдёр нё цёудзёнис. Лёппуйыл 
цыбырдыс хёдон – сау хёлафы сёрты уагъдёй, чызгыл та 
– урс къаба, афтёмёй лёууынц нёзы бёласы бынмё. Сё 
дыууё дёр асёй бёрзонд, рёхснаг арёзт буарёй. Цёуыл-
дёр сын бацайдагъ сусёг ныхас: лёппу дзуры, чызг – хъусы, 
афтёмёй лёууынц фёрстёй-фёрстём.

Ахём райсомтё бирё азты фёстё дёр зын рохгёнён 
сты. Цёугёдон, сёуёхсид, нёзы бёлас... Ёвзонджы кары 
ёнкъарёнтён ферох кёнён нёй. Фыццаг уарзты къёсё-
рыл ёрлёууын ёнцон хъуыддаг нёу. Фёлё ёрыгон удтён 
ёрдз, цёугёдон, хёхтё цыдёр ёнахуыр тых раттынц ёмё 
уый фёрцы сё зёрдёты дуёрттё уёрёх байтындзынц. 

Уый фёстё ёгас дуне сё къёхты бынмё ёрхауы, денджыз 
дёр сын уёрагмё свёййы. Ёвзонгад, ёвзонгад, куыд диссаг 
ёмё цымыдисаг дё!!! Сёуёхсиды арты ёвзёгтау, ныггуыпп 
ласыс, ахуыссыс, фёлё адёймаджы хъуыдёджы арф, фёл-
мён фёд ныууадзыс.

Цёугёдоны был цы дыууё уды лёууыдысты, уыдонёй 
иу йё бынатёй фенкъуыст ёмё дон-дон сабыргай фёраст. 
Дыккаг ёй баййёфта, йё цонгыл ын ёрхёцыд ёмё йё йё-
химё ёрбаввахс кодта.

– Заретё, – къухтёй йын амбёлд йё уёхсчытыл.
– Зауырбег, нё хъёуы, – чызг йё сёр ёруагъта. – Нё 

хъёуы.
– Сайыны зонд мём нёй, уарзгё дё кёнын.
– Дё мад мё нё уарзы, ницы рауайдзён нё ахастдзи-

нёдтёй.
– Уёдё-ма иу кёс, ахуыр куы фёуём, уёд?!.
– Рёстёг йёхёдёг йёхи амондзён, фёлё дзы тагъд кё-

нын нё хъёуы.
– Цалынмё ахуыр кёнон, уёдмё ёнё мён не стыхсдзы-

нё.
– Мёнмё дё зёрдё ма ’хсайёд, ёцёг мё ёндёрыл ма 

баив. Заретё сёхимё цёуынвёнд скодта, фёлё йё Зауыр-
бег баурёдта.

– Азтё тагъд згъорынц, зонгё дёр ёй нё бакёндзынё, 
рёстёг куыд тагъд азгъордзён, уый.

– Чызг сабыргай йё цёстёнгас цёугёдонырдём аздёх-
та, ёмё ныллёг хъёлёсёй загъта:

– Катя дёр демё цёуы Ростовмё?
– Цёуы ёмё цы! – Уый мён ёппындёр не ’ндавы. Иу 

зёрдё мын ис, ёмё ёгасёй дёр дёу у.
– Заретё бахудти ёввёндонёй ёмё ма йё ныхёстём 

бафтыдта:
Федтон ёй, федтон, тигъёй дём куыд кастис, уый. Мё 

чызг ёмбёлттё дёр цалдёрёй загътой, йё зёрдёмё кёй 
цёуыс, уыцы хабар.

– Ёдылы ныхёстё. Мён чи хъёуы, уый мё цуры ис. Афтё 
куы нё уаид, уёд зёрдёйы ныхёстё дёуён нё, фёлё уы-
мён кёнин.

– Уый дёр дё институтмё цёуы?

– Нё, уый Новочеркасскы ахуыр кёндзёнис, – Политехы, 
кёд бахауа, уёд. Ма тыхс, мё зёрдёлёууён, алы бон дёр 
дём фысдзынён.

– Фыссын хорз у, фёлё мё ныййарджытё цы зёгъдзысты.
– Мёнё диссаг, абон райгуырдысты, уарзон чызгмё фы-

стёг ёрвитён дёр нал ис, ёви цы!..
Хорз, хорз, – иуцасдёры фёстё загъта Заретё. Ёрмёст 

сё мё хо Дзерассёмё ёрвит, ёмё сё ёз уымёй исдзынён.
Чызг йё мидбылты бахудт, йё бынатёй фенкъуыст, цёу-

гёдонмё кёсгёйё. Лёппу йё фарсмё цыд мадзурайё.
Бынтондёр сбон ис. Сё алыварс афтё сабыр уыд, ёмё 

та сём ногёй райхъуыст цъырцъырёгты уасын.
Заретё цёмёдёр гёсгё райдыдта йё фыдымад Уарди-

сы хабёрттё дзурын.
Зауырбегмё йё ныхас цыдёр ёнахуыр цымыдис фёкаст 

ёмё йын тынг лёмбынёгёй ахста йё алы дзырд дёр. Ёмё 
йёхёдёг тёрхёттё кодта... Уёддёр цёй дзёбёх чызг у 
мёхи Заретё. Ёрмёстдёр ын йё уёнгты айстмё кёсын 
дёр йёхёдёг удыбёстё у. Йё цуры лёууын та – амондты-
амонд у. 

Лёппу йём бынтон хёстёг бацыд, йё уёхсджытыл ын ды-
ууё къухёй дёр аныдзёвд ёмё йын йё русёён аба кодта.

– Ох, Зауырбег, нё хъёуы. Цёмён афтё кёныс? – ба-
фарста чызг. – Уёд та ма нё ныртёккё исчи федта.

– Чи нё хъуамё фена, нё цуры цъиузмёлёг куы нё ис, уёд.
– Хъёуы мидёг алы бёласыл дёр цёстытё ис.
Заретё та фёраздёр ёмё сусёгёй бахудтис. Йё фё-

стё къёхты хъёр куы нё фехъуыста, уёд фёстёмё фё-
каст. Зауырбег ёнёзмёлгё лёууыдис иу ран.

– Фётёргай? – ахъуыды кодта чызг. – Дё зёрдё мыл ма 
фёхудёд, дё хорзёхёй.

– Цёй зёрдёхудты кой кёныс, кёд дын сывёллон нё 
дён.

– Ёмё раст кёныс. – Заретё лёппуйён йё дёлармы 
йё къух атъыста. Ёмё Зауырбег алцыдёр бамбёрста. Стёй 
йын ныфс бавёрдта, куыддёр арвёрдын фёзына, афтё йын 
ёй кёй ёрхёсдзёнис, уымёй.

Чызг хъуыдыты аныгъуылд. Йё стыр морёхуыз цёстытё 
цины тёлмёнтёй байдзаг сты. Сё размё цы дуртё ауыдта, 

уыдонёй иуыл ёрбадт ёмё арф ныуулёфыд. Лёппу дёр 
йё фарсмё йёхи ёруагъта. Цёугёдонёй цы хъарм дым-
гёйы уылёнтё цыдис, уыдон сын рёвдаугё фастой сё сё-
рыхъуынтё.

– Зауырбег, ды дё бабамё арёх бауайыс?
– Алыбон мын фадат нё вёййы, фёлё йё уёддёр абё-

рёг кёнын, – дзуапп радта лёппу. Знон ын мё хистёр ёф-
сымёр Хазбиимё сугтё ныссастам. Ды та Азёимё абёрёг 
кёнут уё нанайы?

– Хъыгагён нын иумё арёх нё рауайы. – Фылдёр хатт 
ём мёхёдёг иунёгёй бауайын. Тёригъёд у. Бынтон иунё-
гёй баззад. Газет ын чи бакёса, уый дёр нал ис. Йё иунёг 
бындар Финты хёсты хъёбатырёй фёмард.

Сымах уё бабайыл тынг иузёрдион  стут. Хуыцауы раз 
уёхицён удыбёстё кёнут.

Чызг лёппуйы уёхскыл йё сёр ёркъул кодта ёмё цы-
дёр хъёрмад ацыд йё буары. Бёрёг у, хёдзармё цёуын 
сё кёй нё фёнды, уый.

– Уёддёр мём ёлыбон дёр фысдзынё, нё дё ферох, 
кёмё сё ёрвитын хъёуы, уыцы фёдзёхст.

– Тёрсын, дё хо сё дё разёй куы кёса, уымёй.
– Ма тёрс, ахёмтёй нёу Дзерассё. Йе ’гъдау ёмё йё 

уёздандзинад, йё сёрмё, тырысатау, фёйлауынц. Ёмё 
йёхи тынгдёр балвёста Зауырбеджы уёхскмё.

– Афтё мём кёсы, цыма абон ёнёхъён дуне дёр мах у.
– Мах у, мах, Заретё, ёппындёр ыл дызёрдыг ма кён!
Ёрёджы цыдёр ёнахуыр фын федтон! Дзуарыхъёуы 

бынмё цы къутёрджын хъёд ис, уым Дзерассёимё фев-
зёрдыстём уагъылытё ёмбырд кёнгёйё. Цёуём, агурём 
ёмё иу гагайыл дёр нё хёст кёнём. Уалынмё бафтыды-
стём иу ёрдузмё, кёсём ёмё мырткёйы къутёртё фыр-
задёй зёу-зёу кёнынц. Туджы хуызён сырх-сырхид гагатё 
нё сёхимё сайдтой. Сё бынмё та ды хуыссыс ёмё-иу кёд-
дёр чысылёй сырх тутайё дёхи куыд сызмёстай, афтё дё 
цёсгом ёмё дё дзаумёттё сырх адардтой сёрёй-къёх-
тём. Хёстёг дём бацыдтён, зёгъын ёй, фётёрсын кё-
нон, фёлё куыддёр дё уёхскмё февнёлдтон, афтё мё 
къух тугёй самёсти ёмё уайтагъд фехъал дён. Афтё 
тынг фётарстён ёмё цалдёр боны мёхимё не ’рцыд-

тён. Мё фын цёмё ацёудзён – хёйрёг ёй базонёд?!
– Фын-фын у, дё сёрмё йё ма хёсс. Фынёйё адёймад-

жы йё сёнттё кёдём нё ахёсдзысты. Хъысмёт афонёй 
раздёр тыхсын кёнын нё хъёуы.

Нартыхъёуы ёрдыгёй дёрддзёф раны ёртё кёсагах-
сёджы се ’нгуыртимё архайдтой. Сё ныхасыуагмё гёсгё, 
сёхицёй разы уыдысты, ёвёццёгён, Донбеттыр сё хъыд-
жы нё бацыд.

– Ой, Зауырбег, бадгёйё куыд баззадыстём доны был, – 
загъта чызг. Афтёмёй мё нанаимё куыроймё цёуын хъёуы.

Заретё сыстад ёмё цадёггай араст кодта сё сыхы ’рдём. 
Зауырбег йё фёдыл ахъёр кодта. Чызг ём йе ’ргом куы раз-
дёхта, уёд ём зёрдиагёй ахъёр кодта:

– Мё уды бёрц дё уарзын!..
Заретё йё цёстёнгасёй ёрзылд сё алыварс ёмё, 

куы бамбёрста, ничи сё фехъуыста, уый, уёд бахудт ёмё 
атагъд кодта хъёуырдём. Лёппу каст йё фёстё: йё бёгъ-
ёввад, йё урс къаба, йё хъуымбыл даргъ дзыккутём. Ёмё 
сын, цыма сё хуыз исынмё хъавыд, уыйау сё йё цёстытё 
нал иста. Чызг нё, фёлё зёд, хъуамё йын йё амонд йё-
хицёй бёрзонддёр сисон. Зауырбег арф ныуулёфыд ёмё 
чызджы фёдыл уый дёр хъёумё араст. Заретёты хёдзары 
рёзты цёугёйё, ёрлёууыд ёмё лёмбынёгёй каст чыз-
джы рудзынгмё. Фёлё йын йё рухс цёсгом куы нё федта, 
уёд йё дзыппёй химион кърандас систа ёмё фёрсёджы 
авгыл ставд дамгъётёй ныффыста: «Заретё, ёз дё мё 
уды бёрц уарзын!» Зауырбег. Сёуёхсиды хъёу, 1941 
азы Сусёны мёйы 22 бон.

Хъёубёстё ёгасёй дёр базмёлыд: чи кёдём тындзыд-
та, чи – кёдём!.. Зауырбегмё ацы бон цыдёр ёнахуыр рё-
сугъд  фёкаст. Цыма йё алы къахдзёф дёр нымайгё кодта, 
афтё цыдис сёхимё ёмё цин кодта бёлёстыл, цёрджытыл, 
мёргътыл, хурбоныл. Гёлёбутё йё алыварс ратёх-батёх 
кодтой, цыма йын афтё зёгъынмё хъавыдысты: «Уёдёмё 
цы диссаджы бон скодта!» Зауырбег та мидбылхудгёйё йё 
миддунейы ахъуыды кодта: «Уёддёр ацы дунейы цёй хорз у 
цёрын. Цёрын ёмё уарзын...»

Рассветыхъёу, 2018 азы 
Комдарёны мёйы 24 бон.

ФИДЁНЫ УАЦАУ

(Радзырд)

Адёймагён йё бёллиц куы сёххёст вёййы, уёд дзы йё 
зындзинёдтё ферох вёййынц. Ацы хъуыды цы чиныджы ба-
кастён, уый нал хъуыды кёнын, фёлё ёвёрццёг удгоймад-
жы хъысмётыл куы фёхъуыды кёнын, уёд та мё зёрдыл 
ёрбалёууы. Фёстаг хатт мё зёрдыл ёрлёууыдысты Цъёйы 
комы куы улёфыдтён, цалдёр азы размё, уёд. Ацы базыр-
джын хъуыдыйы уацары бахаудтён, улёфынмё цы бон ёрба-
цыдтён, уыцы изёры. Уазёгуаты бадынёй сфёлмёцыдтён 
ёмё тезгъо кёнынмё рахызтён. Зонгё адёймагыл мё цёст 
не ’рхёцыд ёмё мёхи мидёг хъуыдыты аныгъуылдтён. Газе-
ты уацхёссёгёй дзёвгар рёстёг бакуыстон, адёмимё арёх 
ёмбёлдтён ёмё зёгъын сё, иучысыл баулёфон. Суанг мё 
зонгё сылгоймёгтёй дёр мемё никёй рахуыдтон. Фыццаг 
хатт мын фадат фёци иунёгёй мё царды бонтыл ахъуыды 
кёнынмё. Мё цёрёнуат сё хёрзтёй нё уыд, фёлё мём 
мё сагъёсты бацёуын вазыгджындёр каст ёмё мём мё уа-
вёртё нымады дёр нё уыдысты. Хохаг арахъ нуазын дёр 
ахуыр нё уыдтён ёмё уыцы цыбёлёй дёр уёгъд уыдтён. 

Мё сыхаг Цъёйы комы арёх улёфыд ёмё мын рёсугъд 
сылгоймёгтёй ныфс ёвёрдта, фёлё уымё дёр мё хъус не 
’рдардтон. Мё алыварс улёфён бынаты кусджытё алырдём 
рауай-бауай кодтой, фёлё мё уыдон дёр сё архайдёй цы-
мыдисы нё бафтыдтой. 

Алчидёр дзы йё куысты кой кодта: чи хёрёндоны, чи дуар-
гёсы, чи скъёрёджы, чи... Хёйрёг ёй базонёд, мё мидсагъ-
ёстё цёуыл ахицён уыдаиккой, уый. Фёлё мё фыццаг  хатт 
мё царды мидёг бафёндыд ныффыссын аивадон уацмыс 
улёфён бынаты царды тыххёй. Сёргонд дёр ын уайтагъд 
ёрхъуыды кодтон – «Цъёй». Рёстёг – ёнёхъён мёй – мём 
касти фаг хъёугё ёрмёг ёрёмбырд кёнынмё. Уыцы куыст 
кёнынмё мын мё дёсныйад хорз фёлтёрддзинад радта. Уа-
цауён йё сёйраг хъайтар хъуамё уыдаид «Цъёйы» кусджы-
тёй иу. Суанг ма йын ном дёр ёрхъуыды кодтон – Мысост. 
Цы бынат ахста мидисы, уый нёма сбёрёг кодтон, фёлё йё, 
ёнёмёнгёй, хъуамё равдыстаин сёрён лёгёй. 

Райдианы мёхицён алыг кодтон иу вазыгджын хъуыды: 
Мысост нё уыдзён «ног ирёттёй», уымён ёмё сё мё уд-
хёссёг уыдтон, кёд мёхёдёг дёр ахём карджын нё уыд-
тён, уёддёр. Уымёй уёлдай йё хёлёрттёй иу уыдзён, 
«ног ирёттё» кёй асайдтой, ахём лёппу. Уымён йё ку-
сён уат пырх ёрцыд, йё къухы ма бафтыд ёрмёстдёр иу-
нёг ноутбук рахёссын. Уавёр абсурды хуызён рауад, фёлё 
Мысостён йё зондахаст къёссавёлдёхт фёци: лёппуйён 
йё цёстёнгас байгом кодта йё цардыуагмё. Уымё гёсгё 
йё Уёрёсейё здёхын бахъуыд Ирыстонмё, уымён ёмё 
тёссаг уыд йё цардён дёр. Ёрыгон амалхъом лёппуйён 
йё уавёр сё хёрзтёй кёй нёу, уый дзурёг уыд нёуёдзём 
азты сёхицён цы цардыуаг ёрхъуыды кодтой, уымён бын-
дур кёй нёй, ууыл. Абон уа – райсом, уёддёр сё сёнттёй 
амад мёсыг йёхи дуртёй ёркёлы: Мысост ахём ёнёзонд 
нё уыд ёмё йё уавёр ёмбары, йё кусджытёй йыл чидёр-
тё хинёй кёй рацыдысты, уый дёр ын ныр зындгонд у. Ныр 
йё цёстытё байгом сты, фёлё фёсмонёй ницы пайда ис, 
зындзинёдтён фидар лёууынёй хуыздёр хос нёй. 

Уацауы фидёны мидисамадмё гёсгё дзы хъуамё бы-
нат разына Цъёйы рагон царды тыххёй дёр. Мё улёфён 
бонтё кём ёрвитын, уыцы комбёстё – нё фыдёлты рагон 
зёхх – хъуамё суа мё уацмысы иу хай. Рохуаты нё баз-
зайдзён Рекомы кувёндон дёр ёмё йемё баст историон 
таурёгътё. Уёдё, Мысост йе ’мбалимё кём тезгъо кёна, 
ахём бынат дёр разындзён: иуырдыгёй комбёсты цъититё, 
иннёрдыгёй Цъёйдон, аннёрдыгёй ёнёхъён Ирыстоныл 
зындгонд (хъуыстгонд) кувёндон. Рагёй нё атылдтой мё фи-
дёны хъайтартё сё къёхтё хохаг доны. Цъититы бынмё 
ис диссаджы сакъадах – Цъёйдоны дыууё дихы чи акёны, 
уый. Йё тёккё астёу ис, йё фётён фондз метры кёмён 
у, ахём урс-урсид къёйдур. Ардём ёй цы ёрхаста, уый йё-
хёдёг ёмбисонды хабар у. Мё хъайтартё, ныхасгёнгёйё, 
кём ёрбадой, уый сын уыдзён. Уёдё урс дурёй рахизыр-
дём куы азилой, уёд фендзысты Моладзаны хох. Ёмё сын 
бацайдагъ уыдзён уый тыххёй таурёгътё фёлгъауын.

Мё миддунейы фидёны уацауы мидисыл хъуыды кёнгёйё, 
бахёццё дён цъититы схёрдгёнёнтём. Рёстёг изёрда-
лынгтём бахёццё, Цъёйдоны сёр-сёр тынгдёр хъуысын 

райдыдта. Уазёгуатмё мё къах нёма хаста ёмё уымё гёс-
гё хус къёцёлтёй арт скодтон. Йё фарсмё дурыл ёрбадтён 
ёмё хъуыдыты аныгъуылдтён. Хёхбёсты адёймаджы куы 
ничи хъыгдара, уёд ём хъуыды кёнын хуыздёр цёуы. Мёнё 
удыбёстё кёмёй фёзёгъынц, ахём дзёнёты бынатмё ба-
хаудтён. Ёмё иу ирон ёмбисонд мё зёрдыл ёрбалёууыд: 
"Доны был бадгёйё йём дё чъылдым макуы сыздах!.." Куы-
рыхон фыдёлты – куырыхон хъуыды мё ног сагъёсты астё-
умё баппёрста. Ёмё мёнё диссаг Мысосты сурёт, удыгас 
лёджы хуызён, мё цёстытыл ауад. Цыма сёнттё цагътон, 
уыйау, мё арты фарсмё сау дурыл йёхи ёруагъта. Уый сау 
дурыл, ёз – урс дурыл, – цыма уый цы нысан кёна, уымёй 
мадзурайё мёхи бафарстон. Ёмё мём уыцы уысм Мысосты 
ёндёрг адёймаджы хъёлёсёй куы сдзурид:

– Дис кёныс нё, фёлё дзы диссагёй ницы ис. Куыддёр 
мын мё фёлгонц снывёндай, афтё цы сау дурыл бадын, уый 
урс-урсид фестдзёнис. 

Ацы ныхёстём хъусгёйё, арты цёхёртём ёдзынёг ка-
стён. Йё дзурынёй куы банцадис, уёд ём, дисгёнгёйё, 
бакастён. Ёвиппайды ёрбатар ёмё йын йё аууон дёр нал 
ауыдтон. Сау дур кём лёууыд, уыцырдём, коммё кёсгёйё 
баззадтён. Мысосты ёндёрг, цыма мём ёй Цъёйы комы 
зёдтё ёрбарвыстой, уый хуызён рауад. Ёмё мын, цыма 
афтё зёгъынмё хъавыдысты: «Дё уацауён дын хъайтар 
барвыстам, ном та йыл дёхёдёг сывёр!» Уыцы уысм мё-
хицён фидарёй загътон: кёд ацы уацау исты хуызты сырё-
за, уёд йё сёйраг архайёг, ёнёмёнгёй, уыдзён Мысост. 
Дарддёр Цъёйгомы рагон зёххыл сагъёсгёнгёйё, мё зёр-
дыл лёууын кёнын райдыдтон, цыдёриддёр комы тыххёй 
таурёгътё зыдтон, уыдоны. Сё хъайтарты сурёттыл иу сын 
мё хъуыды  ёрлёууын кодтон ёмё иу сё мё фидёны уац-
мысы сёйраг архайёгыл абарстон. Ёмё диссаг цёй мидёг 
ис: сё дыууё дёр иу сёрёй-къёхтём мё разы слёууыды-
сты. Ёмё-иу кёд Мысост таурёгъон хъайтартёй цауддёр 
рауад, уёддёр-иу мын ацы ныв мё зёрдёйы кёрон ахъыдзы 
кодта. Ёмё-иу мёхицён загътон: ёвёдза цёй диссаг дё, 
цёй Цъёйы комы рагон зёхх!

Афтёмёй мё фидёны уацауыл цас фылдёр хъуыды код-
тон, уыйбёрц мё нё фыдёлты хёхбёстё ноджы тынгдёр 

дисы ёфтыдта. Ёмё мын мё алыварс тыгъдад дзаг кодта 
цытджынад ёмё арф хъуыдыйё: Куыд ныууагътой, куыд ныу-
уагътой нё фыдёлтё ахём таурёгъон бёстё!? Уый фёстё 
мё ёнёнхъёлёджы хъуыды: ацы ёрдхёрёны хёхбёсты 
иу цытджын ирон фыссёг куыд нё райгуырд?!. Ацы хъуы-
дыйы мидис мё бирё рёстёджы нё уёгъд кодта. Фёлё 
бынтон куы баталынг, уёд мёхицён фидарёй скарстон: мё 
фидёны уацауы хъайтартё иууылдёр уыдзысты цъёййёг-
тё. Ахём фёнд мём сёвзёрд ёнёнхъёлёджы уёлтё-
мёнады комулёфты хуызён ёмё йё, ёвёццёгён, нал 
аивдзён. Фёлё цёмёй комы кады аккаг рауайой, ууыл тынг 
бацархайдзынён. Алчидёр дзы хъуамё ме ’ххуысёй тырна 
таурёгъон хъайтарты ёмвёзадмё. Афтё куы рауайа, уёд 
сё фёлгонцтё уырнинагёй кёсджыты цёстыл кёй ауайд-
зысты, уый ёппындёр дызёрдыггаг нё уыдзён. 

Ёмё, ёнёмёнг, уый мидёг уыдзён уацауы сёйраг хъу-
ыды: нё уацмыстён цас арфдёр фыдёлтыккон уидёгтё уа, 
уыйбёрц хёстёгдёр уыдзысты нё абоны цардмё. Уыцы 
хуызы уацауы сёйраг фарста зёлы ныстуаны хуызён: нё 
фыдёлты удты бон бауыдзён абон кёнё фидёны цардмё 
раздёхын, ёви, Мысосты ёндёргау, тезгъо кёндзысты та-
рёхсёвты ёмё таурёгъты мидисты?

	 2025 азы Дзёуджыхъёу, 
Рухёны мёйы 14 бон

ДЗЕРАССЁ ЁМЁ УЫРЫЗМЁГ

(Радзырд)

Дзерассё ёмё Уырызмёг сыхёгтё уыдысты. Сёуёхси-
ды хъёуы сё сёрыстыр чи нё уыди, ахёмтё нё уыд. Удёй 
дёр, кондёй дёр, зондёй дёр уыдысты ёххёст. Ёмбисон-
дён дёр сё хуымётёджы нё хастой: фёлё дзы Хуызмиа-
тём цы чызг ис; уёлё дзы Дзуццатём цы лёппу ис! Сё ный-
йарджытён ёхсызгон куыд нё уыдис, сё цотыл сын адём 
сё цёст кёй ёрёвёрдтой, уый. Фёлё тарстысты, куы сё 
фёцёстдзыд кёной, уымёй. Рёстёг цыдис ёмё сё тас, 
мартъийы бонау, атадис. Хъёубёсты фидыц кёстёртё хи-

дарынёй дёр, ахуырёй дёр, лёггад кёнынмё дёр уыдысты 
раззёгты ёхсён. Ёмё сё кары куыд цыдысты, афтё сё чи 
зыдта, уыдон сё дис кёнын фендёрхуызон кодтой: Тёхуды, 
Дзерассё кёй чындз уыдзёнис! Тёхуды Уырызмёг кёй си-
ахс уыдзёнис!

Бон цыдис ёмё йемё фарн хаста. Хуызмиаты чызг ёмё 
Дзуццаты лёппу цы хъазты, цы чындзёхсёвы нё уыдысты, 
уый сын ад нё кодтой. Цины хъуыддаг цы хёдзармё ён-
хъёлмё каст, уыдон-иу хуындзауты кёнё чындзхёсджыты 
номхыгъды фыццагдёр уыдон фыстой. Ёмё-иу цы диссад-
жы ёгъдау равдыстой лёггадгёнгёйё, заргёйё, кафгёйё... 
Ёмбисондён дзуринаг иу фесты. Чи сё Азау ёмё Таймураз 
хуыдта, чи Тристан ёмё Изольдё, чи Ромео ёмё Джульет-
тё, чи... Чызг ёмё лёппуйы ныййарджыты дёр тынг фён-
дыдис, сё амонд иумё куы ссариккой, уый. 

Дзерассёйён уыдис ёрвгъуыз цёстытё ёмё мыдгъуыз 
сёрыхъуынтё. Хорз сыл фидыдта кёрдёгхуыз кёлмёрдён 
дёр. Сёрдыгон бон-иу уёлдай рёсугъддёр кастысты йё 
хъоппёг цёстытё. Удёгас цёстытё иу ссыгъдысты ёнаху-
ыр рухсёй, ёмё-иу сё рухс адёймаджы иннёрдём ахыз-
ти. Цёстёнгасёй куыд хъуамё аирвёзтаиккой йё рёсугъд 
гуырвидауц ёмё нарёгастёу дёр. Дзыккутё-иу сыл куы 
ёркалдысты, уёд-иу зёхххон нал уыдис – ёрвон. Чи йём 
касти, уыдоны-иу тынг фёндыдис, цёмёй-иу фестадаиккой, 
чысылёй-иу ын йё дзыккутё чи ивёзта, уыдоны бынаты. Цас 
хёлёггёнджытё уыдис Уырызмёгмё, цас!? Хёлёггёнджы-
ты ёхсён уыдис Зауырбег дёр. Дардёй-иу йё цёстытё нал 
иста Дзерёйы сурётёй. Йё зёрдё-иу, сырддон цъиуау, ра-
тёх-батёх кодта йё риуы. Бирё сагъёстё, дзёвгар хъуыды-
тё: худёг, ёдылы, ёнкъард, сабыр, ёнахуыр, ёмыр хуызы 
змёлыдысты йё сёрымагъзы. Ёмё-иу адёймаджы бауыр-
ныдта, хъуыдытё уды рухсёй кёй гуырынц, уый. 

Цытё ёвзёрыдис уыцы рёстёг та Дзерассёйы зёрдёйы 
бын. Гороскопмё гёсгё уыдис Фаззон. Ёмё-иу арёх уыимё 
дзырдта йё зёрдё. Иуырдыгёй йё хицён кодта зонд, иннёр-
дём хизёг цёстёнгас, диссаджы уагёвёрд. Фёлё йын уыцы 
зонд ёмё адёмы ёмбарынад нё лёвёрдтой фадат уыцы иу-
нёг ёмё хёрзконд нёлгоймаджы ссарын. Фёлё нёлгоймагыл 
сёмбёлын ёнцон нёу, ёмё уымё гёсгё зёрдёйы арт арёх 

Нæ юбиляртæ

Хозити Барис — 70 анзи! Радзурдтё

не ссудзы. Тёхуды, ахём арт дыгай зёрдёты куы судзид, уёд 
уыдонёй амондджындёр нё уаид. Ёрмёст сын романтикон 
удыхъёд амонды хай нё дётты ёмё цы чындёуа. 

Ёмё уымён бамбарён уыд. Дзерассё ёмё-иу Уырыз-
мёг кёрёдзимё куы фёкомкоммё сты, уёд-иу цыма се 
’хсён хурзёрин атылд, уый хуызён бёстё хёрзуд ёнкъа-
рёнтёй байдзаг. Фёрсырдыгёй сём чи каст, уыдонмё-иу 
афтё фёкаст, цыма чызг йё уарзты тёлмёнтё къаддёр 
ёмбёхсы лёппуйё. Фёрсырдыгёй сыл уарзётты ном сбад-
тис. Дзерассё бирёты зёрдёмё цыдис, фёлё Уырызмё-
гёй ёфсёрмы кодтой. Лёппумё цы чызджытё бёллыды-
сты, уыдон дёр афтё. Уымён ёмё сын сё хъуыддаг кондыл 
нымадтой. Ёнёрхъёцёй ёнхъёлмё кастысты сё чындзёх-
сёвмё. Ахуыры азтё фёивгъуыдтой, фёлё уёддёр, ёгас 
хъёубёстё кёмё ёнхъёлмё кастысты, уыцы хъуыддаг йё 
бынатёй не ’змёлыд. Уый адыл адём афтё хъуыды кёнын 
дёр райдыдтой: 

– Ёвёццёгён, Уырызмёгён ёндёр чидёр ис, ёндёр ма 
йё гуыбынниз хъёуы! 

Йёхимидёг тыхсын райдыдта Дзерассё дёр. Фёлё уыцы 
ныхас куыд райдыдтаид, уый йё сёр нё ахста. Чи зоны йё 
фёндыдис, ныхас лёппу куы райдыдтаид, уый. Рёстёг цы-
дис ёмё чызджы цымыдис тынгёй-тынгдёр кодта. 

Хъёуы фёсивёдён лёппу ёмё чызджы мидхъизёмар-
мё сё бон кёсын куы нал уыд, уёд сё доныбылмё расайд-
той ёмё сё алыхуызон ёфсёнттёй иунёгёй ныууагътой. 
Ёмё уыдон дёр, цыма уымё ёнхъёлмё кастысты, уыйау 
кёрёдзимё фёкъёртт сты. 

Уырызмёг чызджы, къахёгау, афарста:
– Куы ницы дзурыс, ёвёццёгён мё нё уарзыс?!.
Уыцы ныхёстём Дзерассё йё миддунейы сагъёстё, ёф-

сёрмы дёр нал фёкодта, афтёмёй скалдта:
– Уый ёз нё уарзын дёу! – ёмё, ёнёдзургёйё, йё сёр 

лёппуйы риумё нылхъывта. – Ёз нё уарзын дёу, мёхи Уы-
рызмёг! Цытё дзурыс уый? Афтё дё фёнды, ёмё мё зёр-
дё аскъуына! Кёд дё хъёуын, уёд ёз дёу дён. Зёххы кё-
ронмё дёр демё цёуыныл разы дён. Уымён ёмё ёз ацы 
дунейы дёу хуызён никёй уарзын. Ёз дё талисман дён, 
ма мё фесаф! Мён хуызён дё ничи бауарздзён. Мёхи Уы-

рызмёг, мёнё дён ёз, ёнёхъёнёй дёр дёу дён: цы дё 
фёнды, уый мын кён, мё уды гага, мё цард, мё уарзт ёмё 
мё бёллиц – иууылдёр дёу сты! Ёз дёу дён, мё цёсты-
тём ма мын ныккёс! Ёз дёуён лёвёрд дён Хуыцау ёмё 
Мады-Майрёмёй. Кёд искуы нё цард баиу уа, уёд мёнёй 
амондджындёр нё уыдзён зёххыл. Зёронды бонмё дёр 
дыл мё зёрдё нё сивдзынён. Мён зёххыл удварны бёр-
кад ёмё уарзт йедтёмё ницы хъёуы. 

Уырызмёг цыдёр ёнахуыр уавёры бахаудта ёмё йё 
алыварс никёйы уал хатыдта, афтёмёй дзурын райдыдта:

– Ёз уарзын дёу, ёмё мыл адём фёхудёд!
– Хъусыс? Ёз уарзын дёу! – фёлхат кодта лёппу. 
– Хъодыгонды уарзт. Ёз дын зёгъынмё хъавын, нырмё 

кёй нёма фехъуыстай, уый. Цалынмё дёу нё федтон, уёд-
мё амондджын ёмё ёнёмёт уыдтён. 

– Ма мё хъыгдар! О, ёз уыдтён амондджын, кёд нё, уёд-
дёр мёхи ахёмыл нымадтон. Мё зёрдё дзаг уыд ёрвон 
сыгъдёгдзинадёй. Зонад мын уыд алцыдёр. Уыдис мын  хо 
дёр, ёфсымёр дёр. Мё миддунейы дё агуырдтон... Ёмё дё 
фыццаг хатт куы федтон. О, мё бон! Иу хатт дё куы бауарзтон, 
уёд мё бафёндыд дёу мин хатты фенын, ёнёрлёугёйё, уы-
нын. Ёмё – мёхибар нал уыдтён. Уынгты рабыр-бабыр кодтон 
ёмё хётыдтён. Мёхи нал ёмбёрстон, афтё мыл ёндёвта 
мё уарзондзинад. Фёлё мё уёддёр ёндёр цард нё хъёуы. 
Уадз ёмё басудзон дёумё уарзондзинады цёхёры...

Дзерассё, цыма йём уыцы «цёхёры» арт фёхёццё, 
уый хуызён дыууё къухёй ныхъёбыс кодта лёппуйён, цёс-
сыгты ёхсён худгёйё, йё имон риутё дёр ыл баныхёста, 
афтёмёй. Чызджы буар, кипарисау, ратас-батас кёнгёйё 
лёппуйы хъёбысы батад...

– Бон йё бартё изёрмё радта, изёр – ёхсёвмё, фёлё 
хурбон куы уыдаид, уёддёр уарзон удтё кёрёдзийё нё 
фёхицён уыдаиккой. 

Уырызмёг йё хъёбысы ахём хёзна куы банкъардта, уёд 
расыджы хуызён судзгё былтёй батё кёнгё ацыд чызджы 
хурсыгъд уёхсчытём. Уый дёр йё сёр фёстёмё аппар-
гёйё, уыцы баты зынгёй аленк кодта ёнкъарёнты уылёнты...

Дзёуджыхъёу, 
2025 азы цыппурсы мёйы 21 бон

Нæ юбиляртæ

СФÆЛДИСТАДОН БУНТÆЙ

ТУЙГЪАНТИ БАТЁРБЕГ – 160 АНЗИ!
 

* * *
Туйгъанти Батёрбег зингё бунат ахёссуй нё 

адёни историй – куд искудиадгин финсёг ёма зунд-
гонд ёхсёнадон архайёг. Цёмёдессаг ёнцё ё цард-
вёндаги хабёрттё. Райгурдёй 1866 анзи 4 июли 
Дур-Дури баделиати гъёздугдёр  лёгтёй еу, инё-
лар-майор Туйгъанти Аслёнбеги бийнонти ёхсён. 
Уомё гёсгё ба ин парахат фадуёттё куд нё ад-
тайдё ё цард ёнтёстгинёй райаразунён. Фал ку 
рагъонбёл ёй ёма царди растдзийнадё ёцёгёй ци 
ёй, уой зёрдёй ку ёрлёдёрдтёй, уёд ёрлёудтёй 
ёфхуёрд дзиллити фарс, сё сёрбёл дзорун ин иссёй 
ё царди сёйрагдёр гъуддаг. Фиццагдёр е ратёлмац 
кодта дигорон ёвзагмё Карл Маркс ёма Фридрих Эн-
гельси «Коммунистон партий манифест». Разёнгар-
дёй архайдта революцион хабёртти дёр. Октябри 
Цитгин революций фёсте куста берё бёрнон бу-
нётти, фёстагмё ба ин косгё рауадёй Дагестани. 
Ами, халерёй фёссёйгё уогёй, 1921 анзи рамардёй, 
ёма ёй банигёдтонцё Махачкалай. Туйгъанти Ба-
тёрбегён ё фёсте ци литературон уадзимистё 
байзадёй, уонёми ёвдиста мёгур адёни цард, сё 
цийнё, сё сагъёстё, сё ёносон бёлдитё рёсугъ-
ддёр ёма амондгундёр дзамантёмё. Сё царди зин 
уавёртёмё гёсгё карз адтёнцё сё ёгъдёуттё 
ёма фёткитё дёр. Уой финсёг бавдиста, мёнё ин 
дёлдёр ци радзурд мухур кёнён, уоми.

МЁРЗОЙТИ Сергей

ЕЗДОН ЁМА СЁРЁНИГУРД

Хонх комёй федауй, ком – мёсугёй, муггаг – лёгау лёг-
тёй. Туйгъанти устур муггаги берё адтёй номдзуд дзур-
ддзёугё лёгтё. Гъёздуг баделиатён урух адтёнцё сё 
равналёнтё: зёнхё – берё, фонс – берё, ахурмё дё над 
– игон. Ёнёгъёнё Кавкази дёр зудтонцё инёлар Туйгъан-
ти Аслёнбеги. Устурдёр хузёгёнёгбёл нимайён Туйгъ-
анти Мухарбеги. Фёскавкази театралон аййевади историй 
аккаг бунат байахёста Азербайджани адёмон артист, про-
фессор, актер ёма режиссер Туйгъанти Александр. Нё ре-
жиссертёй фиццагдёр е исёвардта сценёбёл Шекспири 
«Отелло» ёма «Гамлет», Шиллери «Абёргутё», Гоголи 
«Ревизор» ёма берё ёндёртё. Идёрдтёбёл райгъу-
стёй сё кой цирки артисттё Туйгъанти Михал ёма ё 
кизгё Дзерасси кой. Минкъийдёр зонунцё дзиллё искурди-
адгин финсёг ёма революционер Туйгъанти Батёрбеги. 
Уотемёй ба алцёмёй дёр ёнхёст адтёй – курхон зундёй 
зёгъай, кенё тохгёнёги темпераментёй, уёдта кёбёл-
ти адтёнцё ё уоди хуёрзтё. Ес ин ёхе сёрмагонд бунат 
нё адёни ёма нё литератури историй. Батёрбег табу 
кодта дууё хуарзёнхемён – ездон лёгёй ёй зудтонцё е 
’мдогонтё, сёрёнигурдёй байзадёй сё зёрдити, сё ими-
суйнёгти.

Ёлдёртти идеологийёй Коммунистон партий Мани-
фестмё – уёхён ёнахур арфиаг над равзурста Батёрбег. 

Сфæлдистадон бунтæй

Мёрзойти Сергей. Ездон ёма сёрёнигурд

Ё сабийбонтё рарвиста баделион галауани, ёхе цёстёй 
фёууидта, ёхе уодёй бавзурста ездёнтти ёнёмётё, 
гъёздуг цард ёма ёгёнон миутё. Сёхе Хуцауи мийнё-
вёрттёбёл нимадтонцё, хумётёг адёймаги ба ёхсёй 
рёвдудтонцё – хуёздёр амонд нё адтёй цагъайрагён, 
ёнёбон, ёнёном рёстёгмёцёрёгён. Уёд фёззиндтёй 
аци дзурд не ’взаги. Ёлдар – уёлбекъон, Хуцауи иуазёг, 
мёгур лёгён хори гъарёй хай нёййес. Е рёстёгмё цё-
руй а зёнхёбёл. 

Фудимели нихмё тох кодта 
рёстуодёй ёма ёндиудёй…

Батёрбег ёхе лёдёрунгъон ку фёцёй, уёд ёхсёнади 
гъёддаг уавёрёй нигъгъёрзтёй ёма истох кодта ёфху-
ёрд адёни социалон бартёбёл, ё къох исиста ёлдёртти 
цардиуагёбёл. Ездон… Гъо, ездон адтёй Батёрбег, фал ё 
ездондзийнадё ёвдиста прогрессивон зундирахастёй, сё-
ребари сёрбёлтау тохи бахсистёй Туйгъанти сёрёнигурди 
дуйнелёдёрундзийнадё. Еунёг нё адтёй ё зин цардвён-
даги.

Туйгъанти Мухарбег дёр адёнён балёвар кодта, ё фиди 
бунтёй имё ци дууёсёдё фёндзай дёсётини ёрхаудтёй, 
уони, уёдта активонёй архайдта бонгинти зёнхитё мёгур-
тёбёл байуаруни къамиси. Нё ин ниххатир кодтонцё ёл-
дёрттё, маргути бал имё бабурстёнцё, фал ё хёлар Ед-
зити Угъалухъи агъазёй фёййервазтёй. Уорс бандиттё сё 
маст гъёддаг миуёй райстонцё – генион хузёгёнёги фёл-
лёнттё никкалдтонцё устур аги фицгё дони. 

Иннё уёхён баделион Болай фурт – Хъубатти Агубекир. 
Е иссёй зингё финсёг, прозаик ёма драматург. Ёрдхуёрё-
ни Чермени фёлгонц нё драматургий еугурей фиццаг Болай 
фурт исниванста. 

Историон рёстадё арф ёма фурдёснийёй ке равдиста, 
уой ин нё ниххатир кодтонцё е ’мтог ездёнттё, карз хъоди 
ибёл бакодтонцё. Финсёг ё зундирахаст нё раййивта, ё 
адёнён бёдоли лёггадё фёккодта ё рамёлёти уёнгё.

Уони Батёрбег нё зудта, фал фёстагёнттён ниффё-

дзахста раст над ёма раст гъудитё. Барвёндонёй ниууагъта 
ё фидиуёзёг. Ёрцардёй Дзёуёгигъёуи, иссирдта ёмзунд 
ёнбёлттё прогрессивон, демократон, революцион интелли-
генций мийнёвёртти ’хсён. Базонгё ‘й сё хёццё ёма бау-
арзта Къостай, табу кодта нё цитгин поэти исфёлдистадён. 
Базонгё 'й ёма балимён ёй Варварё Шредерси хёццё дёр. 
Фёстёдёр, фиццаг уруссаг революций рёстёги балимён 
ёй Бритъиати Елбиздихъо ёма Байати Чермени хёццё, сё 
хёццё еумё архайдта революцион змёлди. Ёфхуёрд дёр 
баййафта, багъудёй ёй ё цёрёнбунат раййевун – рандё 'й 
Мёскумё. Уоми дёр нё ниххустёй революционери зёрди 
цёхёр. Тахо-Годи, Уллубий Буйнакскиййи хёццё архайдта 
революцион змёлди. Революци ку фёууёлахез ёй, уёд ку-
ста нацити гъуддёгути ёма рохсади адёмон комиссариати, 
уой фёсте ба Дагестани бёрнон бунётти.

Рохситауёг ёма революционер, рауагъдадё «Ир»-и дёс-
нидёр косгутёй еу, Маркс ёма Энгельси уадзимисти фиццаг 
тёлмацгёнёг ирон ёвзагмё, прогрессивон интеллигенций 
мийнёвёрттё Хъанухъуати Алмахседти, Санати Елхъани, 
Башир Долгати ёмбал ёма ёмтохгёнёг. Берёвёрсуг ёй 
Батёрбеги ёхсёнадон архайд, хормё хаста адёни царди 
зин уавёртё ке ёма цёй фудёй ёнцё, еци фудимели ха-
бёрттё. Кёми ёрцёридё, уоми ё цёрёнбунат исуидё е 
’мтохгёнгути гъар астъонё – ё ездон уодигъёдё ёма ё 
сёрёндзийнадёй ёхемё ёлваста, исонибони амондбёл 
ёновуд ка адтёй, уони.

Хъазар ёнцё махён Батёрбеги исфёлдистадон бунтё. 
Радзурдтё, драмон уадзимистё, цалдёр, ке нё фёцёй, уё-
хён уацауи ёма пьеси. Берё нё ’нцё, фал сё ахедундзий-
надё минкъий нё ’й, нё адёни цард си равдиста ёнхёстёй, 
нивёфтудёй, ё тухгин искурдиадё, ё арф зундирахаст уа-
дзимисти ирдёй зиннунцё. Литератури фиццаг къахдзёфтё 
ку кодта, уёд Батёрбегён дёр Къостай хузён ё бон адтёй 
уотё зёгъун:

Вы создали право владенья,
Где так обездолен народ…
Мне вашего счастья не нужно –
В нем счастья народного нет!..

В блестящих хоромах мне душно,
Меня ослепляет их свет…

Хуёнхаг лёги меддуйне – е ёй сёйрагдёр финсёги ис-
фёлдистади, хумётёг адёймаги царди уавёртё, е ’нкъарён-
ти хъурдохён, ёгъдау ёма ёфсёрми ке тоги рагъардтонцё, 
уони ёвдесуй ё уадзимисти. Арф психологон уагёбёл амад 
ёнцё ё радзурд «Ханиффи» хъайтарти рахастдзийнёдтё. 
Хъасболат ёма Хангерий кёнгё ёнсувёрти ард бахуардтон-
цё, ёма фидтёлти фарнё цёстигагуйау гъёуай кодтонцё. 
Ёнёнгъёлёги ёнёбари сё муди къёмё ниххаудтёй – Хан-
герий бауарзта Хъасболати хуёрё Ханиффи. Ардбахуёруни 
сёрти бахезун – мардёрцудёй уёлдай нё адтёй. Ёма ’й 
фидбилизи азар басугъта – ёхе нё бауорёдта, е ‘нкъарёнтё 
ибёл фёууёлахез ёнцё ёма ибёл рохс дуйне батар ёй.

Ходуйнаги бёсти – мёлёт. Уёхён тёрхон рахаста ёхе-
цён. Сирддзастёй нёййес цёрён, ёгъдёуттё ка фехала, 
е ёлгъистаг уодзёнёй, ёма уой бёсти – мёлёт. Карз ёма 
домагё цардиуагё адёймаги рёдуйун нё уагъта. Хъайтарти 
алли дзурд, алли ёнкъарёнбёл дёр ёууёндтёй.

Адёни хуарзён ка ‘й, ёцёг ёгъдау е ёй!..

Ё иннё радзурдти дёр финсёг ёхе равдиста дёсни пси-
хологёй, фал уоми тухгиндёр ёнцё социалон мотивтё, ху-
мётёг хуёнхаги фёлгонц аразуй ё рёстёги царди цаути 
бундорбёл. Ёмуод ёй финсёг ё хъайтарти хёццё, лёдё-
руй син сё тухст уавёр, хуёздёр амондмё ке бёллунцё, 
сё марёги зонун ке байдёдтонцё, еци минеугутё сё ёвё-
рунцё еу тёрхёгбёл разагъди лёгти хёццё.

Уёззау куститёй хъёбёр ниффёлладёй Гуйман, ра-
дзурд «Бёхдавёг»-и хъайтар. Марамёлай къёбёр ёй ё фу-
дёбон. Галтё, уёрдун, фёрёт ёма фиййаг – ёнё уонёй нё 
федауй. Ниггубур ёй царди уёзёй, фал ё реуи тёлфуй кё-
дзос зёрдё. Ё синхон Базземё дёр багъёуаги сахат агъаз-
мё фёззиннуй. Ё уодёй фулдёр бауарзта хуёрзуод, хуё-
дёфсармё кизги. Уой цёстёмё ёхе гъаруй лёгдзийнадё 
равдесунбёл. 

Уомёй испайда кодта ёдзёсгон Сабан, ёма Гуйман ёнё-
бари абёрёг иссёй. Ё сёрмё бёргё нё хаста ёгадё миу-
тё, фал къёппёги бахаудтёй, ёхе фёсмонёй бахуардта, 
сайд ёма мёнгард миутёй ё исёфт фёууидта. Ё тёрегъёд 
уотё арф ёвдист ёй уадзимиси, ёма сёбёл дузёрдуг неке 
фёууодзёнёй.

Цауддёр нё ’й фиййау Бадей фёлгонц дёр. Е дёр – 
кёдзосзёрдё хуёнхаг, ёрдзи хъёболё. Е дёр мёгур ёма 
ёфхуёрд – кедёр фонси фёдбёл зелуй, фал ёрдзи рё-
сугъддзийнадёй исуадзуй ё туппуртё. Лёдёруй, адёймаг 
ёма ёрдзё ёмдухё ке нё ’нцё, уёдта адён ёмхузон ке 
нё ’нцё. Еуетё – амондгун, иннетё – гёвзукк ёма дёлбарё, 
еуетё – ахургонд, иннетё – фонсау ёгомуг. Ке зёгъун ёй 
гъёуй, ё социалон уавёри уедёгтё искъахун нё фёразуй. 
Ё зунд уоййасё нё кёрдуй, ёма ё реуи иссугъдёй ёнахур 
бёллец – киунугё кёсунмё бёллун байдёдта, цёмёй исуа 
амондхёссёг, адёнён ести хуёрзти бацёуа, ёма ёхецён 
дёр искёна ном ёма кадё.

Мёгури зёрдё фунтёй хъал фёууй. Ё сёнттё ёй идард-
мё рахёссунцё, фал ё бёллецтё къохи кёми ёфтуйунцё! 
Баде саст базурёй байзадёй. Царди хуёрзтёй фенёхай ёй, 
ё гъезёмёрттёй нё фёййервазтёй, арфдёр имё багъард-
та, ёнёбон ке ’й, е. Нурёй фёстёмё дёр ёнё нифсёй 
ке цёрдзёнёй, уой балёдёрдтёй. Уёхён ёй цардиуагё, 
царди фёткё.

Цёхёркалгё Хъазбеги цъоппёй ё цёститё ратонун нё 
кумдтонцё. Хори тунти рёвдудёй-еу бафсастёй. Нур ба? 
Хор ранигулдёй фёсхонхмё. Хъазбег раййивта ирайгё 
хузё – фиййау ё цёстисугтёй ёхе ёхснуй. Уёддёр ра-
дзурд адёймагмё игурун кёнуй райдзаст гъудитё. Кёд фий-
йау уодварнёмё тундзуй, уёд ин ес исонибон, ескёд уобёл 
дёр хор ракёсдзёнёй, фёййервёздзёнёй ё гъезёмёрт-
тёй. Ескёд… 

Нур ба бал Гуйман дёр ёма Баде дёр ёнцё сё рёстёги 
цагъартё, фудцёрдтити амёттёгтё, сё сёнтти тёрегъёд-
даг хъёболтё, састбазур цёргёстё.

Нё адёни царди исафуйнаг, мёлуйнаг ёгъдёуттё мин-
къий нё адтёй. Нё финсгутёй сё нихмё ё баргун гъёлёс 
ка нё исиста, уёхён нё адтёй. «Ёгъдауи уацари» – уотё 

исхудта Батёрбег ё уадзимистёй еуей. Тогесуни ёгъдау 
берё фидбилизтё ёрхаста адёнён. Цёсти ёфтаун, фаун, 
карзёй дзорун тогесуни нихмё – е фагё нё ’й. Уотё гъуди 
кодта финсёг, ёма ё уингё цёстёй фёууидта, дзиллитё 
сёхуёдтё арази ке нёбал ёнцё еци ёгъдауёй, исёфти 
къахбёл ке лёуунцё, уой лёдёрун ке байдёдтонцё.

Радзурди хъайтар Фацбай арти содзуй. Ёхсёз анзей раз-
мё ин е ’нсувёри рамардтонцё. Лёг ёнцойнё нёбал зонуй. 
Ё мадё ёхсёвёй-бонёй гъёрзуй, дё тог райсё, зёгъгё. 
Гъёунгёмё ракёсён нёййес – алкедёр ёй уайдзёфти 
буни фёккёнуй. Кизгуттё имё се ’ргон нёбал ёздахунцё – 
тёрсагёбёл ёй нимайунцё. Бёргё ’й лёдёруй Фацбай, тог 
райсунёй адёймаги кадёбёл неци бафтуйдзёнёй, амонд 
не ’ссердзёнёй. Ё сёр исдзёгъёл уй. Цёмён? Ци пайда 
ёрхёсдзёнёй тогесун? Ё цёсгон искёдзос уодзёнёй? 
Ёма ёхебёл къёмё рабадун ку некёд бауагъта. Ё тоггини 
хёццё хёрхёнбёлд ку фёцёнцё, уёд Фацбай ё хъёма 
исласта, ёма ёнёбари ёхебёл гадзирахаттёй рацудёй – 
рафёлдахта лёги.

Фацбай нё фёттухгин ёй фидтёлтиккон ёгъдаубёл, ё 
амёттаг разиндтёй. Гъо, фал уал анзи карди комбёл дё 
уод фёддарё, дё бёттёнтё рёдовё, дёхе фидбилизёй 
бахезё, архайё рёстдзийнадё иссерунбёл – етё дёр хъай-
тарён уодёвзарён адтёнцё, фал имё рохси тунё дёр 
ферттивта. Ё иннё радзурдти хёццё еума уадзимис иссёй 
дигорон царди ахсгиаг цаутё ёвдесёг.

Мёгур уёлдай мёгур ёй, 
ё сёрбёл дзорёг ин ку нё уа…

Финсёгён ё зундирахаст ёма е ‘сфёлдистадё баст фёу-
унцё. Куд загътан, уотемёй Туйгъанти Батёрбег революцион 
змёлди активонёй архайдта. Бёстё исёзмалдёй. Адён то-
хёндзаумёуттёмё бавналдтонцё. Косгутёй рауадёй тохи 
сёргъузойтё.

Батёрбег марксистон теорийёй ефтонг адтёй – «Капи-
тал» хуарз зудта, «Коммунистон партий Манифест» дёр ма 
дигорон ёвзагмё раййивта. Мадта революцион змёлдён 

дёр ё арфдёр гулфёни ранигъулдёй, пропагандист дёр 
адтёй, рохситауёг дёр, социал-демократон къуёртти ’й сё 
рёбуйнагдёрбёл нимадтонцё, Дзёуёгигъёуи дёр, Мёскуй 
дёр е ’мтохгёнгутёй некёд фёццох ёй, ёма уёд финсёги 
исфёлдистади куд гъёуама нё фёззиндтайдё косёг къласи 
темё? Е нё, фал ма е ’новуддёр фарсхуёцёг разиндтёй. 

Косёг къласи темё Батёрбеги ’сфёлдистади фёззинд-
тёй раздёр ёма ёнхёстдёрёй. Сауёнгё 1904 анзи ниф-
финста ё пьесё «Параллели». 

Ёфхуёрд косгутё ёма сё цагъаргёнгути ’хсён цёуй мё-
лётдзаг тох, нё син ес бафедауён. Хецёуттё сёхе буни 
ёндзарунцё, фонси уавёрмё ёртардтонцё сё даргути, фал 
етё дёр нёбал фёразунцё къёлёт хёссун, сё бартёбёл 
исдзурдтонцё. Пьесён ё бундори ёвёрд ес еци буцёу ёх-
сёнади дууё хаййи ’хсён. Долматовтё ёма Щукинтё цъи-
рунцё фабрики косгути тог, фал сё бохъцарди бундор ёзмё-
лун байдёдта. Ёма куд нё! 

Андрейи бийнонтё фёццагъди ёнцё стонг ёма незёй. 
Косёгён ё къох уёззау кусти рахаудтёй. Фургуст ёма фуд-
цёрдтитёй еугай-дугаййёй исёфунцё. Сё маст тонуй, фал 
нурма лёмёгъ ёнцё, сё фёндитё ёма нисантё нёма исеу 
ёнцё тохи медёгё. Уёддёр сё уорамёг уорамун нёбал 
бафёраздзёнёй. Федён уони къохи ёй, кёд ма паддзахи 
сайён дзубандитёбёл ёууёндунцё ёма ин ё хуёрзтёбёл 
сё зёрдё дарунцё, уёддёр. Тар фунёй нёбал кёнунцё, 
фал рохс исонибонмё над иссерунмё нёма арёхсунцё. Ций-
фёнди уёд, буцёу карзёй-карздёр кёнуй, ёма ёнцонтёй 
рахецён уа, е сё уодбёлхуёцгутёй дёр не ’руагёс кёнуй.

Тухгин ма ’нцё фабриканттё Долматов ёма Щукин, зёнх-
гинтё Казанов ёма Последов, фал сё тог исусун байдёдта, 
сё бохъцард сё хъури фёббадуй. «Ёнамонд игурдтё» сё 
хонуй интеллигент Самсонов. Нецёййаг гъуддёгути цагъ-
артё, ниуёзтё агорунмё бафтуйунцё, сё зунд батар ёй, 
ёхца ёма си мулк гъёддаг сирдтё исаразтонцё. Уомён ёма 
етё иссёнцё сё дин, сё царди медес ёма нисан дёр. Сё 
цёуёт дёр ёнцё сёхе хузён. Щукини фурт Николай уотё 
зёгъуй: «Мёнён куд хуёздёр уа, гъёуама уотё цёрон, раст 
дён ёви нё, уой мётё мёмё нёййес ёма нё уодзёнёй».

Цёмёдессаг ёй либерал Самсонови фёлгонц. Дохтурёй 

косуй, фабриканттёй нё ’й, сё нихмё дёр ма ёргон исдзо-
руй, фал ё исёфт уинуй къласон тохёй. Косгутё ке нёбал 
косунцё, уомёй арази нё ’й, гъома, дан, хецёутти хёццё 
кёрёдзей балёдёретё ёма бафедауетё. Ё «философий-
ён» царди бундор нёййес, ёма метин мёсугау рагъзёлдзё-
нёй тохи дзамани.

Уарзт ёма фудёнхё, рёстадё ёма хёран – 
цард си е ‘дзаг ёй…

Батёрбег берё ёнзти фёккуста ё уацау «Батаноко 
Тембот»-бёл. Уадзимис арёзт ёй кёсгон адёни историй 
цаутёбёл. Кёсёги истори финсёг хуарз зудта хестёрти 
хабёрттё ёма таурёхътёй, историон ёрмёг дёр ёрён-
бурд кодта. Фёндадтёй ёй нё синхёгти цард нёудёсёй-
маг ёноси райдайёни равдесун. Еци рёстёги паддзах Цёгат 
Кавкази аразта тугъдон федёрттё, ёма феодалтён дёр сё 
зёнхитё байста. Ёлдёрттё уёхён уавёрбёл арази кёми 
адтайуонцё ёма равзурстонцё Уруси ёфсади хёццё истох 
кёнун. Мёгурти тухст уавёр дёр син фёппайда ёй. Тугъди 
пеллон арти сё бакалдтонцё. Уотемёй ба некёд банцадёй 
карз буцёу кёсгон ёхсёнадён ёхе медёги – къниёзти ёма 
цагъарти ёхсён.

Бонгин Шатлинокой галауани шариат ёма хъурани домён-
тёмё гёсгё ёвёрд адтёй цардиуагё. Цагъайраг ё къни-
азмё фёстёмё фёккёсун дёр не ’ндиудта. Ёгомуг. Ёл-
гъистаг, тёрегъёддаг. Адтёй се ’хсён лёгау лёгтё дёр. 
Бёхгёс Шухаиб сёребарё цардмё бёллуй, цагъайраги 
уавёрёй фёййервёзунмё бёллуй. Фёлледзон, загъта, Аб-
хазти бёстёмё, цёмёй исуон уёгъдебарё адёймаг. Фёл-
ледзон… Е дёр бёлдё ёй, адёймаг сёрустурёй цёрун ке 
уарзуй, уой ёвдесён ёй.

Адёни царди циуавёрфёнди доги дёр фёууй зёрдё-
мёгъаргё хабёрттё ёма цаутё. Куд нё адтайдё гъёздуг 
ёлдари устур хёдзари дёр цёсти ахедгё хузтё. Гурмашукой 
коргутё галауани ку фёззиндтёнцё, мийнёвёрттё рагон 
ёгъдёуттё куд ёнхёст кодтонцё, етё айдагъ цёмёдессаг 

нё ’нцё, ес сё царди фётки минеугутё, истори ёма этно-
графий уагё, аййев ёндёвд. Иннё уёхён Батаноко ёма 
Шатлинокой федуд, кенё Жилля-Гуаша е ’фсийни хёццё ку 
фенбалдёй, еци хабар.

Батёрбеги исфёлдистадё ’ртасгутё финсёги устур ён-
тёстбёл нимайунцё Хаджи-Паго ёма Инали фёлгонцтё. 
Сё еугурей аййевдёр, рёсугъддёр хуарёнтёй равдиста 
финсёг Жилля-Гуаша ёма Кушуки сорёттё. Кизгё ёма са-
бий цёрунцё ёнёхийнё ёма ёнёмастёй, сё уодирахаст 
ёййевгё цёуй, ёма син адёймаг ёнкъаруй сё алли уолёфт, 
сё зёрдити тёлфт, сё фёлмён дзурди азёлд.

Гъулёггагён, уацау кёронмё финст нё фёцёй. Петер-
бурги Батёрбеги багъудёй финсёги пъеро ёндёр хуёцён-
гарзёй баййевун. Революцион ёзмёлди уолёнтё ’й ёндёр 
сагъёстёбёл бафтудтонцё. Уёдта райдёдта фиццаг импе-
риалистон тугъд. Цалдёр бёсти бацёнцё тогуарён буцёуи 
амёттаг. Мингай, миллионгай фесавдёнцё ёвуд салдёттё. 
Батёрбег архайдта тугъди фидбилизтё ёвдесунбёл. Фал ё 
нёуёг пьесё еуёй-еу рауёнтёй фёстёмё идзаг рауадёй 
философон гъудитё ёма сагъёстёй. Уарзт ёма фудёнхё, 
рёстдзийнадё ёма хёран, ёма ма берё ёндёр фарстатё-
бёл цёуй дзубанди уадзимиси.

«Пьеса по существу бессюжетна, – финста Суменати За-
мирё, – философ, работая в своем кабинете, уснул, и во сне 
перед ним появляются Справедливость, Любовь, Добро, Логи-
ка, Зло, Ненависть, Сознание человека и ведут между собой 
спор о том, почему в мире царят Зло и Насилие».

Пьеси дзурд цёуй дууё хузи адёймагей цардбёл. Фабри-
кант ёма ё уосё цардёй тъёпп хаунцё, ёнёуагё миутёй 
сёхе боц кёнунцё, нёййес сёмё ёгъдау ёма ёфсарё. 
Мёгур Иван ба, кёрдзини морё имё ке нёййес, уой туххёй 
ёхе рамарунмё цёттё фёууй. Финсёг уотё зёгъуйнаг ёй: 
уарзт ёма хёран дёр, алцидёр царди ёууёлтёй ёвзуруй, 
ёма етё ёнцё исафуйнаг, кенё ба ёхсёнади федуд нё 
уодзёнёй, уомён ёма ё закъёнттё дёр ёхе домёнтёбёл 
амад фёуунцё.

Иннё хузё: тугъдонтё акъоппити кёрёдзей цёгъдунцё. 
Цёй фудёй? Исонибони сёрбёлтау. Рёстёги сёрбёлтау. 
Уёхён гъуди нё разёнгард кодта финсёги. Ё пьесё Батёр-

бег ёмдзёвгитёй ке ниффинста, е ёй, ё искурдиадё бе-
рёвёрсуг ке ёй, уой ёвдесён. Уёдта, ёвёдзи, ци фарста-
тёбёл дзоруй, уони медес ирддёрёй равдесуни фёрёзнё.

Ё карни хабёрттё ин гъёуама зононцё еугур 
фёлтёртё дёр…

Историй темё айдагъ ё уацау «Батаноко Тембот»-и бун-
дорбёл ёвёрд нё адтёй. Финсёг ёмгъуди адтёй нёхе 
адёни историй хёццё дёр. «Дигор-Хъабани» равдесунмё 
гъавта, Дигорё ёхсёрдёсёймаг ёма ёвддёсёймаг ёности 
ку ниддехтё ’й, феодалтё кёрёдзей медёгё ку рауадён-
цё, кёрёдзей ку нёбал лёдёрдтёнцё, еци ёверхъау догё. 
Дин дёр ма дигорон адёни дууё хаййебёл байурста. Дина-
монгутё адёни еудзийнади цифуддёр ёзнёгтё иссёнцё 
ёма адён дууё Хуцауемён ковун байдёдтонцё.

Туйгъанти Батёрбег адтёй устур искурдиади хецау ёма 
зингзёрдё ёхсёнадон архайёг. Ё минкъий исфёлдистади 
дёр берё бёркад ес, ёма ё ном иронх нё кёнуй. Ёхе ни-
стауён, ёхе загъдау,

Отвагу подлинных героев
И их страданья не забудь…
Запечатлеть в уме своем
Солдат простых бессмертных образ,
Чудесный вид простых людей,
Творящих нехотя легенду…

Берё хуарз гъудитё загътонцё Туйгъанти Батёрбеги тух-
хёй сё уацти Суменати Замирё, Хёдарцати Азё, Ардасенти 
Хадзибатёр, Джусойти Нафи ёма профессор Леонид Семе-
нов. Е ‘сфёлдистадё, е ’хсёнадон-революцион архайд ёма 
ин ё цард гъёуама зононцё нё адёни абони ёма исонибони 
фёлтёр дёр.

2006 анз

ФИДДЁЛТИККОН ЁГЪДАУ

– Нана, кёдмё дзиназдзёнё, кёдмё?.. Феронх кёнуни 
афонё ин ёй!.. – еци тухстёй загъта Хёларати Фацбай ё 
мадён.

Е бадтёй хёдзарёмё бацёуёни бёрзонд тёрвазёбёл 
ёма ёмпъузта хёцъелёйгонд дзабуртё. Ё мади ё къахёй 
куд нё багъигёдара, Фацбай уотё арёхстгай бахизтёй уатмё.

– Иронхгёнён ин ес?.. – кёунгъёлёсёй исдзурдта мадё, 
ёма ё кёунвёллад цёститёй ё фуртмё мёстгун каст ба-
кодта.  

– Феронх ёй кёнё, феронх… Комидзаг ци искёнон, е дёмё 
нё разиндзёнёй? Дууё уёрдуни хъёдори мехтё ёркодтон. 

Фацбай дзоргё-дзорун, пеци бакомкоммё ци даргъ къела лё-
удтёй, уобёл ёхе ёруагъта ёма е ’уёнгтё райвазта. 

Мадё ба бахъур-хъур кодта, фал е ’ргон тургъё ’рдёмё 
ёздёхт адтёй, ёма  ин Фацбай ё дзурдтё ёнхёст не ’рлё-
дёрдтёй.  

– Кёрдзин конд нёмё, зёгъун, ес? – бафарста ёй фурт, 
ё къохтё ё сёри буни бакодта ёма ё цёститё ёрёхгёдта.

Мадё ёнёдзоргёй къёпхёнёй исистадёй, ё раздарён 
ёрцагъта ёма авармё бацудёй.

Дуари бакомкоммё фарси рази ёфснайд хуссёни ёрдё-
мё бараст ёй  зёронд уосё ёма гобани буни ратъунста, ци 
дзабуртё фемпъузта, уони, уёдта ё уомёл цёститё ёма 
цёсгон расёрфта ё устур сёрбёттёни кёронёй ёма ба-
раст ёй цёлгёнёни ниллёг цъумурхуз дуари ёрдёмё. 

– Уомён иронх гёнён ес? – кёунгъёлёсёй хъур-хъур 
кодта мадё, ё фурти рёзти рацёугёй. – Ниййерёги зёрдё 
иронх кёнун нё зонуй. 

Зёронд уосё цёлгёнёнёй инсад рахаста сарсийни ёма 
ёй  пеци рази ёвёрд амёнтёнмё ралёурста.

Фацбай ё сёр разилдта ёма, ё мади ёзмёлдмё кёсгёй, 
къехёй райзадёй.

– Ци косис?.. Кёрдзин кёнун дё  зёрди нур ёрёфтудёй? 
– бафарста фурт.

– Нё мё уинис?
– Гъе дин, гъе… А бёлах нё ’й! – гъёрёй исдзурдта фурт.  

Нури уёнгё кёрдзин дёр ма не ’скодта…  Ёгас бон бабёй, 
ёнгъёлдён, дё цёстисугёй дёхе фехснадтай. Нур ёхсёз 
анзей дёргъи ё мард фуртбёл ё цёстисуг калуй, ёма си е 
’гас фуртён хуёруйнаг радтун дёр феронх уй. Ёгирид неци, 
ходуйнаг дёр нё ’й? Дёуёй уёлдай цума ё бёдолё некёд 
некёмён рамардёй. Ёма етё аллибон кёугё кёнунцё?

– Рамёлунцё, рамёлунцё, мё зёрдтаг. Фал ёз, мё фурт 
ё незёй ке нё рамардёй, уобёл кёун, мёнён ёй маргё 
ракодтонцё. Ёнёмёлгё дуйне нёййес. Е Хуцауи арфё ёй. 
Фал мин ёзнаги къохёй бацудёй мёрдтёмё, ёма ин ё тог 
райсёг ке нёййес, е мин…

– Гъома си нё маст райстонцё – марёги паддзахи закъон 
бафхуардта.

– Закъон… Ци ёй закъон? Адён дзёгъёли хумётёги нё 

фёззёгъунцё: паддзахи цёф алкёд нё ресуй. Ёцёгёйдёр, 
паддзахи закъони рёхуст зёрдёбёл не ’мбёлуй. Паддзахи тухё 
кёбёлти ёй. Ёма тухи нихмё неке бон неци ёй! Фал дё де ’мсёр 
ку цёва, уёд е зёрдинез ёй… Закъони ёфхуёрдёй адёймаг 
ёгадё нё кёнуй…  Де ’фхуёрёги нихмё фёууёлахезгъон ку 
нё уай, дё тоггинтё дё ку нецёмё даронцё, уёд дё адён… 
Халёнттё хуёдмёл куд ниттонунцё, уотё дё тондзёнёнцё.

Мадё сарсийнё еуварс ёрёвардта, агёй къосидзаг дон 
исиста, лёурст инсадбёл ёй ёркодта,  ё дустё бахатта. 

– Закъон, дан… Лёбори-фурти закъон бафхуардта, ёма 
ци!  – дзурдта мадё ёма ё къинсё ёзмёнтун райдёдта.  – 
Закъон ёй бафхуёрёд, фал ин сумах ба ци гъомус айтё? 
Лёбори-фурти закъони сёр некёци ’рдигёй багъудёй, ёхе 
дууё къохемёй дин де ’нсувёри мёрдтёмё барвиста.

– Нана, уотё цёмён дзорис?! – ё маст исрёмугъта Фац-
баййён. – Уотё дё фёндуй, ёма ёй ёз…

– Хуцау багъёуай кёнёд!.. Мён неци фёндуй… – мадё 
еци катайхузёй ёхе ё фуртмё фёззилдта ёма ё къохтё 
батилдта.

– Лёг рамарун зин нё ’й, фал ма си ци пайда ес?
– Дё гъудий дёр ма уёд!  Ду имё дё къох исесай, е мё 

нё фёндуй… Дёуёй уёлдай мин некебал ес… Иннетёй 
еске… Ёппунфёстаг, е ци ёй? – ёрбамёстгун ёй зёронд 
уосё. – Уё муггаг ци бацёй?! Ёви уёмё еу лёг дёр нё-
бал ес? Ёви бунисёфт бацайтё?.. Ёви минкъий айтё?.. Нё! 
Етё ин райсёнтё ё тог! Ходуйнаг ёма  син аллайаг фёуу-
ёд!.. Мёнён дёуёй уёлдай некебал ес… Муггагмё хауй… 
Муггаги лёгтёй алкёмё дёр… Фал, ёнгъёлдён, ёма уё 
муггаги лёгтё силгоймёгтёй хуёздёр нё ’нцё… Дёу евгед 
ёй ниууагътонцё… Гъома, еу мади губунёй ке хёццё рай-
гурдёй, еци ёнсувёр ин  ё тог райсёд.  Ёма мин еунёг ку 
дё!.. Еунёг!.. Лёдёрис мё? Ду мин ку нёбал уай, уёд ма 
цитё кёндзёнён? Сибири амёттаг ку фёууай, кенё, ци нё 
фёууй, Лёбори-фурт дёбёл ку фёттухгиндёр уа…

– Ух, нана! –  исгъёр кодта Фацбай, ёма ибёл ё къох ракъ-
уёрдта. – Дё дзубандийёй истухстён! Фагё фёууёд! Ёз нё 
никкалдзёнён тог, уёдта еске дёр еци зундбёл не ’фтаун! 
– федарёй загъта фурт, исистадёй ёма ёндёмё рацудёй.

* * *

Фацбай уёдмё ёхе кустбёл фёццалх ёй. Ё минкъий 
зёнхи гёбазё ёма ё синхаги хаййи астёу кауё бийунбёл 
балёудтёй. Мегътё ёгасёй дёр сё бунётти къуёрд ёрцу-
дёнцё, гъудёй ма сёбёл уести рёнгъитё рауадзун. Кауё 
бийунмё куддёр бавналдта, уотё Фацбай рауидта, ё синхаг 
имё куд ёрбахёстёг ёй, уой.

– Хёлари-фурт, ци косис? Дё мехтё ба… Мё лимён? – 
исдзурдта имё синхаг.

– Ци? – нё ’й балёдёрдтёй Фацбай.
– Мё зёнхёмё бабёй мин ёрбавналдтай?
Фацбай листёг бакастёй синхаги цёститёмё, ё сёр сонт 

тилд бакодта, ё цъухёй стуф дёр нё исёрвазтёй, уотемёй 
ба ё куст кёнунмё бавналдта.

– Дё сёр ци телис? Мёнгёдтё, ести дзорун? – тингунёй 
дзоруй  синхаг.

– Дё мехтё мёнё ами никъкъуёрё, зёгъгё, мин абони 
дёхуёдёг нё байамудтай? – бафарста ёй Фацбай ёма, ё 
куст фёууадзгёй, ё синхагмё никкастёй. 

– Гъо.
– Мадта ма ци?  Кумёти мин амудтай, уомити нё никъкъу-

ёрдтон мехтё?
– Никъкъуёрдтай… Фал фёррёдудтён… Уёхе ’рдёмё 

сё байсун гъудёй.
Фацбай ёрбаимиста ё мади уайдзёфтё. «…Айё мё ху-

ёдмёлхуар халони хузён гъёуама ниттона», – рагъуди кодта.
– Дё тургъё дё куд рахаста, уотё… Ёз фёррёдудтён… 

– исдзурдта синхаг.
– Гъа-а! Сёумёраги дё дзурдмё байгъустон ёма нур мё 

тургъё ёгасёйдёр дёхе гъёуама бакёнай!
Еу дзурд, иннё дзурд, ёма сё хъаугъа исберё ёй. Ёма 

сё гъёрмё ка ёрбауадёй, еци синхёгтё сё ку нё байер-
гъёв кодтайуонцё, уёд дзёбёх фёххилё адтайуонцё. Фац-
бай ёрсабур ёй, фал ё синхаг нё сабур кодта.

– Бахезё, бахезё, – гъёр кодта е, – ёз дин байамондзё-
нён. Ёз дё фуси ёвгёрст ёркёндзёнён.

– Уой туххёй ма дё еу хатт райгурун гъёуй, мё лимён 
лёггаг! – дзуапп ин равардта Фацбай.

– Уогё, Хёлартё, сумах еугурёй дёр фустё айтё… Ду 
лёг ку уайсё, уёд Лёборатёй дё маст райстайсё. Ду лёг 
нё дё, фал фус дё.

Фацбай къехёй райзадёй. Еци дзурдтё ибёл ё зёрди 
карди цёфи хузён исмедёг ёнцё, фал ёхебёл ниххуё-
стёй, ёрмёст ма ё сёр батилдта. 

Еци хузёнёй Фацбаййи еунёгёй ниууадзун не ’нгъизтёй, 
ёма ин е ’нбёлттёй еу ё цохъа ракёнун кодта ёма ёй гъё-
уи иннё кёронмё киндзёхсёвёрмё ё хёццё рахудта.

* * *

Фацбай ёма е ’нбали бацудмё гъазт ё тёккё тёмёни 
адтёй.

Урух тургъи  хёдзари фарси размё ралёудтёнцё  кизгут-
тё, сё уёле – сё кёркё-мёркё пъолцитё. Сё бакомкоммё 
зилдёгёй лёудтёнцё лёхъуёнтё. Кизгуттёй сё еу райваз-
та фёндури тёнтё ёма райгъустёнцё зелгё-кафти цагъди  
зёлтё, лёхъуёнтё сё армитъёпёнтёй зёлланг ёрдзёф 
кодтонцё. Астёуёй ба кафёг ёнкъёйтти ёзмёлдбёл цё-
стё нё хуёстёй.

Фацбаййи ёнбал куддёр лёхъуёни фарсмё балёуд-
тёй, уотё, «осса», зёгъгё, фёгъгъёр ласта ёма дзёбёх 
ёрёрдзёф кодта. Фацбай уёлдай хузи нё фёцёй, уазал-
зёрдёй кастёй кафгутёмё, ё къохтё хъёмай уорс хуё-
цёнбёл ёруагъта. Ё гъостёбёл уадёнцё, ё синхаг ин сё 
хили рёстёги ци дзурдтё нидздзурдта, етё.

«Ду лёг нё дё, фал фус дё…» – Цъаммар, куд мёмё 
ёндеуй, – гъуди кодта Фацбай. – Гёр, ёндёр аргъ мин нё 
кёнунцё? Ёвёдзи. Ёма мин уёд ци кёнгё ёй? Куд цёрон? 
Рамарун зин нёй… Мё тоггинтёй кефёндий дёр мёрдтё-
мё барветинё… Фал цёй туххёй? Ке гъёуй е? Мё мард 
ёнсувёри? Молло уотё загъта: неке, дан, гъёуй. Уёддёр ке 
гъёуй? Уомёй аразгё ёй мё цард? Мё мади загъдау, адён 
мёмё цёмёй ма исхёран уонцё, уой туххёй? Ёз ёнёуой 
дёр мёхецёй гириз кёнун нё бауадздзёнён. Кефёндий 
нихмё дёр ёрлёудзёнён. Хуцау сё уобёл ку сбаридё».

– Фацбай, марауадзё, ду дёр ракафё, – ёхе имё бахатта, 
ё фарсмё ка лёудтёй, еци лёхъуён.

Сфæлдистадон бунтæй

Фацбай нё исарази ёй, фал ёй, уёддёр тухласё ракодта 
гъазти астёумё.

Еци рёстёги кизгуттёй еу сё размё рацудёй кафуни 
зёрдтёй,  фал сах фёллёудтёй. Е ’нбал кизгуттёй ин кадёр 
ё пъолцибёл ё къахи фиййёй фёллёудтёй ёма пъолций 
хиррит фёццудёй.  Кизгё ма Фацбаймё тарст каст бакодта, 
фёстёмё цёхгёр зилд фёккодта ёхе, ёма ходгёй хёдза-
рёмё балигъдёй.

Фацбаййи ёрфгутё ралхий ёнцё, сауёнгё ма ё гъостё 
дёр сурхгъолон рацёнцё. Фёстёмё ё бунатмё раздахтёй.

– Кизгуттё мё хёццё кафун сё сёрмё нё хёссунцё… 
– гъуди кодта лёхъуён. – Нё сё фёндуй… мё хёццё каф-
гё ин ке ’рцудёй, уой ку базудта, уёд ё уод рауадёй… Фе-
сафтён, бабун дён… Уодёгас уогёй рамардтён… Ами мин 
нецибал кустаг ес. Рахъудти уон!

Рараст уон, зёгъгё, куд фёззилдёй, уотё тургъи ёрба-
цёугё рауидта ё тоггин Лёбори-фурти. Ё зёрдё ёнахур 
рист никкодта ёма усми бёрцё ё цёсгон ранхъирдтё  ёй. 
Ё сёр ниллёг ёруагъта ёма бабёй е ’ргон кафгути ёрдё-
мё раздахта.

Лёбори-фурт сабургай ёрбацудёй лёхъуёнти размё 
ёма Фацбаййёй минкъий ёндёдёр се ’хсён балёудтёй.

«Гёр, фёстёмё нё раздёхдзёнёй,  – гъудитё кодта 
Фацбай. – Ку мё ёруидта!.. Ёнгъёлдён, ёма мё ёрдомё 
дёр нё даруй… Е дёр мё фус хонуй. Ёви мё ракъахунмё 
гъавуй?»

Лёбори-фурт ке фарсмё ёрлёудтёй, еци биццеутё 
раздёр уомё бакастёнцё, уой фёсте – Фацбаймё, уёдта 
бабёй сё кёрёдземё, ранбурд ёнцё Лёбори-фурти алли-
варс, ёма сё Фацбай куд нё фегъустайдё, уотё ин сабур 
гъёлёсиуагёй ралихстё кодтонцё, аци тургъёй дин цёугё 
’й, зёгъгё. Фацбай сё фегъуста.

– Хёлари-фурт ами ёй, уой ку зонис, уёд ардёмё цёмён 
ёрбацудтё? – загъта биццеутёй еу.

– Гъема ци? Лёг ке рамардтон, уой туххёй ахёстдони 
фёббадтён, – дзуапп равардта Лёбори-фурт. – Адёни ёх-
сёнмё цёуни барё мин ес.

– Барё, зёгъис? Нё зонун… Фал не ’гъдау куд домуй, 
уомё гёсгё цалинмё тоги федуд бакёнайтё, цалинмё ба-

федауайтё, уёдмё дин, Хёлари-фурт кёми уа, уордёмё 
цёуён нёййес, – дзуапп ин равардта еци лёхъуён.

– Ци, уой зонетё? Кафун мё хъёбёр фёндуй, – загъта 
Лёбори-фурт. – Ёз нё, фал е куд рандё уа ардигёй, уотё 
бакёнён ба нёййес?

– Гъема хуарз, – загъта ёндёр биццеу. – Ёз ракёндзё-
нён Фацбаййи. Ёнёуой дёр мё еу цёйдёр туххёй ёхсиц-
гё гъудёй. 

Берё рёстёг нё рацудёй, уёдта кедёр къох Фацбаййи 
усхъёбёл ёрёнбалдёй. Е фёстёмё фёккастёй. Ё фё-
сте лёудтёй, ардигёй ракёнуйнаг ёй ка адтёй, еци биццеу.

– Ци дё гъёуй? – рафарста ёй Фацбай.
– Еу дзубандимё мё гъёуис, – дзуапп равардта лёхъуён, 

е ’рдёгтухт тамакумё кёсгёй.
Фацбай ё хёццё минкъий уоддёр бацудёй.
– Гъёйдёуай, ци зёгъис? – бафарста бабёй ёй Фацбай.
– Гъуддагон дзубанди мёмё ес дё хёццё.
– Игъосун дёмё, дзорё!
– Ами нин еци фадуат нёййес. Ёндёр рауёнмё цёуён… 

Кенёдта уёхемё.
– Цёуён, – исарази ёй Фацбай ёма ракъахдзёф кодта.
Ё дзорёг ёнбал дёр ранёхстёр ёй ё хёццё. Цёйдёр-

бёрцё ку рауадёй, уёд бафеппайдта, Фацбай фёстегёй ке 
райзадёй, уой. Фёстёмё фёззилдёй, Фацбаййи адёни ёх-
сён ё цёстёй райагурдта ёма карз нийнёфтёй. 

…Ё къохи тогёйдзаг  хъёма, уотемёй Фацбай лёудтёй, 
мёнё нуртёккё зёнхёбёл ё тъёпп кёмён фёццёудзё-
нёй, еци Лёбори-фурти рази…  

ХАНИФФЁ

– Мёнё ци талингё ёй! – бадес кодта Ханиффё, хуёнхаг 
хёдзари къёсёрёй рахезгёй, ёма ёрлёудтёй. – Нё, фал 
ёз лёууон. Ехх, ёз ци кёфтитё ёркодтайнё... Ёнё мёнёй 
дёр си кизгуттё фагё ес. Хангерий, корун ди, ёма мё уадзё.

– Райдёдтай бабёй? Неци дин си рауайдзёнёй, кой дёр 
ёй мабал искёнё, дё хуарзёнхёй, – ё фёдбёл райдзаст 
хёдзарёй дзоргёй рацудёй ёригон лёхъуён, ё уёле – сау 



171

Туйгъанти Батёрбег. Радзурдтё

цохъа. – Дё къох мёмё радтё... Гъе, уотемёй цёудзинан, 
– ёргон цийнё кодта лёхъуён, кизги цонгбёл фёххуёстёй 
ёма ’й ё фёдбёл раскъафта.

Ханиффё никъкъёл-къёл кодта, ё къох дёр нёбал фё-
ууёгъдё кодта, уотемёй еумё рандё ’нцё.

– Мё хёццё цёмёй тёрсис? – бафарста ёй Хангерий, 
тургъёй ку рацудёнцё ёма, галеуёрдёмё фёззелгёй, 
гъёугёрёнтти надбёл ёлдар Бекмёрзи хёдзари ’рдёмё 
цёугёй. Еци ёхсёвё ёлдар ё нёуёгигурд фуртён кувд 
кодта.

– Дёу хёццё нецёмёй тёрсун, – дзуапп ин равардта Ха-
ниффё.

– Дёуён уой загъдёуа! Нё, дан, цёун. Цёмённё гъёу-
ама рацёуай? Уёхён игъёлдзёгдзийнадё ёлдари хёдзари 
тагъд рёстёги нёбал уодзёнёй!.. Берё замманай иуазгу-
тё сёмё ёрцудёй. Нуртёккё гъазт ё тёккё тёмёни ёй. 
Цёйбёрцё кизгуттё сёмё ес! Алли гъёутёй ёрцудёнцё. 
Дёуёй фёстёмё еугурёйдёр уоми ёнцё... Хъасболатён 
уотё зёгъун: цо ёма дё хуёри ардёмё ёрбахонё. Ёндёр, 
дан, ма мё ци мётё ес. Цо, дан, дёхуёдёг ёй рахонё. Ёма 
ёз дёр фёттагъд кодтон. Еу рауён ма къахти дёр исмедёг 
дён. Ку нё бабёй си ниххауианё. Галеуёрдёмё цёуён.

– Ци мёйдар ёхсёвё 'й, – ё дзубанди ин фескъудта Ха-
ниффё. – Сауёнгё ма арв дёр нё зиннуй.

– Гъо, гъо, – ё дзубанди райвазта Хангерий. – Ёртё анзей 
размё Хъасболати хёццё ард ку бахуардтан ёма ёнсувёр-
тё ку загътан, уёддёр ма раст ауёхён мёйдар ёхсёвё 
искодта. Хъазахъён сё бёхти ёргъау ратардтан... Рохсёй 
нё ку раййафтайуонцё, уёд нё гъуддаг хуарз нё рауадай-
дё. Дууадёсемёй уёлдай нё адтан. Ёма мёйдари фёрци 
райервазтан. Гъёди къохи нёбёл ку ёртунбул ёнцё, уёд 
ма ни еске фёййервёздзёнёй, уой ёнгъёл нёбал адтан. 
Кёрёдземён хуёрзбон загътан, Хъасболати къохбёл ёр-
хуёстён ёма ин уотё: «Хуёрзбон кёнё!» Е дёр мин мё 
къох нилхъивта ёма уотё бакодта: «Хуёрзбон, Хангерий, ме 
’нсувёр!» Ме ’нсувёр, зёгъгё, ку исдзурдта, уёд мё унгёг 
зёрдё куд нирризтёй! Мё уод ци бавзурста, уомён нециу-
авёр дзурдтёй ес радзорён. Де ’нсувёри дин минкъиййёй 
фёстёмё уарзун. Ёма нур е ёхе гъёлёсёй загъта: ме ’нсу-

вёр! Мё бауёр ёнёгъёнёй дёр нирризтёй, ёма ин уотё 
бакодтон: «Хъасболат, ёнсувёрён дин бёззун, уёд мё мё-
лётбёл дёр арази дён». 

Ё дзиппёй исиста хъурани минкъий киунугё. Хуёстан 
ибёл нё къохтёй, ёма, ку райервёзён, уёд еу мадёй игурд 
ёнсувёрти хузён ке цёрдзинан, уой туххёй ард бахуардтан. 
Уотемёй ни, еске ку рамаронцё, уёд ин иннё гъёуама ё тог 
райса еци сахат, кенё ба фёстёдёр. Ардбахуёрди фёсте 
нё еугурдёр дуа исистан ёма нёхе ёрцёттё кодтан хуё-
цунмё. Карз тох нин байеудагъ ёй, фал, Хуцауён табу, не 
’нбёлттёй дууемёй уёлдай нё фёгъгъудёй. 

Уёдёй нурмё мёхе амондгунбёл нимайун: Хъасболат 
мин ёнсувёр, ду мин – хуёрё, уё мадё мён мадё дёр ёй. 
Мё зёронд фидё ёрцардёй. Мёрдтёмё цёунбёл дёр, 
дан, арази дён – мё фурт еунёгёй нё байзайдзёнёй нё 
фёсте.

– Мёнён дёр хъёбёр ёхцёуён ёй, – загъта Ханиф-
фё. – Дёу ёма Хъасболати хузён хъаурёгин ёнсувёртё 
кёмён ес, уомёй амондгундёр ма уодзёнёй.

– Гъе, гъе! Ёгёр ма ёппёлё... Мёнё дёу, нё рёсугъд 
хуёри, киндзи рарветдзинан, – загъта Хангерий, ёма ин ё 
къох сабургай ёрбайста, – ёма дёмё иуазёгуати, цит, ба-
уайдзинан...

– Уой кой ма кёнё! – дзорун ёй нёбал бауагъта Ханиффё.
Хангерий ниххудтёй ёма ё цуд фёттагъддёр кодта, уёд-

та ёвваст фёллёудтёй.
– Ёнгъёлдён ёма радзёгъёл ан, – загъта лёхъуён. – 

Ёгириддёр нин бахъёртуни мадзал ку нёбал ес. Ами фёл-
лёууё, ёз ба над райагорон.

Кизги къох исуагъта, еуварсёрдёмё цалдёр къахдзёфи 
ракодта ёма мёйдари ёрбайсавдёй.

– Гъей, кёми дён? – фёгъгъёр кодта кизгё, лёхъуёни 
къахдзёфти гъёр нёуёгёй ку райгъуста, уёд.

– Ёцёгёйдёр, надёй радзёгъёл ан ёма будурмё рахъ-
ёрттан. Кёми дё, Ханиффё?

– Мёнё дён. Ёма нин нур ци кёнгё ёй? – бакатай кодта 
кизгё. 

– Еуминкъий рахесёрдёмё бауайён, ёгёр галеуёрдё-
мё фёцан.

Рахесёрдёмё се ’ргон исаразтонцё, еуминкъий рауадён-
цё, минкъий рафёстеуат ёнцё ёма бабёй нёуёгёй рахе-
сёрдёмё базилдёнцё.

Уёд рахесёрдёмё фёззилдёнцё, уёд бабёй галеуёр-
дёмё, уотемёй дзёвгарё рёстёг будури фёррацо-бацо 
кодтонцё.

Уёдмё дунгё думун райдёдта. Дунгё карзёй-карздёр 
кодта. Мегътё ёрбатунбул ёнцё. Арв ферттивта ёма еумин-
къий рёстёг фёррохс кодта фёсуарунхуз уёззау мегъти, бу-
нёй зёнхёбёл ба – кёдзос лигъз будур, Ханиффи цилле 
пъолци ёма рёсугъд цёсгон, ёма хуёрзконд, федёрттёа-
рёзт Хангерийи. 

– Хуёнхтё кёцирдигёй ёнцё, уой нё рауидтай? – ра-
фарста лёхъуён.

– Нё.
– Ёз дёр сё нё рауидтон. Ёма уёд, ёвёдзи, кенё нё 

фёсте ёнцё, кенёдта еуварсёрдигёй. Ёма хуёздёр уод-
зёнёй, фёстёмё ку раздёхён, уёд. 

Сёхуёдтё куд ёнгъёл адтёнцё, уомё гёсгё, цума сё 
фёд-фёд раздахтёнцё, фал бабёй, еуминкъий фёстё-
дёр арв ку ферттивта, уёд хуарзау нёбал фёцёнцё ёма 
ёрлёудтёнцё – ацирдигёй дёр хуёнхтё нё адтёй. Арв 
нигъгъёр кодта, Ханиффё фесхъиудтёй ёма Хангериймё 
ёхе багёлста. Сё цёсгёнттё ёма сё усхъитёбёл фиццаг 
ставд ёртёхтё ёрхаудтёнцё.

– Нимёт дёр мёмё ку нёййес, – загъта Хангерий. – Тагъ-
ддёр цёуён, ёма кёд ескумё фёхъхъёртианё. Уарунёй 
нёхе байаууон кёнун гъёуй.

Цалдёр минуттей бёрцё ратъёбёртт кодтонцё ёма ба-
бёй ёрлёудтёнцё.

– Агъазиау цёйдёрти рёгъти цума цёуён, уотё мёмё 
кёсуй, – загъта Хангерий.

Лёхъуён галеуёрдёмё фёззилдёй ёма ёхе кизги раз-
ёй фёккодта.

– Ёцёгёйдёр уотё ёй! – исдзурдта лёхъуён ёма ёр-
лёудтёй. – Мёнё – дорёй амад фарс... Мёнё ами ба – ё 
бацёуён. Тагъддёр ардёмё! – фесхуста Ханиффи, уёдта 
си ёхуёдёг дёр фёммедёг ёй.

Еци рёстёг уарун ё карзи бацудёй. Арв ферттивта ёма 

Хангерий базудта, кумё бацудёнцё, еци хёдзарё ци ёй, 
уой.

– Ёвёдзи, изолмё рахъёрттан, – загъта лёхъуён.
– Кёми ан? – рафарста Ханиффё, ци адтёй, уомёй хъё-

бёрдёр ёмрезёги ризт кодта ёма Хангерийбёл ёхе нил-
хъивта.

– Зёронд уёлмёрдти, устур зёппадзи... Фал мацёмёй 
тёрсё...

– Уау! Цёуён ардигёй тагъддёр! – ё дзубанди ин фе-
скъудта Ханиффё. – Тёрсгё кёнун... Мён уёлмёрдти ун 
нё фёндуй.

– Дё сёри зунд фёццудёй? Арв ёма зёнхё кёрёдзей 
ку хуайунцё, уёд кутемёй цёуён? Игъосис, куд сёх-сёх 
кёнуй? Ами бангъёлмё кёсён. Мёнё ами фёстаг фарси 
рёбун лигъзгонд дор ес. Уоми бал ёрбадён, – еци дзурдтё 
дзоргёй Хангерий Ханиффи дормё бахудта ёма ’й ё фарс-
мё исбадун кодта.

Кизгё еци ёмрезёги ризтёй ёма ё зир-зиргёнгё бауёр 
ниннихаста лёхъуёнбёл, ё дууё армидзагеми ё цёсгон ба-
римахста, ё сёр ин ё реубёл бауагъта.

– Тёрсгё кёнун, тёрсгё кёнун! – нёбал ёнцадёй кизгё. 
– Мё уод исхауй, мё уод исхауй, Хангерий!

– Нур цёмёй тёрсис, гъёла сёр? Айдагъ фёрстёй 
уёлдай си неци ес, – сабуртё ёй кодта Хангерий, ё сёр ин 
рёвдауни сёрфт кёнгёй ёй рахъури кодта. – Дёу хёццё 
нецёмёй тёрсун, ку загътай. Мёнё уёхемё ку бацёуён, 
уёд дёбёл ходёгёй мёлдзёнён.

Арв ферттивта ёма бабёй райгъустёй арви гъёр. Ханиф-
фё фестъёлфтёй, ёрбатунбул ёй, къубари асё дёр нёбал 
адтёй. Хангерий бабёй ёй никки хъёбёрдёр ёрбахъури 
кодта. Аци хатт ё цъухёй еунёг дзурд дёр нёбал исхаудтёй.

Ёндегёй ци цудёй, е дессаг адтёй. Дунгё карзёй-карз-
дёр кодта, уотё кастёй, цума арви гъёрёй зёнхёбёл цидё-
риддёр ес, етё ёрдзи хъаурёй ниффёркитё уодзёнёнцё. 

Мёлётёй тасдзийнадё ниссабур кодта Ханиффи, ёма 
сувёллони хузён ёхе нилхъивта Хангерийбёл, е ’ригон рё-
сугъд бауёри имонау гъарёй сугъта. Хангерий ёй ёхуёдёг 
дёр нёма лёдёрдтёй, аллирдигёй ибёл ка ивулдёй, еци 
имонау гъарёй ё мондёгтё ке уагъта, уой. Цилле пъолци ке 

ёрбалваста, кизги еци гурёбёл ёнёнгъёлти ё къох ку ёр-
хаста, уёд фестъёлфтёй ёма, цума ести ёнахур цёмёдёр 
бавналдта, уотё ё дууё къохи ёвваст хёрдмё исиста. 

– Ци ’рцудёй? – фёгъгъёр ласта Ханиффё ёма фуртёс-
сёй лёхъуёни усхъитёмё фёллёбурдта.

– Неци, неци, – дзуапп равардта Хангерий. – Неци ёрцу-
дёй... Айдагъдёр... Уой корёг ди дён ёма изолдёр рабадё...

– Нё, нё! Мё бон нё ’й... Ма мё тёрсун кёнё... Фуртёс-
сёй рамёлдзёнён, – кёунгъёлёсёй исдзурдта кизгё.

Хангерий ёруагъта ё къохтё ёма ёй ёрбахъури кодта, 
фал бабёй ё къохтё уайтёккё фёстёмё раскъафта. Кизгё 
ё гъёлёсидзаг ницъцъёхахст кодта ёма бабёй ё резгё 
бауёр лёхъуёнбёл ранихаста.

– Цёмён мё тёрсун кёнис?! – кёунгъёлёсёй фёгъ-
гъёр кодта кизгё. – Фуртёссёй мё уод исхаудзёнёй... Ма 
мё тёрсун кёнё...

Лёхъуён ё сёр ниттилдта ёма ё кеми ёрцудёй, нёуё-
гёй бабёй ёй ёрбахъури кодта ёма рёвдаугё гъёлёсёй 
райдёдта:

– Ма тёрсё, ма тёрсё, Ханиффё! Ма тёрсё, мё уоди 
гага... – ё дзубанди кёронмё цирендёр кодта ёма ин къу-
ёзгёй ниссёбар-субур кодта ё гъоси:

– Ёгириддёр мацёмёй тёрсё... Мё рази ма тёрсё... 
нё кёсис, ёз нецёмёй тёрсун... Ёз айдагъдёр мёхецёй 
тёрсун... мёхецёй... Гъо, мёхецёй тёрсун.

Кизгё ин дзёбёх нёбал лёдёрдтёй ё сусу-бусу дзубан-
ди, фал уобёл дёр резёнгё ку бахуёстёй ёма ё гёрц-
гёрцгёнгё къохтё ку никъкъёдзтё 'нцё, уёд ёхебёл хуё-
цун ё бон нёбал адтёй.

– А-а! Мадта ду дёр цёмёйдёр тёрсис, нё? Нё мё ра-
сайдзёнё... Не ’сёфт ёрцудёй, нё?

– Лёхъуён ин дзуапп нёбал равардта, ё хъаурёгин къох-
тёй ёй исиста, ё гъёбеси ёй ёрёвардта ёма ин ё билтё 
ёма уадёлттёбёл ё содзагё батё никкалдта.

Райдайёни фёккуддёр ёй Ханиффё ёма нецёмёбал 
исарёхстёй, уёдта сонтёй ёверхъау гъёр фёлласта. Ё 
къёхтёбёл ёрлёудтёй ёма ледзунмё гъавта, фал ин Хан-
гериййи къохтё ё нарёгастёу райахёстонцё ёма бабёй ё 
гъёбеси исмедёг ёй.

– Ма тёрсё... ма тёрсё... махемё рацо, ма тёрсё, – са-
бур гъёлёсёй дзурдта ёма дзурдта лёхъуён.

Кизгё ё цёнгтё лёхъуёни усхъитёмё исбуцёу кодта.
– Исуадзё мё! – нигъгъёр кодта кизгё. – Ёз нё тёрсун... 

нёбал тёрсун ёз... ёгириддёр нёбал тёрсун... исуадзё 
мё... Ёз ардигёй цёугё кёнун... Кенё ба ду рандё уо... 
Уадзё мё мёхе барё...

Фал ёй лёхъуён нё уёгъдё кодта, ёнёрлёугёй дзурд-
та ёма дзурдта:

– Ма тёрсё... ма тёрсё...
Хъаурёгин лёхъуён ёма нифссаст кизги ёхсён тох бай-

еудагъ ёй. Кизгё имё карз бёргё фёллёудтёй, бёргё ин 
лихстё кодта, фал ин лёхъуён ё дзурдтёмё нёбал игъуста. 
Ёма мёнё ёвваст Ханиффё Хангериййи хъёма фелваста:

– Еуварс! – фёгъгъёр кодта кизгё. – Еуварс ралёууё! 
Кенёдта дё дёхе хъёмайёй марун!

Ёррай хузён ка иссёй, еци Хангерий кизги дзурдтё не-
цёмёбал дардта, ё уёзё ибёл ёнёгъёнёй дёр ёруагъта 
ёма ин ё цёсгонён батё кодта.

Ханиффё бёрзонд исиста хъёма ёма ёй барёхуста, 
ёма циргъаг фиццаг куддёр фёббуцёу ёй, уёдта цидёр 
фёлмёни еци ёнцонёй ниннигъулдёй.

Хангериййи цъухёй ма исервазтёй уодесуни гъёр, еу-
варс рахаудтёй, ё ревёд кёрдбадзи гъёр ма цалдёр хатти 
райгъустёй, уёдта ниссабур ёй. 

Ханиффё исистадёй, тухуолёфт кёнгёй. Ёвеппайди ё 
реубёл рёуёг цидёр исёнбалдёй, ёхуёдёг дёр нёбал 
лёдёрдтёй, ё хъёма еуварс куд фентъухта, уой. Фёкки-
удтёй, зёнхёмё ёрхаудтёй ёма нецибал балёдёрдтёй.

* * *

Ёлдар Бекмёрзи тургъи, хёдзари аууон ёрёнбурд ёнцё, 
изёри гъазтмё цёмёдесёй ка кастёй, нур ба карз уарунбёл 
ка цийнё кодта, еци ёригон фёсевёд. Аци талинги, аци уа-
руни рёстёги, уартё будури ци зёронд ес, уоми устур зёп-
падзи къёсёрёй бахезун ка бандеуидё, зёгъгё, сёмё дзу-
банди рауадёй. Еу бёгъёнбад лёхъуён – ё ном хундтёй 
Къец, загъта: «Ёз цёун, айдагъдёр хёснёбёл».

Равардтонцё имё ёвзалуй къёрт, цёмёй зёппадзи ке 
адтёй, уой туххёй си фёд ниууадза.

...Ёма мёнё Къец, ё цёсгон ниффёлорс ёй, тухуолёфт 
ма кодта, уотемёй, гъазт кёми адтёй, еци уати исмедёг ёй, 
нецибал балёдёрдтёй, уотемёй ёрхаудтёй.

Бёстё исхёлхъой ёй. Еуетё Къеци алфамбулай ёр-
банбурд ёнцё ёма архайдтонцё, цёмёй ё кеми ёрцёуа, 
уобёл. Иннетё фелвастонцё, лёхъуёни къохёй ци хъёма 
ёрхаудтёй, уой, ёма имё цёмёдесёй ракёсё-бакёсё 
кодтонцё. Хъёма еу къохёй иннемё лёвардтонцё.

– Е Хангериййи хъёма ёй! – райгъустёй Хъасболати гъё-
лёс. – Мёнё ибёл – тоги фёдтё! – исдзурдта е ёма дуари 
ёрдёмё фёцёй.

Нёлгоймёгтёй си кадёриддёр адтёй, етё ё фёдбёл 
рауадёнцё, уати райзадёнцё тухстхузёй кизгуттё.

Уарун банцадёй, фал ма уёддёр талингё адтёй, зёнхё 
ниллёхъери ёй. Цалдёр рауёнемёй райгъустёй фёдесон-
ти къёхти гъёр. Еуетё лигъдёнцё ёлдари бёхдёнттёмё 
– уоми саргъёвёрдёй лёудтёнцё сё бёхтё, иннетё ба 
фёммедёг ёнцё иуазёгуатмё ёма раскъафтонцё сё ху-
ёцёнгёрзтё. Хъасболат фёммедёг ёй, ка исхёлхъой ёй, 
еци мийнасёгёнёг адёни астёумё. Ёма цалинмё е ’хсар-
гард ёма топп агурдта, цалинмё ин бёхдонёй ё бёхи ла-
стонцё, уёдмё Къеци ё кеми ёрцёун кодтонцё.

– Лёхъуён ёхемё ёрцудёй? – рафарста Хъасболат, иу-
азёгуатёй ку рауадёй, уёд.

Къеци ин ё размё ёрбахудтонцё. Тургъё ниррохс ёй, сё 
бёхтёбёл раздёр ка рабадтёй, еци ёригон лёхъуёнтёмё 
ци цирёгътё равардтонцё, уонёй.

– Хъёма кёцёй ёрбахастай? – рафарста Хъасболат биц-
цеуи.

– Кадёр мёбёл ёй зёронд зёппадзёй рахста, – дзуапп 
равардта Къец.

Хъасболат ёнё ести исдзоргёй ёхе цёхгёрмё фёз-
зилдта биццеуи разёй, ё бёхбёл фёббадтёй ёма фётъ-
тъёбёртт ласта. Ё фёдбёл ниххёррёт кодтонцё цирагъ-
хёссёг бёхгинтё.

Ханиффё ё кеми ку ёрцудёй, уёд фёууидта, зёппадзё 
ке ниррохс ёй, уой, ё алливарс ба – дуйней адён. Ё медбу-

нати рабадтёй ёма ракёсё-бакёсё кодта. Кёми ёй ёма 
ци бакодта, уой дзёбёх нёма ёрлёдёрдтёй. Фал мёнё 
фёкком-коммё ёй Хъасболатмё, рафёсмардта е ’нсувёри 
ёма еци усми ё зёрдёбёл ёрбалёудтёнцё, ци ’рцудёй, 
етё. Ё цёсгон ё къохтёй фехгёдта ёма нидздзиназта.

– Ёндёмё ёй радаветё, уёлдёфмё! – исдзурдта кадёр.
Ё къёхтёбёл ёй ислёуун кодтонцё, сё дёлуагисти ёй 

фёккодтонцё, уотемёй ёй рахудтонцё. 
Зёппадзёй ку рахизтёй, уёд Ханиффё рагъёуай кодта, 

Хангериййи мард кёми лёудтайдё, уордёмё, ёма си рау-
идта айдагъдёр тоги фёдтё.

Хангерий разиндтёй зёппадзи рази, хъанёй лёудтёй.
– Ци ’рцудёй ами? – рафарста Хъасболат ё хуёри.
Кизгё ё цёсгон ё дууё армитъёпёнемёй рамбарзта 

ёма бабёй никкудтёй.
– Мё хуёрё, зёгъё, ами ци ’рцудёй? Ка ‘й рамардта? – 

бафарста бабёй Хъасболат. – Ме ’мбали тог райсун мёнмё 
ёнгъёлмё кёсуй, е ди иронх ма уёд.

Ханиффё еци дзурдтё ку райгъуста, уёд ё кёунёй 
фёгъгъос ёй ёма е ’нсувёрмё ёдзинёг никкастёй.

– Хъасболат! – федар гъёлёсёй райдёдта дзорун кизгё. 
– Ё тог дёуён есгё ’й. Ёруагёс ми кёнуй, дё ардбахуёрд 
ке исёнхёст кёндзёнё ёма де ’нбали тог ке райсдзёнё. 
Ёруагёс ми кёнуй, цёрёнбонти мёнгардёй фёццёрун дё 
сёрмё ке не ’рхёсдзёнё.

– Дуккаг хатт Хуцауи рази соми кёнун, кенё ин ё тог райсд-
зёнён, кенё ба мёрдтёмё бацёудзёнён. Зёгъё мин, ка ‘й 
рамардта? – ё дзубанди ин фескъудта Хъасболат.

– Ёз ёй рамардтон, – загъта Ханиффё. – Цёвё мё! Дё 
дзурд исёнхёст кёнё. Ёхсгё!

– Цёй фёдбёл ёй рамардтай? – бафарста Хъасболат.
– Е мёхе гъуддаг ёй... Ёхсгё...
– Зёгъё, цёй туххёй?
Ханиффё нигъгъос ёй. 
– Бафхуардта мё... Гъёуама мё фёхходуйнаг кодтайдё...
Еци рёстёги райгъустёй Хангериййи нётун.
– Ёгас ма ‘й, ёгас ма ‘й, – райгъустёй адёни ёхсёнёй.
– Ё уод есуй, – загъта, Хангериймё ка ниггубур кодта ёхе, 

е.

– Игъосис? Ё уод есуй, – исдзурдта бабёй Ханиффё е 
’нсувёрмё. – Ду гъёуама мён рамарай, гъёуама мё рама-
рай... Фехсё мё!

Хъасболат ё галеу къох е ’хсаргардбёл ёруагъта сёргу-
бурёй ёма сабур лёудтёй.

Иннё адён дёр ёнёдзоргёй лёудтёнцё.
Айдагъдёр гъостёбёл рауайидё дунги рёуёг сёбар-су-

бур.
Ёрёгиау Хъасболат ё сёрбёл исхуёстёй. Кизгё дёр 

ниффёлуорс ёй, уотемёй сабур лёудтёй.
– Ханиффё! – лёмбунёгёй райдёдта дзорун Хъасболат. 

– Ард ке хёццё бахуардтон, мё еци ёнсувёри мин ду нё 
рамардтай. Ё нёрёмон тог дёумё, мё хуёрёмё ку рафун-
хтёй, еци усмёй фёстёмё ме ’мбалёй мё къохтё бахснад-
тон...

Хангерий, ё къохтё зёнхёмё фёббуцёу кёнгёй, ёхе 
раргъувта:

– Мёлун, – кёдзос гъёлёсёй загъта Хангерий. – Ханиф-
фё!.. Боз ди дён. Арфё дин кёнун, ке мё рамардтай, уой 
туххёй. Ниххатир мин кёнё, Ханиффё! Ниххатир мин кёнё 
ду дёр, Хъасболат!.. Уёхён сирд разиндзёнён... уой мёху-
ёдёг дёр нё зудтон...

Ханиффё, ё дёлуагистёбёл ин ка хуёстёй, уони райеу-
варс кодта ёма ё размё ё уёргутёбёл ёрбадтёй.

– Уё, мёгур Хангерий, – рёвдаугё гъёлёсёй загъта киз-
гё, ё дууё къохемёй ин ё къох исиста ёма ин ё цёсти-
тёмё никкастёй. – Нур бабёй нёуёгёй ду ме ’нсувёр дё. 
Зонун ёй, дёхебёл фёххуёцун дё бон нё бацёй... Нёлгой-
маг дё... Нур ду нёбал дё... Нёбал дё, нёбал дё... Ду дё 
фиццагидёр Хангерий... мё хъазар, мё бёгъатёр ёнсувёр.

– Арфё дин кёнун, арфё... –  сабур гъёлёсиуагёй ма 
исдзурдта Хангерий. – Ду рамардтай, мё бауёри ка бацу-
дёй, еци сирди. Берёгъ уни бёсти... мё еу бони цард дёр 
нё гъёуй...

Карз ниннётгёй, уёлгонмё рахаудтёй. Ё уод исесуни 
размё ма еу ёзмёлд фёккодта. 

	 	 Скъодтати Эльбруси 
тёлмацгонд уруссаг ёвзагёй

«Ёнккётебёл хор дёр нё хъёртуй», – дзоруй 
нё зундгин ёмбесёндтёй еу. Ёма, ёцёгёйдёр, 
алцёбёл ёма алкёбёл рахъёртун хъёбёр зин 
ёй. Берё хуарз адён, берё искурдиадгун финсгу-
ти фёллойнё аууёнтти, кёмидёрти къумти из-
айгё цёуй. Адёймаг ёхуёдёг ку нёбал фёууй, 
уёд ин ё финститё, ё куститё ка бабундорон 
кёна, уёхёнттё алкёмён нё разиннуй. Е дёр, 
ёвёдзи, хецёнхузи нивё ёй: кёмёндёр сё царди 
рауадзунцё ё фёсте, кёмёндёр ба иронхуати, 
ёвёгёсёгёй байзайунцё. 

Ёрёги нё къохти бафтудёнцё Сихъоти Каз-
беки ёмдзёвгитё, ёма тухуаст бацийнё кодтан. 
Сихъой-фурт адтёй дигорон ёвзаги ёцёг патри-
от, хъёбёр берё уарзта литературё, адтёй 
сувёллёнтти ахургёнёг ёма гъонбёлгёнёг, 
ёцёг советон адёймаг – раст, хёларзёрдё ёма 
цёстуарзон лёг, кёд домагё ёдтёй ёма еуёй-еу 
хатт карз зиннидё, уёддёр. Фал ёхецёй берё ка 
агоруй, е иннетёмё дёр уёхён цёстёй кёсуй, 
цёмёй син фёстёдёр, исонбони ёнцондёр цё-
рён уа, уой туххён. Абони уё размё хёссён Хёз-
нидойнаг ахургёнёг ёма финсёг Сихъоти Казбеки 
ёмдзёвгити къуар. Федёнмё дёр мухур кёндзи-
нан нё курхон хестёрти уадзимистё, иронхуати 
си куд неке изайа, уотё…

Редакци

ИЗЁД ЁРТАХТЁЙ

Зуймон уазалти
Хорбон фёссёумё
Изёд ёртахтёй
Киристонгъёумё.

Ёстонг биццеутё
Ехбёл гъазтонцё.
Сё сёрмё мёргътё
Нидён уастонцё.

Уёд дин уёларвёй,
Цума зёнхон лёг,

Ёхе ёруагъта
Уорсбазур тёхёг.

Цъёхсёр аварбёл
Уёрёх ёрбадтёй.
Дзиллити тухстмё
Дзинёг фёлгастёй.

Ё базурти фёд
Метбёл ниссагъта.
Уёларвмё тёхгёй,
Ё дзурд ниууагъта:

«О, косёг адён!
Зинтёй тухсетё,
Фал фудрёстёгёй
Ма фёттёрсетё».

Цёмёй зононцё
Хабар ёцёгёй,
Цёунцё уомё
Ирёй, кёсёгёй.

Нё Дигори ’хсён
Адтёй аци цау.
Се ’сони бонмё
Адён – ёнгъёлдзау.

Устур Хуцаумё
Дзиллё ковунцё.
Цитгин Уасгерги,
Дёуёй корунцё,

Цёмёй нё амонд
Макёд фесёфа,
Нё еудзийнадё
Макёд фехёла!

ФАРНИ ИЗЁР

Ёййевуй анз заронд анзи,
Ес уой цалхён дёр дёндаг.
Фарнё хёсгё ку лёгёрдуй
Историмё ё фёндаг.

Зёронд анзи фёстаг изёр
Хори тунтё ёз уидтон.
Мё зёрдё син – хали къёбёл,
Ёз сё уобёл исбидтон.

Фёххастонцё мин фёсхонхмё
Зёрди бунёй мё бауарзт.
Евгъуд ёнзти фарни фёзи
Кёндзёнёнцё синди гъазт.

Зёнхи реубёл цард хёссунмё
Ниууагътонцё нифс мёнён.
Ме ’сони бон никки хуёздёр,
Амондгунёй цёрдзёнён.

Зёронд анзи фёстаг сахат
Къип-къипгёнгё фёццёуй.
Цёй, исесён ниуазёнтё –
Нёуёг анз нин ёрцёуй.

Ёййафёд нё идзаг фингёй,
Зёрдигъалёй ёрцёуёд.
Ке си райсён, еци бёркад
Кувди гъудтён багъёуёд.

Нёуёг анзи къёлёт мёйё
Уалё арвбёл идзулуй.
Нё Цёдеси косёг дзиллён
Царди амонд ивулуй.

Нёуёг анз ёй зелгё цалхау,
Ниффедар ёй ё дёндаг.
Фарнё хёсгёй, фёллёгёрдуй
Историмё ё фёндаг.

ГЪЁДЁЙ АМАД ЁМДЗЁВГИТЁ

		 Нё хёдзёрттё федаунцё
		 Гъёдин дуёрттё, къёрёзгитёй.
		 Цёмёй зонай гъёди пайда,
		 Райдайдзёнён ёмдзёвгитёй.

Сосхъёдё

Уорс сосхъёдё – фёлмён гъёдё,
Агорунцё кёрдбадзён.
Ё дзёнгёрёг незтё соруй –
Цёй, нё рази ’й ниссадзён.

Турту

Нё бегъели нё хуардонё –
Бёрзё уестёй бидт къурту.
Хонхи фахсбёл дунгдзёвёни
Синдзи къотёр ес – турту.

Ёхсёрё уес

Гъёддзау лёг, дан, согти сёрбёл
Листёг уестё ласагё ’й.
Ёхсёрё уес фезонгутён
Ухст кёнунмё дессаг ёй.

Толдзё

Нё хёдзари арахъёйдзаг –
Толдзё гъёдёй боцикъа.
Хестёр дёдтуй иуазёгён
Ёмбёлёгкаг ё сикъа.

Тёрсё

Кети сёрмё даргъ бёлёстё,
Хъан кёнунёй син ма тёрсё.
Федар ке ёй тёрсё фёйнёг,
Уобёл алкедёр бафёрсё.

ФЁДЁГЪДЁ

Къотёргъёдё ёй фёдёгъдё,
Ё хурфё ёй хётёл-уёгъдё.
Листёг цонг си ёркъуёрён,
Искёнён си фёткъуёрён.

УЁГЪЁЛИ

Ку ’сцёттё уа сурх уёгъёли,
Ма ’й ниууадзё уёд дзёгъёли.
Ку ниггубур уа дё бёрзёй,
Ургти хуасён дин исбёззёй.

КЁРДТУ

Уо, мё хёстёг, уо, мё хуёрё,
Фур берё си ма бахуёрё.
Рёсугъд кизгё – Тахуйнаг,
Фёууодзёнёй «къахуйнаг».

МУРКЪЁ

Гъёди зайуй сурх цопалёй,
Фёццо ’ма си ёрласё.
Хуфёг дёбёл искъобалё ’й? –
– Дё незён дин устур хуасё!

ЁСКЪЕЛДУ

Зайуй хонхи цёгатфарси
Целё къотёрён ё рази.
Исхезё, цо, уёлёхонхмё,
Кёд бёрзондмё цуд фёрази.

САУНЁМУГ

Сувёллёнттё игуёрдёни
Саунёмугбёл фёххуёст унцё,
Дёндёгутё, билтё, зёгъё,
Саунёмгутёй ниххурст унцё.

НЁЗИ

Хонхи рагъбёл гёмёх фёзи
Ку ёрзадёй дессаг нёзи.
– И бёрзонди ци ирёзи,
Ехх, ку уайсё ду Хёнёзи!

Кенё:

Адтён еу бон ёз Хёнёзи,
Хонхбёл уидтон фёлгонц нёзи.
Куд рёсугъд ёй, куд, е сёрди,
Арф ниххизтёй е мё зёрди.

ЦАГЪАНАТЁ

Цагъанатё ирёзунцё
Донгёрёнтти фёсвёндаг.
Хуасийнён си ку бахуёрай,
Ниууодзёнё цъёхдёндаг.

КЪОЗЁ ГЪЁДИ

Къозё гъёди цъёх зёлдёбёл
Хори гъармё уолёфун.
Цёветтонгё дён дзенети –
Ци дзёбёх ёй уёхён фун!

ЛЁСЕДЁ ЁХСЁРЁ

Дессаг ёхсёрбун еу рауён,
Кёнуй ёхсёрё лёседё.
Ракёнисё ёхсёрдзауён,
Де ’мбалмё дёр, цид, фёсседё.

Гъёдёй амад ёмдзёвгитё
Исаразтон нёхе гъёди.
Ёрмёстдёр мин уони фагё
Нё рахъёрттёй мё гёгъёди.

ОКТЯБРЁН

Ку адтёй ёнтъуснёг нё бёстё,
Ку адтёй и дуйне ёлгъист.
Фестадтё, Октябрь, ёд гёрзтё,
Фесафтай ёносмё ё рист.

Фесафтай цагъари рёхистё.
Нистъалдёй цагъари дзубур.
Нё бёстё, ёндёр нур ку исдё, –
Хъёдавау – де ’носон будур.

Бёрзонд нур дё фёсмуд, дё кадё,
Уёлёрвти лёгёрди фёндаг.
Хонуй дё косёг лёг ё мадё,
Кёнуй дин арфитё зёрдтаг.

МЁ ДОХТИР

Еу рёстёги
Дигоргоммё
Бакодтон ёз мё фёндаг.
Уазал дёнттё
Фённиуазгёй,
Ниййадагъта мё дёндаг.
Бёргё кодтон
Къолтё-молтё...
Надбёл хуасё кёми ес?
Кастён цъундёй
Фёндаггонмё,
Нёбал адтён цёмёдес.
Коми куддёр бараст дён,
Исуолёфтён ёдзёстхез.
Ёрдзи рёсугъд,
Дони нёгёй
Фёццидёр ёй дёндагнез.

* * *

Даргъ ёстъолбёл киунугутё,
Дё фёрдгутё, дё дарёс.
Ци син кёна дё фёсмёрдё?! –
Мадё кёнуй фур сагъёс.

Дё ном изайуй ёримистён...
Цитё бахуёруй адзал!
Нёййес хуасё зёрди ристён,
Цёсти суг ин ёй мадзал.

ИРИСТОН АРТИ

Нигулёйнаг паддзахёдтё
Байахёсгёй бал фиццаг,
Уёрёсемё ёрбанпурста
Цъаммар фюрер – немуцаг.

Ё нисани ку адтёнцё
Баку, Волгё, ’ма Урал...
Тохи бонтё искодтонцё
Иристонмё сё цёхъал.

Рёстёгмё ин уёд бантёстёй
Райсун Вильнюс, Харьков, Дон.
Исёнпурста Кавказмё дёр,
Зинги цёфстёй Иристон.

Мёлётхёсгутё Кавказмё
Нё фёцёнцё рёвдзё цуд.
Гизёлгёрон устур тугъди
Исахустонцё «капут!»

Тогдзух сирдти уёззау цулухъ
Кавказмё дёр исхъёрттёй.
Карди комбёл мёлёт хёсгёй,
Мах рёбунти ёрлёудтёй.

Уёд «Катюшё» ниййагайдта
Сурхи къулдунёй нёрун.
Сурх Ёфсад нё нё бауагъта
Фудёзнагён ёфхуёрун.

Маййи мёйи син Берлини
Сё цъататё ёрцагъта!
Уёлахези Сурх Туруса
Рейхи сёрмё ёрсагъта!

ДИГОРИ ФЁСЕВЁД 
УСТУР ФИДИБЁСТИ ТУГЪДИ

Киунугё «Иристони бёгъатёр фурттё»-й

ЁВСЁНТИ УАЗГЕРИЙ ХЪОГЪАЛУХЪИ ФУРТ

Райгурдёй 1919 анзи мартъий Цёгат Иристони Ирёфи 
райони Стур-Дигори гъёууон совети гъёу Къуссуй.

1940 анзи январи, гъёуккаг скъолай 8-аг къласи ахурдзау 
адтёй, уотемёй имё Ирёфи райони тугъдон комиссариати 
седтмё гёсгё фёдздзурдтонцё Сурх Ёфсадмё, ёма ёр-
вист ёрцудёй 44-аг ёхсгути дивизий басти 12-аг хецён ба-
тальонмё Украини Винници облёстмё.

Райдайён тугъдон бацётти ёма присягё райсуни фё-
сте Ульяновскмё ёрвист ёрцудёй, 3-мёйон курситёмё 
связист ёма кинологбёл исахур кёнунмё (кинологти ихёс 
адтёй куйти ахур кёнун, цёмёй гёгъёдибёл финст приказ-
тё, игъосункёнуйнёгтё бунатмё хъёртун кёнонцё тугъди 
уавёрти).

Еци ахури фёсте Уазгерий ё служби бунатмё раздахтёй, 
телефонистёй нисангонд ёрцудёй ёма райдёдта ёнхёст 
кёнун телефонёй бастдзийнадё батальон ёма иннё хёйт-
ти, дивизий штаби астёу.

Куд зонён, уотемёй паддзахади хецауадё, информаци-
он фёрёзнитё неци дзурдтонцё, неци финстонцё, Сове-
тон Цёдеси нихмё фашистон Германи тугъд, ка ’й зонуй, 
райдайа, зёгъгё, фал нё ’сгаргути (иннё паддзахёдти ка 
архайдта) игъосункёнуйнёгтё ба  дзорёг адтёнцё, нему-
цаг ёфсёдтё советон арёнтёмё ке фёххёстёг кёнунцё, 
уобёл. Тугъди ёрбахёстёг ёнкъардтонцё Сурх Ёфсади 
хёйтти ёма сё еугондти дёр, бустёги ба, нигулёни арён-
тёмё ке дислокаци хёстёгдёр адтёй, уонёми.

Уазгерий Хъогъалухъи фурти имисуйнёгтёй:
«1941 анзи 15 июни сёумё раги нё дивизий тугъдон фё-

дес райгъустёй. Дивизий командир генерал Ладыгин нин 
ёрдзурдта, зин  рёстёгутё ралёудтёй, зёгъгё, ёма тагъд 
рёстёги тох кёндзинан мёнгард ёзнаги хёццё. Махён при-
казгонд адтёй нё позицити байзайун, цёттё ун знаги хёц-
цё фенбёлдмё. Дивизи райста тугъдон техникё, ефтонгадё 
ёнхёстёй.

Къуёре цудёнцё бёлвурд тактикон ахуртё, куд хуёздёр 
гъёуй хецён хёйтти астёу бастдзийнадё аразун знаги ём-
пурст раздахунмё.

Уотё рауадёй, ёма 21-агёй 22-аг июньмё ёхсёвё диви-
зий штаби коммутатори цори адтёй мён радё ёма райстон 
приказ баеугонди командирёй, цёмёй еугуремён дёр фегъ-
осун кёнон тугъдон фёдес. Гъе уотё исёнбалдтён Фидибё-
сти Устур тугъди райдайёнбёл...

Сахатти фёсте еугур дивизи дёр цёттё адтёй тохунмё, 
ёма, рагацау ци позицитё бацёттё кодтан, уоми ёрлёуд-
тан. Немуц атакё кодтонцё уёлдёфёй ёма танкитёй. Гъе 
уёхён уавёри ёз нё полки командир ёма дивизий штаби 
астёу бастдзийнади гъудтаг кодтон. Уомён ба мёмё адтёй 
тугъдон куй Алмаз».

1941 анзи 19 июли еу тохи Уазгерий уёззау цёф фёцёй, 
уёдта контузигонд. 3 мёйемёй фулдёр фёцёй госпитали. 
Ноябри ё тугъдон хаймё ёрбаздахтёй. Дууё боней фёсте 

нёуёгёй фёццёф ёй ёма бабёй 4 мёйи госпитали рар-
виста.

1942 анзи апрели, госпитали фёсте ёй рарвистонцё, 
Белгороди облёсти Старый Осколи ци нёуёг дивизи исараз-
тонцё, 121-аг ёхсёг инёлар Ладыгини командёкёнуйнади 
хёццё, ёма ’й иснисан кодтонцё кабели бастдзийнади хай-
йи командирёй. Уоци соединений сержант Авсанов архайдта 
Курски къёлёти тохти.

Курск ёма Орели рёбун советон ёфсёдтё гитлеронти ку 
ниппурх кодтонцё, уёд нифсгунёй рахизтёнцё ёмпурстмё 
ёма Днепрмё бацудёнцё. Дони рахес билёбёл немуц иса-
разтонцё стратегион гъёуайгёнён арён, «Восточный вал» 
ёй худтонцё. Уёдта ёй худтонцё ёнёбасётгё. Хеппёлой 
фюрер, цёветтонгё, загъта: «Ка ’й зонуй, Днепр иннердёмё 
цёун райдайа, уруссёгтён ба нё бантёссёнёй уой сёрти 
бахезун...»

Сёйраг командёкёнуйнади ставка 1943 анзи 9 сентябри 
баунаффё кодта Днепрбёл бацёун ёма ё рахес фарси би-
лёбёл плацдармтё байахёссун.

Сентябри кёронмё цуппар кёрёдзей хёццё баст фрон-
тей хёйттё еци-еу рёстёги бампурстонцё Днепрбёл ёма 
байахёстонцё еци билёбёл 23 плацдарми. Еци тохи, «Вос-
точный вал»-и штурми, донбёл бацёуни архайдта мах респу-
бликёй 7 мин адёймагемёй фулдёр. Уони хигъди ёдтёй 
Ёвсёнти Уазгерий  Хъогъалухъи фурт дёр.

Бёгъатёри имисуйнёгтёй:
«Махён, авдемён, приказ равардтонцё Днепрбёл ба-

цёун ёма базонун знаги уагёвёрдтитё, ци мадзёлттё 
сёмё ес, ефтонгадё, хуёцён ёрмёг. Ёхсёвигон бё-
лёгъи ниццурхтан кабели къёбёл, телефони аппарат, ско-
битё. Ниххизтан донмё. Нё фёсте кабель рауагътан. Дон 
нё минкъий ниллёгдёрмё ниххаста. Рахес билёмё нёма 
бахъёрттан, уотемёй дууё «мессершмидти» фёззиндтён-
цё, донбёл пулеметтё рауагътонцё. Мё цуппар ёнбали 
фёммард ёнцё... Ёртемёй байзадан. Рахизтан дони би-
лёмё. Лёдзёг ниффедар кодтан зёнхи, бабастан имё 
бёлёгъ, кабель. Скобитё, телефони аппарат райстан ёма 
кабель нё фёсте раластан.

Скобитё къёдзёхбёл ниффедар кёнианё, хёрдмё, 

8–10 метри, исхизтан. Римёхсгёй бахёстёг ан знаги пози-
цитёмё ёма син сё бёлвурд координаттё балёвардтан 
дони галеу билёмё.

24 сентябри ба райстан приказ бахезун Днепри сёрти. Мах 
ёфсёдтё бампурстонцё Днепропетровски къёхёнмё. Со-
ветон салдётти фёззинд сёумё раги фашисттён разинд-
тёй ёнёнгъёлёги. 7-аг ноябри, Октябри революций 26-аг 
анзи бёрёгбонмё Украини сёйраг горёт уёгъдёгонд ёр-
цудёй фашистон оккуппанттёй...»

Уазгерий, цалдёр фронтей архайёг, тухтёй, Украини го-
рёттё ёма гъёутё уёгъдё гёнгёй, Ясско-Кишиневаг опе-
раций рёстёги, Польши зёнхёбёл.

Ёвсёни-фурти хуёрзеугути тъафёй:
«Ёмбал Авсанов ёй ёхсаргин бастдзийнади косёг. Нему-

цаг ёрдонгти хёццё тохти ёвдесуй бёгъатёрдзийнадё, ё 
хъауритёбёл нё ауёрдуй... Гъёу Хабычеви рёбунтё знаги 
гъёуайгондбёл ку бампурстан, уёд ёхе хъёппёресёй... ра-
цёуидё бастдзийнади ихёлдтитё бацалцёг кёнунмё. Знаг 
гъёддух ёхст кодта, артиллерий командёгёнёг ёма ёнгёс-
дарёни астёу бастдзийнади кабель кёбёл цудёй, еци над; и 
зин уавёр нецёмё ёрдаргёй, ё цардбёл нё ауёрдгёй, 15 
минуттемё 5 рауёнеми исрёвдзё кодта ихёлдтитё. 

1945 анзи 7 апрели, знаг контрёмпурстмё ку рацудёй, 
уёд син сё пулеметтё ёма танкити ёхст нецёмё даргёй, 
6 рауёнеми баеу кодта бастдзийнади лини, ёма ёнёкъулум-
пийёй куста дивизий артиллерий арёзнё. Знаги контратакё 
раздахтонцё.

Паддзахади хуёрзеуёг – «Сурх Стъалуй» ордени – агкаг 
ёй.

121-аг Рыльск-Киеваг Сурх Стъалуй, орден Богдан Хмель-
ницкий II къ. ёхсгути дивизий артиллерий командир Советон 
Цёдеси Бёгъатёр гвардий дёлболкъон Бутко.

1945 анзи 4-аг май».
Уёлахез Уазгерийбёл исёнбалдёй Чехословакий, уоми 

архайдта знаги ёфсёдти фёстаг къуёртти нихмё.
Фидибёстё устур аргъ искодта бёгъатёри скъуёлхтдзий-

нёдтён, хуарзёнхёгонд ёрцудёй 6 тугъдон хуёрзеуёгёй, 
уони астёу Фидибёсти тугъди I къ. орден, Сурх Стъалуй дууё 
ордени, лёгдзийнади уёлдёр нисани бёрёггёнён – Кади 

3-аг къ. орден, майдантё «Ёхсардзийнади туххёй», «Тугъдон 
ёнтёстдзийнёдти туххёй» ёма 15 ёндёр майданемёй.

Зёгъдзинан ма, Днепр донбёл бахезуни рёстёги ци 
бёгъатёрдзийнадё бавдиста, уомё гёсгё Уазгерий Хъогъ-
алухъи фурт ёвдист ёрцудёй Советон Цёдеси Бёгъатёри 
нисанмё. Фал ин цёмёдёр гёсгё лёвёрд ба не ’рцудёй, 
ёндёр хуёрзеуёгёй ёй раййивтонцё – Сурх Стъалуй орде-
нёй. Ёвсёни-фуртёй уёлдай дёр ма Цёгат Иристонёй 44 
адтёнцё ёвдист Советон Цёдеси Бёгъатёри номмё, фал 
етё дёр нё райстонцё аци бёрзонд ном. Адён сё худтон-
цё «Ёнёстъалу бёгъатёртё».

Ёвсёни-фурт ёфсадёй демобилизацигонд ёрцудёй 
1945 анзи декабри, куд тохти ёртё хатти фёццёфгонд ёма 
исёздахтёй ё райгурён бёстёмё.

Уолёфти цубур рёстёги фёсте, 1946 анзи 14 январёй 20 
анземёй фулдёр куста хъалонтёесёг инспекторёй, уой фё-
сте ба Стур-Дигори гъёусовети секретар, уёдта сёрдарёй.

1970 анзи ралигъдёй г. Орджоникидземё, куста промыш-
леннон ахуради мастерёй спецпрофучилищей, уой фёте – 
горёти цалдёр кустуатеми. 1975 анзи рацудёй пенсимё. 
Исгъонбёл кодта ёртё фурти ’ма кизгё.

Хуадонти Е.

ЁГЪУЗАРТИ ГЕУЁРГИ БЁЛЁУИ ФУРТ

Фёууй уёхён адёнтё, сувёллонёй ё искурдиадё бё-
рёг кёмён фёууй. Дёнцитё ёрхёссён ес уомён музыки, 
хузёкёнуни, поэзий, науки сферити.

Фал, зёгъён, механики (физики хаййи) ба генийтё фёуун-
цё ёстён. Ёма етё ке ёргъуди кёнунцё, етё ёностёмё 
адёни зонундзийнади хёзнатёмё бацёунцё сё исаразгу-
ти нёмттёбёл бастёй, гъе уойбёрцёбёл егъау фёууй сё 
кадё.

Ёнёмёнгё, Ёгъузарти Геуёрги адтёй еци адёнёй. Ё 
рёстёги ин ку бантёстайдё ахурадё, куд ёмбёлуй, уёхён, 
уёд, ёвёдзи, еугур дуйнебёл ка райгъустайдё, ести уёхён 

ёргъуди кодтайдё, райгон кодтайдё, – гъе уойбёрцёбёл 
бёрёг адтёй, ё царди цидёриддёр кодта, уобёл ё ёрдзон 
искурдиадё.

Ё ном игъустгонд ёй ёрмёст нёхе хестёрти астёу нё, 
фал Фидибёсти Устур тугъди Сталинградаг фронти ке хёццё 
тухтёй, уонён дёр. Е ’мзёнхон, зундгонд дохтур, хирург Ха-
бити Барис ци поэмё ниффинста Геуёргибёл, уоми зёгъуй, 
уой хузён адёмон ёрмдёсни н’ адтёй, зёгъгё. Ё искурди-
адё ин барстонцё уруссаг Кулибини искурдиади хёццё.

Ёгъузарти Геуёрги Бёлёуи фурт райгурдёй 1904 анзи 
Киристонгъёуи (нур – Дигора) фёллойнёгёнгути устур бий-
нонти. Фидё берё уарзта е ’мбаргё биццеуи, Геги ёй худта, 
фал ин райдайён скъолай ахурадёй фулдёр радтун нё бан-
тёстёй. Геги ирёзтёй сабур сувёллонёй. Буцёу, хъаугъа 
кёнун нё уарзта, фал ё растдзийнадё лёдёрун кодта аргу-
менттёй, цёмёй ё «оппоненти» ёнкъарёнтё дёр ма баф-
хуёра. Е ’нцойнё зёрдиуаги фёрци ёй нимадтонцё, кадё 
ин кодтонцё хестёртё.

Фёллойнёгёнёг, зёнхкосёги бийнонти, берё сувёл-
лёнттё кёми фёууй, гъе уотё, кустбёл цёфст адтёй ё 
минкъиййёй Геуёрги. Ку байрёзтёй, уёд механики цёмё-
десдзийнадёмё е ’ргон раздахта, растдёр зёгъгёй ба, ё ис-
курдиадё рабёрёг ёй. Ёфсёйнаги куст дёр зудта, аллихузи 
техникё цалцёг кёнун дёр. Уёхён бон н’ адтёй, инайёгё-
нён, хуасёкёрдён, куройнё рёвдзё кёнунмё имё кёд нё 
фёдздзурдтонцё, фёстёдёр ба – автомобильтё. Еугурёй 
дёр зудтонцё, Гегийён ци саст исрёвдзё кёнун нё бантё-
са, уёхён нёййес. Уёдта ёхуёдёг ци хёйттё искёнидё 
сёстити бёсти, уонён ба бафехсуйён нё уидё. 

Еугур Цёгат Иристонбёл райгъустёй ё кой. Берё гъёути 
ёнё Ёгъузарти Гегий ёрбахонгёй нё райдаиуонцё косун 
устур ёма минкъий куройнитё, фёйнёглухгёнён станоктё; 
минкъий хеконд заводтё нё аразтонцё.

Арёх цёттёгонд плантёмё бахёссидё ёййивддзийнёд-
тё, ёма етё хуёрзмё рауаиуонцё. Алкёмёндёр ёнхус 
кодта Геги, ёхца дёр нё  курдта ё кустён, ци ин лёвард-
тонцё, уой дёр райсидё, ёфсёрми гёнгёй...

Цёбёлфёндий куст дёр имё кастёй цёмёдессаг, сёу-
мёй ёхсёви уёнгё дёр, ёнёфёллайгёй куста.

«Гъулёггагён, – хъонц кодта Хабити Барис, – Геги ци 
гъёздугутён куста, уонёй неке зёрди ёрёфтудёй еци ис-
курдиадгин биццеуи ахурмё рарветун, ёрдзёй лёвёрд ацъ-
агъуё райрёзун кёнунмё фёккёсун».

Адтёй ма Ёгъузари-фуртмё еу искурдиадё – ё адёни 
берё уарзта ёма ёй фёндадтёй ё адёнён хуёздёр цард. 
Еци ацъагъуё ба никки тухгиндёрёй разиндтёй граждайнаг 
тугъди ёнзти, ку рагъонбёл ёй Геги ёма парти «Кермен»-и 
аразгутён ёнхус кёнун ку райдёдта, уёд.

Фиццаг рёстёгути Гибизти Дебола, Къесати Колка, Гости-
ти Ёндрей, Тогъойти Данел, Собити Игнат ёма партий иннё 
иуонгтён ёнхус кодта, ести сосёг хабёрттё сё ку гъёуидё 
фегъосун кёнун, кенё документтё бахъёртун кёнун никола-
евскаг кенё ёлёгираг ёмпартиуонтёмё (сё разамонгутё 
– Легейдо Мефодий ёма Барахъти Гино), кенё ёрёдойнёг-
тён (Рёмонти Хадзимет – сё раздзёуёг). Геги уёд бустёги 
хуарз нёма лёдёрдтёй, парти цёбёл тох кёнуй, уой ёма 
«Кермен»-и разамонгутё  райдёдтонцё Гегийён, Киристон-
гъёуи иннё ёригон адёнён амонун, дзорун партий сёйраг 
нисани туххёй.

Ёгъузарти Геуёрги ёхуёдёг дзурдта:
«Еу рёстёги парти «Кермен»-и штаб адтёй Тёкъоти 

Афаййетёмё. Уоми куста Цёголти Геуёрги. Е нин дзурдта 
партий туххёй, ке ёма цёй номён лёгкадё кёнуй, уой. Ё 
дзурдтё нё зёрдити байзайиуонцё. Хуёцёнгарз дёр нин 
райурста. Ёмбурдтё кодтонцё Собити Данели хёдзари дёр. 
Уоми уиуонцё Тогъойти Данел, Бетойти Дигис, Гулунти Никъ-
ала, Тёкъоти Дзандар, Хёллати Хамбий, Цёголти Македон, 
Тогъойти Афай ёма ёнд. Хёллати Къоламё дёр ёмбурд 
кёниуонцё. Сё фарстатё уиуонцё зёнхи, гъёди туххён – 
адёнён гъёуама лёвёрд ка ’рцёуа...»

Уёд «Кермен»-и иуонгтё исаразтонцё хуёдбарё тугъдон 
хаййадё (Бетойти Дигис – ё раздзёуёг), ёма Геуёрги дёр 
уордёмё бацудёй. (Уоми ка архайдта, уони хуарз багъуди 
кодта, ёма берё ёнзти фёсте уонёй берети хабёрттё рад-
зурдта музеййи косгутён.)

Ёнёмёнгёй, цёмёдессаг ёй ё радзурд, 1918 анзи ав-
густи Дзёуёгигъёуи хабёртти сё бёгъатёр отряд аллир-
дигёй ёхстити буни куд гъёуай кодтонцё Терки билёбёл 

«Ёфсёйнагин хед», цёмёй знаги ма ’рбауадзонцё дони ра-
хес билёмё.

1919–1920 ёнзти Бетойти Дигиси отряд, Геги дёр уоми, 
ёнтёстгинёй архайдта Нальчик, Ессентуки, Пятигорск уор-
сгвардиуонтёй уёгъдё кёнуни.

Дзёуёгигъёуёй тёссаг хабёрттё игъустёй, ёма фё-
стёмё ёрбаздахтёнцё ёма уорсгвардиуонти нёуёг уолё-
ни нихмё ислёудтёнцё.

1919 анзи Бетойти Дигиси отряд, Жлоби партизанти отряди 
хай уогёй, ёрлёудтёй Деникин ёма Шкурой ёфсади нихмё. 
Ёгъузарти Геуёрги, иннети хёццё, еузёрдиуон адтёй рево-
люций гъудтаги ёма ёдёрсгёй тохи размё цудёй.

1919 анзи апрели еу тохи уёззау цёф фёцёй ёма дзё-
бёх кёнунмё г. Самарёмё адтёй ёрвист. Ё исдзёбёхи 
фёсте бацудёй «Стальной» дивизий 1-аг эскадронмё.

1920 анзи уалдзёги дигорон, ирон ёма уруссаг, барвёндо-
нёй ка бацудёй, еци тугъдонтёй исаразтонцё эскадрон еци 
тёссаг рёстёги горёт гъёуай кёнунмё. Еци эскадронёй 
уёлдай ма конд ёрцудёй пулеметон командё ёма Геуёрги 
барвёндонёй иссёй уой аразёг. Ё искурдиадё адтёй еци 
гъудтаги хъёбёр ахсгиаг.

Еци анзи фёззёги гъёуайгёнён эскадрони бундорбёл 
арёзт ёрцудёй 3-аг кавалеристти полк; ё разамонёгёй 
нисангонд адтёй Гринберг, уой хуёдёййевёг ба – Бетойти 
Дигис. Еци полккён бабёй 1921 анзи нёуёгёй тох гёнгё 
рауадёй уорситё ёма меньшевикти нихмё, фал нур ба – 
Фёскавкази; полк хёлёфёй уордёмё ёрвист ёрцудёй... 
Фёскавказ кёдзосгонд ёрцудёй уорситё ёма меньшевикти 
отрядтёй. Еци тохти уёлдай зингёдёр адтёй Тёкъоти Дзан-
дари отряд. Ёгъузари-фурт имиста, Турцимё куд лигъдёй 
англисаг пароходтё ёма крейсертёбёл, ка фёммулд ёй, 
еци знаг.

Фёскавказ исуёгъдё кёнуни фёсте Геуёрги ё полкки 
хёццё ёрбаздахтёй Киристонгъёумё. Зонён ёй, ци хузён 
ихёлддзаг адтёй бёстё Граждайнаг тугъди фёсте, ёма куд 
ёхсицгё гъудёй искурдиадгун хуёдахур механикки ацъагъ-
уё е ’мбёстонти.

30-аг ёма 40-аг ёнзти Ёгъузари-фурт еузёрдиуонёй ар-
хайдта нё бёсти аразён кустити – консультаци кодта, про-

екттё кёнуни архайдта; 1936 анзи фиццагидёр е байамудта 
будуйрон уавёрти автокамерити цъёстё «ёнпъозун» къё-
лосгонд ёзгъёрёхцайёй.

Сабур, нивгун цард ралёудтёй, еугур адён ке нимадтон-
цё, еци ёрмдёсний хёдзари. Геуёргийён адтёй лимён, 
косагё бийнонтё. Ё зёнёг – ёртё биццеуи ’ма еу рёсугъд 
кизгё. Зёрдиуагёй дёр адтёнцё сё фиди хузён: алли гъуд-
таги дёр – зёрдхёлар, райгурён бёстё ёма адёни уарза-
гё.

Ёма Фидибёсти Устур тугъд ку райдёдта, уёд Геуёргий-
ён, ё хестёр фурт Амурханён ёма кизгё Ольгён дузёрдуг-
каг н’ адтёй, цёуонцё тохунмё, ёви нё, е.

Амурхан тугъди фиццаг бонти барвёндонёй рандёй 
фронтмё. Ё фёсте ё хуёрё Ольгё – Цёгат Иристони ме-
дицинон институти 2-аг курси студенткё.

Ё зёнёги фёсте Геуёрги дёр, кёд ёма уёгъдёгонд цу-
дёй тугъдмё цёунёй, бронь имё адтёй, куд МТСи механик-
мё, фал куд революцион фёлтёри мийнёвар, Фидибёсти 
багъёуаги усми сёйрагдёрбёл банимадта тохи будури сёй-
раг рауёни тох кёнун, ёма е дёр барвёндонёй рандё ’й.

Фронти бабёй сёйрагдёрён багъудёй ё искурдиадгин 
механикки ацъагъуё.

Хабити Бариси имисуйнёгтёй бабёй – цёмёдессаг хабар 
Геуёргий тугъдон цардёй, – дзёгъёли нё фёззёгъунцё, 
хуарз гъуддёгти хабар дёсгай ёнзти фёсте дёр иссеруй 
адёнмё фёндаг.

Хабити Барис ёхуёдёг медицинон институт фёцёй 1958 
анзи, цуппар анзи бакуста, уой фёсте ординатури Ростови 
наукон-ёртасон институти, еци-еу рёстёги ба куста онко-
логон хирургийи. Еу хатт, ё радё куд хаста, уотё имё Во-
рошиловгради бёстёй ёрбаластонцё тёссаг незёй сёйги. 
Хабий-фурт имё ёркастёй ёма исбёрёг кодта, еци уёззау 
незёй ин тёссаг ке нё ’й, уой, ёма сёйгё цубур рёстёгмё 
радзёбёх ёй. Еу бон, дохтур ё сёйгитёбёл ку зилдёй, уёд 
еци сёйгё лёг базудта, Хабий-фурт дигорон ке ёй уой, ёма 
ин радзурдта еу цауи туххёй, Ёгъузарти Геги архайёг кёми 
адтёй, уёхён.

Тугъди райдайёни еци лёг Нигулён фронти взводён ко-
мандё кодта, уой фёсте – батальонён, тугъдон техникё ка 



199

Дигори фёсевёд Устур Фидибёсти тугъди

цалцёг кодта, уёхёнён. Ёрбакодтонцё имё тагъд рёстёги 
сурхёфсёдтон Ёгъузарти Геуёргий.

Сабур, ёнёдзорагё, кустбёл еузёрдиуон лёг тугъдон 
командири зёрдёмё хъёбёр фёццудёй. Геуёрги загъта, 
хуарзгъёдонёй цалцёг кёндзёй техникё, командирён ба 
ёрмёстдёр байзайдзёй афонадёбёл ёрмёг мадзал кёнун 
цалцёгён...

Механикки искурдиадё уайтёккидёр фёббёрёг ёй куст-
бёл. Ка нёбал бёзтёй, уёхён дууё пулеметёй 3 сахатте-
мё ракодта нёуёг, ка куста, уёхён. Еци бон ёхсёвёмё сё 
«ЗИС» дёр исрёвдзё ’й,  – Геуёрги ин ё двигатель райхалд-
та ёма ’й нёуёгёй ёрёмбурд кодта.

Дессаги «зёронд лёги» – уотё ’й исхудтонцё е ’мтохгён-
гутё, – кой райгъустёй ёгас ёфсёдтон хайбёл. Алкёд куд 
косидё, уотё нур дёр, ёнё уолёфгёй, – ёрмёстдёр абана 
ёма хъёппёлтё ёхснунмё ёхе ратонидё кустёй. Ёриго-
нёй хуёстёй уёхён уагёбёл, ёма, цалинмё куст фёууа, 
уёдмё рёфтад кёнунмё нё цудёй ёма тугъди рёстёги 
дёр уотё. Е ’нхусгёнгутё уотё нё фёразтонцё, ёма ком-
бат уёд Ёгъузари-фурти бригадён сё косён бунатмё ёр-
баласун кёнидё сё рёфтад.

Геуёргий тугъдон царди еума цёмёдессаг эпизод Сталин-
градаг фронтёй. Цёттё кодтонцё сёхе еци егъау тохмё. 
Цалцёгмё райдёдтонцё ласун цёф немуцаг танкитё ёма 
тягачтё. Ёгъузари-фурт ё бригади хёццё сё базудтонцё 
цалцёг кёнун ёма си немуцён сёхе нихмё пайда кёнун. 
Арёх сёмё ёрбацёуиуонцё бёрзонд тугъдон специалист-
тё. Фарстонцё Геуёргибёл, – ка ёй, кёцёй ёй. Кёми ’ма 
кёмё ахур кодта? Геуёрги син гиризёй зёгъидё, Дигорай 
дууё институти ес ёрмёстдёр, зёгъгё, – гъома, 2-къласон 
ахурадё.

Сталингради тохи фёсте Нигулён фронти командёкёну-
надё, маршал Жуков сё сёргъи, уотемёй баунаффё кодтон-
цё тракторти завод нёуёгёй искосун кёнун тугъдон техникё 
цалцёг кёнунмё, тёккё тугъди будурёй ке ластонцё, уой. 
Уомён ба гъудёй заводи конвейер искосун кёнун. Зундгонд 
специалисттёмё, инженертёмё фёдздзурдтонцё, – техно-
логион линий проектбёл раздёр ка куста, уони. Ци нё код-
тонцё, конвейер не ’змалдёй. Ёма уёд маршал Василевский 

ёримиста Ёгъузари-фурти. Ёма Геуёрги ё комбат ёма бри-
гади хёццё ёвёстеуатёй ёрбахъёрттёй заводмё. Загъта 
син, специалистти ёнхус мё нё гъёуй, зёгъгё, ёрмёст, 
дан, нё маке хъор кёнёд. Дефект иссирдта Геуёрги ёхуё-
дёг. Ёхе къохтёй искодта шестеренкё, базилдта ёй. Цуппар 
сахаттей цалцёги фёсте конвейер искуста. И специалисттё, 
ка хицёгёнгёй, ка десгёнгёй кастёнцё ёрдёгахургонд ко-
сёг лёг, ёрдзёй дессаги искурдиадё лёвёрд кёмён ад-
тёй, уомё. Ё комбат си хъёбёр фёббоз ёй ёма син сё 
бригадён рёфтад сё кусти бунатмё ёрбаласун кодта! Рёф-
тади фёсте ба генералтёй еу федарёй загъта, аци бригадён 
тугъд фёцёй, зёгъгё.

Фёстёдёр, е ёцёг хабар ке адтёй, уой ёримиста Геу-
ёргий ёмзёнхон – Акъоти Сланбеги фурт Серго, ёфсёдтон 
дохтур, уёдта ма иннё Сталингради тохи архайгутё дёр 
дзурдтонцё. Еци хабар ёгас фронтбёл райгъустёй.

Тугъди фёсте Геуёрги Бёлёуи фурт демобилизацигонд 
ёрцудёй ёма райдёдта и сабур царди, ци куст зудта, уой 
кёнун – техникё цалцёг кёнун. Кёддёр, хъёбёр боз си ци 
генерал фёцёй, е куд загъта, нур ба, колхозтё ёма совхозти 
техникё цалцёг кёнгёй, куста адёни дзолёй ёфсадунбёл.

Гъе уёхён адтёй, адёмон ёрмдёсни, рохс ном ка ниуу-
агъта ё фёсте, еци тугъдон.

Ё цардёй рахецён ёй 1974 анзи ноябри. Ивёрд ёй 
Дигорай, Хонсар-Нигулён уёлмёрдти. Ё дёсниади кой ба 
ацибон дёр цёруй адёни астёу. Дессаг ёй ёнёбазонгё 
ёрдзё, уомёй дессагдёр ба – адёнихатти реуёй рацёугё 
искурдиадё...

Дзатцети Т.

ЁГЪУЗАРТИ ОЛЬГЁ ГЕУЁРГИЙ КИЗГЁ

Ёгъузарти Ольги хузён рёсугъд кизгуттё ацибон сё 
уодёй уод кёнунцё, цёмёй бахауонцё шоу-бизнесмё, 
исуонцё киноактриситё, дёнцён ба син ёнцё голливудаг 
«стъалутё» сё ихёлд уаги ёма дузёрдугкаг моралон уагё-
вёрдтити хёццё...

Ёгъузарти Ольги фёлтёр ба ёндёртё адтёнцё. Етё 
ирёзтёнцё, гъонбёл кодтонцё ёндёр уавёрти. Е адтёй 
бёрзонд моралон уагёвёрд – ёностёй мах адёни астёу ка 
федар кодта – силгоймаги моралон уодигъёди сорёт, – е еу 
ёрдигёй; иннердигёй ба – советон бёсти ци моралон кодек-
си принциптёбёл гъонбёл кодтонцё ирёзгё фёсевёд, е.

Уотемёй, ёносон адёмон ёгъдёуттё ёма советон ёх-
сёнади кёдзосзёрдон принциптё еумёйаг куст кодтонцё 
ёригон фёлтёрти гъонбёлдзийнади, ахур сё кодтонцё ёх-
сёнади фарстатё адёймагён ёхеуонтёй уёлдёр ёвёрун, 
ёма еци домёнтёбёл цёрун аллибон.

Етё адтёнцё дууё хуёдхуз базури – адёмон кади кодекс, 
адёймаги аккагдзийнадё, келбет ёма советон ёхсёнади мо-
ралон уагё. Гъе еци дууё базури тугъди размё исистонцё 
фёсевёд уёхён бёрзёндёмё, уой фёсте, тугъди рёстёги 
ке равдиста, Фидибёстён тёссаг ку иссёй фашистон цагъ-
айрадёй.

Советон адёнмё еци ёгёрон ёновуддзийнадё ку нё 
адтайдё Фидибёсти фарстатёмё, берёадёмон паддзаха-
ди хъисмётбёл бёрнондзийнадё, уёд некёд фёууёлахез 
адтайдё еци хуёрзефтонг знагбёл, берё паддзахёдтё кё-
мён куста, уобёл.

Гъулёггагён ацибон нё бон ёй зёгъун, нё паддзахадё 
«перестройки» рёстёги ке фесафта, еци берё гъуддёгути 
хигъди ёй фёсевёди нисангонд уодварни гъонбёладё дёр. 
Ацибон, иннё ахсгиаг фарстати хёццё, е дёр ёййивд цёуй 
дузёрдуггаг моралон «хёзнатёй».

Еу дзурдёй, фёсевёди гъонбёлади гъуддаги ацибон нё 
паддзахади нёбал ес дуггаг базур. Еунёг базурбёл ба, зо-
нён ёй, истёхён нёййес. Ка ’й зонуй, ёма уордигёй цёуй 
адёни ёгъдау, уагё, кёстёрти гъонбёладё ке хёццё баст 
ёй, етё еуварси изайунцё. Ёма уордигёй – ниуёзтёбёл, 
наркотиктёбёл хуёст, ёндёр ёнёуагё гъуддёгтё фёсе-
вёди астёу, – дзорун дёр сёбёл зёрдё нё зёгъуй, ку ёри-
мисён Фидибёсти Устур тугъди ёнзти рёстёги нё ёригон 
кизгуттё ёма биццеути бёгъатёрдзийнадё.

...Ёгъузарти Оля, 18-анздзуд дессаги рёсугъд кизгё, фё-
стёмё кёмё фёккёсиуонцё, уёхён – гъе уотё хуёрзконд 
адтёй, гъуди дёр нё ракодта, ци кёнун гъёуй Фидибёсти 

зин сахатти. Ё кизгон амондбёл дёр куд нё сагъёс код-
тайдё (18 анземё ё цард цёмёдессагёй ка нё уинуй?..) 
Равзурста тёккё адёнуарзондёр професси – дохтур, адёни 
дзёбёхдзийнадёбёл ка ауодуй. Ёнёмёнгё, еци къабази 
дёр ин бантёстайдё ести зингё гъудтаг...

Фал тугъд ку райдёдта, ёма тохти адён исёфун ку рай-
дёдтонцё, уёдта ёхе уоди хабёрттё феронх кодта, байза-
дёй ма имё еци-еу тёлён – тохгё ка кёнуй, уони фарсмё 
ун... Федарёй исфёндё кодта барвёндонёй фронтмё ран-
дёун. Ё царди уагё ёндёр хузи нё уидта, бустёги ба ма 
Зоя Космодемьянская ци бёгъатёрдзийнадё равдиста, уой 
фёсте (нури рёстёги уой номбёл дёр цъифёкалён кёнун-
цё).

Ёма ёрмёст Оля нё гъуди кодта уотё. Раздёр кёрёдзей 
ци адён нё зудтонцё, етё сё Райгурён бёсти сёрбёлтау 
тохи еу хузи гъуди кодтонцё ёма архайдтонцё. Дигорай рай-
они газет финста, нё устур Райгурён бёсти военкоматтёмё 
радугай куд цудёнцё фёсевёд, сёхе куд ёрветун кодтонцё 
тугъдмё. Дигори райони дёр гъе уотё:

«...Раздёр кёрёдзей нё зудтонцё. 1941 анз сё бахёстёг 
кодта. Тугъд. Адён цудёнцё тугъдмё.

– Ёз ба? – фарста ёхе дигорайаг Ёгъузарти Ольгё.
– Ёз ба? Ци косдзёнён? – ёхе фарста дурдуйраг Бегкати 

Оля дёр.
Ёма сё дууё дёр загътонцё, ёнё уотё ин уён н’ адтёй, 

тохун сё ихёс ёй, зёгъгё. Знагёй маст цёмёй райсонцё. 
Фембалдёнцё Дигорай военкомати. Бегкати Оля ё радё хиз-
та комиссармё бацёунмё. Ё бакомкоммё лёудтёй устур 
сау цёстити хёццё кизгё, зёрдхёлар. Е имё байдзулдёй, 
уёдта хёстёгдёр бацудёй.

Бафарста ёй:
– Аци гъёуккаг дё?
– Нё-ё, Дур-Дурёй ёрбацудтён.
– Дё ном ба куд ёй?
– Оля.
– Ёз дёр. Тугъдмё мёхе корун.
– Ёз дёр... Райссёнцё нё?
– Райссёнцё... нёхе барёй ёфсёдтонтё уодзинан.

Гъе уотё базонгё ёнцё – Бегкати Оля ёма Ёгъузарти 
Оля.

– Ке радё ёй? – ёрбайгъустёй сёмё комиссари каби-
нетёй.

Кизгуттё кёрёдземё бакастёнцё:
– Цёуён?
– Цёуён.
– Гъёддух фёллёууё. Комиссари цори ма батухсё.
– Мёнён ма тёрсё, – загъта Бегкати Оля.
Бацудёнцё.
Сё фёндаг адтёй, зёнхё къёхти буни кёми цёфстёй, 

пушкити дёгар-дугур кёми игъустёй... Тугъд сё балимён 
кодта, уёдта Райгурён бёстёмё уарзондзийнадё. Сё Фи-
дибёстё багъёуай кёнунмё цудёнцё. Сё зёрдити фён-
дё уотё адтёй. Ёма алли ёригон адёймаги ихёс адтёй е 
уоци рёстёги...»

Рандё ёнцё кизгуттё, нёма ’й зудтонцё, Цёгат Ири-
стонёй 500 кизги ке рандё ’й фронтмё, Ёгъузарти Ольги 
хузён, хе фёндонёй рандё ’нцё, институти ке хёццё ахур 
кодта, еци кизгуттё (уёд адтёй Цёгат Иристони медицинон 
институти 2-аг курси студенткё; уордёмё бацудёй ахурмё 
Дигорай 1-аг скъола фёууни фёсте).

Уёдмё фронти тухтонцё Оли фидё – Геуёрги, е ’нсувёр-
тё – Амурхан ёма Валоди, ё мади ёртё  ёнсувёри – Ка-
лоти Тазёрет, Николай, Ёндрей. Дигорай уёхён бийнонтё 
нёбал байзадёй, еугур хестёр нёлгоймёгтё дёр тугъдмё 
кёцёй  нё рандё ’нцё.

Ёгъузарти Ольгё, ё «Рёстёгмё лёвёрд удостоверени-
мё» гёсгё, бахаудтёй Хонсайраг фронтмё, 389-аг ёхсгути 
дивизий 1279-аг ёхсгути полки 1-аг барвёндонёй тохгути 
батальонмё ёма нисангонд ёрцудёй батальони санитарон 
хаййи медицинон хуёрёй.

Ци бёгъатёрдзийнадё ёма ёхсарё равдиста тугъди бу-
дури медицинон хуёрё Ёгъузарти Оля, е бёрёг ёй, фиццаг 
анз ин Сурх Турусай орден ке исагкаг кодтонцё, уомёй.

Уёззау токалён тохтё цудёнцё уёд Цёгат Кавкази. Хон-
сар фронти бёлвурдёй кёци рауён тухтёй Ёгъузарти Оля, 
уой туххёй неци уац ес, фал еу бёстон карти гёбазёмё 
гёсгё ба нё бон ёй зёгъун, – станцё Кропоткинская ёма 

уой рёбунтё; картё адтёй немуцаг ёвзагбёл, ёма си финст 
адтёй «Banchof», гъома, «вокзал». (Ёвёдзи, картё байстон-
цё немуцаг уацайрагёй кенё, ка фёммардёй, уёхён офи-
церёй; ёма, гёгъёди фёндон ке нё адтёй, уомё гёсгё ба 
полкки командир пайда кодта ё иннё, кёдзос фарсёй ести 
справкитё, удостоверенитён).

Оля ёхуёдёг ё мадёмё финстёги, тетради тъафёбёл 
ауёрдгёй, гёппёлбёл финста цубурёй: «Уёззау уавёри 
ан, фал мёмё зинтё зингё дёр нё кёнунцё, цёф салдёт-
тён ёнхус кёнун».

Цёйбёрцё тухё ес еци цубур загъди!
Куд зонён, уотемёй фиццаг ёнхус медицинон хуёртё 

кодтонцё тугъди будури, ёхститё ёма нёмгути ехуарди 
буни цёфти бабёдтиуонцё ёма сё сё рагъи баласиуонцё 
санчастмё.

Ё финстёгути алли рёнгъи дёр ё хеуонти мётё кодта – 
ё мади ёнёнездзийнадё, ё фидё, ёнсувёрти, тохунмё ка 
рандёй, еци хёстёгути.

Финсгутёй кёддёр кадёр уотё загъта, «тугъдён сил-
гоймаги цёсгон нёййес», зёгъгё. Гъулёггагён, Фидибёсти 
Устур тугъд силгоймаги цёсгёнттё берё минтё «ёрбаласта» 
ёхемё, берё зинтё бакодта еци мёнгёфсон усхъитёбёл, 
берё ёнёуагё зин фёллойнё силгоймаги фёлмён къохти 
тугъди будури. Уёддёр тугъди силгоймёгтё алцёмён дёр 
бафёразтонцё, бёгъатёрёй хастонцё еци уёззау ихёс.

Фал нё раййивта Ёгъузарти Оли дессаги рёсугъд цёс-
гон, кизгё байзадёй еци зёрдхёларёй. Цубур рёстёгмё 
ин ё хъисмёт уарзондзийнади цийнё дёр банкъарун кодта. 
Ё тугъдон ёнбал Олейникови хёццё сё цард баеу кодтон-
цё (гъулёггагён, уой туххёй мах неци зонён). Оля ё мугкаг 
раййивта. Фал тагъд рёстёги лёхъуён фёммардёй. Оля, 
ёвёдзи, финста еци хабёрттё хеуонтёмё финстёгути, фал 
етё нёбал ёнцё. Ёвёдзи, хъёбёр хъонц кодта Оля, ё  лёг 
ку фёммард ёй, уёд, – е ё иннё финстёгёй бёрёг ёй. 
Униау ба адтёй, Днепрбёл ку хизтёнцё, еци тохти (Бегкати 
Оля дёр, ёвёдзи, уёд фёммард ёй). Дёсгай минтёй нё 
салдёттё уёд байзадёнцё еци дони буни, ёнёбанцайгё 
дзармадзанти, пулеметти ёхстмё комкоммё ку цудёнцё нё 
салдёттё дони сёрти ё рахес билёмё.

Уой фёсте мёйё ’ма ёрдёг ниддёргъвётийнё ’нцё Киев 
исуёгъдё кёнунбёл тохтё. Гъема, ёппунфёстаг, 1944 анзи 
райдайёни 1-аг ёма 2-аг Украинаг фронттён бантёстёй Кор-
сунь-Шевченкаг операци – тугъди зингёдёр операцитёй еу 
– знаги устур къуарбёл ёртеголё ун ёма ёй ниппурх кёнун.

Украини раги фёгъгъар ёй, ёма и лёгъуз фёндёгтё-
бёл фёззин ёй тохун, фал ёрбагёлстонцё цалдёр танкити 
корпуси, берё артиллерион ёма инженерон еугонди, авиа-
ци, ёнд., уёдта 13 ёхсгути дивизий, уони хёццё 389-аг дёр 
Ёгъузарти Оля кёми тухтёй, уой дёр.

Хумётёг тохтё нё адтёнцё... Знаг ци нё кодта, цёмёй 
теголёй сёхе ратононцё. Авиаций устур тухтё уёлдёфи 
кёрёдзей дёрён кодтонцё... Артиллери дууё ’рдигёй дёр 
ёхста ёхсёвё-бонёй.

Мах, медицинон хуёртё, ёнёхуссёг, ёнё уолёфт, сё 
рагъи хастонцё цёфти тугъди будурёй. Ёгъузарти Оля уёз-
зау цёф фёцёй. Будуйрон медсанчастмё бахаудтёй, уор-
дигёй – Киеви госпитальмё.

Бёргё ма финста ё мадёмё ё цубур финстёги, цёмёй 
ма тухса, – рёуёг цёф дён, зёгъгё:

«Мёнбёл ма тухсё, мё хъазар мамё, Киеви госпитали 
дён ёртигкаг бон. Неци мин ёй. Мё зёрдё дарун, тагъд мё 
къёхтёбёл ислёудзёнён. Сумах куд айтё? Финстёгутё 
райсетё? (Оля кодта ё фидё ёма ёнсувёрти кой. – Д.Т.). 
Леня куд ахур кёнуй? Салантё радтё хеуонтён. Мёнбёл 
ма тухсё. Арёхдёр мёмё финсё: г. Киев, Короленки гъ., 1 
(25 скъола).

Мё хъури дё кёнун. Арфитё дин кёнун. Дё кизгё Оля».
Ё мадёбёл тухстёй уёддёр. Фал мади зёрдё басайён 

нёййес, балёдёрдтёй гъудтаг и финстёги дамугъати зулун-
тё финститёй, тас си бацудёй. Бёргё ма гъудитё кодта, 
рёдуйун, зёгъгё...

Цалдёр боней фёсте сау хабар ёрбацудёй Ёгъузарти 
Верё Гаврили кизги хёдзарёмё:

«Зинаргъ Вера Гаврили кизгё!
Хъёбёр зин нин ёй, фал дин игъосун кёнён, дё кизгё, 

Олейникова Ольга Геуёргий кизгё, 1924 анзи ка райгурдёй, 
медицинон служби лейтенант 1944 анзи 16 феврали рамар-
дёй эвакогоспитали № 1398.

Дё кизгё, Ольга Георгиевна, Ленинон-Сталинон фёском-
цёдеси гъонбёлгонд, ёхе равдиста, куд нё устур Фидибёсти 
агкаг кизгё.

Дё кизгё ёй гвардион. Немуцаг оккупантти хёццё тугъди 
ё ихёстё куд ёнхёст кодта, уомё гёсгё ин равардтонцё 
Сурх Стъалуй орден ёма майдан «Ёхсарёдзийнади туххён».

Хъёбёр зин ёй кизги мёлёт. Фал мах дёр сёрбёрзонд 
ан дё кизгай, ду ке исгъонбёл кодтай Ленини-Сталини парти 
ёма советон Фидибёстёбёл еузёрдиуонёй, ёма немуцаг 
ёфсёдтёй нё зёнхё исуёгъдё кёнуни гъуддаги ё цард 
дёр ке нё бавгъау кодта.

Бёгъатёрёй фёммард ёй дё кизгё, адён ёй некёд фе-
ронх кёндзёнцё.

Устур зиан дёбёл ёрцудёй, фал, нё зинаргъ Вера Гав-
рили кизгё, дёхе фёффедар кёнё.

Ёнёнездзийнадё дин нё зёрдё зёгъуй. 
1368-аг ЭГ-и сёргълёууёги хуёдёййевёг (къохёвёрд)/
17/II. 1944 анз.

Ёгъузарти Оля уёззау цёф ке адтёй, уомён ма ё гёгъ-
ёдити дёр ес бёрёггёнён. Ё «Рёстёгмё лёвёрд удосто-
верений» № 909891, кёци лёвёрд адтёй хестёр сержантён 
Олейникова Ольга Геуёргий кизгён «немуцаг ёрбампурсгу-
ти нихмё тохи фронти командёкёнуйнади тугъдон ихёсё-
вёрдтитё фёнзуйнаг ёнхёст кёнуни туххёй 389-аг ёхсён 
дивизий 545-аг ёхсён полки командири приказмё гёсгё (№ 
023/61 22 июни 1943 анзи хуарзёнхёгонд цёуй майдан «Ёх-
сарёдзийнади туххёй»-ёй (№ 341826).

Полки командир дёлболкъон Захаренко».

Гъема, еци цуппарвёлдах удостоверений (ёвёдзи, Оля 
ёй дардта ё реубёл дзиппи) кёрёнттёбёл, раст астёуёй 
байзадёй ё тоги фёдтёй бёлвурд бёрёг дзиуарё... тёккё 
зёрди рёбун...

Ёносмё байзадёй украинаг зёнхи Дигорайёй рацёуёг, 
кондёй дёр ёмё уодигъёдёй дёр аййев 19-анздзуд Ёгъ-
узарти Оля. Е дёр, ё лимён Бегкати Оля ёма ма нигкидёр 
минтё дигорон ёма ирон адён фёммардёнцё сё Фиди-
бёсти сёрбёлтау нёхе зёнхёбёл нё, фал украинаг, кёци 

ацибон ба феронх кодта уони. Ка сё банимайдзёй? Ацибон 
дёр ма иссерунцё тохти будурти, ёнёбёрёгёй ка байза-
дёй, уони. Мах республикёй тугъдмё ка рандё ёй, уонён 
се ’ртигкаг хай фёстёмё нёбал ёрбаздахтёй.

Идард адтан Украини зёнхёй, фал нин адтёй еумёйаг 
Фидибёстё, дехтё ёй нё кодтан. Ёма Украини зёнхёбёл 
мах тох кодтан нё сёребари сёрбёлтау, цёмёй нин ёзнаг 
еци арфёгонд зёнхё немуцаг латифундитё ма фестун кёна, 
ё адён ба – косёг фонс, иннети ба ма фесафа гази камерити. 
Ёма уёд Советон Цёдеси еугур адён еумё ку нё исиста-
дайуонцё еци мёнгард знаги нихмё тохи, уёд, ка ’й зонуй, 
ци ёма ка адтайуонцё нур Украинё ёма украинёгтё.

Еуёй-еу фёлтёртён сё зунд ци цубур разиннуй, куд не-
цибал фёгъгъуди кёнунцё, ацибон украинаг фашисттё, на-
ционалисттё советон тугъдонти циртдзёвёнтё ихалунцё 
ёнсувёрон циртити. Гъе уонёй еуеми ёвёрд ёй Ёгъузарти 
Оля дёр.

Куд цубурзунд ёнцё, «голодомор»-и кой ка кёнуй, гъома, 
Уёрёсе ёй барёй исаразта Украини, цума Уёрёсей кёци-
дёр бёститё нё бавзурстонцё сухё ёма ёстонг – Повол-
жье ёма Центрон областти.

Нё гъуди кодтайдё, гъай-гъайдёр, Ёгъузарти Оля дёр 
ёма иннетё дёр, Украини зёнхи ёносмё ка байзадёй, сё 
цард ка равардта Украини сёребарёбёл, ёма ёнзти фёсте 
се ’нсувёрти (Хонсар Иристони) нихмё тохи Гурдзийён хуё-
цёнгарз ёрветдзёнёнцё Украини националисттё.

Ёнёбоздзийнадёй ёнагкагдёр неци ес адёймаги ёнкъа-
рёнтёй.

Мёгур бон кёнуй, историй уроктё ци адёнихатт феронх 
кёнуй, уобёл.

Уомён ёма сёбёл бумеранги хузён фёстёмё ёрбаз-
дёхуй ёма фёууй ёгъатир. Уас гъуддаги туххёй тогкалдбёл 
къёхтёй хётун некёмён ес барё.

Дзатцети Т.

БАГЪЁРАТИ ВИКТОР ГАСБОЙ ФУРТ

Уой ёнгъёл нё адтёй Виктор Госбой фурт, ёма хумётёг 
зарёй ё цёстисугтё ёруайонцё. Берё зинтё ка бавзурста, 
седзёрдоги тухкуст, тугъди артбёл ка рацудёй, фёлтёрд, – 
уотё гъуди кодта ёхебёл...

Игъосгё ба фёккодта еци зар фёстугъди ёнзти. Дзурдтё 
дёр – хумётёг, фал цума, раст ёхе уодёй цудёнцё, ёхе 
царди бёнттёй:

...Цудан ёхсёвёй, бонёй,
Тухуаст зинтёй цудан...

Фал федар хуёстёй «баранкёбёл» шофер...
Идарддёр ба – базард, бустёги хёстёг ке райста ё зёр-

дёмё Виктор:

Ехх, нё тугъдон фёндёгтё,
Нё тёрсён цифёнди бомбити калдёй дёр...

Мёлунмё ба ма нин рагигомау ёй...
Нё хёдзёртти ма нё гъудтёгтё ес...

Тугъди рёстёги имё уидё уёхён гъудитё... Уёд ибёл 
цудёй ёдеугур 21 анзи. Ёма ци фёууидта царди еци ёнзти 
дёргъци?

Райгурдёй Киристонгъёуи зёнхкосёги устур бийнон-
ти 1920 анзи 21 мартъий. Адтёнцё ёхсёз сувёллони. Сё 
фидё хъиамёт кодта сёумёй ёхсёви уёнгё: нартихуар син 
ци гёппёлбёл арёзт адтёй, хуасгёрдёни, гъёди согдзау... 
Ё фурфёлладёй финги уёлгъос бафунёй уидё, ёхсёвёр 
кёнгёй...

Виктор ёма ё дууё ёнсувёри – Урусхан ёма Таймураз – 
ку багъонбёл ёнцё, уёд сё сё фидё ё хёццё  райсидё 
ё куститёмё. Хор нёма искёсидё, уотё рацёуиуонцё, цё-
мёй ёфонадёбёл бахъёрттайуонцё сё зёнхи гёппёлмё, 
– идарди адтёй гъёуёй, Силтанухъи.

Еухатт ёгёр раги рацудёнцё. Еу дёс верстай ку рауа-
дёнцё, уёд фиди зёрдё цёмёдёр фехсайдта, бёх ёрлё-
уун кодта, ёригъуста цёмёдёр... Уёрдунёй ёргёпп кодта, 
ё гъос зёнхёбёл райвардта ёма хъёбёр батухстёй:

– Абёрегтё! Хъамилтёмё цурд фёззелён! Нё бёх нин 
байсдзёнёнцё... Биццеутё, ёргёппитё кёнетё, уёртё 
еци гъёдёмё уайетё! Цурд!

Ёхудёгка бёхи ёркъуёрдта, гъёдё ’рдёмё фёцёй... 
Куддёр раримахстонцё сёхе, уотё сё рёзти бёхгинтё еу 
дёсемёй рандё ’нцё... Ёвёдзи син ёхсёйвон сабури сё 
уёрдуни гъёр фегъустонцё, ёма сё зёрди адтёй сё бай-
йафун... Сауёнгё хорискастмё фёббадтёнцё фидё ёма 
фурттё римёхсти, абёрегтё ку раздёхонцё, уомёй тёссаг 
адтёй. Гъе уой фёсте фидё уотё раги некёдбал рацёуидё 
и куститёмё. Виктор ёма е ’нсувёртён равгё фёззиндтёй 
еу-дууё сахатти сёумон хустён, фал сё хъиамёт ба уомёй 
ёнцондёр нё фёцёй...

Тагъд рёстёги ба сёбёл устур зин хабар ёрцудёй – сё 
фидё фёззиан ёй. «Фургустёй, – дзурдтонцё зианмё ёр-
цёуёг адён. – Ёппундёр ёхебёл нё аурста». Нур ба еци 
фёллойни уёзё ёрёнцадёй фуртти усхъитёбёл.

Виктор хъёбёр бацийнё кодта, фиццаг трактор ку фёз-
зиндтёй гъёуи, уёд... Ёстён уолёфти рёстёги ёрбацёу-
идё ёркёсунмё, трактор куд косуй, уомё, – сау мёри къу-
бёрттё куд фёлдахуй... Ёма адёймаги нё гъёуй ё тух, ё 
бонёй готон ласун...

Киристонгъёуи колхозтё кёнун ку байдёдтонцё, уёд е 
’нсувёрти дёр исарази кодта уордёмё бацёунбёл. Колхо-
зи имё дзёбёх цёстёй кастёнцё, адтёй кустуарзон, раст 
адёймаг; куститё ку иуариуонцё, уёд ёй ё курдиадёмё 
гёсгё техникёмё хёстёгдёр ниввёриуонцё – прицепбёл, 
трактористи ёнхусгёнёгёй, кенё цалцёггёнгути бригадё-
мё.

1937 анзи уалдзигон будуйрон кустити рёстёги ба ин ба-
барё кодтонцё ёхецён итауёнбёл куст. Ёнхусгёнёгёй 
ба ин ниввардтонцё, техникёмё дзёбёх ка арёхстёй, фал 
сёйгёгёнагё лёг. Дууё боней фёсте тухгин сёйгё фё-
цёй еци ёнхусгёнёг... Ёма, цума фудёнён, уотё итауён 
фехалдёй. План нё исёнхёст кёнунёй тёссаг адтёй. Кол-
хози хецауадё устур бёлахи бахаудтайдё уёд... Ци рёстёг 
адтёй, уой зонён...

Виктор ёхсёвё сосёгкити фонари рохсмё райхалдта 
агрегат ёма ин ё саст иссерун бантёстёй... Нёуёгёй ёй 

ёрёмбурд кодта ёма сёумё раги трактор будурмё ракодта. 
Колхоз иннетёй раздёр фёцёй итауёни куст. Виктори исху-
арзёнхё кодтонцё ё хуарз кусти туххёй.  Ёма уой фёсте 
ёнзти дёр премигонд механизаторти хигъд райдайидё ёри-
гон Багъёрати Виктори номёй. Будури куститё ку фёцёнцё, 
1941 анзи сёрди, уёдта колхози хецауадё Викторён зёрдё 
байвардтонцё, фёззёги ёй ке рарветдзёнёнцё гъёууон-
хёдзарадон институти механизаций факультетмё.

«Уодзёнёй нёхе колхози инженер-механик, – дзурдта 
сёрдар, – ёнёмёнгё,  ес дёмё еци ацъагъуё... Ка ’й зонуй, 
ести ёргъудикёнёг (изобретатель) дёр ма исуодзёнё...»

Ёрмёст син еци нет нё бантёстёй. Колхозон ёмбурд-
бёл еу къуёре рацудёй, ёма гъёуи райгъустёй сау хабар: 
тугъд райдёдта! Виктор гъуди дёр нё ракодта, сё тёккё 
бригади станёй военкоматмё рараст ёй, кёд хуцаубон ад-
тёй, уёддёр. Военкомат куста, ё рёбун ба – ёхе хузён, 
барвёндонёй ка адтёй цёуйнаг, уёхёнттё.

Рёфтёмё сё ниффинстонцё, багёдзё кёнетё, зёгъ-
гё, син загътонцё, гъома, ёнгъёлмё кёсетё. Викторён ба 
загътонцё:

– Дё радё хезё. Нур бал ами гъёуис, колхози. Ёнхус 
кёнё, цёйбёрцё дё бон ёй...

Гъема ёнхус кодта, зудта ёй, фронтён ёнхус ёй е, уой.
Ё радё ралёудтёй 1942 анзи апрели. Фронти уавёр ад-

тёй ёнёуагё зин. Хабёрттё игъустёнцё еу иннемёй тёс-
сагдёр...

Багъёрати Виктори, куд шофери, уотё рарвистонцё 27-аг 
армимё, – е уёд Сёйраг командёкёнуйнади резервмё хаст 
адтёй рёстёгмё.

Цёттё кодтонцё сёхе уёззау тугъдон операцимё – Мё-
скуй рёбунтё знагёй исуёгъдё кёнун, уомён ба ёвёстеу-
атёй гъудёй ёфсёдтё баласун, фронтён хуёцёнгарз, ху-
ёруйнаг, уёдта цёф салдётти ёма ихёлд техники эвакуаци.

Викторён равардтонцё зёронд, фал рёвдзё ЗИС-5; дзё-
бёх бёхи хузён, хуарз «лёдёрдтёй» шофери федар къох. 
Арёхсун ба имё гъудёй, уомён ёма косун, ласун гъудёй 
тугъди уавёрти, знаги дзармадзантё алливарс ёнёбанцай-
гё ёхстонцё, уотемёй.

Ржеваг-Вяземаг операци кёронмё куд цудёй, уотё имё 
бахаудтёй Виктор – сё нёуёг автобатальон уордёмё рар-
вистонцё, 468-аг артиллерий полкбёл сё ку бафтудтонцё, 
уой агъонмё. Уордигёй – Мёскуй фалдзостёй райдёдта 
ЗИС-5-и шофер Багъёрати Виктори тугъдон фёндаг.

Техникёмё хуарз ке арёхстёй, е ин устур ёнхус адтёй. 
Еу цау еци рёстёгутёй Виктор, кёдмё цардёй, уёдмё дёр 
гъуди кодта: ё профессионалон дёсниади фёрци ёхе цард 
дёр, уёдта ё тугъдон ёнбёлтти цард дёр багъёуай кодта.

– Командир мёмё фёдздзурдта. Ёрбацудтён, ёма мин 
зёгъунцё, хъёбёр ахсгиаг операци, дан, дёмё кёсуй. Ёма 
мин куд зин адтёй, тёссаг рауёнмё мё хуёздёр лимён Ме-
дойти Ваде ке бахаудтёй, уой ку фегъустон, уёд. Ё бензин 
фёцёй, ё гуфи ба – ёхсицгё ка гъёуй, уёхён ласуйнаг. 
Ергъёв кёнун ёй гъёуй. Дууё машини имё бавзурстонцё 
бацёун, фал сё немуц бафеппайдтонцё ёма сё ниппурх 
кодтонцё...

Виктор уавёр балёдёрдтёй, лёмбунёг ёркастёй и ра-
уёни картёмё ёма исбёрёг кодта хёрдитё ёма бунмё 
ниццёуёнтё, немуци дислокаци, сё дзармадзанти бунёт-
тё... Цёун ба гъудёй ёхсёвигон, ёма е ба ёнёстуфёй зин 
гёнён ёй. Ци киндёуа?

– Искосун кодтон машинё, ё зажигани ин ниххуссун код-
тон, машинё тулдёй, ёз кабини буни тёрхёгбёл ислёуд-
тён ёма, Хуцауи ёнхусёй, бунмё, адагёмё ниццудтён. 
Идарддёр ёнцонтёй 3 км рацудтён ёма мё лимёни уёнгё 
бахъёрттён. Фёстёмё дёр уобёлти рацудан. Нё ихёслё-
вёрд исёнхёст кодтан.

Штаби ёй рафёрсё-бафёрсё кодтонцё, куд дин бантё-
стёй, зёгъгё. Виктор ба цийнё кодта, ё рагон лимёни ке 
фёййервёзун кодта, уобёл. Гъулёггагён, е адтёй сё фё-
стаг фенбёлд. Тугъд сё фёйнё рауёнемё ракодта, тагъд 
рёстёги ба Ваде фёммардёй.

1943 анзи Степной тугъдон округёй арёзт ёрцудёй Степ-
ной фронт, ёма Виктори хизтонцё устур ёййивддзийнёдтё.

Арми активонёй ефтонггонд цудёй реактивон системитёй 
– адён «Катюша» ке исхудтонцё, уонёй. Зундгонд нин ёй, 
цёйбёрцёбёл ахсгиаг адтёнцё етё тугъди цуд раййевун-
мё. Нурмё автотранспортён ё нисан адтёй тугъдонтён ён-

хус кёнун, нур ба уёзёласён машинтти шофертё иссёнцё 
тугъдон гъудтёгти активон архайгутё.

Реактивон ракетитё кёмёй ёхстонцё, етё ёвёрд, мон-
тажгонд цудёнцё хуёдцёугё ёма буксиргёнёг шассибёл. 
Фал 1943–1944 ёнзти ци тохён реактивон системитё рай-
стонцё – М-30 ёма М-31 – етё ба гъёуама ёхстайуонцё 
бёлвурд рамити хёццё станоктёй. Ласгё ба сё гъёуама 
кодтайуонцё  ЗИС-5 уёзёгтёласён машинтти. Ёма Виктор 
ци полкки службё кодта (468-аг артиллеристти полк бацудёй 
Степной фронтмё, уой фёсте ба – 2-аг Украинаг фронтмё), 
иссёй гъе уёхён полк.

19 июли ёхсёви Степной фронти ёфсёдтё Сёйраг ко-
мандёкёнуйнади Ставки приказмё гёсгё белгородаг-харь-
коваг ёрдёмё арёзт тохмё багёлстонцё. 5 августи, знаги 
гъёуайкёнунади берё тёлмитё батудтонцё махуонтё, ису-
ёгъдё кодтонцё Белгород, 20 августи ба – Харьков. Уёдмё 
Харьков цалдёр хатти ку немуц байсиуонцё, ку – Сурх Ёф-
сад.

Еу тохи Виктор уёззау цёф фёцёй, ё усхъё ниппурх ёй, 
бёхбёттён, иуонё...

Еугур дзёбёх нёма рацёй, уотемёй дохтурти баууён-
дун кодта, рёвдзё дён, зёгъгё, мё бон ёй машинё тёрун, 
баййафта ё тугъдон хай; тугъд уёдмё цудёй Днепри рахес 
билёбёл. Еци рёстёги Степной фронт иссёй 2-аг Украинаг.

Днепри рахес фарси ци плацдарм ниййахёстонцё мах 
ёфсёдтё, уой раурухбёл архайдтонцё, 20 декабрьмё ба 
рацудёнцё Кировоград ёма Кривой Роги бацёуёнтёмё. 
Багъёрай-фурт тухтёй 1944 анзи Кировоградаг, Корсунь-
шевченкаг операцити. Умано-Баташанаг операций рёстёги 
ба 1944 анзи апрели, знаги 8-аг армийён сё над ку рахгёд-
тонцё, еци тохти бабёй Виктор фёццёф ёй. Ёма хустёй 
госпитали, е ’мбёлттё Румыний арёнтёбёл ку хизтёнцё, 
уёд.

Фал берё нё фёхъхъонц кодта Виктор, уомён ёма ё 
лимёнти финстёгутёй зудта, нур сё 27-аг арми Будапешти 
ёрдёмё ке цёуй, уой.

Багъёрёй-фурт, цума ёй зонгё кодта, Дебреценаг опе-
раци ку райдёдта, уёд рацудёй госпитёлёй, 1944 анзи 
6 октябри. Хъёбёр бацийнё кодта, еци операций архайуй 

нё цитгин ёмзёнхон Плити Исси бёхгинти механизацигонд 
къуар, уой ку фегъуста, уёд, кёд ёмзёнхонтёй ескёбёл 
фенбёлинё, зёгъгё. Агурдта ё хеуонти тохти рёстёги. Уой 
фёсте уёгъдёгонд ёрцудёнцё Клуж, Орадя, Дебрецен. Фал 
Плий-фурти къуар цудёнцё размё – 53-аг ёма 6-аг гвар-
дион армити хёццё ёмпурстонцё знаги нигулён-карпатаг 
къуаргондбёл. Хъёбёр зин тохти не ’фсёдтё байстонцё 
Будапешт.

Уоми ба Викторбёл ёрцудёй ёнёнгъёлёги хуарз хабар. 
Будапешти гъёунги ё гъостёбёл рауадёй дигорон дзубанди. 
Ракастёй, уоми ба – уёхён дессёгтё ёрмёстдёр аргъёут-
ти фёууй – ё хуёдёнсувёр Урусхан, – е адтёй Плити Исси 
бёхгинтёй. Сё цийнён кёрон нёбал адтёй: фёххабёрт-
тё кодтонцё, сё хёдзари, бийнонти туххёй, сё ёнсувёр 
Таймурази туххёй, е дёр нур тугъди адтёй – 1-аг Белору-
саг фронти. Фал сё уолёфуни рёстёг фёцёй... Иннё хатт 
фенбалдёнцё тугъди фёсте, ёфсадёй ку ёрбаздахтёнцё 
ёма сабур царди фёллойнёмё ку рахизтёнцё, уёд. Сё 
еци фенбёлди фёсте ба сё фёндёгтё адтёнцё нигулён-
мё, тухтёнцё Балатонаг ёма Венаг операцити.

Венаг операций фёсте 27-аг арми ёма ма никкидёр цал-
дёр бацудёнцё 3-аг Украинаг фронтмё, ё фёффедар кё-
нуни туххёй.

Тугъди фёсте Багъёрай-фурт, цал хатти рацёуидё ки-
нозалёй тугъдбёл кинониви фёсте, бустёги ба Берлин куд 
райстонцё, тугъди кёрони туххёй, уал хатти фёффудён-
гъёл уидё. Берлин есуни зиндони еци бёнтти нё тугъдонтё 
цитё бавзурстонцё, уомён ё дёсёймаг хай дёр ёвдист нё 
уидё. Ё батальонёй ёмтохонтё, дзёбёхёй ка раервазтёй 
уёдмё, еци цалдёр бонемё гъосёй фёссахъат ёнцё – гъе 
уотё ёнёбанцайгё канонада игъустёй ёхсёвёй-бонёй.

Тугъди кёронмё исаразтонцё нёуёг «Катюша», 8–10 си-
кундемё уагъта 48 снаряди – сё гъёрёй ёма артёй берё 
немуцаг салдёттё сё сёрёй фёккеуиуонцё...

Ёма ралёудтёй, берё кёмё ёнгъёлмё кастёнцё, еци 
Уёлахези Бон! Сё цийнё уотё ёгёрон адтёй, ёма Виктор 
е ’нбёлтти хёццё дууё сутки фунёйгъон н’ адтёнцё...

Ёртигкаг бон, Виктори радё ку ралёудтёй рейхстагмё 
фёццёунён, уёд ибёл ёрзилдёй, фарсбёл бунат иссирдта 

ёма си ё къох бафинста, тугъди цуппар анзей ёнкъарёнтё 
ёй исуагътонцё, рейхстаги къёпхёнтёбёл ёхе ёруагъта 
ёма уоми бафунёй ёй...

Берё нё рафунёй кодта. Фал ку райгъал ёй, уёдта ё 
уодёй банкъардта дессаги сабурдзийнадё. Еу хатт ма ба-
кастёй фарсбёл ё къохфинстмё ёма балёдёрдтёй, аци 
усмё ке хизта даргъ тугъдон ёнзти дёргъци...

Демобилизаций рацудёй 1946 анзи райдайёни. Киристон-
гъёумё исёздахтёй ордентё ёма майданти хёццё: Сурх 
Стъалуй дууё ордени, Фидибёсти тугъди дууё ордени (I ёма 
II къ.), дёсёй фулдёр майдантё: «Берлин райсуни туххёй», 
«Германибёл фёууёлахези туххёй», ёнд. Фёстёдёр ма 
сёбёл бафтудёй Жукови майдан, ё хёццё Уёрёсей Фе-
дераций Гъёуайкёнунади министради арфи гёгъёди, уоте-
мёй. Тугъдёй исёздахтёнцё ё дууё ёнсувёри дёр. Сё 
бийнонти хъисмёт нивгун разиндтёй.

Райдёдта фёстугъдон сабур цард. Сё колхозён ёнхус 
кодта, цалцёг кодта автомобильтё, трактортё, комбайнтё. 
Егур гъёу дёр кодтонцё еци куст, фал сё сёйраг цалцёг-
гёнёг ба адтёй Багъёрати Виктор Гасбой фурт. Ё гъёуён, 
ё бон ци адтёй, уой бакодта, уёдта ралигъдёй Дзёуёгигъ-
ёумё ёма косун райдёдта автоколонна 1440-и.

Виктор ёхуёдёг куд дзурдта, уотемёй етё адтёнцё ё 
царди тёккё нивгундёр ёнзтё.

Ёхур не скодта, фал ин цард ёхуёдёг иссёй институт. Е 
ёй исахур кодта ёргъудидзийнадёбёл, адёнён пайда хёс-
сунбёл, цардёй, хъисмётёй боз унбёл. Адтёй ин дзёбёх 
бийнонтё: хуарз ёфсийнё, ёртё фурти, дууё кизги, уони 
цёуёт ёма уони цёуёт, дзёбёх лимёнтё.

Ё кусти дёр имё хуарз цёстёй кастёнцё. Нё горётмё 
фиццаг «Икарус» ку ёрбацудёй, уёд автоколонни еугур кос-
гутё дёр загътонцё,  Багъёрати Виктори разёй некёмён 
ёй дётгё, зёгъгё.

Ё кусти киунуги (трудовая книжка) тугъди фёсте адтёй 
еунёг финст ёма 45 анзей дёргъци куст. Уёдта берё фин-
ститё, ци ихёслёвёрдтё исёнхёст кодта, берё арфитё, 
арфи гёгъёдитё, уёдта тугъдон-патриотон кусти туххёй нё 
республики фёсевёди хёццё. Ци син радзурдтайдё, е ад-
тёй...

Ё цардёй рахецён ёй 2005 анзи 26 сентябри. Ивёрд ёй 
Дзёуёгигъёуи.

Куд дзорунцё, уотемёй, еу Уёлахези Бонмё ё кусти ём-
бёлттё радиомё финстёг рарвистонцё, цёмёй сё вете-
ран-лимёнён ралёвардтайуонцё «Тугъдон шофери зар».

Еци бёрёгбони автоколонни тургъи ёнбурдёй лёудтён-
цё, демонстрацимё цёунмё цёттёй. Ёма уотё рауадёй, 
ёма, Виктор куддёр ёрбахизтёй колдуарёй, уотё кадёр 
контори къёразёй рагъёр кодта:

– Игъосетё! Игъосайтё! – ёма радиой гъёр фёббёрзонд 
кодта:

Цудан ёхсёвёй-бонёй...
Зин адтёй нё цуд...

Фал федар хуёстёй «баранкёбёл» шофер...
Ехх, тугъдон нёдтё-фёндёгтё,

Нё тёрсён мах ёппундёр бомбити калдёй...

Тургъи кадёр адтёй, ёнёдзоргёй лёудтёнцё, цума кади 
караули, уотё, кастёнцё Виктор Гасбой фурт тургъёмё куд 
ёрбацёйцудёй, уомё, ё уёле косён хъёппёл нё, фал ко-
стюм.

Е ба цудёй, паради цума адтёй, уотё: маййи хори тунтёй 
ёрттивтонцё ё реубёл ордентё ёма майдантё... Бёрзонд, 
хуёрзконд, бёзгин уорс сёригъунтё, ё цёстисугтё ёруа-
дёнцё...

Гъе уотё ёносмё бёрёг кёндзинан еци Уёлахези Бон – 
«цёстисугти хёццё»…

Дзатцети Т.

БАЙЦАТИ НИКОЛАЙ УРУСХАНИ ФУРТ

Дур-дуйраг ахургёнёг Байцати Урусхан ёма ё бийнойнаг 
Дариайён адтёй авд сувёллони. Сё хестёрбёл ёвддёс 
анзи нёма исёнхёст ёй, тугъд ку райдёдта, уёд. Биццеу 
тундзтёй фронтмё, гъома, еугур адён Фидибёстё гъёуай 

кёнунмё исистадёнцё, ёма куд лёууон ёз ба мё хёдза-
ри, зёгъгё. Барвёндонёй рандёй, рарвистонцё ёй ахур-
мё танкити ёфсадмё Армавири бунмё, тагъд рёстёги ба 
равзурстёй Ростови буни фронти раззаг рёнгъити. Ёригон 
салдат берё ёнзти нимад адтёй, ёнёбёрёгёй фесавдёй, 
зёгъгё. Сё фурт кёми нигёд ёй, уой ниййергутё нё зуд-
тонцё, цалинмё, берё ёнзти фёсте, нё райстонцё фин-
стёг хутор Андроповскиййёй, станицё Вешенская, Михаил 
Шолохови райгурён бёстёй. Рабёрёг ёй, Байцати Николай 
бахаудтёй тугъдон госпитальмё (бунёттон скъолай адтёй 
арёзт), ё цёфтёй нёбал ёррёвдзё ёй, ёма нигёд ёрцу-
дёй ёнсувёрон цирти.

Уой исбёрёг кодтонцё скъоладзаутё – ёвзонг фёдагор-
гутё, ёма фёххабар кодтонцё ё бийнонтён.

Ёхсёрдёсанздзуд биццеуёй рандё ’й скъолай партёй. 
Ёфсёдтон комиссариатёй ин дууё сахатти лёвёрд адтёй 
ё бийнонтён хуёрзбон зёгъунмё. Николай бахаудтёй тан-
кити хаймё, ё зёрди адтёй Фидибёсти сёрбёлтау тох кё-
нун, уёдмё сё гъёуи фёсевёдёй ци фондз Байцай-фурти 
фёммардёй, уони тог есунбёл тох. Ёвзонг фёдагоргутё ис-
бёрёг кодтонцё командир Михаил Плохотникови дзурдтёй, 
батальонбёл знаги танкитё ёртеголё ёнцё. Знаг тухгиндёр 
адтёй, Николайён бантёстёй немуци авд танки раргъёвун, 
фал ин ёстёймаг ба ёхе фехста. Уёззау цёф фёууогёй, 
Байцай-фурт, цёмёй ё танк знаги къохмё ма бахауа, уой 
туххёй ёй исаразта билёмё. Уой туххёй е скъолай исфёл-
дистадон кусти 1970 анзи ниффинста  Хъулати Жаннё – Нико-
лаййи хуёрифурт (УФ ёскъуёлхт ахургёнёг, – Бязёрти Ва-
лентини киунугё «Цалинмё ёгас уён»-мё хаст ёрцудёй). 
Байцати Николаййи ном ци скъолай дружинё хёссуй, уой ёв-
зонг фёдагоргутё фембалдёнцё ё фидё Урусхани хёццё, 
хутор Андроповскиймё ку фёццудёй, уёд. Ё ниййергутён 
минкъий фенцондёр ёй: ёбёрёгёй нё фесавдёй сё фурт, 
ёма син фёззиндтёй  бунат къох байвёрунён ёма «рохсаг 
уо» зёгъунён. Ё мадё дёр – Байцати-Гёбути Дарья Алек-
сеййи кизгё – фёццудёй уордёмё. Ниййергутё сё зёрдё 
дардтонцё, амёй фёстёмё еци циртдзёвён сё мугкаги 
фёсевёдён уодзёнёй кади нисан.

Николаййи хуёрё Татьянёмё адтёй ё хестёр ёнсувёри 

тугъдон хузё, ё фёстаг фарсбёл цалдёр дзурди: «Мё хуё-
рё Наташён, зёрдёбёлдарунмё. Хузё ист ёй Фидибёсти 
тугъди рёстёги». Хузё уой фёсте бахаудтёй е ’нсувёри 
фурт Игорьмё, е ба ёхецён моралон ихёсбёл банимадта, ё 
фиди ёнсувёри кой идарддёр, ё зёнёгмё, хъёртун кёна, 
уой, цёмёй ёй зононцё, Байцати муггаги адтёй уёхён лёг, 
17-анздзудёй ёнёдузёрдугёй, ё Фидибёстё багъёуаййи 
сёрбёлтау тохи бёгъатёрёй ёхе бавдиста.

Байцати Игорьмё ёвёрди ес, Устур Уёлахези 30 анземё 
газет «Советон Дон»-ёй еу минкъий уац. Байцати Николай-
йи хёстёгути финстёгутё Андроповаг скъолай ахурдзаутё 
ёма хутори хестёр цёргутёмё: «Сумах, хутори цёргутё, 
ци салдати хъисмёт уё зёрдитёмё хёстёг райстайтё, уой 
бийнонтё уёмё финсунцё. Фашистти хёццё тохи ибёл ци 
цёфтё ёруадёй, уонён исдзёбёх кёнун нёбал бантё-
стёй. Ё царди фёстаг бонти ин сумах адтайтё ё бийнонтё. 
Арфё уин кёнён, уотё зёрддагонёй имё ке фёккастайтё, 
уой туххёй». Уёдта идарддёр: «Фондз ёма инсёй анземёй 
фулдёр рацудёй, ёма скъолай коллективи (сё директор 
Иван Константини фурт Борщев) зёрдиаг хъиамёти фёрци, 
сурхёфсёдтон Байцай-фурти хеуонтё базудтонцё, тугъдони 
ингён кёми ёй, уой, ёма ’й бабёрёг кодтонцё». 

Ё фиди загъди фёдбёл цёуй Байцати Игорь, ё мёлёти 
размё ин куд фёдзахста, уотё: «Ме ’нсувёр Николаййён 
бийнонтё искёнун нё бантёстёй. Ёвддёсанздзудёй фём-
мард ёй. Кёд дин бантёса, Игорь, уёд фёццо ё циртмё, 
– уой агкаг ёй, ёма ин ё ном нё муггаги кёстёртё зононцё 
ёма ин ё ингён бабёрёг кёнонцё».

Игорь уой ё зёрди дардта, фал ин ёнтёсгё ба алли гъуд-
дёгти туххёй нё кодта. Фал еу Устур Уёлахези бёрёгбони 
агъонмё ба еци скъолай директормё телефонёй бадзурдта. 
Уой фёсте ба райста дессаги зёрдёмё гъаргё финстёг:

«Уё бонтё хуарз, зинаргъ Игорь Кермени фурт ёма уё 
бийнонтё, хёстёгутё – нё гъёуи ци тугъдон нигёд ёй, 
уой хеуонтё!

Игорь Кермени фурт,  фулдёр дёумё дзордзёнён, уо-
мён ёма нё телефонёй дзубандий фёсте дин зёрдё бай-
вардтон финстёгёй.

Ёнсувёрон цирти обелиск, уёдта цирт дёр, зёронд 
скъолай рази ка адтёй, е, ёндёр рауёнмё хаст ёрцудён-
цё, куд ёмбёлуй, уотё, кади хёццё. Хёстёгмё, гъёууон 
клуби размё. Уоми ма сагъд ёрцудёй памятник «Саударёг 
мадё». Циртмё зелунцё скъоладзаутё, клуби косгутё, 
уёдта мах дёр, ахургёнгутё. 9 маййи алли анз дёр ё рази 
фёццёуй митинг.

Игорь Кермени фурт! Ёхцёуён мин ёй, дё хёстёги 
цирт бабёрёг кёнун ке ес дё зёрди. Берё нёбал байза-
дёй хёстёгутёй. Фёстаг ёнзти Андроповкамё неке-
бал ёрбацёуй. Ес нёмё уё хёстёгутёй финстёгутё 
(Байцати Хъудайнатёй, Байцати Дарья Алексеййи кизгё, 
Керменёй, уони райстан 1968 анзи), уёдта ма еу финстёг 
Беслёнёй, Чкалови номбёл гъёунгёй, 16. Уой зёгъуйнаг 
дён, ами уё зонунцё ёма уё гъуди кёнунцё. Мё зёрдё 
дарун, нё бастдзийнадё ке нё фехалдёй, уобёл! 

Игорь Кермени фурт! 9 маййи ёрбацёуни туххёй нин 
фегъосун кёнетё: куд цёудзинайтё, ес уёмё транспорт, 
ёви нё, цёмёй ёй зонён, кумё уёмё рацёуён фембё-
лунмё, уой. Еугур Байцатён дёр Нёуёг анзи арфитё 
кёнун! Мё зёрдё уин зёгъуй ёнёнез, дзёбёхдзийнадё, 
сабур цард.

Арфё уин кёнун,
Выпряжкина Мария Михаили кизгё».

Бетчер Н. 

ДИГОРОН МУГГÆГТИ 
ИСТОРИЙÆЙ

ТЕМИРАТЁ

(Кёрон. 
Райдайён 2025 анзи 

4-аг ёма 2026 анзи 1-аг номерти)

ТЕМИРАТИ ТЕМУРУХЪИ ФУРТ ТЁТЁРХЪАН

Фёлтёрдгун ахургёнёг ёма поэт. Каст фёцёй ЦИПИ-и 
филологон факультет. 50 анземёй фулдёр фёккуста ахур-
гёнёгёй. Ё фиццаг бийнойнагёй ин сёнтёстёй цёуёт: 
Темирати Авё, 1938 анзи игурд, каст фёцёй Воронежи Пад-
дзахадон университет – биолог-генетик.

Нинё – филолог, 1939 анзи игурд.
Тамарё – 1942 анзи игурд, – физик-программист.
Дуккаг уосё Гуёцёлти Таиси хёццё син исёнтёстёй 

зёнёг: Валентин, инженер-механик, куста еугонд «Северово-
стокзолоти». Адтёй имё Паддзахадон хуёрзеугутё. 

Маргаритё, 1949 анзи игурд, химик-биолог.
Аннё, куста культури министради къабази.
Аллё – каст фёцёй Мёскуй Паддзахадон Университети 

журналистики факультет, 1955 анзи игурд. Куста Университе-
ти еугонд рауагъдади директорёй.

ЁНОСМЁ ИМИСУЙНЁГТЁ

Адёймаг царди зелдохёнти, хатгай, уотё бахауй ёма ’й 
ёхемё дёр нёбал фёййевдёлуй. Алли бони листёг гъуд-
дёгти ёхсён си феронх уй, ахили ма хестёртёй ёгас ка 
фёууй, уони бафёрсун, сё муггаг кёцёй рацёугё ёй, сё 
рагфиддёлтё ка адтёнцё, еци хабёрттёбёл. Мён гъуддаг 
дёр уотё рауадёй мё фиди хуёдёнсувёр Тазей хёццё. 
Тазе ё зёруай карёмё ёрцардёй, нимад адтёй Дигоргоми 
кадгиндёр лёгтёй еуебёл, ё къохёй берё ахургонд лёгтё 
рацудёй царди раст фёндагбёл медкомёй. Ё фёллойна-
дон-педагогон куст хъёрттёй 65 анземё. 

Райгурён бёстё ин дууё хатти исаккаг кодта ССР Цёде-
си тёккё уёлдёр хуёрзеугутё – Ленини ордентё. Фиццаг 
хуёрзеуёг ба ин Мёскуй Кремли равардта уёди Сёйраг Со-
вети Президиуми сёрдар М. И. Калинин.

Ёз Тазей фиццаг хатт фёууидтон 1950 анзи. Мё фидёй 
раги фёсседзёр уогёй, Тазейёй банкъардтон цидёр уёл-
дай ёнахур гъар ёндёвдадё, хеуони адё. Мё зёрдёбёл 
ма хуарз лёууй Тазей фиццаг бийнойнаг Барийни фёлмён 
уозёлдадё. Мё къохи бафтудёй Тазе ёма ё хеуонти хузтё 
исесун дёр.

Мёхуёдёг горёти исгъонбёл дён ёма хуёнхти алё-
мёти рёсугъддзийнадё фиццаг хатт банкъардтон уонёмё. 
Гъулёггагён мин фёндон фадуат нё фёцёй, еци курухон 
ёма фёлтёрдгин адёймаги хёццё зёрдёй-зёрдёмё 
фёндон радзубанди кёнунён. Ёрмёстдёр, мёнё нур, 
ёрёгиау балёдёрдтён, цёйбёрцё фарстатё имё раттун 
гъудёй, цёйбёрцёбёл урух адтёй ё дуйнеуинундзийна-

дё, цёйбёрцё цёмёдессаг хабёрттё мин адтёй ё бон 
радзорун, уой.

1959 анзи кустан кинонивё «Иристони фурт» исесунбёл. 
Мё фёндонмё гёсгё, бабёрёг кодтан Дигоргом, фёндё 
мё адтёй Тазей хёццё нёуёгёй фембёлун. Ёрфусун код-
тон мё фиди ёнсувёри хёдзари. Ёнёуагё хуарз цёстёй 
нёмё ракастёй ё дуккаг бийнойнаг. Мё зёрди байзадёнцё 
еци зёрдёхцёуён фембёлдтитё.

Фёстаг хатт ма нёхе Дауити хёццё ёрцудан Ёхсёри-
сёрмё Тазей зианмё.

2013 анзи ба Тазей фурти фурт Зелимхани зианмё ку ёр-
цудтён нёуёгёй Ёхсёрисёрмё, уёд ин ё цирт бабёрёг 
кодтон ёма ин, мё сёрёй ниллёг раковгёй, ё циртбёл мё 
къох байвардтон...

ИУАЗЁГУАТИ М. И. КАЛИНИНМЁ

Нё устур Фидибёсти берё нё  разиндзёнёй, Ленини ор-
дентё дууё хатти лёвёрд кёмён ёрцудёй ахуради къа-
бази, уёхёнттё. Фиццаг хатт еци хуёрзеуёгёй хуарзён-
хёгонд ёрцудёй 1947 анзи. Орден ин равардта Кремли М. 
И. Калинин. Гъе уёхён устур кадё скодта райгурён бёсти 
хецауадё хумётёги гъёуккаг ахургёнёгён ё берё фёл-
лойнадон ёнзти туххён.

Ёвёдзи, ёрдзёй рахаста педагогон кустмё еци ацъагъуё 
ёма фёстёдёр ба иссёй ёцёг адёмон рохситауёг.

Темирати Елмёрзай фурт Тазе райгурдёй Дигоргоми Фё-
рёскъётти гъёуи, Мёхчески зилди 1878 анзи (ёхуёдёг 
уотё финста ё цардёрфинсти). Ё царди фулдёр хай Тазе 
иснивонд кодта адёмон ахурадён. Тазе райдайёни каст фё-
цёй 2-къласон, уёдта Мёхчески дини приходи скъолатё. Уой 
фёсте ин барё лёвёрд ёрцудёй ахургёнёгёй косунён. 
Косун райдёдта Ёхсёуи райдайён скъолай. Е адтёй 1898 
анзи. Тазе ма каст фёцёй Адёмон ахуради Паддзахадон инс-
титути 2 курс дёр. Е ба адтёй Советон доги 1932 анзи. 

Берё ёнзти дёргъи кустёй Тазе рохс равардта царди 
устур фёндёгтёмё сёдёгай адёймёгутён. Айдагъ раст-
финсуйнадёбёл сё нё ахур кодта Тазе ё ахурдзаути, фал 
ма син амудта, царди раст цардёй цёргё куд ёй, хёлар-
зёрдё ун, духовон гъёздугдзийнёдтёй куд пайда гёнгё ёй, 
еугур уонёбёлти.

Ленини дууё орденемёй уёлдай ма Таземё адтёй ён-
дёр хуёрзеугутё дёр.

1953 анзи ин лёвёрд ёрцудёй ЦИ АССР-и Сёйраг Сове-
ти Президиуми Кади грамотё, «ЦИАССР-и Скъуёлхт ахур-
гёнёги» кадгин ном, ёма ёндёр кади гёгъёдитё. Тазе ё 
бийнойнаг Сарахъати Барийни хёццё исгъонбёл кодтонцё 
дууё фурти ёма кизгё: Дорофей, Данел ёма Еленай. Доро-
феййён (Додтиййён) исёнтёстёй Худёлон Асяти хёццё 
цуппар фурти ёма фондз кизги: Харитъон, Валоди, Зелим-
хан, Славик, кизгуттё: Раисё, Антонинё, Светланё, Катя 
ёма Флорё. Дорофей берё ёнзти фёккуста Мёхчески 
райони бёрнон бунётти. Дзёвгарё рёстёгутё  ба куста 
Мёхчески райони газет «Колхозон»-и сёйраг редакторёй. 
Тазей иннё фурт Данел дёр адтёй ахургёнёг. Ё цардём-
бал Дзоблауони хёццё исгъонбёл кодтонцё авд кёстёри: 
фурттё – Анатоли ёма Коля, кизгуттё: Валя, Галя, Аззё, 
Аннё, Рая.

Се ’гасемён дёр ес кёстёртё, уони фёлтёр. Цёрунцё 
нё республики гъёутё ёма горётти.

Ё ЦАРДИ НИСАН – ТЕАТР

Темирати Дауит райгурдёй 1924 анзи 15 августи Киристон-
гъёуи Илас ёма Тауасон Марихани хёдзари. Ё хестёр ёнсу-
вёр Ладе ба райгурдёй 1917 анзи. 1929 анзи сё фидё Илас 
ку рамардёй, уёд дууё биццеуи гъонбёл кодтонцё сё фиди 
ёнсувёр Михелмё. Дауит хуарз ахур кодта, сфёлдистадон 
ёскъёрнёгутё дёр имё фиццаг хатт скъолай фёззиндтёй. 
1940 анзи бацудёй, Ирон театри цори ци театралон студи 

адтёй, уордёмё, фал ёй 1941 анзи ба ё ахур ниууадзун 
багъудёй. Дауит барвёндонёй рандё ’й Фидибёстон Устур 
тугъдмё. Уёдмё ё хестёр ёнсувёр Ладе дёр каст фёцёй 
Дзёуёгигъёуи ёфсёдтон – фестёгдзёуёг училище ёма, 
лепйтенанти цин райсгёй, командё кодта взводён.

1943 анзи Дауит ёрвист ёрцудёй Цёгат-Кавкази ёфсёд-
тон зилди заргути ёма кафгути ансамбльмё кафёгёй ёма 
си фёцёй 1946 анзи уёнгё.

1946 анзи ба Дауит фёстёмё исёздахтёй ёма нёуёгёй 
косунмё бацудёй ирон театрмё актерёй. Е ’сфёлдистадон 
цардёрфинсти Дауит рагъазта дёсгай рольти. Берё алли-
хузён фёлгонцтё исаразта. Уонёй сё алкёцидёр бёрёг 
фёд ниууагъта театри историй.

1960 анзи Дауитён лёвёрд ёрцудёй нё «Республики 
Скъуёлхт артисти» кадгин ном.

1954 анзи ба ’й рарвистонцё, Щукини номбёл театралон 
студий ци ирон актерти къуар ахур кодта, уони разамонёгёй, 
еци-еу рёстёг син амудта сценёбёл аййев дзурди сосёг-
дзийнёдтё дёр. Куста ёма ахур дёр кодта Мёскуй театра-
лон институти режиссури хайади. Каст фёцёй ССР Цёдеси 
финсгути Цёдеси уёлдёр литературон курситё. Дауит зунд-
гонд ёй куд драматург, уотё дёр.

Разамунддёттунади ацъагъуё имё ке адтёй, уой ёнё ба-
феппайгё нё фёцёй нё республики разамунд ёма Хъёбё-
лоти Б. Е. фёндонмё гёсгё нисангонд ёрцудёй республики 
уруссаг драмон театри директорёй. Адтёй кафгути ансамбль 
«Алан»-и аййевадон разамонёг, республики финсгути Цёде-
си сёрдари хуёдёййевёг, культури министри хуёдёййевёг. 
Берё хъауритё равардта, районти Культури хёдзёртти дра-
мон къуёрттё цёмёй ёнтёстгинёй кустайуонцё, уомён 
дёр.

1994 анзи ба Дауит исёнхёст кодта ё царди сёйрагдёр 
нисан, – ё хъёппёресёй, берё гъезёмёртти фёсте, бай-
гон ёй дигорон драмон театр. Дауит ё цёрдёй рахецён ёй 
2007 анзи, фал цидёриддёр исаразта, етё ба ин ё бёсти 
лёуунцё циртдзёвёнау ё фёсте.

МЁ ЗЁРДИ ЕС МУЗЕЙ ИСАРАЗУН

Мё фидё Михал райгурдёй – 1888 анзи Фёрёскъётти. 
1911 анзи дигорон фёсевёдёй цалдёремёй, хуёздёр 

цардагор рафтудёнцё Цёгат Америкёмё. Ё хёццё ма ран-
дё ’нцё ё дууё ёнсувёри Дуге ёма Гёмёт дёр. Фёстёмё 
Уёрёсемё ку ёрбаздахтёнцё, уёд дууё хестёри ниххуё-
стёнцё революцион кустбёл.

1920 анзи мё фидё ёхецён цардёмбалён байагурдта 
мё мадё Созайти Вери, – ёридойнаг. Нё бийнонтё адтён-
цё дууё фурти ёма фондз кизги: Зоя, Дзерассё, Любё, Азё, 
Лизё, Мирон, Лазёр. Мёхуёдёг мё сабибонтёй фёстёмё 
бёлдтён тёхёг исунмё. Каст фёдтён Чернигови тёхгути 
скъола, фал мин мё равзурст дёсниадёбёл косуни фадуат 
ба ёнхёст нё фёцёй. Мё цёститё сахъат разиндтёнцё 
ёма мё суёгъдё кодтонцё мё кустёй. Мё хуёри лёг ад-
тёй хузесёг ёма ёз дёр уой фёрци исахур дён хузесёги 
дёсниадёбёл. Ахур кодтон Мёскуй кинематографий инсти-
тути. Ме ’мбёлттёй беретё ’ссёнцё уой фёсте зундгонд 
кинооператортё, режиссертё. Архайдтон, киностуди «Лен-
фильм» ци аййевадон кинонивё иста «Человек-амфибия», 
уой исесуни, уёдта кинонивё «Полосатый рейс»-и.

Институт каст фёууни фёсте, Хъёбёлоти Б. Е. курдиа-
дёмё гёсгё, фёстёмё сёздахттён Иристонмё ёма ар-
хайдтон Цёгат Иристони телеуинунадё саразуни гъуддёг-
ти. Исистон дёсгай аййевадон ёма документалон кинониви. 
Лавёрд мин ёрцудёй «Цёгат Иристони культури Скъуёлхт 
косёги ном».

Мё бийнойнаг Валентинё дзёвгарё ёнзти дёргъи ко-
суй полиграфион училищей. Ёй нё республики «Ахуради
Скъуёлхт косёг».

Мё кизгё Мёдинё ёма мё сиахс ёнцё тележурналист-
тё. Змёнстити размё кустонцё Киеви. Мё фурт Сергей ёма 
ё цардёмбал ёнцё дохтуртё.

Косун Националон музейи лабораторий хузесёгёй. Мё 
зёрди ес Цёгат Иристони хузистити музей исаразун.

АБОНИ ДЁР 
ЁЙ НЁ ИРОНХ КЁНУНЦЁ

Темирати Мёрзабеги фурт Дзомёт  райгурдёй – 1901 анзи 
Фёрёскъётти. 1928 анзи бийнонти гъуддаг бакодта ёма ё 
цёрёнбунат раййивта Киристонгъёумё. Ами син исёнтёс-
тёй цуппар фурти ёма кизгё: Мурат, Витя, Виктор, Алик ёма 
Розё. 1941 анзи Фидибёстон Устур тугъд ку райдёдта, уёд 
Дзомёт барвёндонёй рандё ’й тугъдмё ёма си фёцёй 
райдайёнёй – кёронмё. Архайдта, Сталингради трактортё 
аразён завод багъёуай кёнунбёл ци уёззау тугъдтитё цу-
дёй, уонёми. 1945 анзи ба исёздахтёй капитани цини, райс-
та цалдёр Паддзахадон хуёрзеуёги. Ёрцудёй контузигонд, 
фараст хатти ба цёфтё фёцёй. Куста Дигорай хёдзаради 
бригадирёй, фёстёдёр ба ибёл, ё цёрёнбунат Хонсари 
поселокмё раййевгёй, уёззау цёфтё ёртёфстёнцё ёма 
1968 анзи рахецён ёй ё цардёй.

Хонсари поселоки цёргутё ин устур кадё кодтонцё. Берё 
хёттити ёй байагориуонцё буцёйуаг фарстатё ниллух кё-
нунмё. Ё фёсмёрдё дёр ин ё ном нё иронх кёнунцё бу-
нёттон цёргутё. Абони дёр ма гъёумё хёстёг кёмттёй 
еуей хонунцё «Дзомёти ком».

МУГГАГИ ЛЁГДЁРТЁЙ ЕУ

Темирати Дзомёти фурт Мурати хёццё ёз фиццаг хатт 
базонгё дён поэт Тетцойти Таймурази хёдзари. Уёд ма 
ёз студент адтён, Мурат ба пенсиесёг. Фал нин нё ёнзти 
хецёндзийнадё неци бахъор кодта нё хёлардзийнадё кё-
ронмё рахёссунён. Иссан хуёрзлимёнтё. Ёвёдзи, сфёл-
дистадёбёл хуёст адёни минеугутёй еу ёй – кёрёдзей 
лёдёрундзийнадё. Царди вазуггин фарстатёмё берё ра-
уёнти ёмхузон цёстёй кастан. Ёнсувёрдзийнади рахаст ад-
тёй Мурати хёццё не ’хсён сауёнгё ё рамёлёти уёнгё. 
Адтёй хумётёг, фёлмёнзёрдё, цёстуарзон. Фёстёдёр 
журнал «Ирёф»-и косун ку райдёдтон, уёдта никки арёхдёр 

ёмбёлун райдёдтан. Ци уадзимистё нёмё ёрбахёссидё, 
уони еумё листёг равзарианё.

35 анземёй фулдёр косун редакций ёма берё аллихузон 
автортёбёл исёмбалдтён. Уонёй алкёмён дёр уидё ёхе 
зёрди сконд, ёхе цёсти рахаст поэзимё. Рауаидё нёмё 
буцёутё дёр, боститё дёр, фал си еунёгемё дёр Мурати 
хузён фёлмён зёрдирахаст нё разиндтёй. Ёмдзёвгитё 
фёстёмё райсидё, ба сёбёл косидё ёма сё еу рёстё-
гути фёсте ба нёуёгёй ёрбахёссидё. Бёрёг уидё, поэт 
сёбёл нёуёгёй ке бакосидё, е, уомён ёма сё еу хаттёй 
иннё хаттмё ёнхёстдёргёнгё цудёй.

Ё фиццаг киунугё «Ёхсинтти ком» мухурмё бацёттё кё-
нун дёр мёнён бабарё кодта. Ёхе уотё бафёндё адтёй. 
Адёни зёрдёмё ё фиццаг фёлварён ке фёццудёй, уой 
уой фёсте мёхе гъостёй фегъосинё. 

Мурати сфёлдистади сёйраг рахуёцёнтё адтёнцё Фи-
дибёстёмё уарзондзийнадё, Дигоргоми алёмёттаг ёр-
дзё, нё адёни цард ёд цийнитё ёма ёвзарёнтё. Бустёги 
дессаг ба мёмё фёккастёнцё, уарзондзийнадёбёл финст 
рёнгъитё. Ёцёг дигорон лёгён куд федауй, уотё, аци те-
мёбёл финсгёй, Мурат рёуёг, уёлмонц ёнкъарёнти уа-
цари нё бахауй, фал зонуй ёхебёл хуёцун, ёфсари сёрти 
некёми рахезуй.

Фал уоци рёстёг ё бон ёй хумётёг дзурдти уойбёрцё-
бёл тухё байвёрун ёма дёхуёдёг е ’нкъарёнти уацари 
кутемёй бахаудзёнё, уой лёдёргё дёр нё бакёндзёнё.

Арфгъудигин ёнцё ё поэмитё. Автор ёхе хизта нёгъёу-
аги дёргъвётийнё дзубандитёй. Цубур дзурди – устур гъуди 
байвёрун адтёй ё поэтикон минеугутёй еу. Адёмон ёвзаг 
ба ин ё уадзимистё кодта никки зёрдёмёдзёугёдёр.

Уотё рауадёй, ёма ё фёсмёрдё ци киунугё рацудёй, 
уой бацёттё кёнуни ихёс дёр ёрхаудтёй мёнмё. Аци 
гъуддаги устур хъёппёрес равдистонцё Муратён ёхе киз-
гё Луизё, нё республики гъёууон хёдзаради уёди министр 
Темирати Виктор, Муратён ёхе ёнсувёр Виктор – хузгёнёг 
ёма Темирати Мирон. Хуёрзауодён сёбёл кёнёд. (Мирон 
ёма ёхе ёнсувёр Виктор дёр ёгас нёбал ёнцё). Гъулёг-
гагён, Мурати фёстаг киунугё сё муггаг ёма хеуон къабёзти 
фагё дёр не ’ссёй. Цалдёр дзурди ма Муратён ёхе туххён. 

Райгурдёй – 1929 анзи Киристонгъёуи. 1949 анзи каст 
фёцёй астёуккаг скъола ёма бацудёй Тбилисий артил-
лерион училищемё ёма ’й ёнтёстгинёй каст фёцёй. Уой 
фёсте службёмё ёрвист ёрцудёй идард Камчаткёмё ёма 
си фёцёй 1954 анзи уёнгё. Фёстёмё Иристонмё исёз-
дёхгёй, дзёвгарё рёстёгутё фёккуста Дигорай ёфсёд-
тон комиссариати, ахёста бёрнон бунёттё. Хуарзёнхёгонд 
ёрцудёй цалдёр Паддзахадон хуёрзеуёгемёй ёма кади 
гёгъёдитёй.

Ё цардёнбал Кафети хёццё сгъонбёл кодтонцё дууё 
фурти ёма кизгё. Се ’гас дёр райстонцё уёлдёр ахурадё. 
Аккаг фёд ниууагъта Мурат айдагъ царди нё, фал сфёлди-
стади дёр. Абони дёр ма ин е ’мдзёвгитё цъухёй-цъухмё 
дзорунцё берё кёсгутё.

Нё фёррёдуйдзёнён, уотё ку зёгъон, Мурат айдагъ Те-
мирати ёхсён нё, фал ёгас Дигори лёгтён сё хуёздёртёй 
еу адтёй, зёгъгё, уёд.

КОЛИТИ Витали

ХУЗГЁНЁГ, ЁРМДЁСНИ

Темирати Дзомёти фурт Виктор райгурдёй Дигорай 
1936 анзи. 1955 анзи каст фёцёй астёуккаг скъола ёма 
имё минкъий фёстёдёр ба фёдздзурдтонцё службёмё 
Советон Ёфсади рёнгъитёмё. Ёнёгъёнё фондз анзи 
баслужбё кодта Цёгаттаг Флоти. Ами фёццалх ёй спорти 
классикон хузёй хуёцунбёл. Берё хёттити суидё чем-
пион. Фёстёдёр еци зонундзийнёдтёбёл ахур кодта ё 
кёстёрти дёр.

1960 анзи ба Ёфсадёй исуёгъдё уогёй, фёстёмё исёз-
дахтёй Дзёуёгигъёумё. Уёдмё ё ниййергутё сё цёрён-
бунат уордёмё исёййивтонцё. Бакодта бийнонти гъуддаг 
дёр. Ё цардёмбал – Бесолти Тазёрети кизгё Валентинё. 
Исгъонбёл кодтонцё ёртё фурти ёма кизгё.

Виктор адтёй кустуарзагё, адёнуарзон адёймаг. Садони 
шахтити бакуста фондз анзи. 1966 анзи ба Хонсари поселоки 
косун райдёдта гъёдидзаумауаразёг фирмё «Хъазбег»-и. 
Куста бригадирёй, адтёй ин устур аргъ.

Фёллойни ветерани хузист еу ёма дууё хатти ауигъд нё 
уидё кустуати Кади фёйнёгбёл. Фёсевёд аллихат дёр 
уомё сёхе бахатиуонцё ёнхусагор. Ёхуёдёг царди куд 
рёстзёрдё адтёй, уотё рёстёй цёрунбёл ахур кодта кё-
стёрти дёр.

Виктормё ма адтёй еума лёгигъёдё дёр. Ё сабидогёй 
фёстёмё е ’ргон здахта хузтё кёнунмё ёма аллихузон 
сирдтё гъёдёй, ёндёр ёрмёгутёй аразунмё. Ё еци зо-
нундзийнёдтёй урух пайда кодта ё кусти рёсугъд дзаумё-
уттё аразуни дёр. Еу ёма дууё хатти нё архайдта респу-
бликон равдистити.

Виктор пенсимё ку рацудёй, уёддёр е ’хсёнадон архайд 
нё ниууагъта. Адтёй «Стур Нихёс»-и хестёрти иуонг. 2012 
анзи ба рахецён ёй ё цардёй, ё фёсте дзёбёх фёд ниу-
уадзгёй.

Виктори сфёлдистадё айдагъ ёхе ёма ё бийнонти нё 
адтёй, фал цийнёхёссёг адтёй ёгас Иристонён дёр. Ди-
горгоми Уасгергий ковёндони бакомкоммё устур дорбёл 
Уасгергий хузё ка нё фёууидта, етё ёстёнтё ёнцё, мадта 
Иригъёуи ковёндони скульптурон куститё дёр Виктори къох-
тёй арёзт ёнцё. Гъе уёхён гъуддёгтёй исуй адёймаги 
ном адёни ’хсён цёруйнаг.

ТУХЁГЁНЁГ ИН ТУХЁ НЁ ИРДТА

Темирати Дзомёти фурт Алик – милици отставки болкъон. 
Паддзахади медгъуддёгти оргёнти ци рёстёгутё фёкку-
ста, уоми берё хуарз гъуддёгтё ке исаразта, уой туххён еу 
ёма дууё хатти хуёрзёнхёгонд не ’рцудёй хуёрзеугутёй. 
Алкёддёр кусти нимад адтёй раззагдёрти хёццё. Уёгъде-
барё гъёбесхуёсти спорти мастер, Уёрёсей ёхсёз хатти 

чемпион, ССР Цёдеси ёригёнтти ’хсён гъёбесхуёсти чем-
пион, Уёрёсей гъёбесхуёстити уёлахездзау.

Медадёнти ’хсён чемпионати уёлахездзау Германий, 
Югославий, Болгарий, Пакистани, Ирани. Каст фёцёй ЦИПУ-и 
историон ёма физкультурон факультеттё, Марксизм-лени-
низми университет.

ГЪЁУАЙ КОДТА 
ЁХСЁНАДОН УАГЁВЁРД

Темирати Мёхёмёти фурт Бало цардёй Дур-Дури. Адтёй 
Сёбанти хуёрифурт. Райгурдёй мёгур зёнхкосгути хёдза-
ри. Ё фидё Мёхёмёт Дур-Дури нимад адтёй тёккё ёгъ-
даугиндёр ёма дзурддзёугёдёр лёгтёй еуебёл. Балобёл 
анз дёр нёма исёнхёст ёй, уотё ё мадё рамардёй. Ё 
уёллёй ба ма ирёзтёй ёртё сабийи. Балой хестёр ёнсу-
вёр Казбек гъёуккёгти ёхсён ёгасей разёй рандё ’й Фи-
дибёстон Устур тугъдмё ёма фёммардёй, 19 анзи ибёл 
цудёй, уотемёй.

Бало дзёвгарё ёнзти дёргъи фёккуста участковон ми-
лиционерёй Дур-Дури ёма ё фёсте хуарз фёд ниууагъта. 

Еци рёстёг гъёуи адтёй мин хёдзарей бёрцё. Уонёй 
ба алкёмидёр цуппёргай адёймагемёй минкъийдёр некё-
ми адтёй. Фал уёддёр гъёуи ёхсёнадон уагёвёрд ихёлд 
некёд цудёй Балой цёстдарди фёрци. Ё бийнойнаг Гёбу-
ти Сослёнбеги кизгё Лиди хёццё исгъонбёл кодтонцё кё-
стёртё. Уонёй алке дёр лёуд ёй царди раст фёндагбёл. 
Нимайунцё ёма идарддёр царди хёссунцё, сё хестёртёй 
сёмё ци фарни ёстъёлфёнтё ёрхъёрттёй, уони. Бало ба 
адтёй, царди бафёнзун ке ёмбалдёй, уёхён адёймаг.

ДЗИДЗОЙТИ Валери,
профессор, 

историон наукити доктор

ЁХСЁВЁ – БОН НЕКЁД ЗАГЪТА

Темирати Бяслани фурт Бичи райгурдёй 1912 анзи Фёрё-
скъётти гъёуи. 1934 анзи ба ё цард баеу кодта Къесати Ми-
хали кизгё Сари хёццё. Сарё уёдмё каст фёцёй Мёскуй 
медицинон техникум ёма косунмё ёрвист ёрцудёй Фёснё-
ли сёйгёдонёмё. Бичи куста колхози, Сарё ба акушерёй. 
Ёнёгъёнё 45 анзи бакуста Сарё ёнёнездзийнадё гъёу-
айкёнунади къабази. Фидибёстон Устур тугъди рёстёги ба 
Бичи куста колхози сёрдарёй Цёцён-Мёхъёли районтёй 
еуеми. Бичи ёма Сарён исёнтёстёй фондз зёнёги: цуппар 
кизги ёма еу фурт – Котик.

Кёд зин рёстёгутё адтёй, уёддёр сё зёнёг нецёмё 
гъёуагё адтёнцё, ахур ба сё кодтонцё хуёдёфсармё 
ёма хуёрзёгъдау унбёл. Ёма сё фудёбёнттё дзёгъё-
ли нё фёцёнцё. Алетё каст фёцёй медицинон институт, 
Людё – Мёскуй хуайрёгти институт, Майё ёма Беллё дёр 
райстонцё медицинон ахурадё.

Мадта Дигоргоми Темирати Котикки ка нё зудта, уёхён 
цёрёг ба ё доги неке адтёй. Арёзтадон техникуми ахур 
гёнгёй ма еци-еу рёстёг райста электрикки дёсниадё дёр. 
Еу рёстёгутё ракуста г. Орджоникидзей, уёдта ё райгурён 
гъёумё фёстёмё ёриздахтёй ёма уёдёй фёстёмё ба 
куста электромонтерёй. Дигоргоми цёргутён нуриккон царди 
сё тёккё ахсгиагдёр гъуддаг ёй электрон тухё. Фал ёрдзи 
сконд уотё ’й ёма си тухгин думгитё арёх ёрцёуй. Уомё 
гёсгё ба Котик, ёхсёвё-бон нё зонгёй, уайтёккидёр ба-
лёууидё, тел кёми ратонидё, еци рауён ёма бунёттон 
фёрёзнитёй пайдагёнгёй, раеуварс кёнидё авари.

Уидё уотё дёр ёма ’й Уёллаг Згидмё цёун дёр багъ-
ёуидё ёфцёгбёл. Ёма уёд ё бёхбёл саргъ исёвёридё 
ёма ранёхстёр уидё, ё къохи фанар, уотемёй.

Котик ё цард баеу кодта Гёбути Владимири кизгё Зои 
хёццё. Исёнтёстёй син фондз зёнёги: дууё кизги ёма 
ёртё фурти. Се ’гас дёр ёнцё бунётти, ес син цёуёт.

Гъулёггагён, Котик ёма Зоя нёбал ёнцё не ’хсён, фал 
сё фарни кой ба абони дёр ма игъусуй. Хуарзён ёй имисун-
цё адён ёма айдагъ е ба ёхуёдёг цёй аргъ ёй...

ДЁРЁН КОДТА ЗНАГИ

Темирай фурттёй еу адтёй Болат, уомён ба дууё фурти: 
Слангерий ёма Баззе. Слангерийён – Дафа, Налухъ, Айтег. 
Налухъён адтёнцё – Мимболат ёма Иван. Мимболат рай-
гурдёй 19-аг ёноси кёрёнтти, мёлгё ба ракодта 1960 анзи. 
Адтёй ин фурттё: Таймураз ёма Геуёрги, уёдта кизгуттё: 
Лезинка, Марйа ёма Леска.

Марйа райгурдёй 1922 анзи. Ёстдёс анзи ибёл ку сён-
хёст ёй, уёд барвёндонёй тугъдмё рандё ’й. Адтёй лей-
тенант, зениткёй ёхсёг. Тугъди бёгъатёрдзийнадё ке рав-
диса, уой туххён ин лёвёрд ёрцудёй Фидибёсти тугъди II 
къёпхёни орден ёма аст майдани. Ё цардёй рахецён ёй 
1996 анзи. Таймураз райгурдёй – 1928 анзи, рамардёй 1992 
анзи. Хъибизон Василиси хёццё син исёнтёстёй авд зё-
нёги: Аркади, Арсен, Анатоли, Таирё, Фузё, Азё ёма Лари-
сё. Геуёрги райгурдёй 1933 анзи, рамардёй – 2007 анзи. Ё 
бийнойнаг – Бясон Таняй хёццё син исёнтёстёнцё: Артур, 
Тамерлан, Руслан ёма кизгё Фатимё.

Ё НИСАНМЁ 
ЦУДЁЙ ЁНЁФЁККЕУГЁЙ

Темирати Темболати кизгё Лизё райгурдёй 1925 анзи. 
Ахур кодта Мёхчески авданзон, уёдта Фёснёл ёма Сурх-
Дигори астёуккаг скъолати.

Фидибёстон Устур тугъди рёстёг, куд иннетё, уотё Лизё 
дёр, хуёрзёригон уогёй, бидта цъоппин цъиндатё, къохёр-
ходтё тугъди архайгутён.

1945 анзи ба бацудёй Цёгат Иристони педагогон институт-
мё. Аттестати ин хъёбёр хуарз бёрёггёнёнтё ке адтёй, 
уомё гёсгё институтмё ист ёрцудёй ёнё фёлварёнтёй.

Скъолай ма ку ахур кодта, уёд исфёндё кодта, федёнмё 
ахургёнёги дёсниадё райсун. Институт ёнтёстгинёй каст 
фёууогёй, ёрвист ёрцудёй Дур-Дури астёуккаг скъоламё 

уруссаг литературё ёма ёвзаги ахургёнёгёй. Раст зёгъун 
гъёуй, берё си нё ракуста, е ’нсувёр уёди рёстёги куста 
Сунжи скъолай директорёй ёма имё ёхемё фёдздзурдта. 
Уотемёй Лизё косун райдёдта Сунжи. Фал бабёй ами дёр 
берё нё расабур ёй. Гъуддаг уотё рауадёй ёма Бариси 
Камбилеевки астёуккаг скъоламё ёрбахудтонцё директо-
рёй. Лизи дёр бабёй бафёндадтёй е ’нсувёри цормё. Ами 
ба 40 анзей дёргъи, ё хъауритёбёл нё ауёрдгёй, ё арф 
зонундзийнёдтё ёнёвгъауёй фёллёвардта ирёзгё фё-
севёдён. Аци скъолайёй ёй рафёндараст кодтонцё пен-
симё дёр.

Ё уодуёлдай кусти туххён ин еу ёма дууё хатти лёвёрд 
не ’рцудёй Кади гёгъёдитё, адтёй «Уёрёсей Федераций 
адёмон ахуради отличник».

Лизё ё цард баеу кодта, нё республики зундгонд хузгёнёг 
Сёбанти Харитъой хёццё. Исгъонбёл кодтонцё кизгё ёма 
биццеу. Владимир ёй химик, Ларисё ба сувёллёнтти дохтур.

Лизи кёстёр хуёрё Анисё дёр дзёвгарё ёнзти дёргъи 
фёккуста Горётгёрон райони сёйраг библиотеки сёргълё-
ууёгёй. Лёвёрд ин ёрцудёй «Цёгат Иристони Культури 
Скъуёлхт косёги» ном. Абони си ёгас некебал ёй, фал ци 
фёд ниууагътонцё сё фёсте, е ба ма дзёвгарё рёстёгути 
рохс кёндзёнёй ирёзгё фёлтёрти цардвёндаг.

СЛУЖБЁ КОДТОНЦЁ 
НЁ ФИДИБЁСТЁН

19-аг ёноси 30-аг ёнзти Дигоргоми Фёрёскъётти гъёуёй 
будурмё сё цёрёнбунат раййивтонцё Темирати Дзёппой 
бийнонтё ёма ёрцардёнцё Хъубадти гъёуи (Къора-Уор-
сдон). Дзёппо адтёй Темирати Батрази фурт, е ба адтёй 
Темири рагфиддёлтёй фондз фуртемёй еуей фурт.

1852 анзи ба Хъубадти гъёуёй 7 километри дёлдёр 
арёзт ёрцудёй нёуёг – Киристонгъёу (г. Дигора). Уордёмё 
паддзахи хецауадё Дигоргомёй цёрунмё кодта сёребарё 
хуёнхаг дигорёнтти. Нёуёг цёрёнбунат анзёй-анзмё фул-

дёргёнгё цудёй. 1853 анзи ба Дзёппо дёр Киристонгъёу-
мё ёрбаййивта.

Уёдмё ё бийнонтё дёр баберё ёнцё. Дзёппойён 
исёнтёстёй авд фурти: Баса, Дафа, Дзандар, Дамукъа, Мё-
хёмёт, Иван ёма Данел. Дзёппо ёхуёдёг адтёй Гуёцёл-
ти сиахс, уомё гёсгё ба ин ё бийнойнагмё дёр – «Гуёцё-
лон», – зёгъгё, уотё дзурдтонцё.

Гуёцёлон уойбёрцёбёл хуёрзуод, къёбёрдёдтон ёма 
ёгъдаубёл хуёст силгоймаг разиндтёй, ёма Темирати муг-
гагмё уой фёсте нёуёг киндзё ку ёрбакъахдзёф кёнидё, 
уёд ин уотё ковиуонцё: «Устур Хуцау дё Гуёцёлони хузён 
киндзё искёнёд, уой кадё, ёгъдау, хъаурё дёмё куд уа. 
Бийнонтё, уёдта муггаг кёрёдзебёл куд бёттай. Хестёр-
тён – хестёрти ёгъдау, кёстёртён – кёстёрти ёгъдау 
Гуёцёлони хузён дёдтун дин куд бантёса. Уой хузён авд 
тухгин фурти куд исгъонбёл кёнай».

Вазуггин ёма тухст экономикон уавёрти цёргёй, Дзёппо 
ёма Гуёцёлон архайдтонцё сё цёуёти кустбёл ахур кё-
нунбёл, ёгъдаугин унбёл, хестёртён кадё кёнунмё син 
лёггадё кёнунбёл. Фал ниййергути сёйраг нисан ба адтёй 
зёнёгён ахургонддзийнадё раттун.

Ёнсувёрти хестёр Баса райста ёфсёдтон ахургонддзий-
надё. Адтёй ин дууё фурти: Амаз ёма Созурухъо, фал ху-
ёрзёригёнттёй бацудёнцё се ’цёг дуйнемё. Дафа иссёй 
адвокат ёма революций агъонмё куста ёхе дёсниадёбёл. 
Ё фёсте фурттё нё байзадёй.

Дзандар ба куста хёдзаради. Дардта фонс, кодта зёнхи 
куст. Ё цардёнбал Къесаон Дофгай хёццё син исёнтёстёй 
еунёг фурт Котик, каст фёцёй хуёнхаг металлургон институт. 
Куста парторгёй, уёдта инженерёй завод «Электроцинк»-и, 
фал ёй 1937 анзи ба ниййахёстонцё. Фидибёстон Устур 
тугъди рёстёги ба курдиадё балёвардта уёлдёрлёууёг 
хецауадёмё ёма курдта, цёмёй ёй тугъдмё рарвистайу-
онцё. Тугъди фёццёф ёй, фал кёронмё иссёй майор. Фё-
стугъд цёргё байзадёй г. Жданови. Косгё дёр уоми кодта. 
Еци горёт нуртёккё хуннуй Мариуполь. Фёстёдёр ба ис-
сёй металлургон кустуати генералон директор. Исёнтёстёй 
ин фурт – Анзор.

Дамукъа каст фёцёй Санкт-Петербуги Университет ёма 
райста ёфсёнвёндагон инженери дёсниадё. Транссибираг 
ёфсёнвёндаг ку аразтонцё, уёд уоми куста инженерёй, 
фёстёдёр ба Маньчжуримё ёфсёнвёндаг аразён кусти-
ти. Революций фёсте цёргёй байзадёй Китаййи ёма ин ё 
хабёрттён нецибал базудтан идарддёр.

Иван адтёй дёсни курдон. Адтёй ин дууё фурти: Дзан-
хот ёма Слангерий. Кёстёр ёригонёй рамардёй, ёма ин 
зёнёг неци байзадёй, Дзанхот ба революций агъонмё Цё-
гат Амрикёмё кустмё рафтудёй. Уоми бийнонти гъуддаг 
бакодта ёма ин исёнтёстёй дууё кизги: Маруся ёма Ла-
рисё. Фёстёмё Иристонмё ку ёрбаздахтёй, уёдта Диго-
рай ракурдта ёндёр силгоймаг Хъазбегти Маггай. Уомёй ин 
исёнтёстёй дууё фурти: Леонтий ёма Марат. Фал бабёй 
еу рёстёгути фёсте ба нёуёгёй Америкёмё рандё ’й ёма 
уоми байзадёй. Ёвёрд дёр уоми ’й.

Кёстёр ёнсувёр Данел ёгас Иристонбёл дёр игъуст-
гонд адтёй, куд дёсни тауёрёхъгёнёг, уотё. Адтёй ин 
ёртё кизги – Норё, Рая, Елена ёма фурт Геуёрги. Геуёр-
ги тугъди размё нимад адтёй дёсни кафёгбёл. Тугъд ку 
райдёдта, уёд тёккё фиццаг бонти барвёндонёй рандё ’й 
ёма ёнёбёрёгёй фесавдёй.

Хуёрти хестёр Норё дёр барвёндонёй рандё ’й тугъ-
дмё ёма бёгъатёрёй тухтёй ёзнаги нихмё. Райгурён бё-
стё ин исаккаг кодта цалдёр хуёрзеуёги, – ордентё ёма 
майдантё. Фёстугъд ба ё цард баеу кодта, еу полки ке хёц-
цё адтёй, уёхён тугъдони хёццё ёма цёргёй байзадёй 
Мёскуй. Ёвёрд дёр уоми ёй.

Мёхёмёт ё фёсте ниууагъта берё бийнонтё. Адтёй 
дёсни курдон. Куд дзурдтонцё, уотемёй фиццаг хатт мото-
цикл ку фёууидта, уёд гъёдёй исаразта уёхён ёма ибёл 
берё ёнзти фёххаттёй. Райгурдёй 1862 анзи, мёлгё ба 
ракодта 1942 анзи. Ёхе къохтёй исаразта хёдзарё.

Мёхёмёт дууё хатти бакодта бийнонти гъуддаг. Ё фиц-
цаг бийнойнаг адтёй Тотоон Барийнё, ёма син исёнтёстён-
цё: Гугъо, Геуёрги, Тамбий Сандир, Борнёф, кизгуттё: Нинё 
ёма Надя. Тамбий, Сандир ёма Борнёф хуёрзёригёнттёй 
рамардёнцё ёма сё фёсте зёнёг нё байзадёй, иннети 
зёнёг ба царди ниууагътонцё арф фёд.

ТЕМИРАТИ Тётёрхъан

Уёларвон хуёрё

Таурёхъён ёз игъосгё
Сувёллонёй ёрцудтён.
Адёймагён, цёветтонгё,
Ес уёларвмё фёттёхён.

Фидёй фуртмё уой худтонцё –
Цидёр адтёй, идауёг.
Ё номбёл ин ковиуонцё
Сау бёгёни, хъурмаллёхъ.

Ёрцудёй нур уёхён дессаг,
Нё рёстёги ёцёгёй.
Ёвзонг кизгё, нёхе бёстаг
Ку фёттахтёй еунёгёй.

Тухгин дунгё – ёнёхатир
Уой уёларвмё фёххёссуй.
Ёнцад зёрдёй и бёгъатёр
Нур бёрзондёй фёлгёсуй.

Тёхгё маргъау исёргъувта
Ё базуртё е бёрзонд.
Нё зёнхё дёр исёвдиста
Идёрдтёмё ё фёлгонц.

Еунёг бонмё – къуар ёхсёви
Цалдёр хатти – хорискаст.
Сугъзёрийнау тёмён калгё
Нё зёнхёбёл – ронё баст.

Ци рёсугъд ёй, ци, нё зёнхё,
Ци рёсугъд ёй ё бакаст!

Нур бёрзондмё ё хуарзёнхё
Исёвдиста Парахат.

Ёнсувёртён еунёг хуёрё
Уёлдай уарзон, имонау.
Ёнёнезёй ду фёццёрё,
Базургинёй цёргёсау.

Редакцийёй. Аци ёрмёги ци хуарз адёнти кой 
цёуй, уонёй беретё абони не ’хсён нёбал ёнцё. 
Рохсаг уёнтё!Гъулёггагён, нё равгитё ёма фа-
дуёттё нё амонунцё Темирати кадгин муггаги 
мийнёвёрттёй алке туххён дёр лёмбунёгдёр 
ёрдзорунён. Уомё гёсгё ба сё еугурей туххён бё-
рёггёнёнтё нё бахаудтёнцё аци ёрмёгмё ёма 
хатир корён се ’гасемёй дёр. Фал бёрёг-бёлвурд 
ёй еу гъуддаг. Темиратё аккаг бунат ёрахёстон-
цё айдагъ Иристони нё, фал еугур Уёрёсей историй 
дёр сё берё хуёрз гъуддёгутёй.

Кёд ма нё журналкёсгутёй еске равгё ёй Темира-
ти муггаги зундгонддёр адёймёгути царди хабёрт-
тё парахатдёрёй равдесун, уёд, табуафси – журнал 
«Ирёф»-и фёрстёбёл мухургонд ёрцёудзёнёнцё, 
нё редакцибёл ку сёмбёлонцё, уёд.

ТАМАТИ Таймураз

ХУЁНХБЁСТИ ЦАРДЁЙ ИМИСУЙНЁГТЁ

Дигоргоми «денгиз»

Дигори коми фёззигон ёхсёвё хёрёмегъё ку ёруазал 
уй, уёд арф коми ниллёгути ёрёхсёвеуат кёнуй. Устур-
Дигорё ёма Тъёпён Дигори ниллёг ёвёрд гъёутёбёл ё 
уёзё ёруадзуй. Аци цъёх мегъи бадмё сёумё раги бёр-
зонд ёвёрд гъёу Къумбултёй ку ракёсай, уёд денгизи ху-
зён фёууй. Кёлухи сёрмё ёрвхуз мегъи уёлвёзтё устур 
денгизи ёнгёс фёуунцё. Ё уёлвёзти мегъи тёрмитё ба 
денгизи цёхъалти хузён фёззиннунцё. Дигори коммё е ’рба-
кёлён (уруссагау – залив) Мёцути сёрмё дууё дехи фёууй 
– еу Устур-Дигори коми ёрдёмё, иннё ба – Уёллагкоммё. 
Дигоргоми «денгиз» сёумон хори тунтёй ку багъар уй, уёд 
ёхе хуёнхбёсти бёрзёндтёмё исесуй. Гъеууотемёй мегъи 
буни ци гъёутё адтёй, етё мегъёй искёдзос унцё ёма раз-
иннунцё. Бёрзонд ёвёрд гъёутёбёл ба мегъё, искёлё-
искёлё, гёнгё ёхе уонёй бёрзонддёр исесуй.

Мегъёбёл ёндёргтё

Багъайти рёбун тегътёбёл Виктори хёццё фонс хизтан. 
Кёд хор бон адтёй, уёддёр нё нимёттё ба нё феронх 
кодтан. Фёсарёфтёмё хёстёг дунгё аллирдёмитё думун 
райдёдта. Берё рёстёг нё рацудёй, уёдта бафеппайдтан 
дунгити комкоммё буцёутё. Хонсарёй карз дунгё цёгатёр-
дёмё кодта. Цёгатёй (будурёй) ба уазал дунгё хёрёмегъё 
медёмё – коммё – тардта. Дёллагон дунгё куддёр мегъи 
пъёстутё Багъайти рагъмё истёридё, уотё сё хонсайраг 
карз дунгё фёстёмё, цёгатёрдёмё, фехсидё.

Виктори хёццё нимёттё нё усхъитёбёл ёркодтан ёма 
Багъайти бёрзонд азгъунститёмё исхизтан. Бёрзондёй ён-
гъёлмё кастан, дунгитёй ка тухгиндёр разиндзёй, уомё. 
Уёд, еу афони, дёллагон дунгё нёмё мегъё хъёбёр хё-
стёг ку ёрбатардта, уёд ин ё рагъбёл нё хораууёнттё 
ёрёстёфтан. Зёгъун гъёуй уой, ёма нёмё кёрёдзей хо-
раууёнттё нёхе хораууёнттёй бёлвурддёр зиндтёнцё. 
Мегъё дууердёмитё ке кодта, уомё гёсгё нё хораууёнттё 
дёр еу рауён нё лёудтёнцё. Мегъи хурфи нёмё ку фёх-
хёстёгдёр уиуонцё, ку ба – идарддёр. Се ’змёлдтитёмё 
син лёмбунёгдёр кёсун ку райдёдтан, уёд бафеппайд-
тан, цума цёститёбёл рагъазёг ёндёргтё адтёнцё, уотё 
нёмё фёккастёй.

Дудзигъёр

Сах уаруни рёстёги хуёнхбёсти арв ку ниннёруй, уёд еу 
ниннёрди дудзигъёртё дууё минуттей дёргъци, нё банцай-
гёй, гур-гургёнгё фегъусунцё. Арви нёрд устур къёдзёхти 
ёхсён дугоггугёй фёйнердёмё ке рахёлеу уй, уомё гёсгё 
еу нёрди дудзигъёртё къёдзёхтёй исберё унцё, ёма сё 
гъёр ниддёргъвётийнё уй. Адёймаг уотё бангъёлуй, цума 
арв ёма зёнхё кёрёдзей хуайунцё. 

Устур дор кенё къёдзёхи цори гъёрёй ку дзорай, уёд 
дин дё еугур дзубандитё дёр ёргон фёнззёнёй. Уёхён 
устур дортё худтонцё «фёнзён» дортё. Къумбултёмё хёс-

тёг уёхён устур дортён адтёй сёрмагонд нёмттё: «Хёр-
гутдор», «Хори Мади дор», «Цёгат игуёрдёни дор», ёндёф-
цёги «Киндзи дор» ёма ёндёртё.

Сауёдёнттё

Ниуазун ёма хуёруйнаг искёнунмё хуёнхбёсти цёргутё 
пайда кодтонцё сауёдони донёй. Гъёутёмё хёстёг цёу-
гёдёнттёй ба игуёрдёнтё донхуаруг кодтонцё, курёнттё 
сёбёл аразтонцё, сёхе си ёртадтонцё, кёсёлгитё ахёс-
тонцё, фонс си се ’донуг састонцё, хъёппёлтё си ёхснад-
тонцё ёма у. и.

Согдзаутё, хуасдзаутё ёма бёлццёнттё дёр ниуазтонцё 
рёсог сауёдони дон. Къоппа ку нё уидё, уёд буйнаг ходёй 
конд «къоппагондёй» баниуазиуонцё. Беретё ба уарзтонцё 
сауёдонгёрдёги устур сифёй ниуазун. Сифё сауёдонёмё 
ниггёлдзиуонцё, ё хётёлёй ба ин дон ниуазтонцё. Сифёй 
ниуазгёй адёймаг тергади кодта, цёмёй хётёли маци бугъё 
бахаудтайдё. Зёгъун гъёуй уой, ёма еугур сауёдёнттё ём-
хузон нё ’нцё. Еуетё си хъёбёр уазал ёнцё, иннетё ба – 
мётъёлсатёг. Ёдонуг дёр ёмхузон нё сёттунцё. Хонсар 
фарсёй, куси бунёй ци сауёдонё кёлидё, уомёй нё ниу-
азтонцё. Беретё ёй зудтонцё, уёхён сауёдони дон ёдонуг 
уотё нё сёттуй, губун ба си туппур кёнуй.

Адагён ё цёгатварсёй ци сауёдонё фёккёлуй, уой дон 
уазалдёр фёууй, уёдта си ёдонуг басёттунмё берё ниуа-
зун дёр нё фёгъгъёуй.

Тёккё уазалдёр сауёдони дёнттё адтёй Медхонхи ку-
рёнтти рази ёма дёллаг Уёгъёлигини бунмё. Аци сауё-
дёнттёй ниуазгёй си дёндёгутё сё уазалён нё бухстён-
цё. Сё гъарадё аст градусемёй (8°С) фулдёр нё адтёй.

Тогцъух сирди комбаст

Хёдзайрон фонс изёрёй алкёд сё бунёттёмё не ’рцё-
уиуонцё. Еуёй-еуети агорун багъёуидё. Гёнён ку уидё, 
уёд сё иссериуонцё ёма сё скъёти (стойни) бакёниуон-

цё. Ёхсёвё ёндегёй ци фонс байзаидё, уонён сирдёй 
тёссаг уидё. Уёхён фонсён хёдзари бийнонтё берёгъи 
ком бабёттиуонцё. Берёгъи ком баста хёдзари ёфсийнё 
кенё хецау. Имисён, сирди ком куд бастонцё, уой. Ёфсий-
нё райсидё хёдзари хецауи буйнаг кенё уёлдзар ходё. Ё 
хурфи ин фёрёт байвёридё, фёрёти ком ходи хурфёмё 
арёзт, уотемёй. Ходи кёрёнттё фёрётбёл бангонтё кё-
нидё ёма сё хёдзари хецауи ронёй мёнгё ёлваст-баст 
бакёнидё. Берёгъи комбаст устур хёдзари кенё сени бёр-
зондгомау тёрхёгбёл байвёриуонцё. Комбаст райхалиуон-
цё, «исёфт» фонс ку разиннидё, уёд.

Уёруарзунгёнён

Зумёги кёрони фустё зайун ку райдаиуонцё, уёд си еф-
стёгутё сё уёритё нё бауарзиуонцё. Уёр ё мадёмё уа-
сидё, агоридё хуёруйнаг. Мадё-фус ё бёдоли гъуди дёр 
нё кёнидё. Уёхён уёр седзёри ном райсидё ёма ин ёх-
сир сувёдёгёй дариуонцё. Дарёгой уёр цалинмё хуасё 
кенё кёрдёг хуёрун райдаидё, уёдмё ’й хёссун гъудёй. 
Дарёгой-седзёр уёрмё зелуни ихёстёй исуёгъдё унмё 
нё фиддёлтё ёргъуди кодтонцё «уёруарзён». Уёруар-
зён хатёнгонд адтёй унгёг, фус си туххёй цудёй. Фусён 
уёхён хатёни медёгё фезмёлуни кенё разелуни фадуат 
нё адтёй. Уёруарзёни фусён е ’стонг уёр ё бунмё бау-
адзиуонцё. Ёстонг уёр ё мади къёхти ёхсён фёздонё 
агорун фёййагаидё. Фуси бон уёрёй ёхе раеуварс кёнун 
нё адтёй. Айдагъдёр ё къёхтё хёрдмё фелвасё-фел-
васё кёнидё. Фус ку бафёллаидё, гъома, ё мёгурбон ку 
базонидё, уёд ёрёнцаидё, уёр ба ёнцонёй фёздонё ис-
серидё. Ауёхён уёруарзёни фёсте мадё-фус ё бёдоли 
2–3 бонемё бауарзидё.

Берёгъ ахёссён

Рёстёгёй-рёстёгмё хуёнхбёсти берёгъти бёрцё ис-
берё уидё. Еуемёй сёбёл цауён кёнун нё уадзиуонцё, 
иннемёй ба ёхсёндзаумау дарун дёр нёбал уагътонцё. 

Гъе уотемёй берёгъти бёрцё фулдёр кодта. Берёгътё 
алкёддёр ёстонг фёуунцё, хуёрун ба берё уарзунцё. 
Уёхён берёгътё адёни фонсмё ёнхиц фёуунцё. Ёма, 
кёд топпитё ёргонёй дарён нёбал адтёй, уёд нё адён 
берёгътён ёндёр амал иссердтонцё. Ёргъуди кодтонцё 
берёгъ ахёссён. Гъёумё хёстёг ёфсён клеткё зёнхё-
бёл ниффедар кёнунцё. Ё хурфи ин сёгъё кенё дёркъё 
бакёнунцё. Клетки алфамбулай мехтё зёнхи, кёрёдземё 
хёстёг, дууё рёнгъи арф никъкъуёрунцё. Мехтёбёл, клет-
кёй ёндёмё ставд естёй дууё фарси исбийунцё. Рауайуй 
си клеткёмё (дёркъёмё) бацёуён. Бацёуёнён ё райдай-
ён урух исбийунцё. Клеткёмё хёстёг ба ё дууё фарси 
баеу унцё. Бацёуёни кауин фёрстё медёгёй (клеткёй) 
ёндёмё бийун райдайунцё. Алли еси циргъ кёрон дёр ба-
цёуёни хурфёмё арёзт фёууй.

Еузагъдёй, клеткёмё бацёуёни фёрстё уестёй уотё 
исбийунцё, ёма си берёгъ медёмё ёнцонёй бацёуй. Бе-
рёгъ дёркъёмё куд хёстёгдёр бацёуй, уотё ’й ести циргъ 
кёрёнттё хъёбёрдёр хъор кёнун райдайунцё, фал сё ба-
тасун кёнгёй идарддёр тух цуд бакёнуй. Еу афони, клеткё-
мё хёстёг, берёгъи бон и нарёг бацёуёни нёбал фёууй. 
Фёстёмё цёунбёл ба, размё цёугёй ци циргъ уести кё-
рёнттё батасун кёнидё, етё имё исбуцёу  унцё, ёма ’й 
нёбал фёууадзунцё. Уотемёй, берёгъ ахёсти бахауй.

Гъолтёй гъазт

Раздёр гъолтёй беретё гъазиуонцё. Сувёллёнттё дёр 
ёма си лёхъуёнтё дёр гъазтонцё. Гъолти гъазгёй рамо-
лёг гъолтё рамолидё. Фулдёр гъолтё кёмё уидё, е лё-
гигъёдгундёрбёл нимад адтёй.

Аци ёрмёги дзордзинан сабийти гъолти гъазти туххёй. 
Сабийтё гъолтёй фёгъгъазунцё стъолё кенё хёдзари 
пъолбёл. Сувёллёнттён гъолти гъазгёй сё «моторики» 
ирёзт парахатдёр кёнуй. Уой хёццё ба ма еристи архайуни 
фёлтёрадё дёр урухдёр кёнуй. Гъолтёй сабийтё дууе-
мёй кёрёдзей нихмё фёгъгъазунцё. Алкёмё дёр си фё-
ууй гъолтё. Фёйнё гъоли кезугай уелун райдайунцё. Уелун-

цё, цалинмё сё еуей гъолё сах рабада, уёдмё. Дууемён 
дёр еу уелди рёстёги сё гъолтё сахтё ку рабадонцё, уёд 
идарддёр уелунцё. Сах ке гъолё рабада, е райдайуй гъазт. 
Сё фёйнё цалдёр (дзубандигондёй, 3-5) гъоли райсуй ё 
дууё къохемё ёма сё стъолёмё исуелуй. Гъолтё гъёуама 
кёрёдзебёл ма ’нбёлонцё, еувёрстё лёууонцё.

Феппайуйнаг. Гъолё цуппар хузи рабадуй стъолёбёл. 
Бадти хузтён ес нёмттё: фур, цикк, тёу ёма сах.

Гъолтёй гъазёг гъёуама ёмхузон ци гъолтё бадуй, уони 
кёрёдзебёл никъкъурццитё кёна. Къурцц ба сё кёнуй, 
устур ёнгулдзё ё уорамунёй ци ёнгулдзё фёууёгъдё 
кёнуй, уой нихёй. Дууё ёмбадт гъоли кёрёдзей ку бакъу-
ёрунцё, уёд си гъазёг еу ёхецён райсуй. Идарддёр аго-
руй ёмхузон бадт гъолтё ёма сё къурцц кёнуй. Къурцгонд 
гъолё ёндёр хузи бадт гъолёбёл ку банбёла, кенё ку 
нё раргъёва, уёд гъазт иннемё рахезуй. Дуккаг иннети ё 
къохтёмё райсуй ёма сё исуелуй. Ку нёбал фёууй къурцц 
кёнуйнаг ёмбадт гъолтё, уёд гъазт иннё райсуй ёма сё 
нёуёгёй исуелуй. Гъолтё мулд ку фёуунцё, уёд нёуёг 
гъазт райдайунцё.

Хёлттё гёлдзун

Царди медёгё берё гъуддёгутё фенхёст кёнунцё ал-
лихузти. Еуети – кезугай, иннети ба – хестёргай, кенё кё-
стёргай. Хуёздёр фёууй цийфёнди гъуддаг дёр фулдёр 
адёни зёрди фёндонёбёл конд ку уа, уёд. Фал еуёй-еу 
хатт адён еу фёндонмё не ’рцёунцё. Уёхён уавёр равзу-
руй, гъуддаг исёнхёстгёнёг еунёг ку уа, фёндгё ба берети 
ку кёна, кенё, ку неке фёндёуа, уёд. Ёма, цёмёй гъуд-
даг дзурддаг ма уа, ёма ё рёстёги конд ёрцёуа, уой тух-
хёй фёггёлдзунцё хёлттё. Хёлтти гъёуама финст уонцё, 
гъуддаг исёнхёст кёнун ке фёндуй, уони нёмттё, уёдта, 
ёнёмёнгё, Устур Хуцауи халё. Хёлттён сё конд дёр ёма 
сё ёстё дёр ёмхузон фёуунцё. Цёттё хёлттё ходи нив-
вёрунцё. Ходёй хёлттё есунмё фёдздзорунцё, хёлттё 

цёттё кёнуни ка нё архайдта, уёхён биццеумё. Биццеу 
ходёй хёлттё гъёуама еугёйттёй еса. Хёлттё фёййесуй, 
цалинмё Хуцауи халё исхауа, уёдмё. Уомёй размё ци 
хёлттё исхауидё, уони фёстёмё ходи ниггёлдзунцё ёма 
сё исцёгъдунцё. Хуцауи хали исхауди хуёд фёсте ке халё 
исхауй, е фёууй халёй ёвзурст (лёг).

Дзиллон царди гъёугё фёткитё ёма уагёвёрдтитё

Абони кёстёрти иронх кёнун нё гъёуй хестёртён ёгъ-
дау, лёггадё ёма кадё кёнун. Уёд сёхецён дёр, фёстаг-
мё, сё зёруа зёрдёмёдзёугёдёр уодзёнёй.

Нё кёстёртён сё зёрди ёфтауён, нё абони царди ци 
ёхсицгон уагёвёрдтитё ёма фёткитё ёнхёст кёнгё ’й, 
уони.

* * *

Хестёр, бёлццон, фёндаггон ёма саударёг адёймаги 
над къуёрун (лух кёнун) не ’нгъезуй.

* * *

Еу лёг иннемё циргъаг – кард, фёрёт, ёхсирф, хирх ку 
фёддёдтуй, уёд циргъагён ё мёкъурбёл фёххуёцуй, ё 
хуёцёнёй ба ’й раттуй.

* * *

Хёдзари иуазёг ку уа, уёд гъёуама сёумё бийнонтё иу-
азёгёй раздёр фестонцё.

* * *

Дуарбёл дё нихмё, кенё дё хёццё бахезгутё, хестёр-
тё ку уонцё, уёд сё дё разёй бауадзё.

* * *

Бёхбёл бадёг гъёуама бёхмё хеза ё галеу фёрсти, 
ё рахес фёрсти ба ёрфестёг уа. Лёг гъёргёнёг ку цёуа, 
уёдта бёхмё исхезуй ё рахес фёрсти, ё галеу фёрсти ба 
ёрхезуй. Ё лёдзёг кенё ёхсё ба фёддаруй ё галеу къохи.

* * *

Дууё лёги нарёг надбёл ку фенбёлунцё, уёд кёстёр 
хестёрён над радтуй. Нёлгоймаг ёма силгоймаг ку фенбё-
лунцё, уёдта над радтуй нёлгоймаг.

* * *

Кувдгёнёг хёдзари хестёр синхёнттёй еске зиангун ку 
уа, уёд си гъёуама хатир ракора. Зарун ёма кафунмё дёр 
барё корун фёгъгъёуй.

* * *

Гъёунгёй кенё тургъёй хёдзари бийнонтёмё ку фёд-
здзорунцё, уёд ёрмёстдёр нёлгоймаги номёй дзоргё ’й, 
силгоймаги номёй нё фёткуй.

* * *

Ескумё гъёргёнёг кенё хуёрзгёнёг ферветунцё ай-
дагъдёр нёлгоймаги.

* * *

Косгёй кенё иуазёгуати уогёй, цийфёнди тёвдё ку уа, 
уёддёр силгоймаги цори нёлгомагён ё хёдонё раласун 
не ’нгъезуй.

* * *

Косёг лёги размё бацёуёгёй ин фёззёгъунцё: «Бай-
райё» кенё ба «Берё косё», – зёгъгё. Дзуапп ба фёууй: 
«Хуарзёй байрайё», кенё ба – «Берё цёрай».

* * *

Кувдгёнёг хёдзарёмё бацёугёй, иуазёг фёззёгъуй: 
«Бёрсткувд уотё». Арфи дзуапп ба фёууй: «Хуцауи хуар-
зёнхё дё уёд ёма нёмё ёгас цо».

* * *

Салан дётгёй, лёгтё къохтё ку фёййесунцё, уёд ё 
къох фиццаг радтуй хестёр. Кёстёр ё къох фиццаг нё ба-
даруй хестёрмё.

* * *

Дзубандигёнёг кенё еумё лёууёг лёгти астёути цёун 
нё фёткуй.

* * *

Дигорон, ездон лёг гъёунги дёр ёма бийнонти ёхсён 
дёр ёнёфсёрттё некёд дзурдта, уёлдайдёр ба – сувёл-
лёнттё ёма силгоймёгти цори.

* * *

Федис ёма еске фудкой кёнун нин фиддёлтёй байзадёй. 
Ёма, уёдёй абони уёнгё дёр ходуйнаг ёма ёгадёбёл ни-
мад ёй.

* * *

Хёдзари скъотт кёнун нё фёткуй. Бёркад, дан, «исё-
фуй» скъоттёй.

* * *

Сувёллони ёхснад хъёпбёлтё ёхсёвё ёндегёй нё 
фёткуй уадзун.



246

Публицистикæ

* * *

Еу айкё дууё сабиййи ку хуёра, уёд син си баргъон иса-
хуадуй.

* * *

Сабий кёми рахауй, уордёмё кардёй равзедунцё.

* * *

Сувёллон цёмёй ма фёццёстдзуд уа, уой туххёй ибёл 
ту-тё бакёнунцё.

* * *

Ниуазуйнаг уёлкъохёй нё февгёнунцё.

* * *

Хёлар никкёнуни размё фингёбёл карди ком фёрзеу-
ёрдёмё арёзт фёууй.

* * *

Хёдзайрон фонс рауёйё кёнгёй ин бийнонтёй еске ё 
гъунтёй цъопп ратонуй.

* * *

Авдёни сувёллони нивёрзёни фёууй кёрдён кенё 
кард, цёмёй ё фуни ма тёрса.

* * *

Карки зайёни «рёвдауён» айкё гъёуама уа.

* * *

Нёуёг зианён, рохсаг зёгъгёй, ниуёзтёй фингёмё ёр-
тадзунцё, зёронд мёрдтён ба – зёнхёмё.

* * *

Хуни тёбёгъ ревёдёй фёстёмё нё фёткуй дёттун.

* * *

Цийни фингёбёл ковёг лёгён амменё (араббаг ёвзагёй 
ратёлмаци амонуй – арази дён дё хёццё) фёззёгъунцё, 
зиани фингёбёл ба – Хуцау зёгъёд, зёгъгё.

* * *

Хуарз хабар фегъосунгёнёгён хуёрзёнгорёггаги хай 
фёддёдтунцё.

* * *

Фингёмё байрёгёмёгёнёгён урдугистёг тёбёгъи 
къёбёр ёма фиди хунё ё рази ниввёруй.

* * *

Губуни фёдбёл Дигорон лёг рагёйдёр уездон адтёй.

* * *

Цийнё гъудтаги тог рауадзунцё косёрттагёй кенё нивон-
дёй, зиани кёнди ба – ёвгёрдуйнагёй.

* * *

Фингёбёл сёри ёвёрд амонуй, сёр сёйрагдёр ке ёй, 
уой; фингёбёл, цёй фид ёй, е бёрёг цёмёй уа. Ё игакё 
ба дзорёг ёй, сёхе фонсёй ке адтёй уёдта давд ке нё 
адтёй.

* * *

Тиллёгёй ёргон нё фёззёгъунцё: «Нёбал ес». Фёз-
зёгъунцё: «Исхуарз ёй», «Берё си нёбал ес», исбёркад 
ёй ёма у.и.

* * *

Сувёллони дёндаг ку рахауй, уёд ин фёззёгъуй: «Гукк, 
мистё, гукк, мистё, мё лёгъуз дёндаг – дёу, дё дзёбёх 
ба – мён (3 хатти)», уёдта ёй рагёлдзуй.

Фёндагбёл ёма гъёунги цёуёг лёгтён ес сёрмагонд 
уагёвёрд. Дууемёй ёмвёрстё цёугёй, хестёр цёуй ра-
хес фарсёй. Ёртемёй цёугёй ба, дууё хестёри цёунцё, 
уёлдёр куд загътан, уотё, кёстёр ба сё рахес фарсёй. 
Цуппаремёй ба ёртё хестёри, куд загътан уёлдёр, уотё, 
кёстёр (цуппёрёймаг) ба – сё галеу фарсёй. Фёндагбёл 
цёугёй, хестёртё кёстёри ескумё ку ферветонцё, уёд 
ёртё хестёрей цуди уагёвёрд нё ихёлуй. Ку ма багъёуа 
иннё кёстёри дёр ескумё ферветун, уёддёр дууё хестё-
рей цуд уагёвёрдмё гёсгё уодзёй.

* * *

Зиангун, зонгё лёги фиццаг хатт фёййингёй ин фёз-
зёгъунцё: «(рамёлёги ном) рохсаг уёд», – зёгъгё. Зиангун 
ба фёззёгъуй: «Ёнёхъиамёт уо», – кенё ба: «Рохс цардёй 
хайгин уо», – зёгъгё.

* * *

Зиани фингёмё бацёугёй, иуазёг фёззёгъуй: «Цийнити 
бадетё, ке фёдбёл ёй фингарёзт, уомён ба хёлар уёд». 
Бадти хестёртё ин фёззёгъунцё: «Хёлар цардёй хайгин 
уо», – зёгъгё, ёма ’й фингёбёл ёрбадун кёнунцё. Фингё-
бёл ку исбадуй, уёд ин рохсаги туххёй баниуазун кёнунцё. 
Зиани фингёбёл айдагъдёр бадгёй фённиуазунцё.

* * *

Лёгтё дон кёстёргай фённиуазунцё. Аци фёткё баст 
ёй мёнё ауёхён цауи хёццё. Кёддёр бёлццон адён 
ёнёуагё ёдонуг иссёнцё. Ёнёнгъёлёги сауёдонёбёл 
исцурёвёрё ёнцё, ёма цалинмё хестёртё се ’донуг са-
стонцё, уёдмё сё кёстёр ёдонугёй рамардёй. Уёдёй 
ардёмё дон баниуазуни фиццаг барё фёууй кёстёри.

* * *

Хёдзарёй цёуёг къёсёрбёл (тёрвазёбёл) гъёуама 
рахес къахёй рахеза.



249

 Тамати Таймураз. Хуёнхбёсти цардёй имисуйнёгтё

* * *

Силгоймаг къуёрей медёгё еу бон содзийнё ё къохмё 
нё есидё.

* * *

Нёуёг анзи бийнонтёй фиццаг тургъёмё ка рацёуидё, е 
медёмё гъёуама ести ёрбахастайдё, цёмёй анзи дёргъ-
ци хёдзари бёркад ивула.

* * *

Ёхсёвё бугътё дёлбунтёмё калун нё фёткуй.

* * *

Ёнё раковгёй кенё ёнё ниххёлар кёнгёй фёрзеуёй 
ахуадун не ’нгъизтёй.

* * *

Тикис над ку ракъуёридё, уёд ибёл адён нёбал цёу-
иуонцё, уёлдайдёр ба, галеу ёрдёгёй рахесмё ку ракъ-
уёридё, уёд. Ёнёбари ибёл цёун ку багъёуидё, уёд ка 
ё разёй дор багёлдзидё, ка ба – ёхе фёстёмё разелгёй 
ибёл бацёуидё.

* * *

Ревёд авдёнё уозун нё фёткуй.

* * *

Циргъагёй нё фёткуй ёвзедун, уёлдайдёр – сабиймё.

* * *

Лёг ё уоси хёццё надбёл ку цёуа, уёд гъёуама рахес 
фарсёй цёуа.

САБЕТИ Аланбег

ДИГОРГОМ

Фёлабулай ёрдзё, адёймаг, ёхсёнадё, культурё кёд-
дёриддёр адтёнцё, кёрёдземёй фёххецёнгёнён кё-
мён нёййес, уёхён ёмбастдзийнади фёззинд.

Дигоргоми ёхсёнади гъёути цёргути цёрёнтё ёма хёд-
зари дзаумёуттё дёр Иристони иннё кёмтти цёргутёй не-
цёмёй хецён кодтонцё. Хёдзёрттё, уёрдундёнттё, сара-
тё, мёсгутё, федёрттё, скъёттё, стёнттё, иуазёгдёнттё 
ёма артдзёститё алли рауёнти дёр адтёнцё ёмхузён. 
Уёдта айдагъ Иристони кёмтти нё, фал еугур Цёгат Кавкази 
дёр неци уоййасё хецёндзийнёдтё адтёй се ’хсён.

Цёгат Кавкази хуёнхаг гъёути ци цёрёнбунёттё адтёй, 
уони худтонцё гъёутё, Дигоргоми ба ёнхёст уотё нё уидё. 
Зёгъён, ёндёр рауёнти хуёнхаг гъёути цардёнцё алли-
хузон муггёгтё, Дигоргоми гъёути ба арёхдёр еумё цёргё 
ёрцёуиуонцё еу артёй байуаргё ёрваддёлтё, хеуонтё, 
ахил, къабёзтё, хуёрифурттё.

Цёрён бунёттён арёхдёр агурдтонцё, зёйрацудёй, 
хёрёй, дорзелёнтёй ёдасдёр ци рауёнтё уидё, уёхёнт-
тё. Ёнёуой уёрдунвёндёгтё ёма къахнёдтён дёр ёв-
зурстонцё, ёдасдёрёй цёуён кёбёлти уидё, уёхён фёх-
стё. Уой хёццё ба ма сёмё гъёуама сауёдёнттё, кенё 
цёугёдёнттё хёстёг адтайуонцё.

Хёдзёрттё арёхдёр амадтонцё ёгайнёг фёхстёбёл, 
цёмёй сёмё хумзёнхитён фулдёр бунёттё изадайдё, 
уомён, ёма ёнёуой дёр хумё кёнуни тъёпён ёндзёр-

тё некёд фагё кодтонцё медкоми цёргутён. Ци тиллёг си 
исесиуонцё, е хъёрттёй тёккё фулдёр цуппар мёйемён. 
Уомё гёсгё ба сё зёнхи гёппёлтёмё уёлдай хуёздёр 
зилдёнцё.

Алли гъёу дёр дзёбёх федудта, ци бёстихёйбёл ёр-
бундорон ёй, уоми. Арёх уотё дёр рауаидё, ёма хёдзари 
дууё кенё ёртё фарси амад нё уиуонцё, адтёнцё хуён-
хти фёхстё. Хёдзёрттё фулдёр амадтонцё дорёй, уой 
фёсте ба сё байсёрдиуонцё сторти фагус ёма ёргъёй. 
Медёгёй авёртти пъолтё дёр фулдёр уиуонцё ёргъёй 
исёрст, ёстёндёр хатт ба –  къёйдорёй амад, сё тугуртё 
ба – уёлиндзсёртё.

Хёдзёрттё аразгёй, пайда кодтонцё гъёдёрмёгёй. Аз-
гъунститё уиуонцё еу, дууё, кёми ба фулдёр уёладзугон, 
хёдзари хецауи къох куд амонидё, уомё гёсгё. Сёрккаг уё-
ладзгутёй пайда кодтонцё цёрёнтён, уомёй бундёр – сё 
уёлдай дзауматё ёма косёнгёрзтё дарунён, тёккё бунёй 
ба искъахиуонцё уёрмитё, тагъд ка ёмбудёй, етё цёмёй 
фулдёр рёстёг фёллёудтайуонцё, уёхён продукттён. 
Уордигёй рахезгёй ба скъёттё ёгасей бунёй. Скъёти сёр-
бёл – уёлиндзё ёма син е ба цудёй тургъи бёсти.

Хёдзёртти астёути – нарёг гъёунгтё, гъёуи астёу ба – 
сёрмагонд ёмбурдгёнён фёзё – нихёс. Уидё си гъёдёй 
конд стъолгонд, къелатё, кёми ба – ёррёстё лигъзсёр до-
ртё бадунмё.

Уёлмёрдтё ёма уобёуттё арёхдёр ёвёрд уиуонцё, 
хумё кёнунмё кёми нё бёззидё, уёхён цёхгёр къолтё-
бёл. Мёсгутё ёма федёрттё ба ёвёрд адтёнцё гъёуи 
астёу, кенё ба – уордёмё хуёрзхёстёг.

Кёд Дигоргоми цёргутё архайдтонцё сё цёрёнтё 
ёдасдёр рауён аразунбёл, уёддёр си арёх ёрцёуидё 
зёйрацудтитё, зёнхёзмёлдтитё, дорзёйтё ёма хёритё.

18-аг ёноси Дигоргоми адтёй 40 гъёуи ёма дех кодтонцё 
Гёлиати, Мёхчески, Донифарси ёма Стур-Дигори ёхсёна-
дитёбёл.

Сё цардиуагё дигорёнттён комкоммё баст адтёй сё ху-
ёруйнаги хёццё. Дигорон адёни сёйрагдёр хуёруйнёгтё 
адтёнцё инсадёй ёма фидёй, ёхсир-месин, сулуйёй конд 
продукттё, – сёхе хъиамётёй ци истонцё, етё. Ёнёуой ба-

уёрён гъёугё витаминтё ба истонцё аллихузон хуёрунён 
бёзгё кёрдёгутё ёма цъёхулатёй. Фёстёдёр ёнзти ба 
сёмё фёззиндтёнцё картоф, гъёдиндзё, къабуска, бодён, 
ёндёр хузи халсартё. Етё сёмё фулдёр будурёй ёрбаф-
тудёнцё 18-аг ёноси кёрони. Уорсаги номбёл ба кайдтонцё 
фид, ёхсир, цихт, ирёзун кодтонцё хъёдорё, хуар.

Дигоргоми дёр, Иристони иннё кёмтти хузён, сё хуё-
руйнаг дехгонд цудёй аллибони ёма мархуайаг хуёруйнёг-
тёбёл, уёдта зёрдёмёдзёугё ёма ёнёзёрдёмёдзёу-
гитёбёл.

Дигорон адёни алли бони хуёрдё адтёнцё фид, ёхси-
рёй конд, инсади продукттё. Сё къёбёр фулдёр хатт уидё 
нартихуари кёрдзин, хъёбёрхуари инсадёй конд дзол. Цёт-
тё кодтонцё каситё, дзикка, касдон, серё. Мёнёуи инса-
дёй кодтонцё цихтгун, дзёхёрагун уёлвицгитё, фидгунтё. 
Хуар развёлгъау ирдгёмё ’сдариуонцё, ё мёгъёлда ин 
ракёдзос кёниуонцё, уёдта ёй инстонцё къада курёнтти, 
соргондёй, куройни фидтёй. Цъата инсадёй нё хецён код-
тонцё, уомё гёсгё ба си алли хузён бауёргъёдтё ёма 
витаминтё фулдёр уидё. Арёх кодтонцё ёнё ёнгъезё-
нёй къёхигёни дзол, кенё ба ёнгъезёни хёццё месинбёл, 
сулубёл конд къинсёй, халтъама, касдон ёма ёндёртё. 
Цёттё кодтонцё ёррёстё цъёх цумуйнаг дёр пурусайёй, 
хъёсхъёсагёй, болги сифтёй, фидхуасёй, тауёгтъафёй 
ёма гъёдиндзи сифтёй. Хецён цъёхулатё ёма цихтёй ба 
цёттё кодтонцё салаттё дёр.

Уёлдай ахсгиагдёр бунат дигорон хуёруйнёгти ёхсён 
ахёста уорсаг. Кодтонцё нёуёг ахёст (ингин) цихт, цёхгун 
цихт, хёндуги цихт ёма соргонд хъёбёр цихт. Ингин цихтёй 
кодтонцё ёхцинтё. Къеретё ма кодтонцё насёй, къабускай-
ёй, фёткъуйёй.

Ёхсири сёртё ку бамбурд кёниуонцё еу цёйдёрбёрцё, 
уёдта сё царвцёгъдёни сцёгъдиуонцё ёма си рауаидё 
царв. Уой фёсте ин ё царв исесиуонцё, ци месин ма си бай-
заидё, е ба дессаги ниуёзтё адтёй ахсёнён. Кёд хуёнхаг 
хёдзарё фидёй цох некёд уидё, уёддёр си сёйрагдёр 
ба кодтонцё къусумон, фезонёг, фунхтонцё ’й айдагъёй 
дёр – къудурфунх фид, кодтонцё фидикарст. Фиййёуттёмё 
арёхдёр уидё къудурфунх фид ёма басё. Уёхён хуёрди 

фёсте уазал дон нё ниуазтонцё, уомён ёма сойнё ахсёни 
фёрстёбёл ракъётёр уидё ёма ахсёнён зин косён уидё.

Зёгъён, фиййёуттёмё фицён агё ку нё разиннидё, 
уёдта фид исфициуонцё косартён ёхе зинёхснёни. Еци 
хузи хуёруйнаг цёттё кёнун, ёвёдзи, недзамантёй ёр-
хъёрттёй махмё, фицён ёгтён сё кой дёр ку нёма адтёй, 
уёдёй. Ниуёзтёй уёлдай кадгиндёр дигорон адёнмё ад-
тёй хъёбёрхуарёй конд бёгёни, къумёл, уёрас къумёл, 
сулу, арахъ, хурхё, ёнёуой месин, къёпуй месин. Хатгай ба 
ёхсир хумётёги дони хёццё дёр исхёлёмулё кёниуонцё 
ёма уой дёр ниуазтонцё. Хундтёй уорсдон, ниуазтонцё ма 
ёдонуг басёттунмё хурхдон дёр.

Хёдзари ци къеретё кёниуонцё, уони худтонцё губёрт-
тё, уёлвицгитё, къеретё, кёрдзинтё, ёртётегъонтё, сёф-
сёдтё, гултё. Куд рагфиддёлтё, уотё нуртёккё дёр ди-
горон адён Хуцаумё ковунцё ёртигай къеретёй, зиани ба 
хёлар кёнунцё дууё кёрдзини. Къеретё лухгонд дёр цё-
унцё сёрмагонд уагёвёрдмё гёсгё.

Тумбул къеретё алкёддёр адтёнцё Хуцауи номбёл, 
сёфсёдтё ба аллихузён изёдти номбёл. Мадё-Мёйрён 
ёма Сафайён сё номбёл кодтонцё минкъий ковёггёгтё – 
уёлвицгитё, пеци плитабёл.

Ёфсатий номбёл къеретё ба ёрдёг тумбулёги хузён 
уиуонцё.

Нёуёг анзмё ба къинсёй искёниуонцё аллихузон лёгти, 
сирдти, косёнгёрзти хузён дедатё ёма сё сувёллёнттён 
байуариуонцё.

Устур кади бунати ёвёрд адтёй дигорёнттёмё фезонёг 
стор кенё фуси фидёй. Нуртёкки доги ба фезонёг кёнунцё 
карки, гогузи, хъибили, кёсалги ёма стори фидёй дёр. Раз-
дёр ёхсёрё уесёй раамаиуонцё ухст ёма фиди хёйттё 
уобёл бацёвиуонцё, цёхёрмё сё тавгёй, нуртёккё ба, 
изгё ка нё кёнуй, уёхён ёфсёйнаг усхтитёй идзаг ёй.

Устур Хуцау ёма Уасгергимё сковуни туххён ухстбёл 
батавунцё ёхсёрфёмбёлттё. Етё арёхдёр фёуунцё 
игёртё ёма рёугути хёйттё хъалойнаги тухтёй. Раги дёр 
ёма нур дёр дигорон адён устур кадё кодтонцё фидгунтён. 
Ёнёстёг фид фёрётёй лигъз  къудури сёрбёл ёрхуаиуон-
цё, уой фёсте ба ’й аллихузон хуёрздёф гъёцёнтёй, бо-

дёнёй, гъёдиндзёй исгъёциуонцё ёма си рауаидё ёнё-
уагё дессаги адгин хуёруйнаг.

Уёлдёр куд банисан кодтон, уотемёй дигорон адёнмё 
тёккё цитгиндёр ниуёзтё уидё бёгёни. Ёфтудтонцё 
ибёл хъёбёрхуари зад ёма хумёллёг.

Тёккё цитгиндёр бёрёгбёнттёмё бёгёни фунхтонцё 
ёрмёстдёр нёлгоймёгтё ёрхи ёгти. Ё исфицунён пайда 
кодтонцё сёхе сёрмагонд сосёг мадзёлттёй.

Цёмёй бёгёни никки ёфсесдёдтёгдёр адтайдё, уой 
туххён ба си фуси фёхсун ёнёгъёнёй ниггёлдзиуонцё 
ёма ’й фунхтонцё, цалинмё фид ирайгё дони нё ниттадай-
дё, уёдмё. Уой фёсте ёй ёрфёлсодзиуонцё, исёйёнгъе-
зун кёниуонцё ёма син е цудёй хуёрди бёсти дёр, уёдта 
ниуёзти бёсти дёр, хундтёй – «ёлотон».

ХХ ёноси дуккаг ёмбеси ба хуёнхёгтён фулдёр равгитё 
фёцёй будури гъёутёмё цёунмё, ёма, куд фёстёмё, сё 
хуёрди ёма ниуёзти хузтё дёр сёхе ёййевун райдёдтон-
цё.

КУСТАДОН КУЛЬТУРЁ

Хуёнхбёсти адён рагёй дёр зинвадётти цардёнцё. 
Уомё гёсгё ба сёхе гъудёй сё цардён сёхе къохтёй фё-
рёзнитё аразун, мадзёлттё кёнун.

Еци мадзёлттёмё хаудтёнцё, сёйрагидёр, фонсдаруна-
ди ёма зёнхи куст кёнун, хёдзари дзаумёуттё ёма фёндёг-
тё аразун, уёдта хуасё, сог, ёндёр уёзёгтё цёбёл ластай-
уонцё, уёхён фёрёзнитё аразуни куститё. Цёмёй хуёнхаг 
адён уёддёр еу цёйдёр бёрцё сё губунтё хуёруйнагёй 
ёфсастайуонцё, цёмёй сё къёхтёбёл лёудтайуонцё, уой 
туххён сё гъудёй зёнхи куст кёнун. Е ба комкоммё баст ад-
тёй ёрдзон уавёрти, сёйрагдёр ба – ёхсёнадон цардарёз-
тади хёццё. Цума зёнхи куст кёнунади ци ефтонггёрзтёй 
пайда кодтонцё дигорон адён сё гъезёмайраг архайди?

Хумё кёнунмё сё фиццагидёр гъудёй дзубур, гъёдин, 
кенё ёфсёйнаг дзиргъаги хёццё, готон, похци, асойнё, ду-
сугон сагойнё карст ёфсертё ёмбурд кёнунмё, цёвёг, ёх-
сирф, ёнгулдзи агъодё хуар кёрдунмё, цёвёг гъёцунмё 
хъёсдаргъ, саудор циргъ кёнунмё, гъёдин  пахса, гъёдин 

сагойнё, ё сугтёбёл ба – сёгъи циргъ сиутё.
Сё хумзёнхитё дех кодтонцё дууё хаййебёл: лигъздёр, 

гъёздугдёр мёрё кёми уидё, уой худтонцё «рази хумтё»; 
«гъёугони хумтё» ба – ёгудзёгдёр гёппёлтё фёхстёбёл 
(тёрфитё).

Хецён рауёнти ма ирёзун кодтонцё хуёрунён бёзгё 
гагатё, рёзё. Фулдёр ёргон ёздахтонцё, тиллёг гъёздуг-
дёр ци ирёзёгойтё лёвардтонцё, уони фёзуёттё устур-
дёр кёнунмё. Куд Иристони иннё кёмтти, уотё Дигоргоми 
дёр фулдёр ёнтудтонцё, ёнцондёр дарён ка уидё ху-
ёнхбёсти уавёрти, уёхён фонс – сёгътё, фустё, стортё. 
Архайдтонцё хуёрзмуггаг фонс ёнтаунбёл ёма син сё ни-
мёдзё фулдёр кёнунбёл дёр.

Хёдзари сторвонс, хайуантё, бёхтёй ма пайда кодтонцё, 
куд косёг фонс, уотё дёр, хёдзари, хумё кёнунмё, сог хёс-
сунмё, хуасё ласунмё ёма ёндёр аллихузи кустити.

ХЁДЗАРИ ДЗАУМЁУТТЁ ЦЁТТЁ КЁНУН

Дигорон адён хёдзайрон уавёрти цёттё кодтонцё ал-
лихузон цёрттё, уафтонцё хъумёцтё, тунё цъоппёй конд 
уёледарёс аразтонцё, буйнаг нимёттё, цёрттёй ба араз-
тонцё аллихузи къахидарёс.

Еци рёстёги Кавкази хуёнхти цъёстёмё дзёвгарё 
уёййёгтё хъёрттёй Уёрёсейёй ёма иннё бёстихёйт-
тёй дёр. Фулдёр товартё ёййивтонцё алли-алцёбёлти. 
Зёгъён, Уёрёсейёй нёмё фулдёр ластонцё аллихузён 
дзаумёуттё, Персийёй ба – аллихузён хъазар рёсугъд хъу-
мёцтё: хъёдавё дарий, атлас ёндёмё дарён уёледарё-
сён, зинаргъ дортё, мицъатё, Турк ёма Нигулён Европёй 
– хёлттё, хъумёцтё, къохдарёнтё, гъосицёгтё, ёндёр 
уёхён листёг дзаумёуттё.

Нёлгоймёгтён сё сёйрагдёр уёледарас адтёй  цохъа. 
18-аг ёноси ма нёлгоймёгтё дардтонцё нимёт, баслёхъ, 
халат, курёт, къёредё.

Сё рёнттё кёми – хъумацёй, кёми ба – царёй конд, 
хъумацин цъиндатё, фётён ёма сиппавадуг хёлёфтё, 
дзабуртё, зёнгёйттё, буйнаг къахидарёс, сё бунтёбёл – 

ёркъиаг худ. Сё сёртёбёл – царёй худ ходтё, баслёхътё, 
буйнаг ходтё.

Силгоймёгтё дардтонцё дёллаггуртё, ёнёуой хёдёнт-
тё, гурёлвасён, хёлёфтё, кафтантё сё реутё ёма астё-
утё хъёбёр ёлвёстёй, хусгё дёр уотемёй кодтонцё. Ёр-
мёстдёр сёхе ку ёртаиуонцё, уёд исуёгъдё кёниуонцё 
сё астёубёттёнтё. Дардтонцё зумёгон уазалти фусдза-
рёй худ даргъ уёледарёс дёр (кафтан).

Дардтонцё пъолцитё дёр, хатгай сё балвасиуонцё рёнт-
тёй, кёми ба уёгъдронёй дёр цудёнцё.

Фулдёр дардтонцё дзабуртё царёй, кёми ба ёнёуой 
гъёдёй конд къёхкъуёрёнтё.

Сё ходтё адтёнцё тумбул ёма сё ёрёмбёрзиуонцё 
хизтёй.

Хуёнхаг силгоймёгтё уарзтонцё аллихузон нивёфтуд-
титёй ефтонггонд рёнттё, камаритё, къохдарёнтё, гъоси-
цёгтё, фёрдгутё. Иннё кёмтти цёргутёй нецёмёй хецён 
кодтонцё дигорёнттё дёр сё уёледарёсёй.

Сё ёркъети цъиндати бёсти байвёриуонцё фёсалё; 
хъёма – ёхсаргард – е дин ёригон хуёнхаг лёхъуёни дзау-
мёуттё. Хёдонё нимад адтёй устур гъёздугдзийнадёбёл. 
Уидё уотё дёр, ёма ёгас муггагёй еу ескёбёл бафтудайдё 
хёдонё, ёма ’й алли бони дарёсён нё дардтонцё, фал ёр-
мёстдёр устур бёрёгбёнтти. Ести нёуёгдёр уёледарёс 
коргё дёр ракёниуонцё синхонтё гъазтмё, бёрёгбонмё, 
ескумё, ёндёр рауёнмё цёунмё. Курёт дёр еугуремён 
нё уидё, кёрцитё уёрагисёрмё фусдзёрттёй зумёгон 
дардтонцё фёсевёд гъардёрён. Даргъ, къелти уёнгё кёр-
цитё ба дардтонцё ёрмёстдёр зёронд лёгтё, уомён ёма 
сёбёл медёгёй неци уоййасё уёледарёс уидё.

Силгоймёгти уёледарёс гъёздугдёр адтёй. Дардтон-
цё медёггаг дзаумаутё, хёлёфтё, сёрбёттёнтё гурдзиаг 
хъумёцтёй.

Саударёг силгоймёгтё ба дардтонцё даргъ сау пъолци-
тё ёма сёрбёттёнтё. Цилле ёма ёвзестё фёууинён ад-
тёй ёрмёстдёр киндзёхсёвёрти.

Уёлдёр куд бафеппайдтон, уотё синхаг адёни хёттитёй 
арёх ёрбафтуиуонцё ёндёр хузи хъёппёлтё, ходтё, рё-
сугъд фёрдгутё ёма дзаумёуттё.

Тунё уафунён пайда кодтонцё уфтийнёй, тунёуафё-
нёй, фестдзёгъдён кауё, фётдзёгъдёнёй, перёнёй, ёх-
синёнтё, ёлхуйнё ёма ёлвесён тёрхёгёй. Хуёнхбёсти 
цёргутё ма буйнаг ходтё кёнунмё пайда кёниуонцё буй-
наг ходи къудуртёй, нимётфасёнтёй, нёруё, цёлласёнтё 
ёма ёндёртёй.

Цар, фонс ёма сиутёй аразтонцё аллихузи хёдзари дза-
умёуттё. Хуарёнтён ба пайда кодтонцё толдзи, фёури, 
туртуй ёма ёндёр бёлёсти уедёгтёй.

Дигоргомбёл недзаманти цудёй Гурдзимё фёндаг ёф-
цёгбёл. Уобёлти цёуёг сёудегертёй ёлхёдтонцё, кенё 
ёййивтонцё естёбёлти хёдзари гъёугё дзаумёуттё. 
Зёгъён, дигорёнттё цёнхё ёлхёдтонцё Кёсёг ёма 
Гурдзий. Хуёнхбёсти цёргутё ахёстонцё кёсалгё, цауён 
кодтонцё сирдтёбёл, дардтонцё мудибиндзитё, ёмбурд 
кодтонцё хуасийнён бёзгё кёрдёгутё.

Зёнхи куститё ку фёууиуонцё, уёд нёлгоймёгтё цу-
дёнцё цауёни. Адтёй се ’хсён зундгонд рёстдзёвийнитё. 
Етё ёнёгъёуаги сирд нё мардтонцё, цауён кодтонцё сёр-
магонд фёткёмё гёсгё. Ёнцон н’ адтёй  цауён кёнун. Еци 
риндзитёбёл хезун хъёбёр тёссаг гъуддаг адтёй. Гъудёй 
айдагъ сирд рамарун нё, фал фиццагидёр сёрёгасёй хёд-
зарёбёл сёмбёлун. Сёйрагдёр цауён кодтонцё, нур куд, 
уотё раги дёр дзёбодуртёбёл, сёгътёбёл, сикъетёбёл, 
рёубестё ёма ёрситёбёл, мёргътёй ба цауён кодтонцё 
хургёркитё, зумёргътё, бёлёутё ёма уёрццитёбёл.

Бунёттон цёргутёй кадёртё ба зудтонцё топпи хуасё 
аразун дёр сёуёндонё, ёвзалу, ёргъё ёма ёрхий ругёй. 
Уёхён дёснитё цардёй алли гъёуи дёр ёма сё еци зо-
нундзийнёдтё дётгё цудёнцё фёлтёрёй –фёлтёрмё.

Мудибиндзити хёццё косуни гъуддаг дигорёнттёмё 
фёззиндтёй недзаманти. Нуртёкки ци бётманти дарунцё 
биндзитё, уёхёнттё сёмё ку нёма адтёй, уёд сё дард-
тонцё хускъё бёлёсти мёрати, кенё син гъёди никъкъахи-
уонцё сёрмагонд цъёстё нёзи, кёрзё, фатхъёдё, бёрзё 
ёма сосхъёдё бёлёсти хурфити. Мудгёстё ма ковгё дёр 
кодтонцё мудибиндзити баридауёг – Аниголмё. Нуртёккё 
дёр ма хуёнхбёсти беретё дарунцё мудибиндзитё. Хуён-
хаг муди хуёрзгъёдёдзийнадё бёрзонд ке ёй, уомё гёсгё 

ё аргъ дёр уёлиау ёй ёма сё хецёуттён хёссуй дзёвга-
рё ёфтуйёгтё.

Сёрмагондёй ма нё ёрлёуун фёндуй гъёдёрмёгбёл. 
Хуёнхбёсти гъёдёй пайда кодтонцё ёндзарунмё, хёдза-
ри гъёдёрмёгён ёма дзаумёуттё аразунмё. Тёккё хуёз-
дёрбёл нимад цудёнцё тёрсё, бёрзё, сосхъёдё, нёзи. 
Дигорёнтти ёхсён адтёй сёхе дёсни гъёдикустгёнгутё. 
Аразтонцё скъёппитё, стъолтё, къелатё, фингитё, къоппа-
тё, уедгутё, къёстёнтё, къустелтё, цёрвцёгъдёнтё, аги 
сёртё, себуртё. Арёхстгин бид кодтонцё каутё, цетенитё. 
Арф мети цёунмё ба пайда кодтонцё ётхёлёнтёй.

ДИГОРГОМИ ФЁНДЁГТЁ

Дигори коми гъёутёмё бацёуён фёндёгтё ХХ ёноси 
фиццаг ёмбеси уёнгё адтёнцё бустёги ёдзёллаг уавёри.

Гъёутё кёрёдземё идардгомау ёвёрд ке адтёнцё, 
уомё гёсгё син ёнхёст фадуат нё уидё кёрёдзей хёццё 
нё, гъёуёй – гъёумё, фал ёндёр гъёути хёццё бастдзий-
надё дарунмё дёр. Гъёумё фёндёгтё фулдёр рауёнти 
уиуонцё нарёг, кёми ба – кёрзхард.

19-аг ёноси кёрони ба уёрдуни фёндёгтё фёззиндтёй 
фиццаг Ирёфи галеу, фёстёдёр ба – ё рахез фёрсти дёр.

Дигоргоми фёндёгти уавёри туххён ё рёстёги финста 
Къоста: «1883 анзи дигорон ёхсёнадёмё фёндаг саразуни 
туххён арёзт ёрцудёй сёрмагонд проект. Уагъд ин адтёй 9 
мин соми». 1894 анзи бабёй науёгёй финста: «19 анзей раз-
мё Уорс хонхи фахсбёл арёзт ёрцудёй будурмё рацёун-
мё фёндаг. Ислёудтёй 43000 сомебёл. Уой уёлёнхасён 
ба ма ё цалцёг кёнунён алли анз дёр уагъд цудёй 3000 
соми. Фал «Теркаг акционерон ёхсёнадё» уоми  ку ёрфедар 
ёй, уёдта фёндаги уавёр анзёй анзмё лёгъуздёргёнгё 
цудёй.

Ёппунёдзох ибёл цудёнцё  уёрдунтё аллихузон уё-
зёгти хёццё. Нуртёккё уёхён ёдзёллаг уавёрмё ёр-
хаудтёй, ёма ибёл ёдасёй цёуён уогё дёр нёбал ес. 
Тёссаг ёй адёнён ёма галтён коммё рахаунёй. Рауё-
нёй-рауёнти ба уотё нарёг ёй, ёма си дууё уёрдуни нё 

рахездзёнёй. Фёндаг ёй капиталон ёгъдауёй цалцёг кё-
нуйнаг, кенё ба си нёуёг над аразгё ’й. Уомён ба гъёуй 
фёрёзнитё, медкоми цёргутёмё ба уой бёрцитё нёййес. 
Еци уавёр акционертёмё гъаргё дёр некёци ’рдигёй кё-
нуй. Адён курдтонцё ёхсёнади разамундёй, цёмёй фён-
даг исаразонцё, фал сё гъёр нё фегъустёй хецауадёмё. 

Ёрёги ба арёзт ёрцудёй медкоми цёргутён еумёйаг 
ёмбурд, сауёнгё ма имё Владикавкази зилди хецауи дёр 
ёрбахудтонцё. Адён сё зёрдё дардтонцё, сё тухстгъёр 
син ке фегъосдзёнёй, уобёл, фал си неци рауадёй: «Пад-
дзахи фёндагбёл цёунмё уё неке хъор даруй. Кёд уё нё-
уёг над исаразун фёндуй, уёдта уёхе хъауритёй архаетё, 
ёрмёстдёр акционерти хёццё. Барёй уё кёд нё фёндуй, 
уёдта тухёй дёр исараздзинайтё фёндаг ёма си акционер-
тё дёр пайда кёндзёнёнцё». Ци гёнён ма адтёй Дигори 
коми цёргутён, хецауи нихмё сё бон исдзорун нецибёл ис-
сёй. Иннё кёмтти дёр уавёр кёд фуддёр нё ’й, уёддёр 
рёвдзёдёр дёр нё ’й».

Дигоргоми цёргутё сёйрагдёр пайда кодтонцё бёхтё, 
хъадиртё ёма хёргутёй. Уонёбёл ластонцё аллихузи 
уёзёгтё. Ёрмёстдёр ХХ ёноси ёртинёймаг ёнзти фёз-
зиндтёнцё машинттё, уой фёсте ба – фёндёгтё. Медкоми 
фёндёгти дёргъё еумёйагёй хъёртуй 80 километремё, 
аразгё дёр сё 80 анзей дёргъи кёнунцё.

Уёхён уавёртёй фёййервёзунмё бёлгёй ба берё 
цёргутё сё гъос радардтонцё будури гъёутёмё. Хуёнх-
бёсти ма байзадёнцё сё гъёддугъдёртё. Нуртёккё берё 
проекттё арёзт цёуй, цёмёй Дигоргоми цёруни уавёртё 
фёххуёздёр уонцё, уомён. Нё зёрдё дарён, еци плантё 
царди уагъд ке ёрцёудзёнёнцё, уобёл, ёма бабёй мед-
коми дзёнёттон бёстихай фиццагау фёстёмё нийвулдзё-
нёй.

ДИГОРГОМИ МУЗЫКАЛОН КУЛЬТУРЁ

Куд иннё рауёнти, уотё нё медкоми дёр устур бунат 
ахёстонцё адёмон зартё: историон-героикон, аллихузон 
ёгъдёутти хёццё баст, фёллойнадон ёма игъёлдзёг те-

митёбёл. Сё хемёлвасундзийнадё адтёй сё фёлмён 
ёма зёрдесгё  мурёзмёлди медёги. Етё се ’гас дёр устур 
пайда адтёнцё, ёхсёнади ирёзгё фёлтёр алцёмёй дёр 
цёмёй ёнхёстёй ирёзтайуонцё, еци гъонбёладон архай-
дён. Зёгъён, бёгъатёртёбёл ци зартё конд ёрцёуидё, 
етё седтёнцё адёнмё, цёмёй царди медёги уони хузён 
уонцё, уони фёнзонцё ёгъдауёй, лёгёхсарёй, сё адён-
бёл еузёрдон уонцё.

Адтёй, ходуйнаг миутё ка хаста ё сёрмё, адёймаги цёс-
гон ка цъумур кодта, тёппуод ка уидё, уёхёнттёбёл дёр 
хецён федиссаггёнёг зартё дёр.

Уидё уёхён гъарёнгитё дёр, ёма, зёгъён, мадён ё 
фурт знаги нихмё тох гёнгёй, ку фёммард уидё, уёд ибёл 
ё ниййерёг уотё кёуидё: «Мё бёдолё, кёд знаги мёлёт-
дзаг цёф дё реубёл исёмбалдёй, уёд ёцёг бёгъатёри 
мард ракодтай, ёма дёбёл кёун ёнгъезуй, кёд фат дё фё-
сонтёбёл исуадёй, уёдта тёппуоди лигъд кодтай де ’знагёй 
ёма ёгади мард дёр уомён ракодтай. Мё хъиамёттё дин 
нё ниххёлар кёндзёнён!» Дигоргом гъёздуг ёй ё музыка-
лон культурёй. Фиддёлтиккон догёй абони уёнгё си азёлуй 
адёмон цагъди зёл. Ес нёмё гиризи хузи ходёг мелодитё, 
кафуни, фёрсаги хузи цёгъдтитё. Сауёнгё ма гъарёнгитё 
дёр музыкалон культурёмё хаунцё.

Алли бёрёгбони дёр фёндурдзагъдён ёнё райгъусён 
н’ адтёй зари хёццё. Уой хёццё ба пайдагонд цудёй алли-
хузон музыкалон цёгъдён фёрёзнитёй.

Духовон цёгъдён фёрёзнитёмё хаст цудёнцё: уа-
сёнтё, хъёзинтё, уадиндзё, лалун-уадиндзё, сиуин уа-
сён; барабанти хузтёмё ба хаудтёнцё: гунгёнёнтё, гун-
гунгёнёнтё, цёгъдёнтё, хъуёдзёнтё, къёрцгёнёнтё 
ёма думёнтё.

Куд Иристони иннё рауёнти, уотё Дигоргоми дёр фёр-
саги хёццё ёма хецёнёй зарун дёр парахат адтёй. Хецён 
адёймёгтё ёргъуди кёниуонцё зари дзурдтё, мелоди ёнё 
финсгёй ёма сё кёми сёхуёдтё зариуонцё, кёми ба, ху-
ёздёр гъёлёси уагё кёбёл уидё, уёхён заргутё.

Фулдёр зартё кодтонцё нёлгоймёгтё бёрёгбёнтти, 
кувдтити, ёнёуой игъёлдзёгдзийнади ёма ёррёстё ба-
бадтити дёр.

Силгоймёгтё фулдёр кодтонцё авдёнё уозуни, фёл-
лойни кенё ескёци ёгъдауи хёццё баст зартё. Зёгъён, 
арв еске ку ниццёвидё, уёд кодтонцё «Цоппай», кенё уа-
рунтё ёрёгёмё ку уиуонцё, уёдта уёлёрвтёй курдтонцё 
фёлмён ёртёх.

Ёнёцёмёдессагдёр нё уидё музыкалон жанри еума 
хузё – гъарёнгё. Уомён уидё ёхе мотив, ритмикё. Дигор-
гоми гъарёнгёгёнагё уоститён устур аргъ кодтонцё.

Алли гъёуи дёр уидё сёхе заргутё ёма музыканттё. 
Уогё, мелоди ка ёргъуди кодтайдё, уёхёнттё бустёги 
ёстён адтёнцё. Уомён гъудёй устур скурдиади хецау ун.  
Зарунмё ка арёхстёй, етё ба дзёвгарё фулдёр адтёнцё, 
уёдта сёйрагдёр, нёлгоймёгтёй ё кари ка бацёуидё, уё-
хёнттё. Кёстёртён адтёй ёрмёстдёр хестёртёмё игъ-
осуни барё. Фал еци уагёвёрд арёх фехалиуонцё 11–12 
анздзуд биццеутё, уёлигёс ёма уёсигёс уогёй.

Етё сё дзогтё уёлвёзтёмё ку исёскъёриуонцё, уёд 
сё уоми неке хъор кодта бонсауёй – изёрмё зарунмё, ёма 
сё минкъий уодти мондёгтё исуадзиуонцё, сё рёстёг игъ-
ёлдзёгдёрёй ёрветгёй.

Кафун ёма зарун алке дёр зудта. Уосгор уогёй, кафун 
ма зонё, е ёгадёбёл нимад адтёй, зёртё ёма дзурдтё 
ёргъуди кёнун ба еугёйтти бон уидё, ёрмёстдёр ёрдзёй 
лёваргонд кёмён уидё, уёхёнттё.

Уёхён гъёу н’ адтёй Дигоргоми, ёма си нёлгоймаг кенё 
силгоймаг фёндурдзёгъдёг ма адтайдё.

Кафгутё ба арёхдёр кёниуонцё семгё, къахи фийтё-
бёл кафт, ёнгулдзёхтё, хонгё кафт, зелён кафт ёма уёз-
дан кафт ханти цагъди мелодибёл.

Куд фёстёмё ба Дигори коммё дёр хъёртун райдёдтон-
цё иннё адёнти хузтё дёр.

Сё кари уоститё кафгё нёбал кёниуонцё, кёд ма ё 
фурти-фурти киндзёхсёвёри ракафтайдё, ёндёр. Алли 
фёззелёнён дёр Дигоргоми адтёй ёхе нисан, ёхе фёт-
кё, ёма син е сё цард кодта аййевдёр, хуёрзёгъдаудёр.

ГАЗЕТТЁ ФИНСТОНЦЁ

(Кёрон. 
Радайён 2025 анзи 

4-аг ёма 2026 анзи 1-аг номерти)

ЦЁГОЛТИ Геуёрги

ДИГОРИ ХУЁНХБЁСТИ

Фельетон

Дигоргоми нуртёкки рёстёгути фёууинён ес, зёрдён 
ёхцёуёндзийнадё ка дёдтуй, уёхён нивё. Хуёрзёрё-
гий уёнгё дёр ма медком адён, се ’взаг куд карста, уёхён 
дзурдтёй ёлгъистонцё сё радтёг Хуцауи, мёгур ёма сё 
гёвзуг дуйнемё ке равардта, уой фёдбёл. Коммё сёмё 
хори тунё ёрбакёсдзёнёй, уой сёхецён ёнгъёл дёр н’ 
адтёнцё, сё саст нифсбёл син еске нифсёвёрён байта-
удзёнёй, уой дёр нё зудтонцё.

Ёма мёнё сё цардмё хори ирд тунё никкастёй. Адён 
ёд цъелё, ёд мелё базмалдёнцё, сёхебёл исхуёстён-
цё, сё цийнён кёрёнттё нёбал ес.

Гъуддаг уой медёги ёй, ёма фёстаг рёстёгути хуён-
хти иссирдтонцё дзёвгарё ёрдзон къахгё хёзнатё. Етё 
сёхемё раздахтонцё гъёздугути ёргон. Нури уёнгё бал си 
кодтонцё ёрмёстдёр ёсгарён куститё цалдёр рауёнеми. 
Нур ба сё еу хаййи ёрфёндё адтёй бундоронёй ёрёллау 
ун. Дзубанди цёуй Теркаг хуёнхаг-промышленнон акционе-
рон ёхсёнадёбёл. Аци анзи райдайёнёй фёстёмё рай-
дёдтонцё ами къахён куститёбёл архайун.

Дунти ёрзёткъахёнтёмё хёстёг Фёснёли лигъзи ара-
зун райдёдтонцё бундорон азгъунститё. Фиццагидёр бал 
ами арёзт цёуй ёрзётгъёздуггёнён фабрикё. Е инсдзёй, 
медком, уёлдёр ци ёхсёнади кой скодтон, уомё цидёр ёр-
зёткъахёнтё хауй, уони еугур продукци дёр. Устур азгъунсти 
арёзтадё кёронмё конд ку ёрцёуа, уёдта си ёвёрд ёр-
цёудзёнёй, электрон тухёй ка коса, уёхён станоктё ёма 
ефтонггёрзтё. Фёснёли ма арёзт ёрцёудзёнёй 15 аз-
гъунсти косгутён цёрунмё, сёйгёдонён, скълёдтён. Цал-
дёр уёхён азгъунсти ма арёзт гъёуама ёрцёуа ёндёр 
рауёнти дёр. Ахсгиаг гъуддагбёл нимад цёуй, фабрикёмё 
цалхвёндаг исараузун дёр. Ё план цёттё ’й, аци анз ёй 
гъёуама райдайонцё аразун дёр. Нуртёккё имё ци над 
цёуй, е бунтон ёдзёллаг уавёри ёй ёма къулумпи кёнд-
зёнёй кустади размёцуд...

Еугур еци арёзтёдтё кёронмё рахъёртун кёнунбёл 
берё хъаурё исхарз кёнун гъёуй – арёзтадон ёрмёг: дор, 
зменсё, къирё, ёгори, гъёдёрмёг, фарстё амайун, зёнхё 
къахун, ёрмёг ласун, фабрики ефтонггёрзтё ёвёрун. Берё, 
ёнёбёрцё берё кустёгутё. Ёма мёнё ци ёрёвардтонцё 
промышленнон кустуати разамунди рази Дигори адён. Еци 
кустити архайдзёнцё еугур медкоми цёргутё дёр. Сауёнгё 
ма си будурёй ёрбацёуёг адён дёр фёууиндзёнё. Уонёй 
ба ка фестёгёй, ке ба уёрдунти хёццё. Ёнё уёрдунгинтё 
мёйёмё бакосунцё – 20 соми, бёхуёрдунгинтё ба – 60–80 
соми.

Зёрдёбёл дарун гъёуй, куст хуёнхаг зин уавёрти ке 
цёуй, уой дёр. Хумзёнхитён бёзгё гёппёлтё си хъёбёр 
минкъий ес, уёдта си ка ес, етё дёр бустёги тиллёггун н’ 
ёнцё. Ёндёр куститё си неци ес, хе къохтёй аллихузон дза-
уматё аразгути нимёдзё дёр анзёй-анзмё идуйгё цёуй, 
уёдта сё конд дзаумаутё Дигоргоми хёдзарадон архайди 
дёр неци уоййасёбёл бунат ахёссунцё фёстаг рёстёгу-
ти. Капиталистон кустади райрёзти ёма экономикон ёййив-
ддзийнёдти доги ба сё нисанеуёг еугур нецёмё ёрхаудтёй.

Цард ба ёхе ёййевгё цёуй ёма ёндёр хузи домёнтё 
ёвёруй. Ирёзгё цёунцё адёни цигъёуёгтё, куд еугай 
бийнонти, уотё еумёйаг ёхсёнади дёр. Сё банхёст кёну-
нён ба гъёуй дзёвгарё хёрзтё.

Нур ба ёркёсён, медкоми косёг адёнён ци капеккитё 
федунцё, уони ахедундзийнадёмё. 20–80 соми ци косёг 
есуй мёйёмё, етё ин ё хъалонтё ёма ёндёр уёхён фед-
донтё бафедуни фёсте ма исфагё уодзёнёнцё ёрмёст-
дёр будури дууё-ёртё дёстийнеми тиллёг байтаунён, ко-
сёнгёрзтё балхёнунён ёма идарддёр ба ци? Фал уёддёр 
сёйрагдёр ёй, еци куститё бёрёг-бёлвурд ёнгъудмё ке н’ 
ёнцё, е. Арёзтадё кёронмё конд ёрцёудзёнёй, уой фё-
сте ба райдайдзёнёнцё ёрзёткъахён куститё. Дигоргоми 
берё хёзнагин рауёнтё ес ёма косёг къохтё алкёддёр 
гъёудзёнёнцё. Дигоргоммё уёхён гъуддаг ке ёрбацудёй, 
уомён ё сёйраг нисанеуёг уой медёги ёй. Куд уинён, уо-
темёй бал адён базмалдёнцё. Ёз ма Дигоргом бабёрёг 
кодтон еу цалдёр анзей размё дёр. Ёргон ку зёгъон, уёд 
Дигоргоммё, уёдта ё цёрёг адёнмё мё зёрдё хъёбёр 
бамёгур ёй. Уё цёститёбёл рауайун кёнайтё уёхён 
нивтё: мёгур, хъуёцёйдзаг хёдзёрттё, цъумур гъёунгтё, 
бёгънёг ёма ёгомуг тегътё, фёхстё, ёстонг ёма бёгънёг 
цёргутё. 

Нур ба ракёсайтё... Раст зёгъун гъёуй, дигорёнттё сё 
бузуртё нёма рагёлстонцё, фал уёддёр сё царди ци ёй-
йивддзийнёдтё цёуй хуёздёрёрдёмё, етё ба цёстуингё 
ёнцё.

Уёхён фёстезад нёбал ёнцё, сё медуоди ци тухтё 
адтёй фунёййёй, етё райгъал ёнцё. Сё исонбонмё кё-
сунцё нифсгунёй ёма ёргонёй ёмцъухёй дзорунцё: «Ху-
цауёй арази, ёстонг ёма бёгънёгёй рамёлунёй нёбал 
тёрсён», – зёгъгё.

Косун ке фёндёуа, уомён фагё куст уодзёнёй кёддё-
риддёр, уёлдайдёр ба ма сёмё нёуёг фёндаг ку сара-
зонцё, уёд.

– Нур будуйрёгтёй никки хуёздёр цёрун райдайдзинан, 
– дзорунцё хуёнхбёсти цёрёг адён. – Нё косёг къохтё 
алкёддёр гъёудзёнёнцё. Дигорон лёг ба кустёй некёд 
тарстёй.

Ёма, ёцёгёй дёр, Дигоргоми цёргутё кустёй некёд 
тёрстёнцё. Ци цалдёр бони си фёддён, уоми сё мёхе цё-
стёй фёууидтон ёма сёбёл баууёндтён. Кёддёр мёрдти 

бёсти хузён ёдзёрёг ци Дигоргом зиндтёй, е нур мулдзу-
гути гобат фестадёй. Ёхсёвёй-бонёй си куст нё сабур кё-
нуй. Еу рауён сёттунцё дор, иннё рауёнёй ласунцё ёз-
менсё, уёлиау цъонгрёбун гъёдёй рацёйцёуй галуёрдун 
гъёдёрмёги хёццё. Ирёфи дон ёмбохгё ци билгёрёнт-
тё ёхснадта, ёнкъуёлхитё ёма хелгутё сёхе хормё кёми 
тавтонцё, уоми нур къирсодзён гарнатёй байдзаг ёй. Еци 
еугур нивтё баеу унцё адёни зар, галти уасун ёма цёлхити 
гёбар-губури хёццё.

Алли рауён дёр идзулуй цард... Ёзмёлди карз уолён 
е ’тёртти хёссуй дунгё. Сауёнгё ма ёрцёуёккагён дёр 
хёссуй зёрдигъёлдзёгдзийнадё...

Газет «Терские Ведомости», 1899 анз, № 119

«БУНЁТТОН ДОХТУРТЁ»

... «Бунёттон дохтуртё»-мё сёйрагдёр хаунцё аллиху-
зон хауёццаг моллотё ёма фёливд адён. Уонён сё нисан 
еу ёй: «Неци лёдёргёй, сёйгити дзиппити фёрци исгъёз-
дуг ун». Фулдёр хатт сёйгити дзёбёх кёнунцё аллихузон 
кёрдёгутёй, цёстиарфитёй, гъёдёй конд къёбёлтё син 
сё хъурбёл бакёнунёй ёма ёндёр уёхён фёрёзнитёй. 
Етё син ку неци фенхус кёнунцё, уёдта син аллихузон из-
ёдтён косёрттёгтё нивондён нивгёрдун кёнунцё...

Газет «Терские ведомости», 1894 анз, № 113

ЁНЁЗОНГЁ АВТОР ФИНСТА

Стур-Дигори зилди цёргутёбёл исхуёстёй хъурти нез. 
Сёйунцё сувёллёнттё, гъезёмарё кёнунцё рацёргё 
адён дёр. Незихатт тухгиндёрёй-тухгиндёр хёлеу кёнуй, 
адён кёрёдземё тёфирфёсмё ке цёунцё, уомёй дёр. Еу 
гъёуёй иннемё мёрддзогёнттё радаргъ унцё кёрёдзей 
фёсте, ёд нёлгоймаг, ёд силгоймаг, фёстёмё ба ёрбаз-
дёхунцё незгунёй. Еци нез ба уой фёсте бафтуйуй хёдзари 

иннё бийнонтёбёл дёр, уёлдай арёхдёр ба сувёллёнт-
тёбёл.

Коми ци еунёг фельшир ес, е ба цёруй Мёхчески ёма 
ёхе гъёуёй уёлдай ёндёр гъёутёмё некумё цёуй. Нез 
ба бонёй-бонмё парахатдёр гёнгё цёуй. Зёгъён, фёстаг 
бонти ёрмёст Донифарси ци 70 сёйги адтёй, уонёй рамар-
дёй 38 адёймаги...

Газет «Терская жизнь», 1914 анз, № 114

Х. СТЕПНОЙ

«КИРИСТОНГЪЁУ. ЁХСЁНАДОН ДОХТУР»

Нё облёсти ци берё ресагё, ёнёлухгонд фарстатё ес, 
уони ахсгиагдёртёй еу ёй, цёргутён медицинон ёгъдауёй 
фагё ёнхус лёвёрд ке нё цёуй, е. Е айдагъ гъёутёмё  
нё хауй, фал хъаллитёмё дёр. Зилдтити ёма хайёдти ци 
дохтуртё косуй, етё арёхдёр ёнхёст кёнунцё медицинон-
тёрхондони куститё, гъома, адёймаги ё рамёлёти фёсте 
ракъёртт кёнун, фал уодёгас цёргутён ба ёппундёр неци 
хузи ёнхус дёттунцё. Уёдта сё бартё фулдёр ку уайуон-
цё, уёддёр сё ёнхус банимайун ёмбёлидё нецёййагбёл.

Ёма, ёцёгёйдёр, ци хузи ёнхус гъёуама ратта уойбёр-
цё адёнён, Владикавкази зилди ци еунёг дохтур, ес, е. Ёгас 
устур зилди цёргути ё бон ёй ёрмёстдёр санитарон-гиги-
енон зонундзийнёдти хёццё базонгё кёнун, басин амонун, 
бауёрмё куд зелун гъёуй, уой. Еудадзугдёр сёйгё ка кё-
нуй, уёлёнхасён каст кёмё гъёуй, уонён ба, дохтурбёл 
авд тёрнихи ку ёрзайа, уёддёр ё бон медицинон ёгъдауёй 
фенхус кёнун нё бауодзёнёй. Владикавкази зилди цёрёг 
адёнён медицинон ёнхус дёттунён, тёккё минкъийдёр 
гъёуй аст дохтури, дууё уойбёрци ба фельширтё ёма аку-
шертё.

Кавкази, сёрмагондёй ба Терки облёсти зёнхёмёкёсёг 
управлени ку уидё, ёхсёнадон царди еугур къабёзтёмё 
дёр ёмхузон бёрнон цёстёй ка кёса, уёхён, уёд мах уа-
вёр дёр хуёздёр уагёбёл ёвёрд уайдё.

Киристонгъёуи нуртёккё цёруй – 12 мин адёймаги, ес 
си фондз райдайён училищей, ёхсёнадон библиотекё, кё-
сёндонё, почти хайадё, нотариалон къантор, аптекё, базар, 
берё аллихузон листёг дзаумёуттё уёйёгёнён тукангёнд-
тё. Уомё гёсгё ба ёхе ё бон нимайун ёй культурон цен-
трбёл. Уотемёй ба си нерёнги дохтур ёма сёйгитё кумё 
бацёуонцё, уёхён бунат дёр нёма ес.

Уомё гёсгё ба сёйгитё ёййафунцё ёнхусгъёуагё, 
ёнбёлгё ёнхус ба син лёвёрд нё цёуй. Киристонгъёуи 
уал мин цёрёгемён дохтур ёнёмёнгё ке гъёуй, еци гъуд-
даг бёлвурд ёй. Уёдта дохтур айдагъ сёйгитё ма дзёбёх 
кёна, фал ма уа гъонбёлгёнёг дёр.

Куд зонён, уотемёй, бунёттон цёргутё нерёнги ма 
ёнцё аллихузон дёснитё ёма фёрсёг лёгтёбёл ёууён-
дуни уацари. Етё сёбёл цёстиарфё кёнунцё, сё медни-
мёр цидёр ёнёлёдёргё дзурдтё сосёггити дзоргёй  ёма 
хъёдёрттё стъолбёл ёркалгёй...

Ёцёг профессионалон дохтур, наукон зонундзийнёдтёй 
ефтонггонд ка уа, уёхён гъёуама дзёбёх кёна сёйгити, ин-
немёй ба сё уёхён дохтур фёййервёзун кёндзёнёй алли-
хузон хуёддзо дёснити тёвагёй. Етё ба адёни тёлён кё-
нунцё, ци ёхцатё есунцё сёйгитёй, уонёй, ёнхус ба – неци.

Сёйгё дохтури ёцёг ёнхус ку банкъара ёхебёл, ку ба-
лёдёра, ёцёг медицинон ёнхуси пайда, уёд бонцохёй 
дёснитёмё нёбал томар кёндзёнёй ёма сёбёл ё мёгур 
мортё нёбал харз кёндзёнёй.

Куд иннё  рауёнти цёргутё, уотё киристонгъёуккёгтё 
дёр сёйунцё, сёхе дзёбёх кёнунбёл архайунцё аллиху-
зон мадзёлттёй, мадта, ёнёмёлгё дёр кёми ёнцё. Ё 
цард цёмёй радаргъдёр уа, уой туххён цёргути фулдёр 
хай сё батухсти сёхе бахатунцё дохтурмё, иннетё – дёсни-
тёмё, ёртиккёгтё ба бустёгидёр сёхе бакёнунцё изёдти 
барё. Еци еугур уавёрти киристонгъёуккёгти багъёуй ёхца 
федун. Сёйгё арёхдёр дохтури бабёрёг кёнуй Алагири, 
кёми ба Дзёуёгигъёуи. Уоми ма хуастёбёл дёр аптеки 
федуй ёхца, уёдта ёхсёвеуатбёл дёр. Сёйгитён сё еци 
еугур хёрзтё ку банимайай, уёд еци ёхцатёй байхуёрсун 
ёмбёлуй дохтур дёр, уёдта азгъунст 4–5 хуссёней хёццё. 

Уонёй ма балхёнун ёмбёлуй ёнёмёнгёгъёугё медици-
нон ефтонггёрзтё дёр.

Ёркёсён, алагираг дохтур Тлаттай-фурт куд зёгъуй, 
уомё: «Сёйгитёй, хецён гъёутёй ка ёрбацёуй, уонён 
сёрмагонд номхигъд нё кёнун, уомё гёсгё ба уин бёрёг-
бёлвурд бёрёггёнёнтё раттун мё бон нёй... Игъосун уин 
кёнун хецён бёрёггёнёнтё. Иннё гъёутёй ёрбацёуёг 
сёйгитё мин Алагири хёццё еумёйагёй ци бафедунцё, 
уомёй мин ёрмёст Киристонгъёу хецёнёй дзёвгарё фул-
дёр раттунцё. Еци фёрёзнитё фагё ёнцё, цёмёй Кири-
стонгъёуи сёрмагондёй хецён дохтур коса, уомён. Ёз ба 
уё фельдшери хёццё есун дувёр мизд. Мадта, Владикав-
казмё цёйбёрцё ёхца ласун багъёуй, уой кой ба кёнгё 
дёр ма кёнё. Киристонгъёуккёгтё арёх сёйагё ёнцё, 
уомё гёсгё ба аци фарстабёл лёмбунёгдёр ку расагъёс 
кёниуонцё, уёд е хуёздёрёрдёмё фёббёрёг уидё сё 
ёхсёнадон цардбёл.

Иннё гъуддаг ёй аптеки фарста. Киристонгъёуи ёнё-
мёнгё гъёуй ёхе сёрмагонд ёхсёнадон аптекё. Махмё 
гёсгё, ёхсёнадон аптекити хуасти аргъ уодзёнёй 50 про-
центи асландёр, иннё ёхца ба фист цёудзёнёй фельдшер-
тё ёма акушертён, гъома, аптекитёй ци ёфтуйёгтё ист 
цёуа, уонёй.

Уёдта цёйбёрцёбёл пайдадёр уодзёнёй сёйгитён, 
сёхе гъёуи аптекё ку уа, уёд еци гъуддаг. Еци ёнхус син 
ка исараза, е устур хуёрзти бацёудзёнёй ёгас гъёуи цёр-
гутён дёр. Сёйрагдёр фарста ба ёй, гъёуи медёги сёхе 
дохтур куд коса, е. Уёд сёйгити ёндёр рауёнтёмё цёуни 
сёр нёбал гъёуидё, уёдта сё материалон хёрзтё дёр 
цёхгёр фёмминкъийдёр уиуонцё».

Газет «Терская жизнь», 1914 анз. № 10

Т. Г.–зти

«ДИГОРУХЪ»

(Дигорон тауёрёхъ)

Еу бон бадтан, ё фёрстё еугур хъуёцдзуд кёмён ниц-
цёнцё ёма бустёги ёдзардхуз ка зиндтёй, уёхён дигорон 
къёси. Ёма кёд сёрдё адтёй, уёддёр еци инод лёгёт ба 
адтёй уазал ёма уомёл. Цидёр ёнахур ёнкъарён зёрди 
ауиндзёнтё ёнтъуснёг ёлвёст кодта, адёймаги бауёрмё 
хизтёй ёнахур уазайладё. Еци унгёг уазал нё банкъурдёг 
кодта, ёвёдзи, ёнёбари арт ци тъёригъоси сугъдёй, уой 
фёлабулай. Мёхе ци ’рдёмё фёккодтайнё, уой нёбал лё-
дёргёй, бахаттон рацёргё, ёнцъулдтё цёсгон силгоймаг 
Косемё, цёмёй нин ести рагон тауёрёхъ радзора, уой тух-
хён.

Зёронд силгоймаг ё гъесёг ёрфгутёбёл хёрдмё исху-
ёстёй ёма ин е ’нгаси бафеппайдтон, ё цёститё ёхсицгон 
ёрттивд куд фёккодтонцё, уой тёлмён.

– Хуёздёр дё цёмёй фёххинцён, уёхёнёй нёмё 
неци ес, фал дё уёддёр дзубандитёй ба бафсадун нё бон 
ёй. Уонёй адёймаги бафсадун ёнцондёр ёй, уёлдайдёр 
ба силгоймаги дзубандитёй...

Радзордзён уин Дигорухъи тауёрёхъ. Дигорухъ – хъау-
рёй тухгин, фал царди ба ёнамонд игурд. Аци тауёрёхъ мин 
арёх кёнидё мё баба, хуёрзёригон кизгё ма ку адтён, уёд 
ёма ’й мё зёрдёбёл бадардтон.

Раги, хъёбёр раги адтёй аци цау... Уёд ма мёнё аци 
бёгънёг кёмттё ёма ёдзёрёг хуёнхти фёхстё тар гъёд-
тёй ёмёхгёд адтёнцё. Еци гъёдти цардёнцё домбёйттё 
ёма фёранктё, сёгтё ёма дзёбодуртё.

Уёди рёстёги ма аци бёстихай бустёги цох нёма иссёй 
изёдтё ёма идаугутёй, бёрзонд тегъти бадёнтёбёл ма 
фёууинён адтёй сё изёддон ёрттити хъуёцё…

* * *

Зёнхон адёнёй Дигорухъи къах нифсарстёй фиццаги-
дёр, нерёнги уёнгё нё, фал зонгё дёр ке некема кодта, 
еци бёстихаййи зёнхёбёл. Ёности дёргъи ци сабурдзийна-
дё ёлдареуёг кодта амити, уой Дигорухъ фехалдта. Фицца-
гидёр е саразта къахнад ё зин нифсёрён гъёдти хурфити. 
Ёфтуйгё ба ардёмё ёрбакодта идард – фуридард денгиз 
ёма, цёстё кёбёл нё хуёцуй, уёхён будуртёй. Уоми цё-
угёдони билгёрёнттё кёрёдземё зингё дёр нё кёнунцё, 
цади дёнттё хори тунтёмё тёмёнтё калунцё.

Уогё Дигорухъ аци кёмттёмё барвёндонёй не ’рбаф-
тудёй. Ардёмё ёрбафтудёй, фёстегёй ёй Фудлёг ке 
сурдта, уой бёллахёй. Дигорухъ ёнцонтёй нё рартёстёй 
ё райгурён будуртёй, ёррёстё хумётёги нё бацёнцё 
Фудлёги, берё тогкёлдтитё си ёрцудёй, берё адёнти тог 
бацъирдта зёнхё, цалинмё сё Дигорухъ ниууагъта, уёдмё. 
Дигорухъ си ёхуёдёг берё тухё ёма бёгъатёрдзийнадё 
ниууагъта ё уарзон бёстихаййи.

Фудлёги хёццё бёгъатёрёй берё ёнзти фёттох кодта, 
берё хёттити фёлледзёги уидё знаг ё бёстёй, фал фё-
стагмё ба ё хъаурё лёмёгъ кёнун, исусун райдёдта.

Уотемёй, ку нёбал фёразта тохун Фудлёги хёццё, уёд 
еу уарун ёхсёви ралигъдёй, ё уодёй фулдёр ци бёстё 
уарзта, уордигёй. Лигъдёй Дигорухъ дзёвгарё мёйтё, къу-
ёретё, бёнттё, фёстегёй ёй сурдта Фудлёг дёр.

Берё урух цёугёдёнттё, берё тар гъёдтё ёма хуёнхти 
сёрти ёй багъудёй бахезун, уотемёй ёппунфёстаг Ирёфи 
билгёронмё бафтудёй. Дзёвгарё рёстёгути фегъуста лёг 
Ирёфи ёзнёт уолёнти цёугёуадмё... Ёма ё зёрдёмё 
хъёбёр фёццудёй еци цёугёдон. Дигорухъ рахуёстёй 
адёггё-адёгтё уёлёмё комёрдёмё, тёр гъёдтё ёма 
къёдзёхти ёхсён ёхецён цёрёнбунат баагоруни нифсёй.

Уотемёйти мёнё аци рауёнтёмё исёфтудёй ёма си 
ёхецён цёрён хёдзарё саразта. Фёстёдёр ба балимён 
ёй гъёддаг сирдти хёццё, еу бони сёри ба искувта изёдтё-
идаугутёмё, цёмёй ёй еци Фудлёгёй багъёуай кёнонцё. 
Ци хуёнхти сёртёй цудёй хъуёцё изёдбадёнтёй, уонё-
мё ба ковун ёма син нивёндтё хёссун райдёдта.



271

 Газеттё финстонцё

Уёдёй фёстёмё аци бёстихай хуннун райдёдта – Ди-
горгом. Фудлёг ба Ирёфи билгёронмё ку бахъёрттёй ёма 
ин е ’знёт уолёнтё ку фёууидта, уёд бангъалдта, Дигорухъ 
уонёми ранигъулдёй, зёгъгё, ёма фёстёмё раздахтёй.

Газет «Терские ведомости», 1913 анз. № 2

АКЪОТИ МУГГАГИ 
ЁХСАРГАРДИ ТАУЁРЁХЪ

(Ниффинста ёй Медойти А.)

Рагёй фёстёмё дёр Дигори Акъоти ёхсаргарди кой ка 
нёма фегъуста, уёхён цёрёг нёййес, фал кёми ёвёрд 
ёма римёхст ёй, уой ба некёмён ёргон кёнунцё. Тауё-
рёхъмё гёсгё, еци ёхсаргард игъёстё ёй ёрвон тухёй, 
уомё гёсгё ба ин анзёй-анзмё ё номбёл муггаг кёнун-
цё кувд будури, косарт ракёнунёй. Ёнёгъёнё бон фёу-
унцё кувди, изёригон ба ковгё, заргёй, топпадзагъдгёнгё, 
фёстёмё сё хадзёрттёмё ёрбаздёхунцё. Уой туххён 
фёлтёрёй-фёлтёрмё адён игъосгё ёрцудёнцё уёхён 
тауёрёхъ…

* * *

Акъоти муггаг равзурстёй – Акъойёй. Ёхуёдёг дигорон 
н’ адтёй, фал Дигорёмё ёрбафтудёй е ’нсувёр Баделий 
хёццё. Бадели ба адтёй, нуртёккё Дигоргоми баделиатё-
бёл сёхе ка нимайуй, уони рагфиддёл. Дигоргоммё ёрба-
цудёнцё бёхбёл ёма хъадирбёл. Гъёумё ку ёрбахёстёг 
ёнцё, уёд Бадели е ’нсувёрёй ракурдта, цёмёй имё ё 
бёх радта, Акъо ба хъадирбёл исбада. 

Уотемёй гъёуи нихёсмё ку бахъёрттёнцё, уёд син ни-
хёси бадёг хестёртё фестадёнцё ёма сё кёстёртёй еу 
Баделий бёхи идонёбёл фёххуёстёй, Акъо ба, фёстегёй 
хъадирбёл бадгёй, байзадёй ёнёргъудигондёй. Уёдёй 
фёстёмё Баделийён фулдёр кадё кёнун райдёдтонцё 

бунёттон цёргутё, фал син хе сёрмагонд къёс ке нё ад-
тёй, уомё гёсгё ба Бадели коми адёнён ёфцёггёсёй 
ниллёудтёй, Акъо ба еци мёгур цард гёнгё байзадёй. Ад-
тёй имё ёрмёстдёр еунёг гъог.

Еууёхёни ба Акъо ё еци гъог раскъардта еумёйаг ёр-
гъаумё. Бон райдзаст адтёй, фал фёсарёфтё ’рдёмё ба 
мегътё аллирдигити ёмбурдтё кёнун райдёдтонцё, арв 
ниссау ёй, уёдта къёвда фемёхстёй. Гъонгёс биццеу бё-
хёргъау еу рауёнмё ёртумбул кодта ёма ёнгъёлмё ка-
стёй уаруни фёуунмё. Уёдмё ба арв уёхён гъёр никкодта 
ёма бёхёргъау ёрбацидёр ёй, сё бунати ба ма хъанёй 
лёудтёй еунёг стор, е дёр ёзмёлгё нёбал кодта. 

Еу усми фёсте уарун банцадёй ёма биццеу бацудёй 
мард гъоги цормё. Ёркёститё имё кодта ёма ин ё фарси 
цъасё иссирдта. Ё фур дессагёй ёй иннердёмё рахатта 
ёма уоми дёр уёхён цъасё разиндтёй зёнхи. Бёхгёс е 
’фсёнфий лёдзёгёй еци рауён мёрё ёзгелун райдёд-
та. Берё къахун ёй нё багъудёй. Цалдёр удзести бёрцё 
мёрё ку ракъахта, уёд си разиндтёй хъази айки асё тум-
булёг ёфсёйнагёй. Изёрёй ба ’й ё хёццё ёрхаста ёв-
десёнён, гъог ёцёгёйдёр еци тумбулёгёй мард ке ёрцу-
дёй, уой номбёл. Акъо ёй ёхецён райста, цидёр ёнахур 
рёсугъд имё фёккастёй. Еци рёстёги Дигоргоми цардёй, 
алли гъуддаг  раёртасун дёр ё бон кёмён адтёй, уёхён 
дёсни. Зонёнгин лёг имё ёркёститё кодта, уёдта ин ба-
лёдёрун кодта, еци тумбулёг Елиай ке ёй, уой, уёдта ин 
бафёдзахста, цёмёй си, ёнёмёнгё, ести дзаумау искёна. 
Акъо имё байгъуста ёма си курдонён ёхсирф искёнун код-
та, фал си уёхён дзаума рауадёй ёма тиллёг кёрдёнти 
лёги къох уой уорамунгъон н’ адтёй. Уой фёсте ба си цёвёг 
искёнун кодта, фал бабёй аци хатт дёр нё фёррёстмё 
’й. Хуасгёрдёнти лёг еци цёвёг ку рарёуегъидё, уёд ё 
уёзёй ё медбунати кинзелё никкёнидё, кёрдёгхалё ба 
хъелёй райзаидё. Хуасдзау ёй зёнхёбёл ку ёрёвёри-
дё, уёдта цёвёг ёхуёдёг кёрдунмё фёййагайидё ёма 
ё фёсте ледзун гъудёй. Зин архайён адтёй еци цёвёгёй 
ёма ’й Акъо фёстёмё курдонмё бахаста, бафёдзёхста ин, 
цёмёй ин си ёхсаргард искёна.

Ёгас мёйёндёргъци ибёл фёккуста курдон, уёдта, ку 

’сцёттё ’й, уёд ёй Акъомё балёвардта уёхён дзурдти 
хёццё: «Ёнёнезёй ёй дарё дёхецён, де ’знёгти тёрсун 
кёнунмё ёма дё байзайёддёгтён ба кади хуасё ци фё-
ууа!» Ё фур цийнёй ци кодтайдё Акъо, уой лёдёргё дёр 
нёбал кодта, хъёбёр ёй бафёндадтёй е ’хсаргарди тухё 
бафёлварун ёма ё цори ци гал фёцёй, уой астёу си ёр-
рёуигъта. Дё фудгол уотё, – гал дууё ёмбеси фёккодта, ё 
буни ма ци зёнхё адтёй, уой дёр ма дзёвгарё никкарста.

Комхёлеу фёцёнцё, ё фарсмё ка лёудтёй, етё. Уой 
фёсте Акъой карди кой фиццаг ёгас Дигорёбёл райгъустёй, 
фёстёдёр ба ёнёгъёнё Иристонбёл дёр. Хуёцёнгарзён 
раги устур аргъ адтёй, уомё гёсгё ба ёхсаргард фёууинун-
мё Акъомё цудёнцё ёгас Иристонёй дёр. Фиццаг рёстё-
гути ёхсаргард арёх ёвдесидё Акъо ёрцёуёг адёнмё, 
фал фёстагмё ба рабёрёг ёй ё еу дессаги минеуёг. Ёх-
саргард ё хумпъури фёстёмё нёбал цёуидё, гал си дууё 
ёмбеси ку нё фёккёнидё ёма тоги гъёстё ку нё фёцай-
дё, уёд. Уой фёсте Акъо карзёй басоми кодта, ёхсаргард 
ё фесдонёй ке некёдбал исласдзёнёй ёма ’й адёнмё ке 
некёдбал бавдесдзёнёй, уой туххён.

Акъо фёстагмё хъёбёр исгъёздуг ёй, уотемёй ё царди 
кёронмё ку ёрхъёрттёй, уёдта ё байзайёддёгтёмё фёд-
здзурдта ёма син ниффёдзахста: «Ёз ме ’цёг дуйнемё цёун, 
ёхсаргард ба гъёуай кёнёд нё муггаги тёккё хъаурёгиндёр 
ёма сёрёндёр. Фёдзёхсун уин: – Мё фёсмёрдё ’й макё-
мён раттетё, цалинмё ма уи еу цайуаг уа, уёдмё.

Аци ёхсаргард уин уё кадё дёлёмё ёрхаун нё бауад-
здзёнёй».

Акъоти муггаг нийвулдёй, фал сё рагфиддёли фёдзёхст 
ба сё зёрдёбёл дарунцё: ёхсаргард абони дёр ёвёрд 
ёй ахили хестёри хёдзари. Ё раттун кенё рауёйё кёнуни 
гъуди си некёдма неке сёрмё ёрцудёй, уомён ёма ’й ём-
хузонёй нимайунцё сё муггаги хёзнабёл.

Газет «Терские ведомости», 1899 анз № 110

ДИГОРГОМИ

Дигоргоммё уёрдунвёндаги арёзтадё ке ниддаргъ ёй, 
е мёти ёфтауй бунёттон цёргути. Фёндагаразуни куститё 
ёхемё райста Ольшанский, фал сё кёронмё ба нё рахъёр-
тун кодта. Инженер куд зёгъуй, уомё гёсгё сёмё ихалён 
ёрмёг (топпи хуасё) афойнадёбёл нё фёхъхъёртун код-
тонцё. Гъуддаг хуарз зундгонд ёй бунёттон администраций 
косгутён дёр, фал сёхе неци уинёг искодтонцё. Адён ба 
раздёрау гъезёмёрттё ёвзарунцё.

Газет «Терек», 1883 анз, № 107

ДИГОРГОМИ

Америкёмё кустагор ка рандё ’й раздёр, уонёй инсёй 
лёги фёстёмё ёрбаздахтёй. Куд дзорунцё, уомё гёсгё 
си ёхца лёгъуз нё федунцё. Уонёмё игъосгёй, фёсевё-
дёй беретё исразёнгард ёнцё ёцёгёлон бёстёмё куста-
гор фёццёунмё.

Газет «Терские Ведомости», 1912 анз, № 16

ЦОПАНТИ Валерий

ЕУ РАДЗУРДИ ФЁДБЁЛ МЁ ГЪУДИТЁ

Айфиццаг нё журнал «Ирёф»-и, уой фёсте ба газет 
«Ирёф»-и мухури рацудёй радзурд «Гъонгёси фурт», 1940-
аг анзи финст.

Ё автор адтёй Скъодтати Амурхан. Тёккё райдайёни 
си ракастён Икъати Хъанчели кой. Икъатё ёнцё мё мади 
’рвадтёлтё. Сё равзурд Дигори, сё царди уавёртё ёма 
ёндёр хабёрттё, мё бон куд бацёй, уотё сё ёрбанбурд-
тё кодтон, Гецати Афёхъой киунугё «Дигори коми муггёгти 
равзурд»-ёй испайда гёнгёй. Ниффинстон сё ёма сё Икъ-
ати муггаги ’хсён рапарахат кодтон.

Нур ба бёлвурддёр Скъодтати Амурхани радзурди тух-
хён. Е финста, советон доги репресситё, ёфхуёрдтитё ку 
цудёнцё, еци дзамани. Уёд политикё уотё амудта – гъёз-
дугутё, бонгинтё, къолёктё адтёнцё цъулбертё, мёгур 
адёни ёфхуёргутё ёма уотё идарддёр.

Финсёг ёвдесуй Хъанчели царди уагё. Ё ёцёг  ном ад-
тёй Урузмёг Саулохи фурт. Бёрзонд, бакастгин, алцёмёй 

дёр ёнхёст. Адтёй, дан, гъонгёс. Зёгъун гъёуй уой, ёма 
еци дзамани гъонгёс ёгадё н’ адтёй. Алкёбёл уайгё дёр 
нё кодта уёхён куст.

Хъанчел (Урузмёг) Мёхчески астёу адтёй нимади лёг. 
Уотё ку нё адтайдё, уёд ёй Мёхчески тёрхони лёг нё 
равзурстайуонцё. Гъонгёси ном ибёл нё байзадёй, фал 
Хъанчели суд. Адтёй раст лёг, ёнё хийнё, ёгъдаубёл ху-
ёст лёг.

Нур ба мён, уёдта Икъати фёдонти зёрдёмё ци нё 
фёццудёй. Фиццагидёр – Хъанчелён адтёй дууё уоси. 
Секъинаонёй ин сёнтёстёй ёртё фурти. Дуккаг – Хъойба-
он. Уой хёццё дёр син рантёстёй ёртё фурти – Азнаур, 
Дабан, Дзатёг ёма кизгё Мария. Уотё мёгур цард ку код-
тайдё, уёд дууё хатти бийнонти гъудтаг нё бакодтайдё. 
Ёгудзёг хёдзарё н’ адтёнцё.

Хъанчелён адтёй хестёр ёнсувёр Дзатёг, – фёммар-
дёй Болгарий Шипки туркёгти нихмё тохгёй, 1877–1878 
ёнзти. Радзурди автор финсуй – Хъанчел гъонгёси барё ку 
курдта, уёд ибёл цудёй 14 анзи. Хъанчел райгурдёй 1861 
анзи. Е ’рвадё Дзитци ба ибёл ходгё кодта, ё устур губу-
ни хёццё. Гъома, кёбёл ёууёндетё гъёуи фонс. Дессаг 
ба е ёй, ёма Дзитци райгудёй 1886 анзи, 15 анзей фёсте. 
Цёмён уотё ёвдист ёрцудёй Дзитци, – Хуцау ёй зонуй. 
Иннемёй, Дзитци ку исгъёздуг ёй, уёддёр губунгин нё ад-
тёй. Уотё загъунцё, ё фёсте ка байзадёй, етё. Хузти дёр 
бёрёг ёй бёрзонд, тёнтъехтё арёзт. Лёдёрён финсё-
ги. Уёд политикё уотё амудта – гъёздуг губунгин, нёрдёй 
цъёртт кёнуй, мёгур ба гёвзуг, ци бакастёй, ци мулкёй.

Нур ба, кутемёй исгъёздуг ёй Дзитци? 
Мёхчески цардёнцё дууё ёнсувёри. Мёхёмёт ёма 

Бимболат. Мёхёмётён адтёй фондз фурти – Мёрзахъул, 
Дзеуа (Аслёнгерий), Гёбучи (Саулёг), Губади ёма Дрис. 
Бимболатён – еунёг фурт Дзитци, уёдта ёртё кизги. Мё-
хёмёти фурттё Мёрзахъул ёма Губади цалдёр анзи ад-
тёнцё Америки. Сё къохи цидёртё бафтудёй. Уой фёсте 
сёмё исберё ёнцё ставд фонс ёмё фусти устур дзогё. 
Уёхён цау дёр ма сёбёл ёрцудёй. Сё сторфонс еу рё-
стёги дардтонцё Сурхи хезнити. Еу уёхёни син абёргути 
къуар астемёй сё фонс раскъардтонцё. Мёрзахъул фон-

си фёдбёл, ёхе не ’вдесгёй, фёрраст ёй, Дзеуа ба бёх-
бёл фёдеси рандё ’й гъёумё. Еу унгёг рауён Мёрзахъул 
фонсскъёргути раз байахёста, ’ма сё хёццё истох код-
та. Мёрзахъул ёхста Америкёй ласт дамбацайёй (кольт). 
Кёцёй ёхста, е бёрёг нё кодта, абёргути топпи ёхст ба 
хъуёцёй зиндтёй. Цубур загъдёй, знёгтёй цалдёр фём-
мард ёй, ка ба фёццёф ёй. Мёрзахъул дёр фёццёф ёй. 
Тухгёнгутё фонсбёл нёбал адтёнцё, сё мёрдти катаййи 
фёцёнцё. Уёдмё фёдесонтё дёр рахъёрттёнцё. Фонс 
банбурд кодтонцё, Мёрзахъули ба фёлластонцё гъёумё, 
фал нёбал ёррёвдзё ’й, рамардёй. Бёгъатёрдзийнадё 
равдиста, ёма ибёл искодтонцё зар. Инсёййёймаг ёнзти 
ёй фёсевёд зардтонцё. Куд имисиуонцё, уотемёй Мёр-
захъул адтёй гъёйт лёхъуён. Хуёрзконд, бёрзонд, кафагё, 
зарагё игурд. Фёсевёди лимён, хуарз ёнгарё. Раст зёгъ-
гёй, советон хецаудзийнадё ку фёффедар ёй, уёд нёбал 
уагътонцё зарун. Ё гъёздугдзийнадё гъёуайгёнгё фём-
мард ёй. Зардтонцё Цёлкости Гуймани зар, мёгур лёг ё 
сувёллёнтён хуар ласгёй, абёргутён галтё нё равардта, 
еуёндёсей си рамардта.

Рёстёгути фёсте дууё ёнсувёри байурстонцё. Сё 
мулк, сё циййес дууё хаййи бакодтонцё. Аци иурстёй 
Дзеуа уотё зёгъидё, мах фондземёй хъёрттан алцёбёл 
дёр, Дзитци ба еунёгёй нё хъаурё кодта, ёма уомё гёс-
гё дардта ихуёрститё. Цубур дзубандийёй, Дзитци давёг, 
лёборёг н’ адтёй. Куста ёхсёвёй-бонёй, цёмёй ё мулк 
фулдёр кёна, уобёл. Ёцёг адтёй карз, ёнёхатир кусти 
ёгъдауёй. Фал, ё байзайёггёгтё куд зёгъунцё, уотемёй 
ба имё Икъатёй ихуёрст некёд адтёй. Колхозтё ке рай-
дёдтонцё аразун, е ба ё зёрдёмё нё цудёй, адтёй сё 
нихмё. Мё хъиамёттё цёмё еске разёй бакёнон, зёгъгё. 
Нёуёг царди нихмё уотё ке дзурдта, уой туххён 1930 анзи 
ахёст ёрцудёй. Фондз анзи фёцёй Сибири, фал ин хёдза-
рёмё рацёуни барё ба н’ адтёй. Ралигъдёй Гурдзимё ё 
лимёнтёмё. 1935 анзи ёй уоми ёрахёстонцё ёма ёй ёд 
бийнонтё Ёрёдонёй Астёуккаг Азимё фёххастонцё. Уоми 
уёззау уавёрти цардёнцё. Цалдёр сувёллони си рамар-
дёй. Растгонд ёрцудёнцё 1946 анзи ёма исёздахтёнцё 
Владикавказмё, искодтонцё хёдзарё ёма уоми ёрцардён-

цё. Дзитци рамардёй 1954 анзи. Ами ци рёстёги цардёй, 
уоми Мёхческёмё некёдбал фёццудёй. Адтёй зёрдихудт, 
ахёсгё ’й ку кодтонцё, уёд ё сёрбёл неке исдзурдта, фонс 
ёма сёмё ци мулк адтёй, етё ба кедёрти бацёнцё.

Иннё ёнсувёртё ба раст бакодтонцё. Сё мулк байур-
стонцё, нёуёг цардарёзти нихмё неци дзурдтонцё. Дзеуа 
ба революционер арёзт адтёй. Фёснёли Бельгий фёбри-
кё 1905 анзи пурхгёнгути хёццё активонёй архайдта. Уой 
фёсте сё раздзёугутё ахёст ёрцудёнцё. Дзеуа дёр дууё 
анзи адтёй ахёст, кёмидёр паддзах Николаййи хузё хъё-
майёй ке ниллухтё кодта, уой туххён.

Икъатён ма сё еу ёнсувёр Гёбучи дёр нёуёг царди 
нихмё адтёй. Ёрвист ёрцудёй фондз анзей ёнгъудёй Ар-
хангельскмё ёма уоми незёй рамардёй. Ё сувёллёнттё 
ёнагъонёй ёхсёземёй тухцёрдтитё кодтонцё.

Гъе уёхён дзамантё адтёй.

